
رووداو - هەولێر
دەستەی دەستپاكی لێكۆڵینەوەی لە چەندین دۆسیەی گەندەڵی لە كەرتی گشتیدا كردووە و هەر دۆسیەیەكیش 
گەندەڵی تێدا بووبێت رەوانەی دادگای كردووە، دەستەكە لێكۆڵینەوەی لە چەند دۆسیەیەكی دیكەشدا كردووە، 

لەوانە: بڕوانامەی مامۆستایانی زانكۆ.
موشیر رەشید، بەڕێوەبەری گشتی فەرمانگەی یاسایی دەستەی دەستپاكی بە )رووداو(ی راگەیاند، كۆمەڵێك 
لە  كەموكوڕی  و  بڕوانامەی ساختە  لەوانە  هەبوون،  زانكۆ  مامۆستایانی  بڕوانامەی  لەسەر  قسە  و  زانیاری 

بڕوانامەكانیان، بۆیە دەستەی دەستپاكی دەستی بە وردبینی لە بڕوانامەی مامۆستایانی زانكۆ كرد.
 گوتیشی: "وردبینیمان لە بڕوانامەی مامۆستایانی زانكۆدا كرد و ئێستا گومانمان لە نزیكەی 600 
بڕوانامەی مامۆستایانی زانكۆ هەیە، مامۆستای زانكۆ هەیە ساڵی 2016 لە زانكۆی مووسڵ دەرچووە 
كە ئەوكات مووسڵ بەدەست داعشەوە بووە، ئایا ئەو مامۆستایە چۆن لەو ساڵەدا لە زانكۆی 
مووسڵ دكتۆرای وەرگرتووە؟! بۆیە داوامان لە وەزارەتی خوێندنی باڵا كردووە وردەكاری ئەو 

بڕوانامانەمان بۆ رەوانە بكەن".

لێكۆڵینەوە لە بڕوانامەی 600 
مامۆستای زانكۆ دەكرێ

سەرۆكی ئەنجوومەنی ئاساییشی نێودەوڵەتی بۆ )رووداو(:

خۆپیشاندانەكانی عێراق ئەنجامێكی 
سروشتی قۆناغی دوای داعشە

ئەندامێکی سەركردایەتی پارتی بۆ )رووداو(:

گفتوگۆ لەسەر دواخستنی 
هەڵبژاردن ناكەین

بەڕێوەبەری ئاسایشی هەولێر:

گومان دەكرێ سەلیم شووشكەیی 
لە كوردستان نەمابێت 3

4

شەبنم بارانی بۆ )رووداو(:

قـەت بیرم لـەوە 
نەكردووەتەوە ببمە 

شاجوان

مانگانە 200 
فەرمانبەری حكومەت 

كەم دەبنەوە

باشترین جۆری
بزنی شیردەر 

دەهێنرێتە  كوردستان

زیانی ئاگرەكەی بازاڕی 
قەیسەری 

بە 10 ملیۆن دۆلار 
دەخەمڵێنرێ

2 راپۆرتە هەواڵ

4 راپۆرت

8 ئابووری

هونەری

65

كارەساتی گەورە چاوەڕێی 
عێراق دەكات

عێراق زۆر بە ئاسانی رۆدەچێتە ناو 
فەوزایەكی هاوشێوەی سۆماڵ

10

7

عێراق ئامادەیە بۆ شۆڕش

راپۆرتێكی ئەمریكی:

ژمارە ) 516 ( - دووشەممە  2018/8/6

لە هەولێر 57 پاڵاوگەی نایاسایی داخراونراپۆرتە هەواڵ
رووداو - هەولێر

قایمقامی قەزای هەولێر رایگەیاند، 57 پاڵاوگەی نایاســایی لە هەولێر داخراون و لیژنەیەكی تایبەتیش بە داخســتنی ئەو پاڵاوگانە پێكهێنراوە 
و دەشــڵێت، ئەو بۆنە ناخۆشــەی بەبۆنەی ئەو پاڵاوگانەوە هەولێری گرتووەتەوە تاوەكو ئێســتا بنبڕنەبووە. نەبەز عەبدولحەمید، قایمقامی قەزای 

هەولێر بە تۆڕی میدیایی رووداوی راگەیاند، تاوەكو ئێســتا 57 پاڵاوگەی نەوت و پێكهاتەكانی كە بە نایاســایی كاریانكردووە لە هەولێر داخراون و 
هەندێكیشیان بە یەكجاری هەڵگیراون. قایمقامی قەزای هەولێر دەشڵێت، بۆ كردنەوەی پاڵاوگە داخراوەكان دەبێ پشتگیری دەستەی ژینگە و وەزارەتی 

سامانەسرووشتییەكان بهێنن، چونكە ئەو بۆنە ناخۆشەی بەبۆنەی ئەو پاڵاوگانەوە هەولێری گرتووەتەوە تاوەكو ئێستا بنبڕنەبووە.

شكار ئەحمەد
رووداو - هەولێر

مام ئازاد چەندین ســاڵ بوو لەسەر مێزێك 
كاســبیی دەكرد تاوەكو توانــی دووكانێك لە 
بازاڕی سێبیرانی ناو قەیسەری هەولێر بكڕێ، 
بــەڵام ئێســتا بە چــاوی پڕ لە فرمێســكەوە 
بەرامبــەر دووكانە ســووتاوەكەی راوەســتاوە 
و دەڵێــت "28 ســاڵ بوو لەســەر عارەبانە و 
مێز شــتم دەفرۆشــت، بە رەنجی 28 ساڵە و 
فرۆشتنی خانووەكەم توانیم دووكانێك بكڕم، 
كەچی تەنیا دوای 15 رۆژ بوو بە خۆڵەمێش".
ســێبیران  بــازاڕی   2018/8/5 شــەوی 
لەنــاو قەیســەری هەولێــر ئاگــری گــرت و 
بەســەدان دووكان ســووتان. مــولازم بێــوار 
زەیــد، گوتەبێژی بەرگری شارســتانی هەولێر 
بــە )رووداو(ی گوت "ئاگرەكــە بە 16 كاژێر 

كۆنترۆڵ كرا".
بەپێــی زانیارییە ســەرەتاییەكان، هۆكاری 

ئاگركەوتنەوەكە شۆرتی كارەبا بووە.
 قایمقامی هەولێر دەڵێت "پێدەچێت بەهۆی 
شۆرتی كارەباوە بووبێ". نەبەز عەبدولحەمید، 
بە )رووداو(ی گوت: "لە بەرەبەیانەوە ئاگرەكە 
كۆنتــڕۆڵ كــرا، بەڵام كێشــە لــە ژێرزەمینی 

باڵەخانەكە بوو، بەهــۆی ئەوەی دووكانەكان 
كەلوپەلی پلاســتیكی و جلوبەرگی ژێرەوەیان 
تێدابــوو، ئاگرەكە هەڵدەگیرســایەوە. هەموو 
دووكانەكانــی باڵەخانەكە نەســووتاون، بەڵام 

110 دووكان سووتاون".
بەڵام بایز حەسەن، كە 16 ساڵە لەو بازاڕە 
دووكانی هەیە، دەڵێت "بازاڕەكە نزیكەی 300 

دووكان بوو، هەر هەموویان سووتاون". 
ئاگركوژێنــەوە  "تیمەكانــی  گوتیشــی: 
دڵســۆزانە هەوڵی كۆنتڕۆڵكردنی ئاگرەكەیان 
دەدا، بەڵام ئەو كەرەســتانەی لەبەردەستیان 
بوو ئەوەندە پێشــكەوتوو نەبوون كە ئاگرێكی 

لەم شێوەیە بكوژێننەوە".
و  دووكان  ســێ  كــە  دووكانــدارە  ئــەو 
دوو كــۆگای هەبــوو لــە بازاڕەكــە، لەبارەی 
شــوێنی  "بازاڕەكــە  دەڵێــت:  زیانەكانــەوە 
جوملەفرۆشــی بوو، كاڵای هەموو هەولێر لەو 
بــازاڕەوە دابیــن دەكــرا، كاتەكەشــی نزیكی 
جەژن بوو، بۆیە كاڵایەكی زۆر لە دووكانەكاندا 
بــوو، هەر دووكانێــك بایی زیاتر لە 30 هەزار 
دۆلار كاڵای تێدابــووە، جگە لەوە هەندێكیان 
پارەش لەناو قاســەكانیاندا بــووە، دووكاندار 
هەبوو 80 هەزار دۆلار لەناو قاسەكەیدا بووە، 
خۆم بایی 15 هەزار دۆلار كاڵام لەناو دووكان 

و كۆگاكاندا هەبوو هەمووی سووتاون و هیچم 
بۆ دەرنەچوو". بە مەزەندەی ئەو دووكاندارە، 
ئەگــەر هــەر دووكانێك بایــی 30 هەزار دۆلار 
كاڵای تێدابووبــێ، ئەوە زیانی ســووتانی ئەو 
300 دووكانە نزیكەی 10 ملیۆن دۆلار دەبێ.
تەنیــا بــازاڕی ســێبیران نییــە كــە لەناو 
كۆنــی  سیســتەمێكی  هەولێــر  قەیســەری 
دابەشكردنی كارەبای هەیە، رەمزی مەولوود، 
نوێنــەری بەڕێوەبەرایەتــی گشــتی كارەبــای 
هەولێــر لــە بازاڕەكــە بــە )رووداو(ی گوت: 
"ئــەو باڵەخانەیە یەكێكە لــەو چوار بۆ پێنج 
باڵەخانــە كۆنانەی لە ســاڵانی نەوەدەكانەوە 
هەن، جەنجاڵییەكــی زۆری لە وایەر و كێبڵی 
كارەبای تێدایە، ئــەو دووكانانەش هەموویان 
كێبــڵ و كۆنتاكتەریــان هەیە، زۆرجار لەكاتی 
گۆڕینــی كارەبــا لــە موەلیدەوە بــۆ كارەبای 
نیشــتمانی كۆنتاكتــەرەكان ئاگر فڕێدەدەن و 

ئەو رووداوانەی لێدەكەوێتەوە".
خــاوەن  قەرەبووكردنــەوەی  لەبــارەی 
دووكانەكانیــش، قایمقامی هەولێر بە رووداوی 
گوت: "لیژنەیەك بۆ لێكۆڵینەوە لە رووداوەكە 
لەلایــەن بەرگری شارســتانییەوە پێكهێنراوە، 
هــەر لایەنێــك كەمتەرخــەم بووبێــت دەبێت 

بەرپرسیارێتی رووداوەكە لە ئەستۆ بگرێ".

زیانی ئاگرەكەی بازاڕی قەیسەری 
بە 10 ملیۆن دۆلار دەخەمڵێنرێ

رووداو - هەولێر

كۆمیتەی رێكخەری كۆنگرەی نێودەوڵەتی 
بیركاران لــە بەیاننامەیەكدا رایگەیاند كۆچەر 
بیركار جارێكی دیكە خەڵاتەكەی پێداوەتەوە، 
بەخشــینی  مەراســیمی  لــە  ئــەوەی  دوای 
خەڵاتەكانــدا مەدالیاكــەی لێــدزرا، بــۆ ئــەو 
مەبەســتەش مەراسیمێكی دیكەی رێزلێنان و 

خەڵاتبەخشینەكەی بۆ رێكخراوەتەوە. 
كۆچەر بیركار، بیركاری تەمەن 30 ســاڵی 
كــورد، رۆژی یەكی ئــاب مەدالیــای فیڵدزی 
پێبەخشــرا، بەڵام چەند خولەكێك دواتر ئەو 
جانتایەی كە مەدالیاكەی تێدابوو لەگەڵ كیفی 
پــارە و مۆبایلەكــەی دزرا. پۆلیســی ریــۆدۆ 
ژانیرۆ لــە بەڕازیل جانتاكەیــان دۆزیوەتەوە، 
بەڵام مەدالیاكەی تێدا نەبووە، بەڵام كومیتەی 
رێكخەری مەراســیمەكە رایانگەیاندووە ئەوان 
چاوەڕێی دۆزینــەوەی مەدالیاكەیان نەكردووە 

و مەدالیایەكی دیكەیان داوەتێ. 
كۆنگــرەی  گوتەبێژێكــی  هەینــی  رۆژی 
نێودەوڵەتــی بیركاری رایگەیانــد "ئەو )واتە 

كۆچــەر بیــركار( رۆژی شــەممە مەدالیایەكی 
دزراوەكــە  مەدالیــا  هاوشــێوەی  دیكــەی 
وەردەگرێتــەوە". گوتەبێژەكــە ئامــاژەی بــۆ 
ئــەوەش كــرد كــە ئــەوان پێشــتر مەدالیای 
تەنیــا  ئێســتاش  بــووە،  لــەلا  پێنجەمیــان 
ئەوەنــدەی مــاوە نــاوی "كۆچەر بیــركار"ی 
لەســەر هەڵكۆڵن. مەراســیمەكەش لە هەمان 
ئەو شــوێنە بــووە كە مەدالیــای یەكەمی لێ 

وەرگرتبوو. 
كۆچەر كە لە ناســنامە ئێرانییەكەیدا ناوی 
فەرەیدوون درەخشــانییە، لە ساڵی 1978 لە 
خێزانێكی جووتیار لــە گوندی نێی مەریوانی 
رۆژهەڵاتی كوردستان لەدایكبووە، واتە نزیك 
ساڵێك پێش شۆڕشی ئێران و دوو ساڵ پێش 
جەنگی هەشــت ســاڵەی ئێــران و عێراق، كە 
كاریگەرییەكی بەرچاوی لەسەر خەڵكی ناوچە 
ســنوورییەكانی هەردوو وڵات دانا. سەرەڕای 
ئــەوەش بیركارە كوردەكــە توانی لە زانكۆی 
تاران بــۆ بڕوانامەی بەكالۆریۆس بخوێنێ، لە 
دوایین ساڵی خوێندن لەو زانكۆیەش رووی لە 
بەریتانیا كرد و لەوێ داوای مافی پەنابەرێتی 

سیاسی كرد. 
ساڵێك دواتر، كۆچەر لە زانكۆی نۆتینگهام 
وەرگیــرا، هــەر لــەوێ بڕوانامــەی دكتــۆرای 
بەدەســتهێنا. بەڵام لەوێ هیچكەسێك نەبوو 
لــەو بــوارەدا كاربكات كە بیــركارە كوردەكە 
دەیویســت توێژینــەوەی تێــدا بــكات، واتــە 
زانســتی ئەندازەی جەبری، كە بوارێكە تێیدا 
زانســتی هاوكێشــە بیركارییەكان و زانســتی 

ئەندازە تێكهەڵكێش دەكرێن. 
بەڵام هەر لەوێ راوێژكارە ئەكادیمییەكەی 
هانــی دەدات لە بۆنە زانســتییەكانی دیكەی 
دەرەوەی زانكــۆدا بــۆ ئــەو كەســانە بگەڕێ 
كــە لــەو بــوارەدا كار دەكــەن، بەتایبەتیش 
ئەنــدازەی بایراشــناڵ كــە لەو كاتــەدا تەواو 
پشــتگوێ خرابــوو، لەبــەر ئــەوەی زانــاكان 
بێهیــوا ببوون لەوەی هیــچ بیرۆكەیەكی نوێ 
مابێت لەو زانســتەدا بدۆزرێتەوە. هەوڵەكانی 
كۆچەر رۆڵی باڵایان هەبووە لەوەی ئەو بوارە 
زانستییە جارێكی دیكە بایەخی پێبدرێتەوە. 
و  كــوردی  موزیكــی  تەنیایــی،  بیــركار: 

بایسكل

بەشــی زۆری بیركردنەوە ماتماتیكییەكانی 
كۆچــەر لــە ژووری نانخواردنــی ماڵەكەیــدا 
روودەدەن، بەڵام لەگەڵ مۆســیقای فۆلكلۆر و 
نوێی كوردی، ئەمەش خوویەكە لە منداڵییەوە 
هــەر كات خەریكــی  كــە  ماوەتــەوە  بــۆی 
بیركردنــەوە لــە هاوكێشــە ماتماتیكییــەكان 
بێــت، مۆســیقا هاوڕێیەتــی. وەك خــۆی بۆ 
گۆڤــاری )كوانتــا مەگەزین(ی بــاس دەكات 
"لەو كاتانەدا زۆر شــت بەناو مێشــكم دا دێن 
و دەچــن، هەندێكجار بە درێژایی رۆژ لە یەك 
لاپەڕە زیاترم پێنانووســرێ". هەندێكجاریش 
ســواری  بیركردنــەوەی  ســافكردنی  بــۆ 
بایســكلەكەی دەبــێ و بەنــاو گەڕەكەكــەی 

خۆیاندا دەسووڕێتەوە. 
كریســتۆفەر هەكــن، زانــای بیــركاری لە 
زانكۆی ئۆتا و هاوكاری بیركار، پێیوایە "ئەو 
حــەز دەكات تەنیــا بێت و هەموو فۆكەســی 
لەسەر ئەو كێشەیە كە كاری لەسەر دەكات". 
لەناو زانایانی بیركاریشدا كۆچەر بە كەسێكی 
تونــد و بەهێــز دەناســن كــە حــەز دەكات 

پەلاماری كێشە ماتماتیكییەكان بدات. 

كۆچەر بیركار جارێكی دیكە مەدالیاكەی پێدەدرێتەوە

ناسر عەلی
رووداو – دهۆك

هەفتەی رابردوو چەكدارانی داعش لە ناوچەی 
ســكاری نزیــك بەعــاج، 20 عەرەبی ســەر بە 
عەشیرەتی شەممەریان لە نێو ماڵێكدا كوشت، 
ئەمەش ئاماژەیە بۆئەوەی كە رەگوڕیشــەی ئەو 
رێكخراوە بە تەواوی هەڵنەكێشراوە. بەرپرسانی 
ناوچەكــەش هۆشــداری دەدەن لــە چالاكــی و 

جموجۆڵەكانی داعش لە ناوچەكە.
قەزای بەعاج دەكەوێتە باشــووری رۆژئاوای 
شنگال و هاوسنوورە لەگەڵ پارێزگای رومادی، 
بەعاج دوا شــوێن بــوو لە ســنووری پارێزگای 
مووســڵ كە لە 2017/6/4 لە دەســتی داعش 
دەرهێنــرا، بــەڵام تەنیــا ســەنتەری قەزاكە بە 
تــەواوی رزگار كــرا، جزیــرەی نێــوان بەعاج و 
رومادی هێشــتا شــوێنی تەراتێنــی چەكدارانی 
داعشــە. تەنانــەت گومــان دەكــرێ ئەبوبەكــر 
بەغــدادی كــە لــە حوزەیرانــی 2014 خۆی بە 
"خەلیفە"ی دەوڵەتی ئیسلامی ناساند، ماوەیەك 

لەو ناوچەیە خۆی حەشاردابێ. 
بەڕێوەبــەری  رەشــۆ،  خودێــدا  خــدر 
ناحیــەی گرعوزێری ســەر بــە قــەزای بەعاج، 
لەبــارەی جموجۆڵــی چەكدارانــی داعــش لەو 

ناوچەیــە دەڵێــت: "چەنــد رۆژێكە دەســتیان 
بــە جموجــۆل كــردووە، هەفتەی رابــردوو 20 
هاووڵاتییان كوشــت، دوای ئەو چالاكییە شــانە 

نووستووەكانیان لە بەعاج كەوتنە جموجۆڵ".
دوای  خودێــدا  خــدر  گوتــەی  بــە 
ئۆپەراســیۆنەكەی ســەر بەعــاج، نزیكەی 300 
خێزانی ســەر بە داعش بەرەو جزیرەی رومادی 
رۆیشتوون "گومان دەكرێ ئەبوبەكر بەغدادیش 

لەگەڵ ئەو خێزانانە چووبێتە ئەو ناوچەیە".
گرعزێــر  ناحیــەی  دانیشــتووانی  زۆربــەی 

60%ی  نزیكــەی  داعــش  ئێزدیــن،  كــوردی 
كــردوون.  بۆمبڕێــژ  ناحیەكــەی  خانووەكانــی 
ژمــارەی دانیشــتووانی ناحیەكــە 100 هــەزار 
كەســە، بــەڵام هیــچ خێزانێــك نەگەڕاوەتەوە. 
خدر خودێدا دەڵێت :"ســەرەتا خەڵك ترسی لە 
مین و تەقەمەنی هەبوو، ئێستا لە عەرەبی ئەو 
ناوچانە و دووبارە گەڕانەوەی داعش دەترســن، 
هەتــا ئەو ناوچانــە نەكەونەوە ژێر دەســەڵاتی 

پێشمەرگە، یەك كوردی ئێزدی ناگەڕێتەوە".
ئاسایشــی  بەڕێوەبــەری  كۆچــەر  ئاشــتی 
رۆژئــاوای دیجلــە لــە )رادیۆی رووداو( باســی 
مەترســی گەڕانەوەی داعشــی بۆ شــنگال كرد 
و گوتــی: "ئەگــەر رەوشــەكە هــەر وابــڕوات، 
گەرانــەوەی داعش و عەرەبەكانــی ئەو ناوچانە 
نزیــك بووە، چونكــە زانیــاری ئەمنیمان هەیە 
رەوشــی ئەمنیی شــنگال و بەعــاج زۆر خراپە، 
ئێستا هێزەكانی حەشدی شەعبیش لەو ناوچانە 
زۆر دەترســێن، داعش بە ئاشكرا خەڵك دەگرن 

و گوللەباران دەكەن".
ســەبارەت بە شــوێنی ئەبوبەكــر بەغدادی، 
ئاشــتی كۆچەر گوتی "نازانین 100% بەغدادی 
لــە كوێیە، بەڵام پێدەچێ لــە جزیرەی رومادی 
بێ، چونكە ناوچەیەكی زۆر بەرفراوانە و شوێنی 

خوحەشاردانی زۆرە".

20 عەرەبی شەممەریان كوشتووە

داعش لە دەوروبەری بەعاج دەستی بە جموجۆڵ كردووە

هەتا پێشمەرگە 
نەگەڕێتەوە یەك 
كوردی ئێزدی 
ناگەڕێتەوە

بەڕێوەبەری ناحیەی گرعزێر

بە 16 سەعات كۆنترۆڵ كرا

)فۆتۆ:رووداو( بەهۆی ئاگرەکەی بازاڕی سێبیران 300 دووکان سووتاون

كۆچەر بە كەسێكی توند ناسراوە كە حەز دەكات پەلاماری كێشە ماتماتیكییەكان بدات

گومان دەکرێت ئەبووبەکر بەغدادی لە جزیرەی رومادی بێت

نێچیرڤان بارزانی:  كۆمەڵێك لە هێزەكانی پێشمەرگەمان كۆكردووەتەوەراپۆرت
رووداو - هەولێر

لە وەڵامی هاووڵاتییەك، سەرۆكوەزیرانی هەرێمی كوردستان باسی یەكگرتنەوەی هێزەكانی پێشمەرگە و دروستكردنی هێزێكی نیشتمانی دەكات لەژێر چەتری وەزارەتی 
پێشــمەرگە. نێچیرڤان بارزانی، لە وەڵامی ئەو هاووڵاتییەی شــاری ســلێمانی دەڵێت :"راستییەك هەیە، ئەویش ئەوەیە ئێمە مێژوویێكی ناخۆشمان لە كێشەی ناوخۆ و 

مەسەلەی یەكگرتنەوەی هێزی پێشمەرگە هەیە، بەڵام ئەوەی گرنگە لە دوای ئەو رۆژە ناخۆشانەی شەڕی ناوخۆ، هەتا ئێستا ئەو دوو هێزە زۆر بەباشی بەیەكەوە كاریان 
كردووە". نێچیرڤان بارزانی بەرنامەی ئێستای حكومەت ئاشكرا دەكات و دەڵێ "بەرنامەمان ئەوەیە: هێزەكانی 70 و 80 و هێزەكانی دیكە لە وەزارەتی پێشمەرگە كۆبكرێنەوە، 

تائێستاش توانیومانە كۆمەڵێك لەو هێزانە كۆبكەینەوە".

رووداو: ئێســتا هەموو لایەك باســی دواخستنی 
هەڵبژاردنی پەرلەمانی كوردستان دەكەن، ئایا ئەمە 
گفتوگۆی جددی نێوان حیزبەكانیشــە یان میدیایە 

گەرمی كردووە؟
ئاراس حەســۆ میرخان: هەڵبژاردنی پەرلەمانی 
كوردســتان لــە 30ی ئەیلــوول، بڕیارێكــە لەلایەن 
حكومەتی هەرێمی كوردستانەوە دراوە، پێشتر راوێژ 
لەگەڵ حیزبەكان كراوە. بێگومان ئەوەی ئێستا هەیە 
و بەوشــێوە چڕوپڕە باسی لێوەدەكرێت، یەكێتی و 
بزووتنــەوەی گــۆڕان هەوڵی بــۆ دەدەن، دەیانەوێ 
بیكەنــە بابەتــی گفتوگــۆ بۆ ئــەوەی هەڵبــژاردن 
دوابخــرێ، بەڵام ئێمە گوتوومانە ناكرێ دیســانەوە 

هەڵبژاردنی پەرلەمانی كوردستان دوابخرێتەوە.
رووداو: بــەڵام ئێســتا بــاس لــە هەوڵــی برێك 
مەككــۆرگ، نێردەی تایبەتی ســەرۆكی ئەمریكاش 

دەكرێت بۆ دواخستنی هەڵبژاردن؟
ئاراس حەســۆ میرخان: مەككۆرگ لەگەڵ ئێمە 
باسی دواخستنی هەڵبژاردنی پەرلەمانی كرد، بەڵام 
لەسەر داوای یەكێتی و گۆڕان ئەو داوایەی كردووە. 
ئەوان بــە مەكگۆركیان گوتووە ئەگــەر لەم كاتەدا 
هەڵبــژاردن بكرێت، پەیوەنــدی نێوان حیزبەكان لە 
كوردســتان خراپتر دەبــێ و كاتەكە گونجاو نییە و 
كاریگەری دەبێت لەسەر پرسی پێكهێنانی حكومەتی 

نوێی عێراقیش.
رووداو: ئەی وەڵامی ئێوە بۆ مەككۆرگ چی بوو؟
ئــاراس حەســۆ میرخــان: ئێمە تاوەكو ئێســتا 

تەنیا ئەوەمان پێگوتووە كە حكومەت و كۆمسیۆن 
كاری خۆیــان دەكەن و ئــەوان لایەنی پێوەندیداری 

هەڵبژاردنن و بەردەوامن لە ئامادەكاریی خۆیان.

رووداو: واتــە ئێــوە وەڵامێكــی دروســتتان بە 
مەككۆرگ نەداوەتەوە؟

ئــاراس حەســۆ میرخان: مەككــۆرگ بە ئێمەی 
نەگوتــووە بــا هەڵبــژاردن دوابخرێ، بەڵكــو ئەوان 
داوایــان لــە مەككۆرگ كردووە. بۆیــە وەڵامی ئێمە 
بەگشتی ئەوەیە كە دەبێت هەڵبژاردن لە كاتی خۆیدا 
بكرێ و ناكرێ دوابخرێت. پاشــان بۆچی هەڵبژاردن 
كێشــە دروستدەكات، یان نێوانی لایەنەكان خراپتر 
دەكات؟ ئێمە لەگەڵ یەكێتی بڕیارمان داوە پێكەوە 

هەفتەی رابردوو برێت مەكگۆرك، نێردەی تایبەتی سەرۆكی ئەمریكا بۆ 
هاوپەیمانی نێودەوڵەتی دژی داعش لە هەرێمی كوردستان بوو، دوو رۆژ 

دوای كۆبوونەوەكەی لەگەڵ نێچیرڤان بارزانی، سەرۆكی حكومەتی هەرێمی 
كوردستان، سەردانی مەسعود بارزانی، سەرۆكی پارتی دیموكراتی 

كوردستانی كرد. ئاراس حەسۆ میرخان، ئەندامی سەركردایەتی پارتی لەم 
هەڤپەیڤینەدا لەگەڵ )رووداو( ئاشكرای دەكات كە برێت مەكگۆرك لەسەر 

داوای یەكێتی و بزووتنەوەی گۆڕان، داوای لە پارتی كردووە هەڵبژاردنی 
پەرلەمانی كوردستان دوابخرێ، بەڵام ئاراس حەسۆ میرخان دەڵێت 

هەڵبژاردن لە دەست ئەوان دەرچووە و گفتوگۆی لەسەر ناكەن.
 

هەڤپەیڤین: نەوزاد مەحموود
رووداو - سلێمانی 

ئاراس حەسۆ میرخان، ئەندامی سەركردایەتی پارتی بۆ )رووداو(:

پارتی گفتوگۆ لەسەر دواخستنی هەڵبژاردن ناكات 

نەوزاد مەحموود
رووداو  - سلێمانی 

ئەنجوومەنــی ناوەندی یەكێتی بــە فەرمی ناوی 
محەممەد ســابیری وەك پاڵێــوراوی ئەنجوومەنەكە 
نــاردووە بــۆ ئەنجوومەنــی ســەركردایەتی یەكێتی 
لــە  ســەركردایەتی  ئەنجوومەنــی  چاوەڕوانــە  و 
كۆبوونەوەیەكــدا پەســەندی بــكات بــۆ وەرگرتنی 
پۆســتی ســەرۆك كۆمــاری عێــراق. ئەندامێكــی 
سەركردایەتی ئەو حیزبەش لە بایەخی ئەو هەواڵانە 
كەمدەكاتــەوە كــە دەڵێن بەرهەم ســاڵح، یەكێكە 
لەوانەی چاوی لە وەرگرتنی ئەو پۆســتەیە و دەڵێ 
"یەكێتی تەنیا لەگەڵ پارتی گفتوگۆی ئەو پۆســتە 

دەكات، ئەو پۆستە نادرێتە بەرهەم ساڵح".
هەرچەنــدە هێشــتا پارتــی و یەكێتی پۆســتی 
سەرۆكایەتی كۆماریان لە نێوان خۆیاندا نەبڕیوەتەوە 
و وەك پرسێكی تەمومژاوی ماوەتەوە لە پێكهێنانی 
حكومەتی نوێی عێراقدا و پشكی كورد لەو حكومەتە 
نوێیەدا، بــەڵام ئەندامێكی ســەركردایەتی یەكێتی 
دەڵــێ "دواجــار پارتــی رازی دەبێت ئەو پۆســتە 

بدرێتەوە بە یەكێتی". 
حیزبەكــەی  گوتیشــی،  ئەسەســەرد  فەریــد 
خوازیــاری وەرگرتنــەوەی ئەو پۆســتەیە و بووەتە 
بەشێك لە دانوستاندنەكانیان لەگەڵ پارتی و لایەنە 
عێراقییــەكان. بەڵام ئەنجوومەنی ناوەندی یەكێتی، 
پاڵێــوراوی خــۆی بۆ وەرگرتنی پۆســتی ســەرۆك 
كۆماری عێراق یەكلا كردەوە و ناوەكەشــی نێردراوە 

بۆ سەركردایەتی یەكێتی.
محەممەد ســابیر ئیســماعیل، تەمەن 71 ساڵ 
كە لە تەمەنی 17 ساڵیدا بە ئەندامێتی لە یەكێتی 
قوتابیانی كوردســتان، دەســتی بە كاری سیاســی 
كــردووە، نوێنــەری حیزبەكــەی بووە لــە وڵاتانی 
وەك فەرەنســا و چین. هەروەهــا ئەو كۆنفرانس و 
كۆبوونەوانــەی تاڵەبانی رایدەســپارد. جگە لەوەی 
ساڵانێكیش نوێنەری حكومەتی هەرێمی كوردستان 

بووە لە ئەمریكا. محەممەد سابیر پسپۆڕییەكەی لە 
بواری فیزیای ئەتۆمە.

ســۆران جەمال تاهیــر، ئەندامــی ئەنجوومەنی 
ناوەنــدی یەكێتــی دەڵێ "محەممەد ســابیر كە بۆ 
خۆی ئەندامــی ئەنجوومەنی ناوەندییــە، لە رێگای 
ســكرتاریەتی ئەنجوومەنی ناوەندییەوە خۆی داوای 
كــردووە و دواتــر ئەنجوومــەن ناوەكەی پەســەند 

كردووە". 
گوتیشــی: "تەنیــا كاك محەممەد ســابیر خۆی 
پاڵاوتبوو، بۆیە بەبێ ركابەر داواكارییەكەی پەسەند 
كرا و ناوەكە رەوانەی ئەنجوومەنی ســەركردایەتی و 
مەكتەبی سیاســی و دەســتەی كارگێڕیی كراوە بۆ 

ئەوەی ئەوانیش پەسەندی بكەن".

محەمــەد ســابیر، كەســێكی نزیكــی بنەماڵەی 
تاڵەبانییە. پێشــتر لەتەنیشــت ناوی ئەوەوە ناوی 
لەتیــف رەشــید دەهێنــرا بــۆ وەرگرتنی پۆســتی 
ســەرۆك كۆمــار، بــەڵام لەوەتــەی ئەنجوومەنــی 
ناوەنــدی یەكێتی ئەو ناوەی بــە فەرمی ناردووە بۆ 
سەركردایەتی یەكێتی، زۆرتر چاوەكان لەسەر ئەون. 
ســامان گەرمیانی، ئەندامی سەركردایەتی یەكێتی، 
رەتیكردەوە لە دواهەمین كۆبوونەوەی سەركردایەتی 
یەكێتیدا باســی هیچ كەسێك كرابێت بۆ وەرگرتنی 
پۆســتی ســەرۆك كۆماری عێراق "بــەڵام مەكتەبی 
سیاســی ناوێك دەنێرێتە ئەنجوومەنــی ناوەندی و 
ئەنجوومەنەكــەش دوای ئــەوەی پەســەندی كــرد، 
دەبێتە كاندیدی فەرمــی یەكێتی بۆ وەرگرتنی ئەو 

پۆستە".
ســامان گەرمیانی، رێوشــوێنی یەكلاكردنەوەی 
پاڵێوراوی ئەنجوومەنەكە بەو شــێوەیە باســدەكات 
و بــەو پێیــەش بێت، محەممــەد ســابیر، لەلایەن 
ئەنجوومەنی سەركردایەتی و مەكتەبی سیاسییەوە 
رەوانــەی ئەنجوومەنی ناوەندی كــراوە، بەڵام وەك 
د.عیززەت سابیر، ئەندامی پەرلەمانی كوردستان لە 
فراكســیۆنی یەكێتی و برای محەممەد سابیر باسی 
دەكات، قسەی كۆتایی لە ئەنجوومەنی سەركردایەتی 
و مەكتەبــی سیاســییە: "ئەنجوومەنــی ناوەنــدی 
ناوەكەی پێشــكەش بــە ســەركردایەتی و جێگری 
ســكرتێری گشــتی و مەكتەبی سیاســی كردووە و 

ئەوان بڕیاری كۆتایی دەدەن".

د. عیززەت ســابیر، ئەو هەواڵانــە رەتدەكاتەوە 
كــە گوایە پارتی نیگەرانە لەو پاڵێوراوەی یەكێتی: 
"پارتــی بەهیچ شــێوەیەك لەو بارەیــەوە نیگەرانی 
دەرنەبڕیــوە و 72 كاژێــرە میدیای كوردســتانی و 
عێراقی باســی دەكەن، پارتی هیچ قســەیەكی لەو 

بارەیەوە نەبووە". 
گوتیشی: " تاوەكو ئێســتا د.محەممەد سابیر، 
تاكــە پاڵێــوراوی یەكێتییە بۆ ئەو پۆســتە و هیچ 

كەسێكی دیكە خۆی نەپاڵاوتووە".
محەممەد ســابیر، ســاڵی 1977 تاوەكو 1992 
لێپرســراوی لقی ئەوروپای یەكێتی بووە و لە ساڵی 
2004 تاوەكو 2010 باڵیۆزی عێراق بووە لە كۆماری 
چیــن. ســاڵی 2013 كاتێــك عێراق ســەرۆكایەتی 
كۆنگــرەی داماڵینــی چەكــی ئەتۆمــی وەرگــرت، 
محەممەد سابیر، وەك نوێنەری عێراق بووە سەرۆكی 

ئەو دەزگایە.
دوای پرۆســەی ئازادیــی عێــراق و ئەنجامدانــی 
یەكەمیــن هەڵبژاردن، جەلال تاڵەبانی، ســكرتێری 
كۆچكردووی یەكێتی نیشــتمانی كوردســتان، بووە 
یەكەمین كورد لە مێژووی عێراقدا پۆســتی سەرۆك 

كۆمــار وەربگرێ. تاڵەبانی پەســەندكراوی زۆربەی 
لایەنە سیاســییە عێراقییەكان بوو لەو پۆســتەدا. 
بەڵام دوای نەخۆشكەوتنی، پۆستەكە درایە د.فوئاد 
مەعســوم، ئەندامی دەستەی دامەزرێنەری یەكێتی. 
یەكلابوونەوەی ئەو پۆســتە بۆ مەعســوم، بۆ خۆی 
چیرۆكێكــی ئاڵــۆز بــوو كــە تاوەكــو درەنگانێكی 
دواهەمین شــەوی وادەی پێشكەشــكردنی ناوەكە، 
لە نێوان بەرهەم ســاڵح و فوئاد مەعسومدا، گرفت 

هەبوو.
ئێســتا باس لە خواســتی بەرهەم ساڵح دەكرێ 
بۆ وەرگرتنی ئەو پۆستە، ئەگەرچی بەرهەم ساڵح، 
لــە هەڵبژاردنی پەرلەمانی عێــراق لە 12ی ئایار بە 
لیستێك لە دەرەوەی یەكێتی، بەشداریی هەڵبژاردنی 
كرد. ئەندامێكی سەركردایەتی یەكێتی رەتیدەكاتەوە 
حیزبەكــەی ئامادەبێــت ئــەو پۆســتە بســپێرێتە 
بەرهەم ســاڵح :"بەرهەم ســاڵح، نە بەپێی ژمارەی 
كورسییەكانی و نە بەپێی هیچ لێكدانەوەیەكی دیكە 
ئەو پۆستەی پێنادرێ، چونكە یەكێتی ئەو پۆستە 
بە مافی خۆی دەزانێ و بەهیچ شێوەیەك رازی نابێ 

بدرێ بە بەرهەم ساڵح".
ئــەو ئەندامەی ســەركردایەتی یەكێتی كە داوای 
كــرد نــاوی بڵاونەكرێتەوە، نایشــارێتەوە هێشــتا 
گفتوگۆكانیــان لەگــەڵ پارتــی بە بڕیــاری كۆتایی 
نەگەیشتووە بۆ پۆستی سەرۆك كۆمار "بەڵام پارتی 
نابێتە رێگر لەبەردەم یەكێتی ئەو پۆستە وەربگرێت 

و یەكێتیش بۆ خۆی كاندیدی هەیە".
نووری حەمە عەلی، ئەندامی سەركردایەتی پارتی 
دەڵێت دواقسەی پارتی لەو بارەیەوە لە كۆبوونەوەی 
ســەركردایەتی پارتی دەكرێ. ناوبــراو بە )رووداو(
ی گــوت :"پارتی هێــزی یەكەمە، مافــی خۆیەتی 
ئەو پۆســتە وەربگرێ، بەڵام لە رابردووش لە پێناو 
تەبایی نێوماڵی كوردســتانی قوربانی داوە. پێشتر 
ئەو پۆستە لە بەرامبەر پۆستی كاك مەسعود بووە 
و ئێستا كاك مەسعود سەرۆكی هەرێم نەماوە، بۆیە 

دەبێ جارێكی دیكە رێككەوتنی لەسەر بكرێتەوە".

مەككۆرگ لەسەر 
داوای یەكێتی 
و گۆڕان داوای 
دواخستنی 
هەڵبژاردنی 
كردووە

رازی نین دۆسیەی 
هەڵبژاردن بچێتە 
پەرلەمان 

بە هەماهەنگی و یەكهەڵوێستی مامەڵە لەگەڵ پرسی 
پێكهێنانــی حكومەتــی نوێی عێــراق بكەین. چوار 
لایەنەكەی دیكەش ئەگەر ئێستا نەتوانن لەگەڵ ئێمە 
و یەكێتی بن، زۆر ئاساییە دەتوانن دوای هەڵبژاردنی 
پەرلەمانی كوردستان بێنە نێو گفتوگۆكانی ئێمە و 
یەكێتی بۆ ئەوەی پێكەوە بچینە بەغدا و دانوستاندن 
بكەین. هەرچۆن بێت، ئێمە پێمانوایە ئێستا گۆڕان 
و یەكێتی حەزناكەن لەم كاتەدا هەڵبژاردن بكرێ و 

هەوڵی دواخستنی دەدەن.
رووداو: تــۆ وەك بۆچوونی خۆت دەڵێی داوایان 
لە مەككۆرگ كردووە یان ئەوە زانیارییە و داواكاری 

ئەوانی پێبووە؟
ئاراس حەسۆ میرخان: نا، ئەوە بۆچوون و رای 
شەخســیی خۆم نییە. ئەو بابەتە لەگەڵ مەككۆرگ 
باســكراوە و ئەویــش هاتووە لە دانیشــتنی لەگەڵ 

پارتی باسی كردووە.
رووداو: دانیشــتنەكەی ئەمدواییــەی مەككۆرگ 
لەگــەڵ بارزانــی، بەتایبەتی بۆ ئەوە بــوو كە ئەو 

داواكارییە بگەیێنێ؟
ئاراس حەسۆ میرخان: نەخێر. باسی پێكهێنانی 
حكومەتــی نوێی عێراق و هەوڵــی گفتوگۆی نێوان 
لایەنــەكان كــراوە. لە چوارچێوەی ئەو پرســانەدا، 
باســی ئەوەشــی كردووە كە ئەو لایەنانە پێیانوایە 
بەهۆی ئەو رەوشــەی ئێســتای عێراق و پێكهێنانی 
حكومەت، رەنگە هەڵبــژاردن لەم كاتەدا كاریگەری 
لەسەر یەكهەڵوێستیی كورد بۆ پێكهێنانی حكومەتی 

نوێی عێراق هەبێت.
رووداو: تاوەكو ئێســتا بە فەرمی ئەو داوایەیان 

لە ئێوە كردووە؟
ئاراس حەســۆ میرخان: نەخێر، تاوەكو ئێســتا 
بــە فەرمی ئەو داوایە لە ئێمــە نەكراوە. خۆ ئەگەر 
داواشــمان لێبكرێــت، ئێمە بە فەرمــی رای خۆمان 
لەبــارەی دواخســتنی هەڵبژاردنــەوە راگەیاندووە و 
ئەم پرسە لە دەستی ئێمە دەرچووە و گفتوگۆكردن 
لەبارەی دواخســتنی هەڵبژاردن سوودی نییە. بۆیە 
هیچ لایەنێــك نابێ هەوڵی دواخســتنی هەڵبژاردن 

بدات بە پارتیشەوە.
رووداو: ئەگــەر پرســی هەڵبــژاردن لە دەســت 
حیزبــەكان دەرچووە، ئێســتا قســە لەســەر ئەوە 
دەكرێ بخرێتە بەردەم پەرلەمان و پەرلەمان بڕیاری 

لەسەر بدات؟
ئاراس حەسۆ میرخان: ئێمە بۆیە نامانەوێ ئەو 
بابەتە بخرێتە بــەردەم پەرلەمان، چونكە زۆرینەی 

پەرلەمانتاران دەنگ بە دواخستنی دەدەن.
رووداو: كەواتە بڕیارتانداوە نەچێتە پەرلەمانەوە؟
ئاراس حەسۆ میرخان: تاوەكو ئەم كاتەی قسە 
لەگــەڵ تــۆ دەكەم، بڕیــاری ئێمــە ئەوەیە نەچێتە 
پەرلەمــان و هەڵبــژاردن دوانەخــرێ. دواخســتنی 
هەڵبــژاردن كاری پەرلەمــان نییــە، چونكە بڕیاری 
لەسەر دراوە و پارەی بۆ خەرجكراوە و ئامادەكاریی 

بــۆ كــراوە و جارێكی دیكە ئێمە موناقەشــەی ئەو 
مەسەلەیە ناكەین.

رووداو: ئــەوان داوا دەكــەن بۆ مــاوەی چەندە 
دوابخرێ؟ ئایا هەر قســە لەســەر دواخســتنە یان 

وادەكەش قسەی لەسەر دەكرێ؟
ئاراس حەســۆ میرخان: قســەی جۆراوجۆر بە 
نافەرمی دەكرێن. هەندێك لایەن پێیانخۆشە 2020 

بكــرێ، بەڵام ئێســتا دەڵێن با لەگــەڵ هەڵبژاردنی 
ئەنجوومەنــی پارێزگاكانــی عێراق بكــرێ. ئێ خۆ 
هەڵبژاردنی ئەنجوومەنی پارێزگاكانی عێراق هەر دیار 
نییــە دەكرێ یان ناكرێ. چەنــد مانگە هەڵبژاردنی 
پەرلەمانــی عێــراق كــراوە و هێشــتا ئەنجامەكانی 
هەڵبژاردنــی  لــەوەش  بێجگــە  رانەگەیێنــدراون، 
ئەنجوومەنی پارێزگاكان هیچ پەیوەندی بە پەرلەمانی 
كوردســتانەوە نییــە. هەڵبژاردنــی ئەنجوومەنــی 
پارێزگاكان، كۆمسیۆنی عێراق دەیكات و هەڵبژاردنی 
پەرلەمانــی كوردســتان، كۆمســیۆنی كوردســتان 
سەرپەرشتی دەكات و حكومەتی هەرێمی كوردستان 
پــارەی بۆ خەرج دەكات. ئێمە هەر گومانمان هەیە 
بەهــۆی رەوشــی پێكهێنانــی حكومەتــی عێراق و 
كێشەكانی نێوان لایەنە عێراقییەكانەوە، هەڵبژاردنی 

ئەنجوومەنی پارێزگاكان لە مانگی 12دا بكرێ.
رووداو: ئــەی رای لایەنــە عێراقییــەكان چییــە 

لەسەر هەڵبژاردنی پەرلەمانی كوردستان؟

ئاراس حەســۆ میرخان: هەڵبژاردنی پەرلەمانی 
كوردستان، هیچ پەیوەندی بە لایەنە عێراقییەكانەوە 

نییە.
رووداو: ئایا ئەوان دەستێوەردان دەكەن؟ 

ئاراس حەسۆ میرخان: ئێستا لایەنە عێراقییەكان 
خەمــی ئەوەیانە چــۆن و كێ فراكســیۆنی گەورە 
دروســتبكات بۆ پێكهێنانی حكومەتی نوێی عێراق 
و كــێ ببێتــە ســەرۆك وەزیران و كــێ لەگەڵ كێ 
هاوپەیمانی بكات. ئێســتا كێشەی بنەڕەتی ئەوان 
ئەوەیە و كێشــەكان ئەوەندە ئاڵۆز بوون، دەرفەتی 
ئەوەیــان نییــە لەبــارەی هەڵبژاردنــی پەرلەمانی 
كوردســتانەوە رای خۆیان دەرببڕن یان قسەی تێدا 
بكــەن. هەڵبژاردنی ئەنجوومەنــی نوێنەرانی عێراق 
كراوە، ئێســتا ئــەوان دەزانــن گەورەترین كوتلەی 
كــوردی كێیــە و پاشــتر كێیە، هــەر بۆیە كاتێك 
گفتوگــۆ لەگەڵ كــورد دەكەن، دەزانــن لەگەڵ كێ 

قسە بكەن.

ئەگەر دۆسیەی 
هەڵبژاردن بچێتە 
پەرلەمانەوە زۆرینە 
دەنگ بە دواخستنی 
دەدەن 

لەناو یەكێتیدا تەنیا محەممەد سابیر 
خۆی بۆ پۆستی سەرۆك كۆمار پاڵاوتووە

هێشتا سەركردایەتی یەكێتی بڕیاری كۆتایی نەداوە

پارتی لاری نییە 
لەوەی یەكێتی 
پۆستی سەرۆك 
كۆمار وەربگرێتەوە
ئەندامێكی سەركردایەتی یەكێتی



4
ژمارە ) 516 ( - دووشەممە  2018/8/6

كۆمیسیۆن زانیویەتی كێشە لە ئامێرەكانی دەنگدان هەبووە
رووداو - هەولێر 

كۆمیسیۆنی باڵای هەڵبژاردنی عێراق كۆمەڵێك هۆشداری سەبارەت بە كێشە و باوەڕپێكراوی ئامێرەكانی دەنگدان پشتگوێ خستووە. بەگوێرەی راپۆرتێكی 
ئاژانسی )رۆیتەرز( دیوانی چاودێری دارایی عێراق سێ رۆژ پێش هەڵبژاردن نیگەرانییەكانی خۆی بۆ كۆمیسیۆن ناردووە. لە راپۆرتێكی دیوانەكەدا هاتووە كە 

ئەوان كۆمیسیۆنی هەڵبژاردنەكانیان لە 11 نیگەرانی خۆیان سەبارەت بە ئامێرەكان ئاگادار كردووەتەوە، لەوانەش شێوازی گرێبەستەكان و تاقینەكردنەوەی گونجاو 
بۆ ئامێرەكان. بە گوێرەی )رۆیتەرز( ئامێرەكان لە كۆریا دروستنەكراون، بەڵكو لەو وڵاتەدا كۆكراونەتەوە، لە كاتێكدا كۆی ئامێرەكانیش نرخەكەیان تەنیا 97 ملیۆن 

دۆلار بووە، بەڵام بەرپرسانی كۆمیسیۆن ئاماژەیان بە 135 ملیۆن داوە. 

راپۆرت

رۆژانە نزیکەی 50 کەس لە پرۆسەی بایۆمەتری تۆماردەکرێن )فۆتۆ: سەرتیپ عوسمان(

شكار ئەحمەد
رووداو  - هەولێر

لە چەنــد هەفتــەی داهاتوودا قۆناغــی دووەمی 
سیستەمی بایۆمەتری دەستپێدەكات، لەم قۆناغەدا 
جگــە بەردەوامبوونــی تۆماركــردن لە سیســتەمی 
بایۆمەتری، كار بۆ میلاك و سۆشــیاڵ ســكیوریتی 
نەمبــەر و توانا مرۆییــەكان دەكرێــت، بەڕێوەبەری 
جێبەجێكاری سیستەمی تۆماری بایۆمەتریش دەڵێت 
ئەم قۆناغە لە قۆناغی یەكەم گرنگترە و چاكسازیی 

زۆر لە فەرمانگەكانی حكومەتدا دەكرێت.
ســەفین غەفــوور، بەڕێوەبــەری جێبەجێــكاری 
سیستەمی تۆماری بایۆمەتری، بە )رووداو(ی گوت: 
"پــرۆژەی بایۆمەتری ســێ قۆناغــە، قۆناغی یەكەم 
بریتی بوو لەوەی كێ مووچە لە حكومەت وەردەگرێ، 

ئەمەش یەكلایی كرایەوە، زانیاری تەواومان لەســەر 
هەمــوو مووچەخــۆران هەیە، دەزانیــن مووچەكەی 

چەندە و لەكوێ دەوام دەكات".
ســەفین غەفــوور پێیوایــە قۆناغــی یەكەمــی 
بایۆمەتری ئەو بیانووەی بەغدای نەهێشت بۆ ناردنی 
مووچەی فەرمانبەران "پێشتر بەغدا دەیگوت مووچە 
نانێریــن، چونكە دڵنیانین لە ژمارەی مووچەخۆرانی 
هەرێمی كوردستان، بەڵام بەهۆی ئەو بایۆمەترییەوە 

دڵنیایــی درا كــە ژمــارەی مووچەخۆرانــی هەرێمی 
كوردستان هیچ گومانی تێدا نییە، بەغداش پارەكەی 

نارد".
ســەفین غەفــوور، وردەكاریی قۆناغــی دووەمی 
ئــەو كارە بۆ )رووداو( ئاشــكرا دەكات كە بڕیارە لە 
چەند هەفتەی داهاتوودا دەســت بە جێبەجێكردنی 
بكــرێ "ئەم قۆناغە كە ســاڵێك دەخایەنێ، یەكێكە 
لــە گەورەتریــن پلانەكانــی چاكســازیی حكومەتی 
هەرێمــی كوردســتان، ســەرجەم بڕگەكانــی لەلای 
لیژنەكە یەكلایی بووەتەوە، سەرۆكی لیژنەكەش كە 
جێگری سەرۆكی حكومەتە پەسەندی كردووە، تەنیا 

دابینكردنی بودجە و كاتی دەستپێكردنی ماوە". 
گوتیشــی: "قوناغــی دووەمــی بایۆمەتری چەند 

لایەنێكی لەخۆگرتــووە، ئەوانیــش: بەردەوامبوونی 
تۆماركردن لە سیســتەمی بایۆمەتــری، چونكە هەر 
كەســێك بایۆمەتری نەبێــت مووچــەی پێنادرێت، 
ئێستا رۆژانە نزیكەی 50 كەس لەوانەی مۆڵەتی بێ 
مووچەیان وەرگرتووە و گەڕاونەتەوە، واریسی شەهید 
و خانەنشینان و ئەوانەی لە دەرەوە خوێندنیان تەواو 

كردووە، لە سیستەمی بایۆمەتری تۆمار دەكرێن".
زیاتر لە 100 هەزار كەس دوو مووچە لە حكومەت 
وەردەگــرن، بەڕێوەبەری جێبەجێكاری بایۆمەتریش 
ئەم زانیارییە پشتڕاست دەكاتەوە و دەڵێت: "ژمارەی 
ئەو كەســانەی لە سیستەمی بایۆمەتری تۆماركراون 
و دوو مووچە وەردەگرن نزیكەی 105 هەزار كەسن، 
ئەوانە 10%ـی كۆی ژمارەی فەرمانبەران پێكدێنن".

 گوتیشی: "لەم قۆناغەدا ئەوە یەكلایی دەكرێتەوە 
كــە كــێ یاســاییە و كــێ نایاســاییە دوو مووچــە 

وەربگرێ".
كۆد بۆ مووچەخۆران دادەنرێت

دروســتكردنی كــۆد بــۆ مووچەخــۆران یەكێكی 
دیكەیە لە بڕگەكان، جێبەجێكاری پڕۆژەی بایۆمەتری 
دەڵێــت "ژمارەیەكــی بێ هاوتــا بــۆ مووچەخۆران 
درووستدەكرێت، ژمارەكە وەك سۆشیاڵ سكیوریتی 
نەمبەرە كە لە دەوڵەتاندا هەیە، كەســەكە لەڕێگەی 
ئەو ژمارەیە دەناسرێتەوە، هەر كەسێك پەنجەمۆر و 
گلێنەی چاوی لەلامان هەبێت ژمارەیەكی پێدەدرێت، 
لەمــەودواش لەگەڵ ئەو ژمارەیە مامەڵە دەكەین، كە 

رەنگە بەشــێوەی كارت بدرێتە كەسەكە و بۆ كاری 
دیكــەی وەك بیمــەی تەندروســتی، كۆكردنــەوەی 
بــاج و هەمــوو مامەڵەكانــی دیكــەش بەكاردێــت، 
هەمــوو خزمەتگوزارییەك بۆ فەرمانبەر بەو ژمارەیە 

دەبەسترێتەوە".
هەر لە قۆناغی دووەمی بایۆمەتریدا ناوی مردووان 
دەســڕێتەوە و ئەو فەرمانبەرانەی گواســتراونەتەوە 
رێكدەخرێنــەوە، ســەفین غەفــوور گوتــی "ســاڵی 
2016 دەســتمان بە سیســتەمی بایۆمەتــری كرد، 
لەوماوەیــە خەڵك هەیە مردووە یــان فەرمانگەكەی 
گواســتووەتەوە، یان خانەنشین بووە، میكانیزمێك 
ئامادەكــراوە بۆ چۆنیەتی گواســتنەوەیان، هەروەها 
ســڕینەوەی ناوی مردووەكانیش كە لە وەزارەتەكانی 
تەندروستی و داد تۆماردەكرێت، رێكدەخرێتەوە و لە 

یەك شوێن تۆماردەكرێت".
بڕگەیەكی دیكە بریتییە لە دانانی سیســتەمێكی 
ناوەندی بۆ مووچە، وەك بەڕێوەبەری جێبەجێكاری 
بایۆمەتری دەڵێت "كارمان لەسەر دانانی سیستەمی 
مووچەی ناوەندیی كردووە كە زۆر پێویستە، بەمەش 
دامــودەزگاكان دەتوانــن لیســتی مووچەكانیان لەو 

سیستەمە ناوەندییەوە دروستبكەن".
لە بڕگەی شەشــەمدا كار لەســەر بەســتنەوەی 
بایۆمەترییــەوە  سیســتەمی  بــە  دامــودەزگاكان 

دەست بە جێبەجێكردنی قۆناغی دووەمی بایۆمەتری دەكرێ

 105 هەزار كەس لە كوردستان 
دوو مووچە وەردەگرن

بەڕێوەبەری جێبەجێكاری سیستمی بایۆمەتری بۆ )رووداو(:

زۆرترین كەیسی 
گەندەڵی كە 
دراونەتە دادگا لە 
هەولێر بووە

لە كەیسی 
گەڕاندنەوەی پارە 
بردراوەكاندا بۆ 
دەرەوەی وڵات 
سەركەوتوو نەبووین

سەدان خانەنشینی 
نایاسایی لە 
وەزارەتی 
پێشمەرگە هەن

1557 كەس بە نایاسایی پلەی 
باڵایان پێدراوە

دەستەی دەستپاكی:

دەكرێت، سەفین غەفوور بۆ ئەمەش دەڵێت "چەند 
ئەپڵیكەیشــنێك بــۆ بەســتنەوەی دامودەزگاكانی 
حكومەت بە سیســتەمی بایۆمەتــری دادەنرێت، بۆ 
نموونە كەســێك داوای مووچەیەك دەكات، دەبێت 
بەڵێننامەیەك بهێنێت كە مووچەیەكی دیكەی نییە، 
بــەڵام لەڕێگەی ئەم ئەپڵیكەیشــنانەوە كارەكە زۆر 
ئاســان دەبێت و دەتوانرێت بزانی مووچەی دیكەی 

هەیە یان نا؟
نەبوونی سیستەمێك بۆ بەڕێوەبردنی سەرچاوە 
مرۆییەكان لەنێو فەرمانگەكانی حكومەت قەرەباڵغی 
و رۆتینیاتێكی زۆری لە فەرمانگەكان دروستكردووە، 
بەڵام ســەفین غەفوور دەڵێت لەم قۆناغەدا ئەمەش 
چارەسەر دەكەن "نەبوونی ناونیشانی وەزیفی لەناو 
فەرمانگەكاندا وایكردووە بەشــێك لــە فەرمانبەران 
دابەشكردنی كارەكەیان نەزانن، فەرمانگە هەن داوای 
دامەزرانــدن دەكەن و شــوێنی دیكەش فەرمانبەری 
زیــادی هەیــە، بەپێــی ئــەم سیســتەمە دەتوانین 
بەئاسانی بیگوازینەوە، بەمەش حكومەت دەتوانێت 
بەشێوەیەكی دادپەروەرانە پێداچوونەوە بە میلاكدا 

بكات و فەرمانبەران باشتر دابەشبكات".
بەڕێوەبــەری جێبەجێــكاری بایۆمەتری پێیوایە 
بەرهەمی كاری ئەم قۆناغە لە قۆناغی یەكەم باشتر 
دەبێت و چاكسازییەكی زۆر لە دامودەزگای حكومەتدا 
دەكات "قۆناغی دووەمی بایۆمەتری چاكســازییەكی 
زۆر گەورەیــە، بەتایبــەت سۆشــیال ســكیوریتی 
نەمبەرەكە، كە لە دروستبوونی حكومەتی عێراقەوە 
نەبووە، هەروەها یەكخستنەوە و دابینكردنی میلاك 
بەپێــی پێداویســتی دامــودەدەزگاكان، بایۆمەتری 
تەنیــا بۆ ئەوەنییە بزانین كێ فەرمانبەری وەهمییە 
یــان دوو مووچــەی هەیــە، بەڵكــو دەســتكەوتە 
گەورەكــە پێداچوونەوەیــە بە میلاك، كــە دەبێتە 
هــۆی كەمكردنەوەی خەرجــی حكومەت بەجۆرێك 
زیاتــر نەبێت لە داهاتەكــەی، ئەویش لەڕێگەی ئەو 
بودجەیەی دابیندەكرێت بــۆ مووچەی فەرمانبەران 
و ئاوەدانكردنەوە كە لەســەرووی 84%ـــی بودجەی 

گشتییە".
گومان دەكرێت 15 هەزار خانەنشــینی نایاسایی 

هەبن
دەكرێــت  گومــان  كەســانەی  ئــەو  ژمــارەی 
بەشــێوەیەكی نایاسایی خانەنشــینكرابن 15 هەزار 
ئەوانــەش  یەكلاییكردنــەوەی  لەبــارەی  كەســن، 
بەڕێوەبەری جێبەجێكاری بایۆمەتری پێیوایە "ئەم 
ژمارەیــە بەشــێوەیەكی داتابەیس تــەواوە، خەڵك 
هەبووە لەدایكبووی ســاڵی 2000 یان نەوەتەكانە، 
مووچەی خانەنشــینی وەرگرتووە، ئەگەرچی مەرج 
نییە هەموویان نایاســایی بن، بۆیە لەم پرۆسەیەدا 

ئەمەش یەكلادەكرێتەوە".
مانگانە ژمارەی فەرمانبەران كەمدەبێتەوە

بەرپرســانی بایۆمەتــری پێیانوایــە پرۆســەكە 
توانیویەتــی لــە قۆناغــی یەكەمــدا ئامانجی خۆی 
بپێكێت، سەفین غەفوور دەڵێت "پرۆسەكە بەتەواوی 
كۆنتڕۆڵكراوە، هیچ مووچەخۆرێك نابێت بایۆمەتری 
نەبێــت، رۆژانە ژمارەی فەرمانبەران بەشــێوەیەكی 
سروشــتی كەمدەبێتــەوە، مانگانــە نزیكــەی 200 

فەرمانبەری حكومەت كەمدەبێتەوە".

مانگانە 200 
فەرمانبەری 
حكومەت كەم 
دەبنەوە

ئەم قۆناغە ساڵێك 
دەخایەنێ و یەكێكە 
لە گەورەترین 
پلانەكانی چاكسازی 
لە هەرێمی 
كوردستان

شكار ئەحمەد
رووداو - هەولێر

دەســتەی دەستپاكی لێكۆڵینەوەی لە چەندین 
دۆســیەی گەندەڵی لە كەرتی گشــتیدا كردووە و 
هەر دۆسیەیەكیش گەندەڵی تێدا بووبێت رەوانەی 
دادگای كردووە، دەســتی بە لێكۆڵینەوە لە چەند 
دۆســیەیەكی دیكەش كــردووە، لەوانە: بڕوانامەی 

مامۆستایانی زانكۆ.
112 كەیسی گەندەڵی لە دادگان

موشیر رەشید، بەڕێوەبەری گشتی فەرمانگەی 
یاسایی دەستەی دەستپاكی باس لەوە دەكات كە 
زۆرترین كەیســی گەندەڵی لە هەولێر نێردراون بۆ 
دادگا و كەســەكانیش ســزادراون "ســاڵی رابردوو 
چەند كەیسێكمان گەیشــتنە قۆناغی دادگایی كە 
62 كەیس بوو، ئەمســاڵیش 50 كەیسمان هەیە، 
واتــە 112 كەیس لە دادگایە، كە هەولێر پشــكی 
شــێری لەو كەیســانە بەركەوتووە بە 56 كەیس، 

سلێمانی 38 كەیس و دهۆكیش 18 كەیس".
بە گوتەی مورشــید، لەو كەیســانە 32 كەیس 
یەكلایــی بوونەتەوە، 17 كەیســیان لە هەولێر كە 
شەشیان حوكمدراون، دوو ئازادكراون و نۆش بەر 
لێبووردنی گشتی كەوتوون. لە سلێمانیش هەشت 
كەیس یەكلابوونەتەوە، سێ كەیس حوكمدراون و 
سێ كەیسیش ئازادكراون، دووشیان بەر لێبووردنی 
گشتی كەوتوون. هەروەها لە دهۆك حەوت كەیس 
یەكلابوونەتــەوە، شــەش كەیــس حوكمــدراون و 

یەكێكیشیان بێتاوان بووە و ئازاد كراوە".
لێبووردنی گشــتی ئەو كەســانە ناگرێتەوە كە 
گەندەڵییان كردووە، بۆیە بەرپرسەكەی دەستەی 
دەســتپاكی دەڵێت: "بڕیــاری ئازادكردنی ئەو 11 

كەیسەمان لە دادگا تەمیز كردووەتەوە".
دۆسیەی ناردنە دەرەوەی پارەی گشتی یەكێكە 
لەو بابەتانەی پێشــتر زۆر قســەی لەســەركراوە، 

دەســتەی دەســتپاكیش بەدواداچوونــی بۆ كرد، 
بــەڵام بەڕێوەبــەری گشــتی یاســایی دەســتەكە 
دەڵێــت حكومەتــی هەرێمــی كوردســتان لەوەدا 
سەركەوتوو نەبوو "ناردنە دەرەوەی پارەی گشتی 
لــە هەرێمی كوردســتان و عێراقیش هەبوو، ئێمە 
پــڕۆژە یاســایەكمان بەنــاوی گەڕاندنــەوەی پارە 
دایە پەرلەمانی كوردســتان، بەڵام لەم دۆسیەیەدا 
سەركەوتوو نەبووین، تەنانەت حكومەتی عێراقیش 
ســەركەوتوو نەبــوو، چونكە بەشــێكی زۆری ئەو 

پارانە سپی كراونەتەوە".
فرۆشتنەوەی چەكی بەڵێندەران 

ئــەو فەرمانبەرانــەی مامەڵەیــان بــە چەكــی 
دەســتەی  لەلایــەن  كردبــوو  بەڵێندەرانــەوە 
دەســتپاكییەوە درانە دادگا، بەڵام هێشتا كەیسی 
بەشــێكیان یەكلانەكراونەتەوە. موشــیر رەشــید 
دەڵێت: "هێشتا كەیسەكە لە دادگایە، لێكۆڵینەوە 
لەگــەڵ هەمــوو بانكەكانی هەولێر و ســلێمانی و 
دهــۆك كراوە، ئیجرائــات بەرامبەر ئەو خەڵكانەی 
تێوەگلابوون كرا، كەیســی هەندێكیان لە قۆناغی 
لێكۆڵینــەوە و دادگاییدایــە، ژمارەیــەك لەوانەش 
بێتــاوان  و  بووەتــەوە  یەكلایــی  دۆســیەكەیان 

دەرچوون، بەڵام ئەوەی گرنگ بوو توانرا سنوورێك 
بۆ فرۆشتنەوەی چەكی بەڵێندەران دابنرێت".
سەدان خانەنشینی نایاسایی 

لە وەزارەتی پێشمەرگە
پێشــتر دەستەی دەســتپاكی رایگەیاندبوو كە 
464 كەس بەشــێوەیەكی نایاســایی خانەنشــین 
كراون، ئێستاش كار لەسەر خانەنشینی نایاسایی 
لە وەزارەتی پێشــمەرگە دەكات. مورشید رەشید 
دەڵێت "لە 2016/8/8 نووسراومان بۆ سەرۆكایەتی 
هەرێمی كوردستان كرد، داوامانكردووە لیژنەیەكی 
باڵا پێكبهێندرێ بەمەبەستی وردبینیی لە دۆسیەی 
خانەنشــینكراوان كە بەدەر لە یاســا خانەنشــین 
كــراون و بــەدەم داواكارییەكەمانــەوە هاتن، جگە 
لە خانەنشینە پلە تایبەتە نایاساییەكان، خەریكی 
كەیسی خانەنشینكراوانی وەزارەتی پێشمەرگەین، 
كــە بەهەزاران كەس بە پلەی لیوا، عەمید، عەقید 
خانەنشین كراون. هەزاران كەسی دیكەش بە پلەی 

سەربازی خانەنشینكراون و ئێستا لە دەرەوەن".
1557 پلە باڵای نایاسایی

بەخشینی پلە بەپێی یاسای راژەی شارستانی 
بــە هەردوو پێوەری بڕوانامــە و خزمەت دەبێت، 
بەڵام دەستەی دەستپاكی دەڵێت ژمارەیەك كەس 
بە بڕوانامەی نزم پلەی بەرزیان پێدراوە، موشیر 
رەشــید دەڵێــت "پێدانی پۆســت لــە حكومەتدا 
بەپێی بڕوانامەی كەســەكە دەبێت، بەڵام 1557 
كەس بە بڕوانامەی نــزم، پلەی بەرزی وەزیفیان 
پێدراوە، دەرچووی ئامادەیی هەبووە پلەی باڵای 
پێدراوە، خەڵك هەیە لەگــەڵ یەكەم دامەزراندن 
بە پلەی شارەزا دامەزرێندراوە، حكومەت بە بڕیار 
ئەمەی كردووە، بۆیە ئاگادارمان كردوونەتەوە كە 
دەبێــت چارەســەر بكرێن، تەنانــەت لە كابینەی 
هەشتیش هەندێك وەزیر ئەم كارەیان كرد، بەڵام 

ئێمە رامانگرت".

لێكۆڵینەوە لە بڕوانامەی 
مامۆستایانی زانكۆ

كۆمەڵێك زانیاری و قســە لەســەر بڕوانامەی 
مامۆســتایانی زانكۆ هەبووە، لەوانــە بڕوانامەی 
ســاختە و كەموكــوڕی لــە بڕوانامەكانیان، بۆیە 
دەســتەی دەســتپاكی دەســتی بــە وردبینی لە 
بڕوانامەی مامۆســتایانی زانكۆ كردووە، موشــیر 
رەشــید گوتــی: "وردبینیمــان بــۆ بڕوانامــەی 
مامۆســتایانی زانكــۆ كــردووە و گومانمــان لــە 
نزیكەی 600 بڕوانامەی مامۆستایانی زانكۆ هەیە، 
مامۆســتای زانكۆ هەیە ســاڵی 2016 لە زانكۆی 
مووســڵ دەرچووە كە ئەوكات مووسڵ بەدەست 
داعشــەوە بــووە، ئایا ئەو مامۆســتایە چۆن لەو 
ســاڵەدا لە زانكۆی موسڵ دكتۆرای وەرگرتووە؟! 
بۆیە داوامــان لە وەزارەتی خوێندنی باڵا كردووە 
وردەكاری ئەو بڕوانامانەمان بۆ رەوانە بكەن، كە 

ژمارەیان نزیكەی 600 بڕوانامەیە".
بەگوتەی بەرپرســەكەی دەستەی دەستپاكی 
چوار ســاڵ لەمەوبــەر هیــچ وەزارەتێك میلاكی 
خۆی نەزانیوە. موشــیر رەشــید دەڵێت "ساڵی 
2014 ئامارێكمــان لەســەر میــاك ئامادەكرد، 
كاتێــك داوامــان لــە وەزارەتــەكان كــرد هیــچ 
وەزارەتێــك نەیدەزانــی میلاكی چەنــدە و بەبێ 
پــان فەرمانبەریان دامەزراندبوو، تەنانەت لەبەر 
زۆری فەرمانبــەر، دەوامــی دامودەزگاكان كرابوو 

بوو بە شەفت".
یاســای  فەرمانگــەی  گشــتی  بەڕێوەبــەری 

دەســتەی مافــی مــرۆڤ گوتیشــی "لــە هــەر 
گوندێك بیــری ئاو، مزگەوت، قوتابخانە، بنكەی 
تەندروســتی هەبــێ، هەمــوو خەڵكــی گوندەكە 
كراوە بە فەرمانبەر لەو شــوێنانە و هەمووشیان 
جووتیارن، قوتابخانە هەیە 30 كارگوزاری هەیە، 
مزگــەوت هەیە 20 خادمی هەیە، نیوەی خەڵكی 
گونــدەكان بوونە فەرمانبــەری حكومەت و كاری 
جوتیاریشــیان دەكــرد، لایەنە سیاســییەكان لە 
زۆنی سەوز و زەرد بۆ هەڵبژاردن و دەنگپێدانیان 

نیوەكەی دیكەشیان دامەزراند".
رەخنەیەكــی زۆر لــە دەســتەی دەســپاكی 
دەگیرێــت كــە مــاوەی 4 ســاڵە نەیانتوانیــوە 
وەكــو پێویســت بەدواداچــوون بۆ كەیســەكانی 
گەندەڵی بكات، موشــیر رەشــید لــەو بارەیەوە 
دەڵێــت "یەكلانەبوونــەوەی كەیســەكان بەهۆی 
كەمتەرخەمی دەســتەی دەستپاكی نییە، ئێستا 
هیچ بودجەیەكمان نییە، تەنیا نەسریەیەكی زۆر 
كەممــان هەیە و بەشــی هیچ ناكات، پێشــتر 7 
ملیــار دیناریــان پێدەداین، ئێســتا 500 ملیۆن 
دیناریشــمان وەكو نەســریە پێنــادەن، هەروەها 
توانــای مرۆییمان كەمە، كــۆی كارمەندەكانمان 
ناگاتە 150 كەس، بە هەموو هەرێمی كوردستان 
دەســتەی  لەكاتێكــدا  هەیــە،  لێكۆڵەرمــان   8
دەستپاكی عێراق نزیكەی 800 لێكۆلەری هەیە".

موشــیر رەشــید پێیوایــە ئەگــەر حكومەت 
بیــەوێ بــەرەوڕووی گەندەڵــی ببێتــەوە، دەبێ 
دادگایەكی تایبەت بۆ دادگاییكردنی گەندەڵكاران 

دابمەزرێنێ.

لە بڕوانامەی 
600 مامۆستای 
زانكۆ دەكۆڵینەوە

رووداو: بەهــۆی شكســتی ئــەم ئەنجوومەنە 
لە مەســەلەی ســووریا و بابەتی دیكە، پرسیار 
بایەخــی  لەســەر  هەیــە  زۆر  گومانێكــی  و 
ئەنجوومەنی ئاسایشــی نێودەڵەتی. ئایا لەسەر 
ئاســتی نێودەوڵەتی ئیتر ئەنجوومەنی ئاسایش 

گرنگییەكی ماوە؟
ئولوف ســكووگ: پرســیاری زۆر لەو بارەوە 
دەكرێت. ئایا كەموكورتی نەتەوەیەكگرتووەكانە؟ 
ئایــا بەهۆی ئاڵۆزیی رەوشــی ســووریایە؟ یان 
هەردوو هۆكارەكە؟ پێموایە هەردوو هۆكارەكەیە. 
هەروەهــا ئەو راســتییەش هەیە كە ئەنجوومەنی 
ئاســایش ئاستەنگی بۆ دروســت دەبێت بەهۆی 
ڤیتــۆی هەندێ وڵاتــەوە. ئەگەر ئــەو ناكۆكییە 
هەبێــت لەنێــوان ئــەو وڵاتانەی مافــی ڤیتۆیان 
هەیــە، ئەوە ئەنجوومەنی ئاســایش بەشــێوەی 
ئۆتۆماتیكــی پەكی دەكەوێت. بــەڵام دەبێ دان 
بەوەشدا بنێین كە رەوشی سووریا لە راددەبەدەر 
ئاڵــۆزە. چەند ئەزموونێكی رابــردووش هەن كە 
وا دەكــەن نەتوانیــن رێكاری ســەربازی لەدژی 
ســووریا بگرینەبەر. ئەزموونی لیبیامان هەیە كە 
هێزی دەرەكی دەســەڵاتی ئەو وڵاتەی رووخاند، 
بەڵام هیچ پلانێك نەبوو بۆ دوای ئەوە. ئێستاش 
هەنــدێ وڵاتــی جیهــان باجی ئــەوە دەدەن كە 
لــە لیبیا روویــدا. بەكارهێنانی هێزی ســەربازی 
مەســەلەیەكی زۆر ئاڵۆزە. ئەنجوومەنی ئاسایش 
ئــەو بژارەیــەی لەبەردەمە، بــەڵام بەكارهێنانی 

شتێكی زۆر سەختە.
رۆڵــی  دەڵێــن  هەندێــك  ئێســتا  رووداو: 
ئەنجوومەنــی ئاســایش لە ئاســتی نێودەوڵەتی 
گەورەكراوە و لە قەبارەی خۆی زیاتر حیســابی 

بۆ دەكرێت. بەڕێزتان هاوڕان؟
پێموانییــە  نەخێــر،  ســكووگ:  ئولــوف 
رۆڵــی ئەنجوومەنی ئاســایش گەورەتــر لەخۆی 
نیشــاندرابێت. لە نێو ئەنجوومەن گفتوگۆ هەیە 
لەبارەی ســنوورەكانی و ئەگەرەكانی بەردەمی، 
بــەڵام دەبــێ ئــەوەش بپرســین بەدیــل چییە؟ 
ئەگەر ئەنجوومەنی ئاسایش نەبا، ئەگەر نەتەوە 

یەكگرتووەكان نەبا. من رازیم نەك تەنیا لە كاری 
ئەنجوومەنی ئاســایش، بەڵكو لــە كاری نەتەوە 
یەكگرتووەكانیش بەگشــتی. كە چۆن گفتوگۆی 
بــەردەوام هەیە لــە نێوان ئــەو وڵاتانەی هەموو 
كاتێك پێكــەوە هاوڕانین، تەنانــەت هەندێكیان 
لە شــەڕدان لەگــەڵ یەكدی. لێــرە كۆدەبنەوە، 
بــەردەوام نێوبژیوانییــان لەنێوانــدا دەكرێــت. 
ئــەوە كارێكی بەردەوامە. بــە رۆژێك و دوو رۆژ 
ئەنجاممــان دەســتناكەوێ. كۆریــای باكوور بۆ 
نموونــە، ئەنجوومەنــی ئاســایش كۆدەنــگ بوو 
فشار بخرێتە سەر ئەو وڵاتە، تاوەكو ئەو كاتەی 
پێشــێلی بڕیارنامەكانــی ئەنجوومەنی ئاســایش 
بكات، تاقیكردنەوەی مووشەكی بكات و بەرنامە 
ئەتۆمییەكــەی بەرەو پێش ببــات. ئەنجوومەنی 
ئاسایش ئابڵوقەی توندی خستە سەر ئەو وڵاتە. 
ئەو ســزایانە گوشــاری زۆریان لەســەر كۆریای 
باكوور درووســت كرد، ئەو گوشارانە بوونە هۆی 
رازیبوونی كۆریا بە گفتوگۆ و هەوڵی دیپلۆماسی. 
پێموایە مەسەلەی كۆریای باكوور دەتوانرێ وەك 
نموونەیــەك بەكاربهێنرێــت بــۆ ســەركەوتوویی 

ئەنجوومەنی ئاسایش.
رووداو: ئەو ســەركەوتنەی لە بابەتی كۆریای 
باكــوور كە باســی دەكــەن، بەبــێ هەماهەنگی 
لــە نێــوان ئەمریــكا و رووســیا رووینــەدەدا و 

هەروەهــا رۆڵــی چینیــش گرنگ بــوو. بێ ئەو 
جــۆرە هەماهەنگییە ئــەم ئەنجوومەنە ناتوانێت 
بجوڵێتەوە، بەڵام ئێستا هەماهەنگی لە نێوانیان 

لە ئاستێكی نزمدایە..
ئولــوف ســكووگ: بەڵــێ و نەخێــر، خراپتر 
بــووە. لەمــاوەی ئەو ســاڵ و نیوەدا كە ســوید 
لــە  واتــە  ئاسایشــە،  ئەنجوومەنــی  ئەندامــی 

2017ەوە، چەندینجــار روویداوە كە بە ئاشــكرا 
هەندێــك لە ئەندامــەكان دەمەقاڵێیان هەبووە و 
قســەی ناشــیرینیان بەیەك گوتووە و بێڕێزییان 
بەیەك كردووە. من هەمیشــە هەڵوێستم نەرێنی 
بــووە بەرامبــەر ئــەو جــۆرە هەڵســوكەوتانە. 
چونكــە وەك باســتكرد، رێــزی ئەنجوومەنــی 
ئاســایش كەم دەكاتەوە وەك ئەنجوومەنێك كە 
ئیــش بۆ پاراســتنی خەڵــك دەكات. دەبێ وریا 
بیــن ئەنجوومەنــی ئاســایش وا بەكاربهێنین كە 
ئەنجام بەرهەم بهێنێ بۆ ئەنجامدانی گۆڕانكاری 
مەیدانــی، لەبری ئەوەی تەنیا كورســییەكی بێ 
مانابێــت بــۆ دەربڕینــی هەڵوێســتی وڵاتانمان. 
ئەوە پەیامێكە كــە هاوكارەكانم لە ئەنجوومەنی 
ئاساییش زۆر ماندوون هێندەی بیبیستن، چونكە 
من زۆر جەخت لەسەر ئەو خاڵە دەكەمەوە. هەر 
15 باڵیۆزەكەمــان مانگی نیســان بردنە ســوێد 
لەگەڵ سەرۆكی ئەنجوومەن، چووینە ناوچەیەكی 
دوور تەنیــا بــۆ ئــەوەی پێكــەوە كات بەســەر 
ببەین، بۆ گفتوگۆكردن لەســەر چۆنێتی پێكەوە 
كاركــردن و زانینی ئامانجە هاوبەشــەكانمان، بە 
لەبەرچاوگرتنی چاوەڕوانییەكانی خەڵك و نەتەوە 

یەكگرتووەكان. 
رووداو: هاوتا رووســیەكەت لێــرە پێیگوتین 
ئەمریــكا  و  رووســیا  نێــوان  پەیوەندییەكانــی 
لــە ســەردەمی شــەڕی ســارد خراپتــرە. ئــەو 
لێكدانەوەیەی باڵوێزی رووســیات پێ راستە یان 

نا؟
ئولوف سكووگ: نەخێر، لەوەدا لەگەڵی هاوڕا 
نیــم. بێگومان ئەو گلەیــی لەوە هەیە پەیوەندی 
نێوان رووســیا و ئەمریكا لەسەر ئاستی باڵا زۆر 
گەرم نییە، كە پێموایە رووســیا دەیەوێ باشــتر 
بێــت. رەنگە مەبەســتی قســەكەی ئــەوە بێت. 
بەرەوپێشبردنی ئەو پەیوەندییانە سوودی دەبێت 
بۆ ئاشــتی جیهــان. بەڵام وەك باڵیۆزی ســوێد 
لە ئەنجوومەنی ئاســایش پێویســتە بڵیم چەند 
پرەنسیپێك هەن كە دەزانین رووسیا پەیڕەوییان 
ناكات. ئێمە ناتوانین واز لەو پرەنســیپانە بێنین 
تەنیا بۆ رازیكردنی رووسیا. ئێمە زۆر رەخنەمان 
هەبــووە لە هەندێك لــە رووداوەكانی ســووریا، 
وەكــو پێشــێلكردنی یاســای نێودەوڵەتی مافی 
مرۆڤ، رووســیا پشتگیری حكومەتێك دەكا كە 
یاســای نێودەوڵەتی پێشێل كردووە. لە ئۆكراینا 
و ئەوروپا پێشێلكردنی یاســا نێودەوڵەتییەكان 
لەلایــەن رووســیاوە بەردەوامە. ئێمــە ناتوانین 
واز لــەو پرەنســیپانە بهێنیــن، بــەڵام لەبــەر 
ســوودی هەندێ ئەجێنــدای دیكە، باشــكردنی 
پەیوەندییەكانی نێوان ئەمریكا و رووسیا شتێكی 

باش دەبێت.
رووداو: كاتێــك دێیتــە ســەر بابەتــی پرۆژە 
بڕیاری 2254 ئەنجوومەنی ئاسایش كە دەربارەی 
دەســتپێكردنی پرۆســەی سیاســیە لە سووریا. 
هەموو وڵاتان لێرە لەســەری هاوهەڵوێســتن بە 
ئەمریكا و رووسیاشــەوە. بــەڵام پرۆژە بڕیارەكە 
زۆر گشتگیرە و وردەكاری شێوازی جێبەجێكردنی 

تێدا نییە. رووسیا ئێستا خەریكە ئەو وردەكاریانە 
دیاری دەكات لە رێگەی كۆنفرانسەكانی سۆچی، 
رووســیا رۆڵی ســەرەكی هەیە نەك ئێوە، نەك 
هێــزە رۆژئاواییــەكان و نــەك ئەندامانی دیكەی 
كۆمەڵگای نێودەوڵەتی و نە خەڵكی ســووریاش 
زۆر رۆڵیان هەیە. باشــە ئێوە بەدیلتان هەیە بۆ 
ئەم پرۆسەیە كە رووسیا سەركردایەتی دەكات؟

هیــچ  پێموانییــە  ســكووگ:  ئولــوف 
شــوێنگرەوەیەك هەبێت بــۆ بڕیارنامەی 2254، 
بــەڵام بێگومــان گۆڕانــكاری مەیدانــی روویداوە 
لەدوای دەرچوونی بڕیارنامەكە. ترسی هەندێكمان 
ئەوەیە كە حكومەتی ســووریا ئێستا لە مەیدانی 
شــەڕ ســەركەوتووترە، بۆیــە كەمتــر ئامادەیی 
نیشان دەدات بۆ چوونە نێو دانوستنادنی سیاسی 
جددی. كە لەو بڕیارنامەیەدا ئاماژەی پێ كراوە. 
بێگومان بابەتەكە تەنیا حكومەت نییە، پێویستە 
كۆمیتەیەكی دەســتووری هەبێت بۆ ئۆپۆزسیۆن 
و نەتەوەیەكگرتــووەكان لــەو نێوەدا رۆڵی خۆی 
ببینێــت. بەڵام ئێمە ناتوانین چاوپۆشــی بكەین 
لەوەی لە سووریا روودەدات. یەك رێگە هەیە كە 
بۆ ئێمە پرەنسیپێكی زۆر گرنگە. چەند یاسایەك 
هەن كە دەبێ لە كاتی شەڕیشدا پەیڕەو بكرێن و 
پێشێل نەكرێن. لە سووریا دەمێكە ئەو یاسایانە 
پێشــیلكراون. لــەم مانگــەدا لــە ئەنجوومەنــی 
ئاساییش چەند دەست پێشخەرییەكمان راگەیاند 
بۆ ئەوەی لانیكەم بتوانین بەشێك لە دانیشتووانی 
ســووریا بپارێزین لە خراپتریــن نەهامەتییەكانی 
شــەڕ. بڕیارنامەیەكمان ئامادە كردووە بۆئەوەی 
هەنگاو بنێین و بیخەینە بواری جێبەجێكردنەوە 

بەتایبەتی لە سووریا. 
رووداو: لە سەرەتای قەیرانی سووریا، ئەمریكا 
و وڵاتانی ئەوروپا هەڵوێســتێكی روونیان هەبوو 
كە بریتی بوو لە پشــتگیری لە خەڵكی سووریا. 
ئێستا ئەو خەونە كۆتایی هات. ئێستا حكومەتی 
سووریا كۆنترۆڵی بەشێكی زۆری سووریا دەكات. 
ئایا ئێستا كاتی ئەوە نەهاتووە كە بڵێین ئەمریكا 
و وڵاتــە ئەوروپیــەكان دەســتیان لــە ســووریا 
شوشــتوەتەوە و خەونی گۆڕانكاری لە ســووریا 

كۆتایی هات؟
ئولوف ســكووگ: نەخێــر، پێموانییە كۆتایی 
هاتبێــت. بێگومــان نائومێــدی هەیــە لەبارەی 
رووداوە مەیدانییەكانی سووریا، بەڵام بڕیارنامەی 
ئەنجوومەنــی ئاســایش هــەن كــە دەمانــەوێ 
جێبەجێیــان بكەین بۆ هێنانەدی چارەســەرێكی 
دیموكراســیانەی گشــتگیر. ئایا رۆڵی ئەسەد چ 
دەبێــت لــەو گواســتنەوەیەدا، ئەوە مشــتومڕی 
لەســەر دەكرێت. بڕیارنامــەكان بە تەواوی روون 
نیــن لەبارەی ئــەوەوە، بــەڵام بڕیارنامەكان زۆر 
روونن لەبارەی پڕۆســەیەكی سیاســی گشتگیر. 

بەوجــۆرەی ئێمــە دەیبینیــن، هەڵبژاردنێكــی 
ئــازاد و دادپەروەر بكرێ. هەموو ئەو كەســانەی 
ســووریایان جێهێشــتووە بتوانن دەنــگ بدەن. 
ئەگــەر هەڵبژاردنێكی ئــازاد بكرێ، بە بۆچوونی 
من زۆر زەحمەتە ســەرۆكی ئێســتای سووریا لە 

دەسەڵاتدا بمێنێتەوە.

رووداو: من رەشــبینم و لەو باوەڕە نیم ئەوە 
بەمزووانە لە ســووریا رووبــدات، بەڵام لە لایەنی 
ســتراتیژیەوە ئەنجامێكــی روونــی دیكــەی ئەم 
شەڕە هەیە. ئەویش بوونی رووسیایە لە دەریای 
ناوەڕاســت. راستە پێشــتر رووســەكان هەر لە 
بنكەی ســەربازی تەرتووس بوون، بەڵام ئێســتا 
قەبارەی سەربازیان زۆر فراوانترە و سیستەمێكی 
مووشەكی ئاڵۆزیان هێناوەتە ناوچەكە كە دەتوانن 
كاریگەریان هەبێت لەسەر دەریای ناوەڕاست. من 
زۆرجار لە هاوتا ئەوروپیەكانیشــتم پرســیوە كە 
بۆچی ئەوروپا وا دەرناكەوێت كە زۆر نیگەرانە و 
ناترسێت لەو راستییە نوێیە كە رووسیا خەریكە 
دەبێتە هێزێكی دەریای ناوەڕاست، دەریایەك كە 

وەكو باخچە پشتەوەی هەموو ئەوروپا وایە؟
ئولــوف ســكووگ: مــن ناڵێم ئێمــە نیگەران 
نین، پێشــتر گوتم نائومێدییەكــی زۆرمان هەیە 
بەدرێژایــی  ســووریا  رووداوەكانــی  بەرامبــەر 
ســاڵانی رابردوو. ئەو خۆپیشــاندان و ناڕەزاییە 
سرووشــتی و ئاشتیانە لەدژی رژێمی دیكتاتۆری 
ســووریا ســەریانهەڵدا و دواتــر گــۆڕان، بــەڵام 
لــە مەیدانەكەشــدا گۆڕانــكاری روویــداوە، كــە 
ناچارماندەكات واقیعمان قبووڵبێت. بەڵام وازمان 
لە خەونی سووریایەكی دیموكراسی نەهێناوە. كە 

پێویســتە رووســیاش كار بۆ ئــەوە بكات. ئێمە 
نیگەرانین لەوەی كاریگەری رووسیا ببێتە مایەی 
پێشێلكردنی پرەنسیپەكانی ئەوروپا. با راستگۆ 
بین، وڵاتانی یەكێتی ئەوروپا، كە زۆریان ئێســتا 
ئەندامی ئەنجوومەنی ئاسایشن، زۆر زۆر چالاكن 
لــە هەموو هەوڵە سیاســییەكاندا بۆ دۆزینەوەی 
ئەو چارەسەرە سیاسیەی كە بەدوایدا دەگەڕێین. 
ئەگەر ســەركەوتووبن، ئەوە كاریگەری رووســیا 
كەمتر دەبێتەوە. كاتێك لە لۆژیكی سەربازییەوە 
شتەكان دەگۆڕی بۆ لۆژیكی سیاسی، كاریگەری 
رووسیا و هەر وڵاتێكی دەرەكی سنووردار دەبێت. 
رووداو: لە سووریا كۆمەڵێك وڵات سەربازیان 
هەیــە نــەك هەر رووســیا. دەربــارەی توركیا و 
عەفریــن. هەرچەنــدە لــە میدیاكانــی رۆژئاوایی 
زۆر باس ناكرێت، بەڵام كێشــەی زۆر لە عەفرین 
هەیــە. توركیا هێشــتا نەیتوانیوە ســەقامگیری 
ئــەو ناوچەیــە بــە تــەواوی بپارێزێــت و دەیان 
هــەزار ئاوارەی كــورد ناتوانن بگەڕێنەوە ســەر 
مــاڵ و حاڵــی خۆیان. لە ماوەی ئــەم مانگە لە 
ئەنجوومەنی ئاسایش هیچ چالاكی و گفتوگۆیەك 

هەبووە لەسەر ئەم بابەتە؟
ئولوف سكووگ: سوێد و چەند وڵاتێكی دیكە 
نیگەرانی خۆیان دەربڕیوە لەبارەی عەفرین. ئێمە 
بەشێوەیەكی بەردەوام لەگەڵ هەمو قۆناخەكانی 
ئــەو شــەڕە ناڕەزایی خۆمــان دەربڕیوە، هەر لە 
حەڵەبەوە بــۆ ناوچەكانی باشــوور، عەفرینیش 
بــە هەمانشــێوە. ئێمــە پرەنســیپێكمان هەیە، 
بەڵێ هەمووان مافی شــەرعی خۆیانە بەرگری لە 
خۆیان بكەن لەدژی ئەو رێكخراوە تیرۆرستیانە، 
ئەوانــەی لەلایــەن نەتــەوە یەكگرتووەكانــەوە 
خراونەتە لیســتی تیــرۆرەوە. بــەڵام ئەو هەوڵە 
شەرعییە پێویستە بەپێی یاسا نێودەوڵەتییەكان 
بێــت. نابــێ زیانی مەدەنی هەبێــت. هەموو ئەو 
پرەنســیپانە لەبــەر چەند هۆكارێك لە ســووریا 

پێشێل كراون. 
رووداو: تاكــە لایــەن كــە رۆڵی لــە قەبارەی 
خۆی بچووكتر دەبینرێت و زۆر گوێ لە بۆچوونی 
ناگیرێــت كوردە. ئــەوان رۆڵیان لــە زۆر لایەنی 

دیكە زیاترە. هەســت ناكەیت كە گوێنەگرتن لەو 
لایەنانــەی كە دەوڵەت نیــن كاریگەری نێگەتڤی 

هەبوو لەسەر كارەكانی ئەم ئەنجوومەنە؟
ئولوف ســكووگ: بەڵێ من حەزدەكەم قســە 
بــۆ هەموو ئەوانە بكــەم كە كاریگەرییان هەیە و 
لەمەیدانەكە چالاكن. بەدڵنیاییەوە ئێمە بایەخی 
زۆر بــە بینینی نوێنەرانی كــورد دەدەین كاتێك 
سەردانی نیویۆرك دەكەن. بەشێكی لەبەرئەوەی 
ئەوان ئــاگاداری راســتییەكانن كە لــە مەیدانی 
لەهەمانكاتــدا  بــەڵام  روودەدات،  چ  ســووریا 
دەبینیــن كــە دانیشــتووانی كورد لــە عێراق و 
ســووریا رۆڵێكی گەورەیان هەبوو، بۆ نموونە لە 
شــەڕی داعش لە عێراق و ســووریا. باوەڕموایە 
نەتەوە یەكگرتووەكان، هەرچەند تەنیا نوێنەری 
حكومەتەكانــی تێدان، پێویســتە كاری باشــتر 
بكات و قسە لەگەڵ هەموو ئەو لایەن و پێكهاتە 
و رێكخراوەكانــی كۆمەڵگــەی مەدەنــی بــكات 
بەشــێوەیەكی زۆر باشــتر لە ئێستا. بەڵێ ئەوە 
كارێكــە كە دەكرێ بكرێ، هیودارم هەمووان ئەو 

شێوازە بگرنەبەر.
هیــچ شــار و  داعــش  عێــراق  لــە  رووداو: 
ناوچەیەكــی گەورەی لەدەســت نەمــاوە، بەڵام 
ئێستا ترس هەیە كە شەڕ و ئاژاوەیەكی دیكە لە 
عێراق دروستبێتەوە. ئێستا خۆپیشاندانی فراوان 
هەیە لە عێراق. هەڵوێستی ئەنجوومەنی ئاسایش 

چییە؟
ئولوف ســكووگ: هەڵوێستی ســوێد ئەوەیە 
هەرچیمــان لەدەســت بێــت بیكەین لــە رێگەی 
نەتــەوە یەكگرتووەكان و بــە تەنیاش بەرنامەی 
باشمان هەن لەگەڵ كورد و حكومەتی عێراقیش. 
پێموایە ئێســتا لە قۆناخی پێكهێنانی حكومەت 
دایــن، هیــوادارم رێــز بگیرێت لــە ئەنجامی ئەو 
دانوســتاندنانە. بەشــێوەیەكی بــاش مامەڵــەی 
لەگــەڵ بكرێت. هەوڵێكی گشــتگیری نا تائیفی 
هەبێت بۆ پێكهێنانی حكومەتێك كە نوێنەرایەتی 
هەمــوو خەڵكی عێراق بــكات. بەباوەڕی من ئەو 
خۆپیشــاندانانە شتێكی نائاسایی نین، تووڕەیی 
گەورەیە بەرامبەر سیاسییەكان، رێژەی بەشداری 
لــە دەنگدان كەم بوو، كــە بەبۆچوونی من ئەوە 
جۆرێكە لە بێڕێزی بەرامبەردەسەڵاتداران. مانای 
وایــە كە ئــەوان پێداویســتییە راســتەقینەكانی 
خەڵكیــان دابیــن نەكــردووە. كاتێــك داعــش 
خەریكــە بە تەواوی نامێنێــت، چاوەڕوانییەكانی 
خەڵك دابینكردنی پێداویســتییەكانی رۆژانەیە، 
نەهێشــتنی  و  ئابــووری  رەوشــی  باشــكردنی 
گەندەڵی. بەرپرســانی باش كە داواكاری خەڵك 
دابینبكەن، پێداویســتییە بنەڕەتییەكانی رۆژانە 
وەكــو كارەبــا و ئــاو و خــۆراك. پێموایە ئەوە 
پێشــبینی خەڵكــی عێراقە لــەو بەرپرســانەی 

بەهۆی ئەم هەڵبژاردنەوە دەچنە نێو دەســەڵات. 
هیــوادارم نەتــەوە یەكگرتــوەكان هاوكاربێت بۆ 

چارەسەركردنی هەموو ئەو كێشانە.
رووداو: مانگــی رابــردوو ئەنجوومەنەكــە لــە 
كۆبوونەوەیەكــی 15 خولەكیــدا مــاوەی كاری 
نەتەوەیەكگرتووەكانــی  بەرنامــەی  و  یۆنامــی 
لــە عێــراق درێژكــردەوە. ئەمــەش لــە لایــەن 
هەریمی كوردســتانەوە رەخنــەی لێگیرا. ئەوان 
پشــێنیازیان هەبــوو كــە یۆنامــی رۆڵــی زیاتر 
بگێڕێت لە چارەسەكردنی كێشەی ناوچە ناكۆكی 
لەســەرەكان. بۆچــی ئەو پێشــنیازەی كوردتان 
پشتگوێخســت؟ بۆچــی ئەو پەلەیەتــان كرد لە 

دەنگدان لەسەر پرۆژە بڕیارەكەی یۆنامی؟
ئولوف سكووگ: درێژی ماوەی كۆبوونەوەكان 
مانای گرنگــی و ناگرنگی بابەتەكان نییە. دوای 
پرۆســەیەكی درێــژی دانوســتاندن كارنامــەكان 
نوێدەكرێنــەوە. پێداچوونەوە بــە رۆڵی یونامیدا 
كرا. دەخوازرێت چاوی وردمان لەسەر پاراستنی 
ئاشــتی و ئەرك و ئۆپەراســیۆنە مەیدانییەكانی 
یونامی بێت. پێموایە لە عێراق پاڵپشــتی گەورە 
لە یونامــی دەكرێت. بەڵام ئەنجامی كۆتایی ئەو 
دانوســتاندنانە، كە 15 ئەندام دانوستاندیان كرد 
لەســەر كارنامەكە، بێگومان هەمیشــە ســازش 
هەیــە. پێموانییــە هیچ كەســێك هەســت بكات 
مەســەلەی كەركووك و كێشــەی دابەشــكردنی 
داهاتی سەرچاوەكانی عێراق بەسەر دانیشتوواندا 

وەك هەڵوێستی دژی كورد ببینرێت. پێشنیازی 
مــن ئەوەیــە ســەیری ئەو راســتییە بكــەن كە 
نەتەوە یەكگرتووەكان بە تەواوی ئامادەیە رۆڵی 
خۆی ببینێت بۆ چارەســەركردنی ناكۆكییەكانی 
عێراق. بەڵام چارەســەرەكان هەمیشــە جێگیر و 
بەردەوامترن ئەگەر ئیرادەی سیاسییان لە پشت 

بێت.
پرســیار  دەمەوێــت  بابــەت  دوا  رووداو: 
لەســەر بكــەم دەربــارەی ئێــران و رێكەوتنامە 
ئەتۆمییەكەیــە. ئەمریكا كشــایەوە و بەمزووانە 
ســزای قورســی ئەمریكی لە دژی ئێران دەچێتە 
بــواری جێبەجێكردنــەوە. بــە بۆچوونــی ئێوە 

كۆتایی ئەم یاریە چۆن دەبێت؟
ئولــوف ســكووگ: پێموانییە نزیــك بین لە 
كۆتایی ئەم مەسەلەیە. ئێمە هێشتا هیواخوازین 
بتوانین ئــەو دابەشــبوون و لێكدووركەوتنەوەیە 
هەڵبگێڕینــەوە بۆ هەماهەنگی و كاری هاوبەش. 
بەرای من ئەگەر هەموو سەركردەكانی رۆژهەڵاتی 
نێوەڕاســت ســەیری ســەركردەكانی ناوچەكانی 
دیكەی جیهان بكەن كە چۆن زوو زوو كۆدەبنەوە، 
چەندیــن وانــە هــەن كە فێــری بن. بــەرای من 
پێویســتە سەركردەكان بیر بكەنەوە ئایا باشترە 
بەردەوام بن لە ململانێ لەگەڵ دراوسێكانیان یان 
باشــترە بەدوای چارەسەری ئاشتیانەدا بگەرێن. 
هەماهەنگی بكەن. ئیســڕائیل لە پێگەیەكی زۆر 
باشتردا دەبوو ئەگەر لەگەڵ فەلەستیینیەكان لە 
ئاشــتیدا بووایە. ســعودیە و ئێران هەردووكیان 
لە پێگەیەكی باشتردا دەبن ئەگەر تەنیا سەیری 
ئەگەرەكانــی هەماهەنگی بكــەن لەبری گرژی و 
ئاڵۆزی. لەبارەی پرســیارەكەت لەسەر ئەمریكا، 
بەرای من پێویســتە ئەوەی ئێمــە بیكەین وەك 
ئەمریــكا و ئەوروپــا، هانــی ئــەو هەماهەنگییە 
بدەیــن، پێویســتە رێگە بە دابەشــبوونی زۆرتر 
نەدەین. ئێمە پشتگیری گەورەمان لە رێككەوتن 
لەگــەڵ ئێران كرد، چونكــە بەرنامە ئەتۆمییەكە 
دەخاتە ژێر چاودێری. ئێســتا دەزانین لە كوێین 
چونكە پشــكنین و چاودێریی ورد و كاریگەرمان 
هەیە. ئــەوە ئیمتیــازی رێككەوتنەكەیە، مانای 
ئــەوە نییــە كە بەتــەواوی رازی بین بــەوەی لە 

ئێران روودەدات.

ئولوف سكووگ، سەرۆكی ئەنجوومەنی ئاساییشی نێودەوڵەتی بۆ )رووداو(:

ئەو ئێســتا بە تەنیا باڵیۆزی ســوێد نییە لە نەتەوە یەكگرتووەكان، 
بەڵكو سەرۆكی ئەم خولەی ئەنجوومەنی ئاسایشی نێودەوڵەتیشە 
كە دووەم جارە ئەو پۆســتە وەردەگرێ. ئولوف ســكووگ، ســەرۆكی 
ئەنجوومەنی ئاسایشــی نێودەوڵەتــی لە هەڤپەیڤینێكــدا لەگەڵ 
)رووداو( وەڵامــی ئــەو پرســیارە دەداتەوە كــە ئایــا ئەنجوومەنی 
ئاســایش بایەخی مــاوە، لە كاتێكــدا چەندین قەیران لــە جیهاندا بە 

چارەسەرنەكراوی ماونەتەوە، لەوانەش قەیرانی سووریا؟

هەڤپەیڤین: مەجید نیزامەددین گلی
رووداو - نیویۆرك

خۆپیشاندانەكانی عێراق ئەنجامێكی 
سروشتی قۆناغی دوای داعشە

پەیوەندییەكانی 
نێوان رووسیا 
و ئەمریكا بەو 
ئاستە خراپ نییە 
كە باس دەكرێت

ئەگەر 
پرۆسەیەكی 
دیموكراسی 
راستەقینە لە 
سووریا هەبێت، 
ئەسەد لە 
دەسەڵات نامێنێ

ئێمە نیگەرانین 
لە هەژموونی 
رووسیا لە دەریای 
ناوەڕاست

چەندینجار 
گفتوگۆمان 
لەسەر عەفرین 
كردووە

 زۆر جار لەگەڵ 
نوێنەرانی كورد 
كۆبووینەتەوە

سعودیە و ئێران 
لە دۆخێكی 
باشتردا دەبن 
ئەگەر واز لە 
عەقڵیەتی 
رووبەڕووبوونەوە 
بێنن

كۆمیسیۆن ناتوانێ پرۆسەی هەڵبژاردن لە دەرەوە بەڕێوەببات 
رووداو - هەولێر

شێروان زرار، گوتەبێژی كۆمیسیۆنی باڵای هەڵبژاردن و راپرسیی هەرێمی كوردستان رایگەیاند كۆمیسیۆن ناتوانێت پرۆسەی هەڵبژاردن لە دەرەوە بەڕێوەببات، 
ئەوەش بەهۆی تێچوونی بودجەیەكی زۆر، وەكو دابینكردنی نووسینگە لە شارەكانی دەرەوەی هەرێمی كوردستان كە پێویستی بە بڕە پارەیەكی زۆر هەیە و حكومەتی 

هەرێمی كوردستان دەڵێت بەهۆی خراپی باری دارایی ناتوانێ ئەو بڕە پارەیە تەرخان بكات". گوتەبێژی كۆمیسیۆن گوتیشی :"تاراوگەنشینان ناتوانن لەو شوێنانەی 
ئێستا تێیدا دەژین، بەشداریی لە هەڵبژاردنەكانی 30ی ئەیلوولی پەرلەمانی كوردستاندا بكەن، بۆیە هەر هاووڵاتییەك كە مافی دەنگدانی هەبێت، دەتوانێت بگەڕێتەوە و 

لە هەرێمی كوردستان بەشداریی لە پرۆسەی هەڵبژاردندا بكات".

راپۆرت

توركیا مەرجی قورسی هەیە بۆ هەڵگرتنی 
گەمارۆی سەر ئاسمانی سلێمانی

نەوزاد مەحموود
رووداو - سلێمانی 

پارێــزگاری ســلێمانی ســەردانی بەغــدا دەكات 
بۆ خســتنەگەڕی هەوڵێكــی نوێ، تاوەكــو توركیا 
گەمــارۆی ســەر فڕۆكەخانەی ســلێمانی هەڵگرێ. 
ئەندامێكی سەركردایەتی یەكێتی دەڵێ هەوڵەكانیان 
بۆ ئاساییكردنەوەی پەیوەندییەكانی نێوان توركیا و 
یەكێتی ئەنجامی نەبووە و بەغداش ناتوانێ گوشار لە 
توركیا بكات بۆ ئەوەی گەمارۆ لەسەر فڕۆكەخانەی 
سلێمانی لابدات، بەڵام دەڵێت هێشتا یەكێتی نائومێد 

نەبووە.
دوای شــەش مانگ لەو گەمارۆیەی بەغدا بەهۆی 
ئەنجامدانــی گشتپرســی ســەربەخۆیی باشــووری 
كوردســتان، خســتیە ســەر هــەردوو فڕۆكەخانەی 
هەولێــر و ســلێمانی، كۆمپانیــای ماهانــی ئێرانی 
یەكەم گەشــتی ئاســمانی بۆ فڕۆكەخانەی هەولێر 
كــرد و بە دوای ئەویشــدا یەك لــە دوای یەك هاتن 

و چوونــی فڕۆكەكان لە توركیــا و وڵاتانی ئەوروپی 
و عەرەبییەوە دەســتیانپێكرد، بەڵام تاوەكو ئێستا 
توركیــا بڕیــاری نــەداوە ئاســمانی خۆی بــەڕووی 
فڕۆكەخانــەی ســلێمانیدا بكاتــەوە، ئــەوەش وەك 
كاردانەوەیــەك لەهەمبــەر رووداوەكەی ســێی ئابی 
2017 كــە دوو كارمەنــدی دەزگای میــت لەلایــەن 
پارتی كرێكارانی كوردســتانەوە لــە هاوینەهەواری 

دووكان رفێنران.
ســەعدی ئەحمەد پیــرە، گوتەبێــژی مەكتەبی 
سیاســی یەكێتی رەتیكردەوە لە دانیشــتنەكانیاندا 
لەگەڵ كونسوڵی توركیا لە هەرێمی كوردستان باسی 
نەهێشتنی گەمارۆكانی سەر فڕۆكەخانەی سلێمانی 
كرابێــت "ئێمــە هەرجارێك لەگەڵیان دانیشــتبین، 
باســی پێكهێنانی حكومەتی نوێی عێراق و هەوڵی 
لایەنە سیاســییەكانمان كردووە بۆ ئەو مەبەستە و 
نەچووینەتە نێو ئەو وردەكارییە"، سەعدی ئەحمەد 
پیرە، گوتیشی "كێشەكان هێندە ئاڵۆز و گەورە نین 

چارەسەر نەكرێن". 

رۆژی 3 ئابــی ســاڵی پێشــوو، هەموو شــتێك 
لە نێوان یەكێتی نیشــتمانی كوردســتان و توركیا، 
خراپ شــێوا كاتێك دوو كارمەندی میتی توركی لە 
هاوینەهەواری دووكان لەلایەن گرووپێكی گەریلاكانی 
پارتی كرێكارانی كوردستانەوە رفێنران و دواتر برانە 
قەندیل. حكومەتی توركیا بەزوویی هاتە سەرهێڵ بۆ 
ئازادكردنی رفێنــدراوەكان. رۆژی 23ی ئابی 2017 
وەزیری دەرەوەی توركیا لە هەولێر لەگەڵ شاندێكی 
یەكێتــی كۆبــووەوە و داوای ئازادكردنــی ئــەو دوو 
كارمەنــدەی میتی كرد، بەڵام كۆبوونەوە بەبێ هیچ 
بەڵێنێــك كۆتایی هات. كاردانــەوەی تووندتر رۆژی 
پاشــتر دەركەوت، كاتێك بەهرۆز گەڵاڵی، نوێنەری 

یەكێتی لە توركیا لەو وڵاتە دەركرا.
 ئەندامێكی سەركردایەتی یەكێتی بە )رووداو(ی 
گوت كە توركیا بیانوو دەگرێت و بەبێ هۆ یەكێتی 
تۆمەتبــار دەكات. ئــەو گوتــی كە "توركیــا داوای 
دەركردنی پەكەكە لە هەرێمی كوردستان و راگرتنی 
چالاكییەكانیان دەكات، لە كاتێكدا ئەوە بەخۆیشی 

ناكرێ".
 ئــەو بەرپرســەی یەكێتی كە نەیویســت ناوی 
ئاشــكرا بكرێ، گوتیشــی: "دەبێ توركیا واقیعبین 
بێت، یەكێتی دەیەوێ پەیوەندییەكانی لەگەڵ توركیا 
ئاســایی ببنەوە، بــەڵام پێموایە ئــەوە كاتی زۆرتر 
دەخایەنــێ و دواجار توركیا تێدەگات خوێندنەوەی 

دروستی بۆ شتەكان نەبووە".
بەڕێوەبەری گشــتیی فڕۆكەخانەی نێودەوڵەتی 
ســلێمانی دەڵێ، تاوەكو ئێســتا هیچ پێشــهاتێكی 
نوێ نییە بۆ دەستپێكردنەوەی گەشتەكانی توركیا 
بەڕووی سلێمانیدا "تەنانەت نەك بۆ فڕۆكەخانەكانی 
خــۆی، بەڵكو رێگــەش نادات ئاســمانی وڵاتەكەی 
بەكاربهێنرێــت بۆ هــەر فڕۆكەیەك كە لە شــوێنی 

دیكەوە بۆ فڕۆكەخانەی سلێمانی دێت".
تاهیر عەبدوڵا گوتیشی: "بەداخەوە ئەوەندەی كە 
ئێمــە كارمان كرد بۆ ئــەو بابەتە، بەڵام حكومەتی 
عێــراق هیــچ كاردانەوەیەكــی ئەرێنــی نەبــووە، 
كەمتەرخەمــی زۆری پێــوە دیارە، هیــچ بەلایانەوە 
گرنــگ نییە لەم كاتەی ئێســتادا، چاوەڕوانی بەڕێز 
دكتــۆر حەیدەر عەبادی بووین كە نامەی تایبەتمان 
پێشــكەش كرد، وەڵاممان بداتەوە، بەڵام تا ئێستا 

هیچ ئەنجامێكی نەبووە".
بەپێی ئەو زانیارییانەی )رووداو( لە بەرپرسانی 
فڕۆكەخانەی ســلێمانییەوە دەستیكەوتوون، پێش 

ئــەو بڕیارە -30 40%ی گەشــتەكانی فڕۆكەخانەی 
سلێمانی بۆ ئاسمانی توركیا بووە.

هەڤاڵ ئەبوبەكر، پارێزگاری سلێمانی، بۆ پرسی 
دووبــارە دەســتپێكردنەوەی گەشــتەكانی نێــوان 
فڕۆكەخانەی ســلێمانی و توركیا، رۆژی یەكشەممە 
2018/8/5 ســەردانی بەغدای كرد و بڕیارە لەگەڵ 
بەرپرســانی پێوەندیــداری حكومەتــی عێــراق و 
هەروەها بەرپرسانی كونسوڵخانەی توركیا لە بەغدا 

كۆببێتەوە.
هەڤــاڵ ئەبوبەكر، لە كۆنگرەیەكی رۆژنامەڤانیدا 
بــۆ  رایگەیانــد "لــە چوارچێــوەی هەوڵەكانمــان 
دەستپێكردنەوەی گەشــتەكانی نێوان فڕۆكەخانەی 
ســلێمانی و توركیا سەردانی شاری بەغدا دەكەم و 
لەگەڵ بەرپرســانی عێراق و توركیــا كۆدەبینەوە و 

باسی دەستپێكردنەوەی گەشتەكان دەكەین".
 گوتیشی: ''حكومەتی هەرێمی كوردستانیش لە 
هەوڵەكانی بەردەوامە بۆ كردنەوەی ئاسمانی توركیا 

بەڕووی فڕۆكەخانەی سلێمانی".

شكار ئەحمەد
رووداو – هەولێر

دۆســیەی مەلا سەلیم شووشــكەیی، جارێكی 
دیكە پرســی دوو ئیدارەیی لە هەرێمی كوردستان 
وروژانــدەوە. شووشــكەیی دوای ئــەوەی بڕیاری 
ئەمنییەكانــی  دەزگا  لەلایــەن  دەســتگیركردنی 
هەولێرەوە دەرچوو، پەنای بۆ شــاری ســلێمانی 
برد. ئاسایشی هەولێر پێیوایە سەلیم شووشكەی 
بۆ ئەوەی دەستگیر نەكرێ، هەڵاتووە بۆ سلێمانی. 
بەرپرســە ئەمنییەكانی هەردوو پارێزگاكە یەكدی 
بــەوە تۆمەتبار دەكــەن كە داڵــدەی تۆمەتباران 
دەدەن و بڕیارەكانــی دادگا بــۆ دەســتگیركردنی 

تۆمەتباران جێبەجێ ناكەن.
د.تارق نووری، بەڕێوەبەری ئاسایشــی هەولێر 
بــە )رووداو(ی راگەیانــد: "بەڵگەی تــەواو هەیە 
لەسەر مەلا سەلیم شووشكەیی كە سەر بە گرووپی 
تیرۆریستی داعشە و لە دادگا فەرمانی گرتنی بۆ 
دەرچووە، ئێستا پارێزبەندی پەرلەمانی نەماوە و 

دەمانەوێ دەستگیری بكەین". 
ناوخــۆ  وەزارەتــی  "پێشــتریش  گوتیشــی: 
نووســراوی بــۆ پەرلەمانی عێراق كردبوو لەســەر 
سەلیم شووشــكەیی، بەداخەوە پەرلەمانی عێراق 

وەڵامی نەبوو".
بەڵام ســۆران عومــەر، پەرلەمانتاری كۆمەڵی 
ئیســامی كــە دوای راكردنــی مــەلا ســەلیم بۆ 
ســلێمانی، ســێڵفییەكی لەگــەڵ گرتــووە و لــە 
فەیســبووك بڵاوی كردووەتــەوە، رەتی دەكاتەوە 
هیچ بەڵگەیەك لە دۆسیەی مەلا سەلیمدا هەبێت 

كە بیسەلمێنێ پەیوەندی لەگەڵ داعش هەیە.
سۆران عومەر بە )رووداو(ی گوت :"كەیسەكە 
هێنــدەی سیاســییە، هێنــدە بەڵگــەدار نییە بۆ 
تۆمەتباركردنی مامۆســتا، ئەو پێشــتر خەتیبی 
مزگەوتێــك بــووە لە گەڕەكــی هەڤاڵانی هەولێر، 
دوای ئــەوەی چووەتــە پەرلەمانــی عێــراق، لەو 
مزگەوتــە بە خۆبەخــش وتاری هەینــی هەبووە، 

كۆمەڵێــك گەنج لەو مزگەوت و گەڕەكە چوونەتە 
نــاو داعش، مەلا ســەلیم لەمە تۆمەتبــار كراوە، 
لەكاتێكــدا ئەو گەنجانە هاوشــێوەی ئەو گەنجانە 
بوونــە كە پەلاماری پارێزگای هەولێریان دا، نەك 
هەر قوتابی مامۆستا نەبوون، بەڵكو باوەڕیان بە 
نوێژكردن لەدواشییەوە نەبووە، ئێمە دۆسیەكەمان 
لەبەردەســتە، هیچ بەڵگەیەك لەســەر پەیوەندی 
ئەو گەنجانە بە مامۆســتا مەلا ســەلیمەوە لەناو 
دۆســیەكەدا نییە، لێكۆڵینەوە لەگەڵ خانەوادەی 
گەنجــەكان كــراوە تەنیــا گوتوویانــە هاتوچۆی 
مزگەوتی مەلا سەلیمیان كردووە، هەموو بەڵگەكان 

لەوە تێناپەڕن".
ســۆران عومەر هەڵوێســتی كۆمەڵی ئیسلامی 
ئاشكرا دەكات لەبارەی تۆمەتباركردنی مەلا سەلیم 
و دەڵێت: "ئەگەر مامۆســتا شــتێكی لەسەرە با 
دادگا بێلایەنانــە لە كەیســەكە بكۆڵێتــەوە، ئەم 
كەیسە لە ساڵی 2016ـەوە ئەنجوومەنی دادوەری 
ناردوویەتــی بۆ پەرلەمانی عێــراق، بۆ هەڵگرتنی 
پارێزبەنــدی لەســەری، بــەڵام پارێزبەندییەكەی 

لەسەر هەڵنەگیرا و كەیسەكە وەك خۆی مایەوە، 
مامۆستا سەلیم دوو جار بە تەلەفۆن قسەی لەگەڵ 
دادوەرەكە كردووە، جارێكیش خۆی چووەتە لای، 
بەڵام دادوەرەكە پێیگووتووە تاوەكو پارێزبەندیت 
لەسەر هەڵنەگیرێ، ناتوانین لێكۆڵینەوەت لەگەڵ 

بكەین". 
ســۆران عومــەر دەڵێت ئــەوان پێشــوازی لە 
دادگاییكردنی مەلا ســەلیم شووشــكەیی دەكەن 
بــە مەرجێك "كەیســەكە لــە دادگایەكی بێلایەن 
دادوەری  دەزگاكانــی  ئەگــەر  یەكلابكرێتــەوە، 
بێلایەنــی خۆیان بپارێزن، لە هەر شــوێنێك بێت 
ئاســاییە دادگاییەكە بكرێت، مامۆستا سەلیمیش 
هیچ كێشەیەكی لەگەڵ دادگا نییە و پێیوایە دەبێت 

رێكاری یاسایی خۆی بگرێتەبەر".
بەگوتەی سۆران عومەر، جگە لە مەلا سەلیم، 
هیچ ئەندامێكی دیكەی كۆمەڵی ئیسلامی تۆمەتبار 

نییە بە پەیوەندی لەگەڵ داعش.

بــەڵام بەڕێوەبــەری ئاسایشــی هەولێر گومان 
دەكات مــەلا ســەلیم لــە ســلێمانی نەمابێــت و 
دەڵێت "بەپێی ئەو وێنانەی شووشــكەیی لە تۆڕە 
كۆمەڵایەتییــەكان بڵاویان دەكاتــەوە، پێدەچێت 
هەرێمی كوردســتانی بەجێهێشتبێت، ئەمە تەنیا 

گومانە و پشتڕاست نەكراوەتەوە".
بەڵام ســۆران عومەر، ســەرۆكی لیژنەی مافی 
مرۆڤ لە پەرلەمانی كوردستان رەتیدەكاتەوە مەلا 
ســەلیم هەڵاتبێت و دەڵێت: "ئــەو پەرلەمانتاری 
خولــی ئاینــدەی عێراقــە، بۆ دەبێــت هەڵبێت؟ 
شــوێنی مامۆســتا دیارە و هێشتا لە سلێمانییە، 
دوو رۆژ لەمەوبەر لە ئەنجوومەنی سیاسی كۆمەڵی 

ئیسلامی بوو".

مەلا سەلیم بۆچی لە 
سلێمانییە؟

سۆران عومەر رەتیكردەوە مەلا سەلیم هەڵاتبێ 

و گوتی: "مامۆستا هیچ شتێكی وای لەسەر نییە 
كە خۆی پێیوابێت شایانی ئەوەیە هەڵبێت، بەڵام 
منداڵێكی نەخۆشی هەیە كە دوو كون لە دڵیدایە 
و پێویســتی بــە چارەســەرە، بۆیــە هێناویەتی 
بــۆ ســلێمانی، دوای چارەســەری منداڵەكــەی 

دەگەڕێتەوە هەولێر".
)رووداو( چەندینجــار پەیوەنــدی بــە ژمــارە 
تەلەفۆنەكانی مەلا ســەلیم شووشكەییەوە كرد، 

بەڵام ژمارەكانی داخرابوون.
مەلا سەلیم شووشــكەیی تاكە تۆمەتبار نییە 
كە لە هەولێرەوە چووبێتە ســلێمانی و دەستگیر 
نەكرابێت، لیوا عەبدولخالق تەڵعەت، بەڕێوەبەری 
پۆلیســی هەولێر بە )رووداو(ی گوت "كۆمەڵێكی 
زۆر تۆمەتبــار هــەن كە لــە هەولێــر تاوانێكیان 
كردووە و هەڵاتوون بۆ سلێمانی، لەلایەن وەزارەتی 
ناوخــۆ و دادگاوە بە نووســراو كەیســەكانیان بۆ 
لایەنە ئەمنییەكانی سلێمانی نێردراوە، دەشبێت 
بەزووترین كات ئەو تۆمەتبارانە دەستگیر بكەن و 

رادەستمان بكەنەوە".

بكوژانی بەڕێوەبەرەكەی 
كۆمسیۆن لەكوێن؟

لــە  كــە  )رووداو(  زانیارییەكانــی  بەپێــی 
سەرچاوەیەكی فەرمییەوە وەریگرتووە، 5 تۆمەتبار 
لە هەولێر فەرمانی دەستگیركردنیان بۆ دەرچووە 
و ئێستا هەڵاتوون بۆ سلێمانی، یەكێك لەوانە دوو 
كەسی كوشتووە. ئەوانی دیكەش بریتین لە سێ 
كەســی تۆمەتبار بە كوشــتنی فارس محەممەد، 
بەڕێوەبــەری گشــتیی فەرمانگــەی كارگێڕی لە 
كۆمســیۆنی باڵای ســەربەخۆیی هەڵبــژاردن كە 
لــە رۆژی 24-4-2018 لەنزیــك فامیلــی مۆڵ لە 
هەولێــر لەنــاو ئۆتۆمبێلەكەیدا كــوژرا. هەروەها 
بكوژانی )ئەمیر ئەحمەد( كە نەقیبی پێشمەرگە 
شــوقەكانی  لەنێــو   2018/7/29 رۆژی  بــوو، 
هاناستی كوژرا، جگە لەوانەش كەسێكی دیكە كە 

تۆمەتبارە بە پەیوەندی لەگەڵ داعش.

ئەمە هەر لە ســلێمانی نــا، بەڵكو ژمارەیەك 
كەســی دیكەش هەن كە لە ســلێمانی داواكراون 
و هەڵاتــوون بۆ هەولێر و پۆلیس دەســتگیریان 

ناكات.
نەقیــب ســەركەوت ئەحمــەد، بەڕێوەبــەری 
راگەیاندن و پەیوەندییەكانی پۆلیســی سلێمانی 
لەبارەی ئەو تۆمەتبارانەی لە سلێمانی تاوانێكیان 
كردووە و هەڵاتوون بۆ هەولێر بە )رووداو(ی گوت: 
"هەماهەنگی لەنێوان پۆلیسی هەولێر و سلێمانی 
هەیە، توانیومانە لەڕێگەی نووســراو و فەرمانی 
دەســتگیركردنەوە داوای تۆمەتبــارەكان بكەین، 
خەڵكیش گیراوە و بۆ یەكدیمان ناردووەتەوە". 

گوتیشی: "هەموو ئەو تۆمەتبارانەی فەرمانی 
دەســتگیركردنیان لــە هەولێــرەوە هاتبێــت و 
شــوێنیان دیــار بێــت، دەســتگیرمان كــردوون 
و ناردووماننەتــەوە بــۆ هەولێــر، بــەڵام ئێمــە 
كۆمەڵێك فەرمانی دەستگیركردنی تۆمەتبارانمان 
رەوانــەی پۆلیســی هەولێر كردووە كە تائێســتا 
دەستگیرنەكراون، تۆمەتبار هەیە ناونیشانی دیارە 
و جارێك و دووجاریش پۆلیسی هەولێر تەبلیغیان 
بۆ ناردووە، سێیەمجار فەرمانی دەستگیركردنیان 
بــۆ دەركــردووە، بــەڵام هەر دەســتگیرنەكراوە، 
رەنگە ئەمانە خەڵكیان لەپشت بێت، هەندێكجار 

بابەتەكە سیاسییە، بۆیە دەستگیر ناكرێن".

كێشەكان هێندە 
ئاڵۆز و گەورە نین 
چارەسەر نەكرێن

گوتەبێژی مەكتەبی سیاسی یەكێتی

هەولێر و سلێمانی، 
هەڵاتووان لە یاسا 
رادەستی یەكتر 
ناكەنەوە

 مامۆستا سەلیم 
شووشكەیی 
لە سلێمانیە و 
بۆ چارەسەری 
نەخۆشیی 
منداڵەكەی لێرەیە
سۆران عومەر:

بەڕێوەبەری ئاسایشی هەولێر:

گومان دەكرێ سەلیم شووشكەیی لە 
كوردستان نەمابێت

)AFP :سیمایەكی گرنگی ناڕەزایەتییەكان ئەوەیە كە دژی سەركردایەتی عێراقن، نەك سیستەمی سیاسی )فۆتۆ

رووداو - هەولێر

ئاســتێكی زۆر بەرز لە ســاختەكاری، رێژەی 
كەمــی دەنگــدەران و دابەشــبوونی دەنگــەكان 
بەســەر لایەنە سیاسییەكاندا، كارێكیان كردووە 
كــە هەڵبژاردنەكانــی 12ی ئایــاری ئەمســاڵ 
بەهەمــوو پێوەرێــك وەك كارەســاتێك ســەیر 
بكرێ. ئــەو هەڵبژاردنە لەلایەكەوە شــەرعیەت 
و دەســەڵاتی حكومەتی عێراقــی بردووەتە ژێر 
پرسیارەوە، لەلایەكی دیكەشەوە هیچ بژارەیەكی 
حكومەتــی  لــەوەی  جگــە  نەهێشــتووەتەوە 
داهاتووش هاوشێوەی حكومەتەكانی 15 ساڵی 
رابــردوو لەســەر بنەمــای تایفــی دابمــەزرێ و 
لەوێشەوە گەندەڵی وەكو میكانیزمێكی سەرەكیی 
كاركردنــی حكومــەت بمێنێتەوە. شــارەزایەكی 
لەمێژینەی ئەمریكی لە كاروباری عێراق پێیوایە 

"كارەساتی گەورە چاوەڕێی عێراق دەكات".

هەڵبژاردنێكی خراپ

 كێنێــس پۆڵاك، شــارەزای كاروباری عێراق 
لە پەیمانگای ئینتەرپرایزی ئەمریكی، لە رۆژانی 
18 بۆ 23ی حوزەیرانی ئەمســاڵ بۆ راپۆرتێكی 
مەیدانی سەردانی عێراقی كرد و لەگەڵ بەرپرسانی 
هەرە باڵای ئێســتا و پێشووی عێراق كۆبووەوە. 
ئامارە فەرمییەكان باس لە بەشــداری 44 % ی 
دەنگدەران لە هەڵبژاردنەكانی ئایار دەكەن، بەڵام 
پــۆڵاك دەڵێت كــە زۆر كەس لە عێــراق كۆكن 
لەســەر ئەوەی رێژەی بەشداری ئەگەر لە 20 % 

كەمتر نەبووبێ، ئەوە زیاتر نەبووە.
شارەزا ئەمریكییەكە پێیوایە سێ تایبەتمەندی 
هەڵبژاردنەكانــی ئەمجــارە وادەكــەن چاوەڕێی 
خراپتربوونــی دۆخی سیاســی و ئیداریی عێراق 
بكــرێ، یەكەمیان رێژەی كەمی بەشــداری بوو، 
ئەمەش "گوزارشــت لــەو بۆچوونــە بەربڵاوەی 
خەڵكــی عێراق دەكات كە هیچ ســەركردەیەكی 

سیاســی ناتوانێ خواســتەكانی خەڵــك بەدی 
بهێنێ".

بەرچــاوی  رێــژەی  دووەم  خەســڵەتی 
ســاختەكارییە كــە بەشــێكی لەلایــەن پارتــە 
سیاســییەكانەوە كــراوە و لــەو پەیوەندییــەدا 
راپۆرتەكــە ئامــاژە بــۆ یەكێتــی نیشــتمانیی 
كوردســتان و عەســائیبی ئەهلی حەق دەكات. 
بەڵام بەشی زۆری ساختەكارییەكان پەیوەندییان 
بــە گەندەڵــی و بەرتیــل وەرگرتنــی ئەندامانی 
كۆمیســیۆنی بــاڵای هەڵبژاردنەكانــی عێراقەوە 
هەیە كــە لە بەرامبەر بەرتیلی زیاتردا بەربژێری 

دیاریكراویان سەرخستووە.
دواییــن تایبەتمەندی كە پۆڵاك بە "نەفرەت" 
ناوی دەبات، بریتییە لــەوەی :"هەڵبژاردنەكەی 
پارچەپارچــەی  هێنــدە  پەرلەمانێكــی   2018
دروســتكردووە كە بە كردەوە مەحاڵە چاوەڕێی 
پێكهێنانی حوكمڕانییەكی چاكی لێبكرێ"، چونكە 
ئەو ئەنجامە عێراقییەكان ناچار دەكات لەســەر 
حكومەتێكی یەكگرتووی نیشتمانی رێكبكەون، 
كە تێیدا "پارتە ســەرەكییەكان هەریەكە چەند 
وەزیرێك وەردەگرن و لەوێشەوە پارەی حكومەت 

دەدۆشن بۆ لایەنگرانی خۆیان".

ناڕەزایی سەر شەقام

خەڵكی بەغدا و شــارەكانی باشووری عێراق 
چاوەڕێــی بەدەســت ژماردنــەوەی دەنگەكانیان 

راپۆرتێكی ئەمریكی:

عێراق ئامادەیە بۆ شۆڕش
كارەساتی گەورە چاوەڕێی عێراق دەكات

نەكرد و بەهۆی كەمئاوی، كەمیی كارەبا و بێكاری 
رژانە ســەر شــەقامەكان، چونكــە عێراقییەكان 
گەیشتوونەتە ئەو بڕوایەی "ژماردنەوەی دەنگەكان 
هیچ شــتێك ناگۆڕێ و حكومەتی نوێش توانا و 

ویستی هیچ گۆڕانكارییەكی نییە".
شــارەزا ئەمریكییەكە جەخت لەوە دەكاتەوە 
كە بایەخی خۆپیشــاندانەكانی ئەمجارەی عێراق 
لەوەدایە "خۆپیشــاندەران ئەو عەرەبە ســوننانە 
نیــن كــە بەهــۆی سیاســەتی پشــتگوێخرانەوە 
تــووڕە بــن، یانیش ئەو كوردانە نیــن كە خەون 
بە ســەربەخۆییەوە دەبینــن، بەڵكو ئەو خەڵكە 
شیعەیەن كە پێكهاتەی سەرەكی پارتە سیاسییە 

باڵادەستەكانن".
حكومەتی عێراق لەكاتی باسكردن لە كێشەی 
ئــاو و كارەبــا پەنجەی تۆمەت بــۆ لای ئێران و 
توركیا درێژ دەكات، بەڵام كێنێس پۆڵاك ریشەی 
هەموو ئەو كێشــانە بــۆ "ناكارامەیی، ئیفلیجی و 
گەندەڵــی"ی حكومەتــی بەغــدا دەگەڕێنێتەوە، 
كە تێیدا "یاســاكان پەســەند دەكرێن بێ ئەوەی 
جێبەجــێ بكرێــن، پــڕۆژەكان رادەگەیەنرێــن و 
ئەگەر بەڵێندەری بیانییان تێدا نەبێ، بەدەگمەن 

جێبەجێ دەكرێن".

هیــچ هیوایــەك بــە چارەســەری 
نێوخۆیی نییە

ئامــادەكاری راپۆرتەكــە پێیوایــە هۆكارێكی 
ئەوتۆ لەئارادا نییە بۆ ئەوەی هیوات هەبێ بەوەی 
حكومەتی داهاتووی عێراق بتوانێ چارەســەرێك 
بــۆ نەهامەتییەكانی خەڵــك بدۆزێتەوە. یەكێك 
لە هۆكارەكانیش سیســتەمی سیاسی و ئیداریی 
عێراقە كە دەســتی حكومەت دەبەســتێ لەوەی 
بتوانێ كاری خۆی بكات. هەر ئەم سیستەمەش 
بووەتە هۆی ئەوەی نووری مالیكی بە 89 كورسی 
پەرلەمانییەوە "بە زەحمەتییەكی زۆرەوە بتوانێ 
بیرۆكراسیەتی عێراق هەڵسووڕێنێ"، لە رەوشێكی 
ئاواشــدا دیار نییە موقتەدا سەدر بە 54 كورسی 
یان حەیدەر عەبادی سەرۆكوەزیرانی ئێستا بە 42 

كورسییەوە چی پێدەكرێ. 
ئەمریكا ســەرمایەگوزارییەكی زۆری لەســەر 
ســەركەوتنی عەبادی لــە هەڵبژاردنەكانی 12ی 
ئایــاردا كــرد، بەم حاڵەشــەوە شكســتی هێنا. 
پــۆڵاك دەڵێت كە عەبــادی "گەورەترین قوربانی 
ساختەكارییەكانی هەڵبژاردن بوو، ژمارەیەكی زۆر 
لەو دەنگانەی بۆ عەسایبی ئەهلی حەق و گروپە 

بچووكەكان چوون، دەبووایە بۆ عەبادی بچن".
ژمارەیەكی زۆر ناو بۆ پۆستی سەرۆكوەزیرانی 
داهاتــووی عێراق خراونەتــەڕوو، لەوانەش هادی 
عامری، سەرۆكی رێكخراوی بەدر و هاوپەیمانێتی 
فەتح. بەو حاڵەشــەوە لێكۆڵــەرە ئەمریكییەكە 
پێیوایە ســەرۆكوەزیرانی ئێستای عێراق چانسی 
ئەوەی هەیە بۆ خولی دووەمیش لە پۆســتەكەی 
خۆی بمێنێتەوە: "چونكە دووەم باشترین بژارەی 
هەموو لایەنەكانە و لایەنەكانیش ناتوانن لەســەر 

یەكەم باشــترین بژارە رێكبكەون". هەرچەند لەو 
حاڵەتەدا عەبادی ئەســتەمە هیچ گۆڕانكارییەكی 
جەوهــەری پێبكرێ، چونكە هــەم لەناو حیزبی 
دەعــوە و هــەم لەناو لایەنە شــیعەكانی عێراقدا 
پێگەیەكی لاوازتر لە چوار ساڵی رابردووی هەیە.

پــۆڵاك ئامــاژە بۆ ئــەوە دەكات كە كوردیش 
بە دۆخێكی ســەختدا تێدەپــەڕن، لەبەر ئەوەی 
"یەكێتی نیشتمانی زۆر خراپ تووشی كوتلەكاری 
بووە و ساختەكارییەكانیشیان ئەوەندە زەق بوو، 
تەنانەت پارتی دیموكراتی كوردســتان كە بەناو 

هاوبەشیانە، هەست بە شەرمەزاری دەكات".

لە دۆخێكی ئاواشدا باشترین ئەنجام بۆ كورد 
ئەوەیە پارتە شــیعەكان بەســەر هاوپەیمانێتییە 
ركابەرەكاندا دابــەش بووبن، لەو حاڵەتەدا كورد 
دەتوانــێ :"مامەڵــە بەو زیاتر لە 40 كورســییە 
بكات كە هەیەتی، تاوەكو لەســەر داهاتی نەوت، 
بازاڕی نەوت و ســنوور رێككەوتنی نوێ )لەگەڵ 
لایەنی عێراقیــدا( بكات". بە بۆچوونی لێكۆڵەرە 
ئەمریكییەكە، حكومەتی یەكگرتووی نیشــتمانی 
رێگری لەمە دەكات، چونكە "هەركات شــیعەكان 
لەســەر )پێكهێنانی( حكومەت رێككەوتن، كورد 
دەبــێ لەگــەڵ بەرەیەكــی یەكگرتووی شــیعەدا 

دانوســتاندن بكات"، بەڵام هیچ دانوستانكارێكی 
شیعی نییە بتوانێ خاڵی زۆر بداتە كورد، چونكە 
"دەترسێ لەوەی بە باجدان )بە كورد( تۆمەتبار 

بكرێ".

كارەسات چاوەڕێی عێراقە

راپۆرتەكە هۆشــداری دەدات لــەوەی زۆربەی 
ئەو ســیناریۆیانەی بەپێی دۆخی ئێستای عێراق 
پێشــبینی دەكرێن خراپن و ژمارەیەكی زۆرشیان 
"بەشێوەیەكی كارەساتبار خراپن". بە جۆرێك كە 

"پێویســتە دان بەوەدا بنێین عێراق ئامادەیە بۆ 
شــۆڕش"، هۆكاری ئەمەش بۆ ئەوە دەگەڕێتەوە 
جیاوازییەكــی زۆر هەیــە لە نێوان ئەو رەوشــی 
ژیانەی خەڵك چاوەڕێی دەكەن و ئەو رەوشــەی 
خەڵــك بە كــردەوە تێیدا دەژین، هــەر ئەمەش 
لە رابــردوودا "هۆشــدارییەكی ســەرەتایی بووە 
بۆ ســەرهەڵدانی شــۆڕش، نائارامییەكانی ناوچە 
شیعەنشینەكانی باشووری عێراقیش ئاماژەیەكی 
بەرایین بۆ ئەوەی چ شتێك بەڕێوەیە بۆ عێراق".

لە دەیە و نیوی رابردوودا هەموو حكومەتەكانی 
بــۆ  چارەســەر  دۆزینــەوەی  بەڵێنــی  عێــراق 

مەینەتییەكانــی خەڵكیــان داوە، بــەڵام پــاش 
پێكهێنانی حكومــەت جارێكی دیكە كەوتوونەتە 
نــاو گەندەڵی و سســتییەوە. پۆڵاك بــە دووری 
نازانــێ حكومەتی داهاتــووی عێراقیش بەهەمان 
دەرد بچێــت "چونكــە حكومەتــی یەكگرتــووی 
نیشــتمانی جارێكی دیكە سیســتەمی ناچالاكی 
حوكمڕانــی عێــراق ئیفلیجتــر دەكات و رەنگــە 
ناڕەزاییەكانی خەڵكیش بۆ جۆرێك لە مكوڕبوون 

)لەسەر گۆڕینی دەسەڵات( بگۆڕێ".
پڕۆسەی پێكهێنانی حكومەت خۆی دەتوانێ 
رێگە بۆ ســەرهەڵدانی شــۆڕش بهێنێتــە ئاراوە، 
بە تایبەتیش ئەگەر چەند هێزێكی ســەرەكی لە 
پرۆسەكەدا بێبەش بكرێن. پۆڵاك پێیوایە "ئەگەر 
ئەمجارەیان فەتح )بە سەرۆكایەتی هادی عامری( 
و ســائیرون )بە سەرۆكایەتی موقتەدا سەدر( لە 
حكومــەت دەربكرێــن، بەتەواوەتــی ئەو پێگەیە 
وەردەگــرن كە بتوانن ئیدیعای پێشــڕەویكردنی 

شۆڕش بكەن".
لە مێژووی عێراقدا نموونەی دۆخی هاوشێوەی 
دۆخــی ئێســتا هەن كــە تێیدا كەســایەتییەكی 
سیاســی یان ســەربازی بە بیانووی پاراســتنی 
وڵات و دەربازكردنــی خەڵك لە نەهامەتی داوای 
دەسەڵاتی رەهای كردووە، بۆ ئەوەی چاكسازیی 
ریشــەیی لە سیســتەمەكەدا بــكات. راپۆرتەكە 
بــەدووری نازانێ جارێكی دیكە ئەو ســیناریۆیە 
دووبــارە ببێتــەوە، وەكــو چــۆن لــە 1958 دا 
عەبدولكەریم قاسم سیستەمی پاشایەتی رووخاند 
و بــە بیانــووی دامەزراندنی عێراقێكــی مۆدێرن 

دەسەڵاتی رەهای وەرگرت و بوو بە دیكتاتۆر.
ئەگەرێكــی دیكە كە چاوەڕێــی عێراق دەكات 
ئەوەیــە ناڕەزایەتییەكان بگەنە لوتكەی خۆیان و 
بەدگومانی خەڵك بەرامبەر دەسەڵات زیاتر ببێ. 
بەپێی راپۆرتەكەش لە دۆخێكی ئاوادا “خەڵكێكی 
زۆر عێراق جێدەهێڵن، خەڵكانێكی زۆریش چیدی 
بۆیــان گرنــگ نییە چی لــە بەغــدا روودەدات و 
بەرەنگاری هەوڵەكانی حكومەت بۆ ئیدارەكردنی 

ناوچەكانیان دەبنەوە".
كێنێس پۆڵاك بەدووری دەزانێ ئەم سیناریۆیە 
بەشــێوەیەكی درێژخایــەن بتوانــێ بە جێگیری 
بمێنێتەوە، چونكە لەلایەكــەوە "گروپ و نوخبە 
جیاجیــاكان هەوڵــدەدەن پشــكێكی زیاتــر لەو 
ســامانە زەبەلاحــەی نــەوت بۆ خۆیــان بەرن". 
ئەمەش ململانێ و ناكۆكییەكان قووڵتر دەكاتەوە. 
لە 15 ساڵی رابردوودا، دۆخی عێراق هەڵبژاردن 
لەدوای هەڵبــژاردن بەرەو خراپتر چووە، بۆیەش 
توێژەرەكــەی پەیمانگــە ئەمریكییەكــە پێیوایە 
ناڕەزایەتییەكانی ئێســتای خەڵــك دەكرێ رێگە 
بۆ لەدایكبوونی سیناریۆیەكی دیكە خۆش بكەن 
كە تێیدا "عێــراق پارچەپارچەتر دەبێ و درەنگ 
یان زوو بەتەواوەتی لەبەر یەك هەڵدەوەشــێ، بە 
جۆرێك كە عێراق جگە لە ناوێك لەسەر نەخشە 
هیچی دیكەی لێ نامێنێتەوە". لەو پەیوەندییەشدا 
ئامــاژە بــە هەوڵەكانــی بەســرە و مووســڵ بۆ 
دروســتكردنی هەرێم دەكات، بە دووریشی نازانێ 

عێراق زۆر بە 
ئاسانی رۆدەچێتە 
ناو فەوزایەكی 
هاوشێوەی 
سۆماڵ

دوور نییە ئەم 
دۆخەی عێراق رێ 
بۆ گەڕانەوەی 
دیكتاتۆریەت 
خۆش بكات

پرۆژەیەك 
بەڵێندەرەكەی 
بیانی نەبێ، بە 
دەگمەن جێبەجێ 
دەكرێ

رێژەی بەشداری 
لە هەڵبژاردنی 
پەرلەمانی عێراق 
20 % زیاتر نەبووە

حكومەتی "ئیفلیج و ناكارامەی" عێراق دەرفەتی 
ئــەوە بە كــورد بــدات جارێكــی دیكــە هەوڵی 

سەربەخۆیی بدات.
راپۆرتەكــەدا،  بەشــەی  ئــەو  كۆتایــی  لــە 
ئامــادەكاری راپۆرتەكە دەنووســێ "لە دۆخێكی 
ئاوهــا ئاڵۆز و شــێواودا، عێراق زۆر بە ئاســانی 
رۆدەچێتە ناو ئانارشــییەكی هاوشێوەی سۆماڵ 
و گەڕێكــی دیكــەی شــەڕی نێوخــۆی نێــوان 
كۆمەڵگاكانی عێــراق دەســتپێدەكاتەوە. مێژوو 
پێماندەڵێ كە ئەمە مۆدێلێكی باوە و دەشــێ لە 

خاڵێكدا رێگەگرتن لێی زۆر سەخت بێت".

چی دەكرێ؟

پۆلاك نزیكەی دوو دەیە دەبێ لەسەر رەوشی 
ئەمنیی رۆژهەڵاتی نێوەڕاست و عێراق دەنووسێ، 
لە ساڵی 1988 تاوەكو 1995 راوێژكاری ئاژانسی 
هەواڵگریی ناوەندیی ئەمریكا )CIA( بۆ كاروباری 
ســەربازیی عێــراق و ئێــران بــووە. یەكێك لەو 
شارەزایانەش بووە كە لایەنگری لێدانی عێراق لە 
2003 بووە، بەڵام ئێستا دژی بیرۆكەی شۆڕشە 
لە عێــراق و پێیوایە هێشــتاش دەكرێ رێگە لە 

روودانی بگیرێ.
ئەمریكییەكــە:  لێكۆڵــەرە  بەبۆچوونــی 
"شۆڕشــەكان لە مێژوودا دەگمەنن، لەبەر ئەوەی 
خەڵكی ئاســایی بە گشــتی بەدوای شۆڕشــەوە 
نیــن، ئــەوان تەنیــا لــە كاتێكــدا دەســت بــۆ 
رووخاندنی سیستەم دەبەن كە هەست بكەن هیچ 
بژارەیەكیان بەدەســتەوە نەماوە، بۆیەش ئەگەر 
هۆكاری هیوابەخش بۆ باشــتربوونی دۆخەكە بە 
خەڵك بدرێ، دەشــێ كاتیان لێوەربگیرێ". لەو 

كاتەشدا كار بۆ پلانی درێژخایەن بكرێ. 
ماوەی زیاتر لە مانگێكە خۆپیشاندان بەغدا و 
باشووری عێراقی گرتووەتەوە، خۆپیشاندانەكان 
بەشێوەیەكی ســەرەكی رووی قسەیان لە كەمی 
خزمەتگوزارییــە بەراییــەكان و نەبوونــی هەلی 

كارە. راوێژكارەكەی پێشووی حكومەتی ئەمریكا 
جەخــت لــەوە دەكاتەوە كە ســیمایەكی گرنگی 
ناڕەزایەتییەكان ئەوەیە كە "دژی ســەركردایەتی 
عێراقــن، نــەك سیســتەمی سیاســی، خەڵــك 
تــووڕەن لــەوەی هیــچ ســەركردەیەك توانــا و 
ویســتی چاكســازی لــە حكومەت نییــە، بەڵام 
تاوەكو ئێستا داوای كۆتاییهێنان بە دیموكراسی 
ناكەن، وەكو چۆن پشتگیری لە كەسایەتییەكی 
هەڵخەڵەتێنەریش ناكــەن كە هەوڵی رووخاندنی 
سیستەم و بەڵێنی چاكسازنی دەدات"، جیا لەمە 
خۆپیشــاندانەكان پشــتگیری لە هیــچ پارتێكی 
سیاســیش ناكەن، بەڵكــو دژی هەموو نەخبە و 

گروپە سیاسییەكانی وڵاتن. 
پــۆڵاك ئامــاژە بۆ ئــەوە دەكات كــە ئەوانە 
كۆمەڵێك سیمای گرنگن و ئەگەر حكومەتی عێراق 
زیــرەك بێت و ئەمریكاش پشــتگیری لێ بكات، 
ئــەوە دەكــرێ خۆپیشــاندان و ناڕەزایەتییەكان 
جڵــەو بكرێــن و "دۆخەكــە هەڵبگێڕدرێتــەوە". 
ئەم مەبەســتەش پێویســتە :"لە یەك ساڵ یان 
كەمتریش دەســت بە كۆمەڵێك پڕۆژەی كرداری 
و دابــڕاو لــە یەكــدی بكــرێ كە بەشــێوەیەكی 
بەرچاو دۆخــی ژیانی هەندێك لــە عێراقییەكان 
باشتر بكات". ئەمەش بۆ ئەوەی پیشانی خەڵك 
بدرێ "حكومەت دەستی بە چارەسەركردنی ئەو 
كێشانە كردووە و بۆ خەڵكی خۆی بسەلمێنێ كە 
ویست و توانای ئەوەی هەیە هیوایەك بە خەڵك 

ببەخشێ".

 ساختەكارییەكانی یەكێتی، 
پارتیی هاوبەشی تووشی 
شەرمەزاری كردووە

عەبادی گەورەترین قوربانیی 
ساختەكارییەكانی هەڵبژاردن بوو

 حكومەتی نوێ توانای هیچ 
گۆڕانكارییەكی نابێت



8
ژمارە ) 516 ( - دووشەممە  2018/8/6

هەناردەی كاڵای ئێرانی بۆ عێراق بە رێژەی %25 زیادیكردووە 
رووداو - هەولێر

ئەمینداری گشتی ژووری بازرگانی، پیشەسازی، كانگا و كشتوكاڵی ئێران-عێراق رایگەیاند هەناردەی كاڵای ئێرانی بۆ عێراق بە رێژەی %25 زیادی 
كردووە. حەمید حوسێنی، ئەمینداری گشتی ژووری بازرگانی، پیشەسازی، كانگا و كشتوكاڵی ئێران-عێراق لە لێدوانێكیدا رایگەیاند: "زیادكردنی پێناسی 

گومرگی هیچ بەربەستێكی لەسەر هەناردەكردنی كاڵای ئێرانی دروستنەكردووە. هەردوو وڵات بەردەوامن لەسەر ئاڵوگۆڕی بازرگانیی نێوانیان". هەروەها 
حوسێنی گوتیشی لە چوار مانگی یەكەمی ئەمساڵ )بە رۆژژمێری ئێران( بەهای كاڵای هەناردەكراوی ئێران بۆ عێراق گەیشتووەتە دوو ملیار و 584 ملیۆن 

دۆلار ) جگە لە كارەبا و گاز(.

ئابووری

رەوا عەبدوڵڵا
رووداو - هەولێر

و  هەنــاردە  و  هاوردەكــردن  كۆمپانیاكانــی 
پێشــانگاكانی زێڕ دەڵێن بەهــۆی دابەزینی نرخی 
زێــڕ و هەناردەكردنی بۆ مووســڵ و ئێران، جووڵە 
كەوتووەتــە نێــو بازاڕی زێــڕ و بەراورد بە ســاڵی 

رابردوو 40% زیادی كردووە.
بەپێی ئاماری بەڕێوەبەرایەتی كۆنترۆڵی جۆریی 
خشــڵ، هاوردەكردنی زێڕ لە هەرێمی كوردستان لە 
ساڵی 2013 گەیشتە لوتكە كە 114 تۆن لە ئیمارات 
و توركیاوە هاوردەكرابوو، بەڵام دواتر هاوردەكردنی 
بــە رێژەیەكی بەرچاو دابەزی، بەجۆرێك لە ســاڵی 
2014دا 77 تــۆن، لــە 2015دا 56 تۆن، لە 2016 
دا 44 تــۆن و ســاڵی رابردووش نزیكــەی 25 تۆن 
هاوردەكراوە، بەڵام هاوردەكردنی زێڕ لە چوار مانگی 

رابردوودا بە رێژەیەكی بەرچاو زیادی كردووە.
شــوان محەممەد، جێگری سەرۆكی سەندیكای 
زێڕینگرانی هەولێر، دەڵێت: "بەهۆی دابەزینی نرخی 
زێڕ كە هەر مســقاڵێكی 30 هــەزار دینار دابەزیوە. 
هەروەهــا هەناردەكردنــی زێڕ بۆ مووســڵ، كڕین و 
فرۆشــتن و ئاڵوگــۆڕی بازرگانیی زێــڕ لە هەرێمی 
كوردســتان بەراورد بە ســاڵی رابــردوو زۆر زیادی 

كردووە".
كۆماری ئیسلامیی ئێران رێگە بە بازرگانان نادات 
زێــڕ هاوردە بكەن، بۆیە بازرگانانی ئێران، هەرێمی 
كوردســتان وەك ترانزێت بــۆ هاوردەكردنی زێڕ لە 

توركیا و ئیماراتەوە بەكاردێنن.
شوان محەمەد، دەڵێت: "بازرگانانی ئێران زێڕ لە 
توركیــا و ئیمارات دەكڕن و لەڕێگەی كۆمپانیاكانی 
گواستنەوەی زێڕەوە هاوردەی هەرێمی كوردستانی 
دەكەن. دواتر بەڕێگەی تایبەتی خۆیان دەیبەن بۆ 
ئێران، ئەمەش سوودی بۆ كۆمپانیاكانی گواستنەوە 
و حكومەت هەیە، چونكە بۆ هەر كیلۆیەك زێڕ 25 
هەزار كرێی گواستنەوە وەردەگرن، حكومەتیش لە 
هاوردەكردنی هەر تۆنێك زێڕ 275 هەزار دینار وەك 

باج و رەسمی گومرگ و پشكنین وەردەگرێت".
ســاڵی رابردوو دوای وەســتانی گەشتی دەرەوە 
لــە هــەردوو فڕۆكەخانــەی هەولێــر و ســلێمانی، 
بازرگانانی هەرێمی كوردستان بە ناچاری لە رێگەی 
فڕۆكەخانــەی نەجــەف و بەغداوە زێڕیــان هاوردە 
دەكرد، رێگاكەش زۆر ئارام نەبوو بۆیە هاوردەكردنی 

زێڕ بۆ هەرێمی كوردستان كەمی كرد .
چەنــدە  "هــەر  دەڵێــت:  محەممــەد،  شــوان 

ئامارێكی دروستمان لەبەردەست نییە لەبارەی بڕی 
ئەو زێڕەی ســاڵی رابــردوو هاوردەكــراوە، چونكە 
گومرگەكان ئێستا ئامارمان نادەنێ، بەڵام بەگوێرەی 
پێشبینییەكان ســاڵی رابردوو نزیكەی 20 تاوەكو 
25 تۆن هاوردەكراوە، ئەمساڵیش دوای هەڵگرتنی 
كوردســتان،  فڕۆكەخانەكانــی  لەســەر  گەمــارۆ 
هاوردەكردنــی زێڕ بەراورد بە ســاڵی رابردوو %45 

زیادی كردووە".
لەهەرێمی كوردســتان نزیكــەی 40 كۆمپانیای 
تایبــەت بە هاوردە و هەنــاردەی زێڕ هەن كە زێڕی 

شــكاو لە پێشانگا و جوملەفرۆشــەكان دەكڕنەوە، 
دواتر دەیكەن بە قاڵب و دەیبەنە ئیمارات و توركیا، 

لەوێش زێڕی دروستكراو هاوردە دەكەن.
رەوەند سەباح، خاوەنی كۆمپانیایەكی بازرگانیی 
زێڕ لە شــاری هەولێــر، دەڵێت: "بەهۆی زیادبوونی 
خواســت لەســەر كڕینی زێڕ، هاوردەكردنی لەچاو 
ســاڵی رابردوو زیادی كردووە، بۆ نموونە لەوەتەی 
گەمارۆی سەر فڕۆكەخانەی هەولێر هەڵگیراوە، یەك 
تۆن زێڕمان هاوردە كردووە، كۆمپانیاكانی دیكەش 
بڕێكی باشیان هاوردە كردووە، بۆیە لەو باوەڕەدام لە 

چوار مانگی یەكەمی ئەمساڵدا بە قەد ساڵی رابردوو 
زێڕ هاوردە كرابێت".

ئێرانییەكان زێڕ دەكڕن
لە ترسی دابەزینی زیاتری نرخی تومەن، خەڵكی 
ئێران ئێستا زیاتر پارەكانیان دەكەنە دراوی بیانی 
و زێــڕ، بۆیە لە ئێران خواســت لەســەر زێڕ زیاد 
بووە، ئەمەش بووەتە هۆی ئەوەی داواكاری لەسەر 
ناردنی زێڕ لە هەرێمی كوردستانەوە بۆ ئێران زیاد 

ببێت.

هەندێك لە بازرگانانی كورد، ئەو زێڕە شكاوەی 
لــە ناوخــۆدا دەیكڕنــەوە، بە بازرگانانــی ئێرانی 
دەفرۆشــنەوە، لــە بەرامبەریشــدا زێــڕی بەقاڵب 
لەدوبــەی دەكڕنەوە و پاشــان دەیفرۆشــنەوە بە 

زێڕنگرانی كوردستان.
رەوەند ســەباح، دەڵێــت: "لــەم بازرگانییەدا 
بازرگانەكان و جوملەفرۆشەكان سوودمەند دەبن، 
چونكــە جوملەفرۆشــەكان نرخی گواســتنەوە و 
رەسمی گومرگی فڕۆكەخانە و پشكنینیان لەدوبەی 
بۆ دەگەڕێتەوە، بازرگانەكانیش جگە لە جیاوازیی 

نرخی زێڕ لێرە و ئێران، لە كڕین و فرۆشتنی هەر 
كیلۆیەك زێڕ 3 گرام قازانج دەكەن". 

گوتیشی: "ئەم بازرگانییە لە هەرێمی كوردستان 
ئەوەنــدە پەرەی ســەندووە، زێڕی شــكاو زۆر بە 
كەمــی دەچێت بۆ دوبــەی و كاری كۆمپانیاكانی 
گواستنەوەی زێڕ كەم بووەتەوە، بۆ نموونە پێشتر 
هەفتانە 50 كیلۆمان بۆ دوبەی دەبرد، ئێستا تەنیا 

10 كیلۆ دەبەین".

بەهــۆی ئەو متمانە و هەماهەنگییەی لە نێوان 
بازرگانانــی هەرێمی كوردســتان و دوبەی هەیە، 
نزیكــەی 70%ی ئــەو زێــڕەی جوملەفرۆشــەكان 
هاوردەی دەكەن، بەقەرز لە دوبەی دێت، بەقەرزیش 
دەدرێتە پێشانگاكان، قەرزەكەش بەشێكی بەزێڕی 
شــكاو و بەشــێكی دیكــەی بەپــارە دەدرێتەوە، 

زۆرجاریش دانەوەی گرفتی تێدەكەوێت.
كامــەران محەممــەد كــە زێڕنگرێكی شــاری 
هەولێــرە، دەڵێت: "80%ی ئــەو زێڕەی لە دوبەی 
دەیهێنــم بە قــەرزە، زۆرجاریــش 100% زێڕەكە 
بەقەرزی ماوەكورت بە پێشــانگاكان دەفرۆشــم، 
ئێســتا نزیكــەی 200 كیلــۆ زێڕم لــە قەرزدایە، 
هەفتانە پێشــانگاكان دوای فرۆشــتن بەشێك لە 
قەرزەكەم بۆ دەگەڕێننەوە، منیش زێڕی شكاو یان 
پارە لەڕێگەی كۆمپانیاكانەوە بۆ نووســینگەكانی 

زێڕ لە دوبەی دەنێرم".
بــۆ زیادكردنــی داهاتی ناوخۆ، لە ســەرەتای 
ئەمساڵەوە گۆڕانكاری لە وەرگرتنی باج و رەسمی 
گومرگــی هاوردە و هەناردەی زێڕ كراوە، پێشــتر 
بــۆ هاوردنی كیلۆیەك زێڕ 190 هــەزار دینار باج 
و رەســمی گومرگــی و 25 هــەزار دیناریش وەك 
كرێی پشــكنینی كۆنترۆڵــی جــۆری وەردەگیرا، 
بەڵام ئێستا 250 هەزار دینار وەكو باج و رەسمی 
گومرگی وەردەگیرێت و نرخی پشــكنینیش وەك 

خۆی ماوەتەوە.
كامــەران دەڵێت: "ئــەم خەرجییــە هەمووی 
دەچێتە سەر نرخی دەستهەق لە كاتی فرۆشتن كە 

دواجار تەنیا كڕیار زەرەر دەكات". 

بزنی سانین لە ساڵێكدا دووجار دەزێ و لە هەر وەرزێكیشدا 1000 لیتر شیر دەدات

بازاڕی زێڕ لە كوردستان دەبووژێتەوە

هەرێمی كوردستان ترانزێتی بازرگانانی ئێرانە بۆ هاوردەكردنی زێڕ لە توركیا و ئیماراتەوە

رەوا عەبدوڵڵا
رووداو- هەولێر

بازرگانانی هاوردەكردنی ئاژەڵ، یەكێ لە باشترین 
جۆرەكانی بزنی شیردەر لە جیهاندا دەهێننە هەرێمی 
كوردســتان. وەزارەتی كشــتوكاڵیش بــۆ زیادكردنی 
بەرهەمی شیر پشتگیری هاوردەكردنی ئەم جۆرە بزنە 

دەكات كە بە بزنی سانین ناسراوە. 
زێدی رەســەنی بزنی سانین )saanen( هەرێمی 
بێرنــی سویســرایە، بــەڵام ئێســتا بــە 80 وڵاتــدا 
بڵاوبووەتــەوە. فەرەنســا و ئوســترالیا و هۆڵەندا و 
سویسرا پشكی شێریان لە گەشەپێدان و زیادكردنی 

ئەم بزنەدا بەركەوتووە. 
بزنی ســانین، رەنگی ســپییە و مــووی كورتە و 
ملــی كەمێك باریك و درێــژە، گوێچكەكانی كورتن، 
بەرزییەكــەی نزیكەی 90 ســانتیمەتر دەبێ، زۆر بە 
دەگمــەن قۆچیان هەیە، گوانەكانیشــی وەكو گوانی 

مانگا گەورەن.
ئەم بزنە ئەگەر بەشێوەیەكی زانستی بەخێوبكرێ، 
ســاڵانە دوو جار دەزێ، لە هەر وەرزێكیشدا نزیكەی 
1000 لیتر شــیر دەدات. بزنێكی زۆر بێ كێشــەیە و 
دەتوانرێت وەك مانگای شیر لە كێڵگە بەخێوبكرێت 
و بەئاســانیش ژمارەی زیاد بكرێــت، چونكە رێژەی 
بەرهەمهێنانــی دووانــە لــەم بزنەدا دەگاتــە 180 – 

.%250
بزنی سانین پێشــتر ژمارەیەكی كەمی بە قاچاخ 
لــە توركیــاوە هێنراوەتــە كوردســتان، بــەڵام دوای 
دەركەوتنــی تایبەتمەندییە باشــەكانی، دوو ســاڵە 

بازرگانان بە رێگەی فەرمی هاوردەی دەكەن.
ئارام عەبدوڵڵا كە كاری كڕین و فرۆشــتنی ئاژەڵ 
و باڵنــدەی جوانــی دەكات، یەكێكە لەو بازرگانانەی 
گرنگی بە بەخێوكردنی بزنی سانین دەدات، هەفتەی 
رابردوو 108 دانەی لە هۆڵەنداوە هێناوە. ئارام دەڵێت: 
"ئەوە جاری دووەمە لەســەر خواستی كڕیارەكانمان 
بزنی سانین لە هۆڵەنداوە هاوردەی هەرێمی كوردستان 

دەكەین".
ئەو بزنانــەی ئارام هاوردەی كــردوون، تەمەنیان 
11 مانگە و هێشــتا نەگەیشتوونەتە قۆناغی زاوزێ. 
ئارام دەڵێت "خاوەن كێڵگەكانی وڵاتانی ئەوروپی زۆر 
بەكەمی ئاژەڵ لەو تەمەنە دەفرۆشــن، چونكە ئەوان 

وەچەی ئاژەڵەكانیان ساڵێك لای خۆیان دەهێڵنەوە، 
دوای زاوزێ باشەكانی لێ هەڵدەبژێن و خراپەكانی بە 
بازرگانان دەفرۆشن، بەڵام ئێمە لەڕێگەی ئاشنایەتی 

لەگەڵیان توانیمان لێیان بكڕین".
جگــە لــە هەرێمــی كوردســتان، لــە ئێرانیــش 
خواســتێكی زۆر لەســەر ئەم جۆرە بزنە هەیە، بەڵام 
بەهۆی دابەزینی نرخی تومەن، ئێستا بازرگانانی ئێران 

كەمتر داوای دەكەن.
بەهــۆی بڵاوبوونــەوەی ئــەم بزنە لــە جیهاندا و 
لێكدانــی لەگەڵ بزنی دیكــە، چەندین جۆری لاوەكی 
لێ پەیدابووە، وەك ســانینی بەریتانی، ئیسرائیلی و 

فەرەنسی. لە رووسیاش بە بزنی سپی رووسی ناوی 
دەركردووە، ئێســتا توركیاش گرنگیی زۆر بەو جۆرە 
بزنــە دەدات. بەشــێك لەو بزنانەی لــە كێڵگەكانی 
كوردســتان بەخێــو دەكرێن، نەوەی بزنی ســانینی 

توركین. 
زكری حەســەن مــام شــێخ، ئاژەڵدارێكی قەزای 
ســۆرانە، كێڵگەیەكی بەخێوكردنی بزنی سانینی لە 
گوندەكەی خۆی هەیە، ئێســتا خاوەنــی 100 بزنی 
سانینە و بەشــێكیان نەوەی بزنی سانینی توركین. 
زكری دەڵێت: "دوای ئەوەی لە ئەیلولی ساڵی 2016 
بەسەردانێك چوومە توركیا و كێڵگەیەكی بەخێوكردنی 

بزنی ســانینم دیت، بۆم دەركەوت بەخێوكردنی ئەم 
بزنە لــەڕووی ئابوورییــەوە قازانجــی زۆرە، بڕیارمدا 
كێڵگەیەكی بەخێوكردنی ئــەم بزنە دابمەزرێنم، هەر 

ئەو كات 24 دانە بزنم كڕی".
زكری ســەرەتا شــارەزاییەكی باشــی نەبووە لە 
بەخێوكردنی ســانین، بۆیە وەچــەی یەكەمیان باش 
نەبــوو، بــەڵام دوای ئەوەی گۆڕانــكاری لە خواردنی 
بزنەكاندا كردووە، جاری دووەم دوو بەچكەیان بووە و 

شیریشیان زیاتر بووە.
زكری دەڵێت: "بزنی ســانین لەجاری یەكەم یەك 
وەچەیــان دەبێت و شــیریان زۆر باش نییــە، رۆژانە 

1.5 تاوەكــو 1.8 كیلــۆ شــیر دەدەن، بــەڵام جاری 
دووەم زۆربەیان دوانەیان دەبێت و رۆژانەش 2 تاوەكو 
2.5 كیلۆ شیر دەدەن، جاری سێیەم 3 تاوەكو 3.5 
كیلۆ شیر دەدەن، هەندێكیشیان رۆژانە 5 كیلۆ شیر 

دەدەن". 
زكــری حەســەن پێیوایە بزنی ســانین لە هەموو 
ڕوویەكەوە لە بزنی خۆماڵی باشترە، چونكە باشترین 
بزنــی خۆماڵــی رۆژانە كیلۆیەك شــیری نییە، بەڵام 
خراپترین بزنی سانین رۆژانە 2.5 كیلۆ شیر دەدات. 

ئەم بزنانە لە دەشــتودەر بەخێو ناكرێن، چونكە 
گوانیان درێژە، هەروەها بەرگەی پلەی گەرمیی بەرز 

ناگرن.
زكری دەڵێت: "باشــتر وایە شوێنیان فێنك بێت، 
تاڕادەیەكیش بەرگرییان بۆ نەخۆشــی باشــە، بەڵام 
وەچەكانیان بەرگرییان بۆ نەخۆشی باش نییە، ئەگەر 

زۆر ئاگاداریان نەبی دەمرن".
نرخــی جووتێك لەو بزنانــە بەگوێرەی تەمەنیان 
لەنێوان 1000 تاوەكو 1350 دۆلاردایە، ئەم نرخەش 
دوو تاوەكو ســێ بەرامبــەری نرخی بزنی خۆماڵییە، 

بۆیە زۆر كەس توانای كڕینی ئەم بزنەی نییە.
بەگوتەی زكری حەسەن، بزنێكی باشی پێگەیشتوو 
كە رۆژانە سێ كیلۆ شیر بدات، تاوەكو دەگاتە هەرێمی 
كوردستان 500 دۆلار دەكەوێت، لێرەش 550 تاوەكو 
600 دۆلار دەكات، زۆر باشیش بێت نرخەكەی دەگاتە 

650 دۆلار.
سوڵحی عەبدولمەناف، بازرگانێكی شاری هەولێرە 
و خاوەنی پرۆژەیەكی بەخێوكردنی مانگای شــیردەر 
و كارگەیەكی بەرهەمهێنانی ئالیكی سەوزەیە، شەش 
ســاڵ لەمەوبەر 10 بزنی سانینی لە توركیا هێناوە، 
ژمارەیەك لە وەچەی بزنەكانی فرۆشتووە و ئێستا 20 

بزنی سانینی لە كێڵگەكەی هەیە.
 ســوڵحی دەڵێت: "زۆربەی ئەو بزنە ســانینانەی 
لە هەرێمی كوردســتان هەن، نەوەی بزنی ســانینی 
توركیــن و لــە جۆری زۆر باش نیــن، بۆیە بەرهەمی 
رۆژانەی شیریان لەنێوان 2 تاوەكو 3 كیلۆ شیردایە، 
ئــەم بەرهەمــەش بەراورد بە شــیری بزنی ســانینی 
سویسری و فەرەنسی كەمە، بۆیە دەمەوێ ژمارەیەك 
بزنی سانینی سویسری یان فەرەنسی بهێنم، تاوەكو 
كوردســتانیش ببێتە خاوەنی نەوەیەكی باشی بزنی 

سانین".
بەپێــی ئاماری بەڕێوەبەرایەتی گشــتی ســامانی 
ئــاژەڵ و ڤێترنەری، نزیكەی ملیۆنێــك و 224 هەزار 
ســەر بزن لە هەرێمی كوردســتان هــەن، بەڵام هیچ 

ئامارێك لەبارەی جۆری بزنەكان نییە.
رەمــەزان محەممەد، بەڕێوەبەری ســامانی ئاژەڵ 
لە وەزارەتی كشتوكاڵ و سەرچاوەكانی ئاو، دەڵێت: 
"بزنی ســانین یەكێكە لە باشــترین جۆرەكانی بزنی 
شــیردەر لە جیهاندا، بەخێوكردنی زۆر ئابووریانەیە، 
بۆیــە ئێمــە پشــتگیری هــەر كەســێك دەكەین بۆ 
دامەزراندنی پرۆژە و گەشــەپێدانی بەرهەمی شــیر و 

زیادكردنی ئەم جۆرە بزنە".

باشترین جۆری
بزنی شیردەر دەهێنرێتە  كوردستان

كۆمپانیــای دیلۆیــت دووەمیــن راپۆرتی خۆی 
لەبــارەی وردبینــی لــە داهاتــی نەوتــی هەرێمی 
راپۆرتەكــە،  بەپێــی  بڵاوكــردەوە.  كوردســتان 
دیلۆیت هیچ زانیارییەكی نادروســتی لە پرۆســەی 
بەرهەمهێنــان و هەناردەكردن و فرۆشــتنی نەوتی 
هەرێمــی كوردســتاندا لە مــاوەی شــەش مانگی 

دووەمی 2017 ، بەدی نەكردووە.
كۆمپانیای دیلۆیت كە كۆمپانیایەكی بەریتانییە، 
بە یەكێك لە چوار گەورە كۆمپانیاكانی جیهان لە 
بواری وردبینیدا هەژمار دەكرێ، لەكۆتایی ســاڵی 
2016دا حكومەتی هەرێمی كوردستان گرێبەستی 
لەگــەڵ كرد بــۆ وربینی لە داتاكانی كەرتی نەوتی 

هەرێمی كوردستان.
بوارەكانــی  لــە  خزمەتگــوزاری  كۆمپانیاكــە 
وردبینــی، راوێــژكاری و راوێــژی دارایی، ئیدارەی 

مەترسی و باج پێشكەش دەكات.
كۆمپانیای دیلۆیت دوای گرێبەستەكەی لەگەڵ 
حكومەتی هەرێمی كوردســتان، یەكەمین راپۆرتی 
خــۆی لــە بارەی كەرتــی نــەوت و گازی هەرێمی 
كوردســتان لــە ناوەڕاســتی كانوونــی دووەمــی 
2018 بڵاوكــردەوە كــە تایبەت بوو بــە وردبینی 
لــە بەرهەمهێنــان و بەكاربــردن و داهاتی نەوتی 
كوردستان لە ماوەی نێوان یەكی كانوونی دووەمی 

2017 تاوەكو 30ی حوزەیرانی 2017.
لە ئەنجامی پرۆســەی وردبینی داتاكانی نەوتی 
هەرێمی كوردستان لە ماوەی شەش مانگی یەكەمی 
ســاڵی 2017، كۆمپانیاكــە دواجــار بــەو ئاكامە 
دەگات كە دەڵێت "بۆ هەناردەكردن و بەكاربردن و 
فرۆشتنی نەوت، هیچ بەیانێكی نادروستمان بەدی 
نەكرد لە زانیارییەكانی هەناردەكردن و بەكاربردن 

و فرۆشتنی نەوت لەو ماوەیەدا".
رۆژی 2018/8/1 كۆمپانیای دیلۆیت دووەمین 
راپۆرتــی خــۆی بڵاوكــردەوە كە تایبــەت بوو بە 
وردبینــی لە بەرهەمهێنــان و بەكاربردن و داهاتی 
نەوتی كوردستان لە ماوەی نێوان تەمموزی 2017 

تاوەكو كانوونی یەكەمی 2017.
دوای وردبینی، كۆمپانیاكە گەیشتووەتە چەند 

ئەنجامێك لەوانە:
- بــۆ هەناردەكــردن و بەكاربردنی نەوت، هیچ 

زانیارییەكی نادروستمان بەدی نەكرد.
- لــە فرۆشــتنی نــەوت، هیــچ زانیارییەكــی 

نادروستمان بەدی نەكرد.

لێرەدا تیشــك دەخەینە سەر ئەو ژمارە و داتا 
ســەرەكییانەی كە لە دووەمیــن راپۆرتی دیلۆیتدا 

هاتوون.
هەناردەكردن و 

بەكارهێنانی مانگانە
بە گوێــرەی راپۆرتەكەی دیلۆیــت، حكومەتی 
هەرێمــی كوردســتان لە شــەش مانگــی دووەمی 
2017دا 90 ملیــۆن و 997 هــەزار و 914 بەرمیل 

نەوتی بەرهەمهێناوە. 
لــەو نەوتەی لەو ماوەیــەدا بەرهەمهاتووە، 81 
ملیــۆن و 548 هــەزار و 972 بەرمیلــی لە رێگەی 
بۆڕییــەوە هەنــاردە كــراوە. چوار ملیــۆن و 913 
هــەزار و 910 بەرمیلــی لــە رێگــەی تەنكــەرەوە 
هەنــاردە كراوە. یەك ملیۆن و 457 هەزار و 965 
بەرمیــل بۆ پاڵاوگەكان نێردراوە بۆ ئەوەی پوختە 

بكرێ بۆ وەزارەتی ســامانە سروشــتییەكان. 664 
هــەزار و 220 بەرمیل بە پاڵاوگەكان فرۆشــراوە. 
ملیۆنێــك و 787 هــەزار و 91 بەرمیــل بەرامبەر 
بە دیزڵ و ســووتەمەنی قورس بۆ بەكارهێنانی لە 
وێســتگەكانی وزە، 625 هــەزار و 756 بەرمیلیش 

لە ناوخۆدا فرۆشراوە.
بە گوێرەی راپۆرتەكە، زۆرترین نەوتی هەرێمی 
كوردســتان لە مانگی ئەیلوولی 2017 فرۆشــراوە 
كە 18 ملیۆن و 283 هەزار و 930 بەرمیل بووە، 
بــەڵام لــە مانگی ئۆكتۆبەردا بــۆ 7 ملیۆن و 382 
هــەزار و 831 بەرمیــل دابەزیــوە، ئەویش بەهۆی 
رووداوەكانــی 16ی ئۆكتۆبــەرەوە بــووە، چونكە 
حكومەتــی هەرێمــی كوردســتان رۆژانــە زیاتر لە 
300 هــەزار بەرمیل نەوتی كێڵگەكانی كەركووكی 
لــە رێگــەی بۆڕیی نەوتــی كوردســتان – توركیا 

هەناردە دەكرد.

داهاتی نەوتی فرۆشراو

بەپێــی داتاكانی كۆمپانیــای دیلۆیت، كۆی 

بەهــای نەوتی خاو و كۆندێنســەیتی فرۆشــراو 
)لەڕێی بۆڕی و تانكەر و فرۆشــتنی ناوخۆ( لە 
نیوەی دووەمی ساڵی رابردوودا 3 ملیار و 853 
ملیــۆن و 777 هــەزار دۆلار بــووە، بەڵام دوای 
خەرجییــەكان، حكومــەت تەنیا یــەك ملیار و 
815 ملیۆن و 410 هەزار دۆلاری بۆ ماوەتەوە. 
هەر لەو ماوەیەدا حكومەت 183 ملیۆن و 825 
هەزار دۆلاری وەك پارەی پێشــەكی فرۆشتنی 

نەوت وەرگرتووە. 
خەرجییەكانی حكومەت لە كەرتی نەوتدا لە 
ماوەی ئەو شــەش مانگەدا، زیاتر لە دوو ملیار 
دۆلار بووە. لەوانەش 624 ملیۆن و 998 هەزار 
دۆلار دراوەتە هەقدەستی كۆمپانیاكانی نەوت، 
938 ملیــۆن و 178 هــەزار دۆلار خەرجییــە 
گشــتییەكانی حكومەت یان لە بری حكومەت. 
30 ملیــۆن دۆلار پارەی پترۆدۆلاری كەركووك. 
تێچــووی  دۆلار  هــەزار   592 و  ملیــۆن   14
پاراســتنی دامەزراوە نەوتییەكان. 518 ملیۆن 
و 169 هــەزار دۆلار تێچووی چارەســەركردنی 

ناكۆكی لە رێگەی نێوبژیوانی )تحكیم(.
بەگوێــرەی راپۆرتەكــەی دیلۆیــت، تێكڕای 
نرخی بەرمیلێك نەوت كە لە ماوەی ئەو شەش 
مانگەدا لە رێگەی بۆڕییەوە فرۆشراوە 44 دۆلار 
و 58 سەنت بووە. بەڵام نرخی بەرمیلێك نەوت 
كە لەڕێگەی تانكەرەوە فرۆشــراوە 39 دۆلار و 

88 سەنت بووە.
لــە راپۆرتەكەدا هۆكاری ئــەو جیاوازییە لە 
نرخــی نەوتــی تانكەر و بــۆڕی روونكراوەتەوە 
"تێچــووی هەنــاردەی نەوتــی خاو بــە تەنكەر 
زیاترە كە راســتەوخۆ لەلایەن كڕیارەوە دراوە، 

دواتر لەگەڵ نرخی فرۆشتن هەژماركراوە".

داهات و بەرهەم لە كورتی داوە

بە بەراوردكردنی داهاتەكانی نیوەی یەكەمی 
2017 و نیــوەی دووەمــی 2017، ســەرەڕای 
بەرزبوونەوەی نرخی نەوت، بەڵام بەرهەمهێنان 
و داهاتی نەوتی كوردســتان لە نیوەی دووەمدا 

كەمی كردووە.
دا   2017 یەكەمــی  مانگــی  شــەش  لــە 
حكومەتــی هەرێمی كوردســتان 110 ملیۆن و 
852 هەزار بەرمیل نەوتی فرۆشــتووە، تێكڕای 
نرخــی بەرمیلێــك نــەوت لە رێگــەی بۆڕییەوە 
41 دۆلار و 29 ســەنت بــووە، تێكــڕای نرخی 
بەرمیلێك نەوت لە رێگەی تانكەرەوە 25 دۆلار 

و 45 سەنت بووە.
داهاتــی نەوتی فرۆشــراو لە شــەش مانگی 
 69 و  ملیــار   4 رابــردوودا  ســاڵی  یەكەمــی 
ملیــۆن و 634 هــەزار دۆلار بــووە، بەڵام دوای 
خەرجییەكان حكومەتی هەرێمی كوردســتان 2 
ملیــار و 76 ملیــۆن و 102 هــەزار دۆلاری بۆ 

ماوەتەوە.
حكومەتــی هەرێمی كوردســتان لە شــەش 
مانگــی دووەمــی ســاڵی 2017دا 90 ملیۆن و 
997 هەزار و 914 بەرمیل نەوتی بەرهەمهێناوە 
و داهاتەكەشی )بەبێ خەرجییەكان( 3 ملیار و 

853 ملیۆن و 777 هەزار دۆلار بووە.
كەواتە لە شــەش مانگــی دووەمی 2017 دا 
هەنــاردە و بەكاربردنی نەوتی كوردســتان 19 
ملیــۆن و 845 هــەزار و 362 بەرمیــل كەمــی 
كردووە. داهاتیش لە ماوەی ئەم شەش مانگەدا 
215 ملیــۆن و 856 هــەزار و 480 دۆلار كەمی 

كردووە.

دۆناڵد ترەمپ، سەرۆكی ویلایەتە یەكگرتووەكانی 
ئاســتی  كــردووە  ســعودیە  لــە  داوای  ئەمریــكا 
بەرهەمهێنانــی نەوتی خۆی زیاد بــكات، بۆ ئەوەی 
قەرەبــووی ئەو بۆشــاییە بكاتەوە كــە نەوتی ئێران 
لــە بازاڕەكانی جیهاندا بەهۆی گەمارۆی ئابوورییەوە 
نــەوت  بــازاڕی  لەوكاتــەوە  دەكات.  دروســتی 
ناجێگیرییەكی زۆری بەخۆوە بینیوە، سەرەتا ترەمپ 
داوای لە سعودیە كرد ئاستی بەرهەمهێنانی بە بڕی 
2 ملیۆن بەرمیل لە رۆژێكدا بەرزبكاتەوە، بۆ ئەوەی 
گەڕانەوەی گەمارۆكان بۆ سەر ئێران نەبێتە هۆكاری 
بەرزبوونــەوەی نرخــی نــەوت، ئەگەرچــی ترەمــپ 
رایگەیاند كە شــای ســعودیە رەزامەندیی دەربڕیوە، 
بەڵام لەڕاستیدا بەرزكردنەوەی ئاستی بەرهەمهێنانی 
نەوتی ســعودیە بەم بڕە، كاریگەریی نەرێنی دەبێت 
لەســەر دامەزراوە نەوتییەكانی ئەو وڵاتە و دەرفەتی 
گەشــەكردنی كەرتــی نەوتی ســعودیە لــە ئایندەدا 
كەمدەكاتــەوە، ئەمە جگە لەوەی پێگەی ســعودیە 
لەنــاو رێكخــراوی ئۆپیكــدا دەخاتە مەترســییەوە، 
پرســیارە گرنگەكــە لێــرەدا ئەوەیە بۆچــی ترەمپ 
دەیەوێــت نرخی نەوت دابەزێــت، لەكاتێكدا بەرزیی 
نرخی نەوت كاریگەریی ئەرێنی دەكاتە ســەر نەوتی 
لیتەیی )بەردینی( ئەمریكا و تێچووی بەرهەمهێنانی 
نــەوت لە ئەمریــكا دادەبەزێنــێ؟ بەواتایەكی دیكە 
بەرزیــی نرخــی نەوت گەشــە بە ســێكتەری نەوتی 

ئەمریكا دەدات.
ئەگەرچــی بەپێی ئامارەكان بەرهەمهێنانی نەوت 
لەلایــەن ئەمریــكاوە بەرزتریــن ئاســتی لەمێژووی 
ئەمریــكادا تۆمار كردووە، بــەڵام خەمەكەی ترەمپ 
بەرهەمهێنانــی نــەوت نییە، چونكــە نەوتی لیتەیی 

ئەمریكا رێڕەوی خۆی وەرگرتووە و لەگەڵ دابەزینی 
نرخــی نەوتیشــدا دەتوانێــت خــۆی بگونجێنــێ و 
بەكەمكردنــەوەی خەرجییــەكان دەتوانێت بەردەوام 
بێت لــە بەرهەمهێنان، كێشــە گەورەكــەی ترەمپ 
شــەڕی بازرگانییە كــە دەیەوێت لەگــەڵ ئەوروپا و 
چین بیكات. بەپێی هاوكێشە ئابوورییەكان ئەگەری 
زۆرە لە ســەرەتای ئەم شــەڕە بازرگانییەدا ترەمپ 
ســەركەوتوو بێت، بەڵام لەســەر ئاستی درێژخایەن 
ئەمریكا زیانێكی زۆر دەكات و باڵانسی هێز پێچەوانە 
دەبێتەوە، بەرزیی نرخی نەوت لە بازاڕەكانی جیهاندا 
دەبێتە هۆكاری بەرزبوونەوەی رێژەی هەڵاوســان لە 
ئەمریــكا، ئەمەش خەڵكی ناچــار دەكات پارەیەكی 
زیاتــر خەرج بكەن بۆ ئــەوەی كاڵا و خزمەتگوزاری 
بكڕن، لە فۆڕمە گشــتییەكەدا ئەمە ســوودێكی زۆر 
بە ئابووریــی ئەمریكا دەگەیەنێت، چونكە ئاســتی 
بەرهەمــی كارگەكان زیاد دەكات و لەگەڵ زیادبوونی 
خەرجی خێزانەكانیش ئاســتی كرێ خێراتر گەشــە 
دەكات، بەڵام دەبێت دیوی دووەمی هاوكێشەكەمان 
بیرنەچێت كە بەربەســت بۆ ترەمپ دروست دەكات، 
ئەویش ئەوەیە لەگەڵ بەرزبوونەوەی رێژەی هەڵاوسان 
بانكی فیدراڵیی ئەمریكا ناچار دەبێت رێژەی سوودی 
بانكی بەرز بكاتەوە، چونكە ئەگەر وا نەكات و رێژەی 
هەڵاوســانیش بەرزبێت، ئەوا ســەرمایەیەكی زۆر لە 
ئەمریكاوە بەرەو وڵاتانێك دەچێتە دەرەوە كە رێژەی 
ســوودیان بەرزە، ئەمەش كاریگەری خراپی لەســەر 
گەشەی ئابووریی ئەمریكا دەبێت، بۆیە كاتێك رێژەی 
هەڵاوســان بەرزدەبێتەوە، راستەوخۆ بانكی فیدراڵی 
ئەمریــكا رێژەی ســوودی بانكــی بــەرز دەكاتەوە، 
ئەمــەش بەهــای دۆلاری ئەمریكــی بەهێــز دەكات. 
كێشــە گەورەكەی ترەمپیش لەم خاڵەدایە، ئەمریكا 
ناتوانێت لەشەڕی بازرگانیدا سەركەوتوو بێت ئەگەر 
بەهــای دۆلاری ئەمریكــی بەرزبێت، لە مــاوەی دوو 
هەفتەی رابــردوودا چەند جارێك ترەمپ لە كۆنگرە 
رۆژنامەڤانییەكانیــدا ئامــاژەی بۆ ئــەوە كردووە كە 
دەبێت بانكی فیدراڵــی رەچاوی بەهای دۆلار بكات، 
كاتێك رێژەی سوودی بانكی بەرزدەكاتەوە، چونكە 

ئەمە سوود بە ئەمریكا ناگەیەنێت.
ترەمــپ دەیەوێــت بــە بانكــی فیدراڵــی بڵێــت 
بەرزكردنەوەی رێژەی سوودی بانكی دوابخە، بۆ ئەوەی 
بەهای دۆلاری ئەمریكی دابەزێت و بتوانێت لەڕێگەی 
ســەپاندنی پێناسی گومرگی بەســەر هاوردەكردنی 
كاڵا لــە چین و ئەوروپاوە هاوســەنگی بۆ تەرازووی 
بازرگانــی لەگەڵ ئەوروپا و چین بگەڕێنێتەوە، بەڵام 
ئــەوەی كە مەحاڵە لەم بابەتەدا، ئەوەیە كە بەرزیی 

بەهــای دۆلاری ئەمریكــی، گوزارشــت لــە بەهێزیی 
ئابووریــی ئەمریــكا دەكات، هــەر بۆیــە دابەزینــی 
بەهــای دۆلار كاریگەریــی نەرێنی لەســەر ئابووریی 
ئەمریــكا دەبێــت، ئەمە جگە لەوەی دەســتوەردانە 
لــە سیاســەتی نەختینەی بانكــی فیدراڵی، پێگەی 
سەربەخۆی بانكی فیدراڵیش دەخاتە مەترسییەوە، 
ئەمــەش هێڵی ســوورە بۆ ئەمریكا كــە رێگە نادات 
ترەمــپ دەســتوەردان بكات، كەواتــە ترەمپ تەنیا 

لەڕێگەی دابەزینــی نرخی نەوتەوە دەتوانێت رێژەی 
هەڵاوســان بە نزمی بهێڵێتەوە. ئــەوكات دەتوانێت 
بــە بانكی فیدراڵی بڵێت كــە بەرزكردنەوەی رێژەی 
ســوودی بانكی دوابخات، بەم شێوەیەش ترەمپ لە 

شەڕە بازرگانییەكەدا سەركەوتوو دەبێت.
بــۆ ئــەوەی نرخی نــەوت بە نزمــی بمێنێتەوە، 
دەبێت خســتنەڕووی نــەوت لە بــازاڕدا زیاد بكات. 
بەپێی ئامارەكانی ئۆپیك، ئەندامانی ئۆپیك ئاستی 

بەرهەمهێنانــی نەوتیــان لــە مانگــی تەمــووزدا لە 
32،69 ملیــۆن بەرمیلەوە بۆ 32،87 ملیۆن بەرمیل 
بەرزكردووەتەوە، هەر بەپێی راپۆرتەكەی ئۆپیكیش 
زۆرترین بڕی نەوتی بەرهەمهاتوو لەلایەن سعودیە و 
لیبیا و نەیجیریاوە بووە، بەم شــێوەیەش زیادبوونی 
خستنەڕووی نەوت لە بازاڕەكانی جیهاندا گوشارەكانی 
ســەر نرخی نــەوت زیــاد دەكات و دەبێتە هۆكاری 
دابەزینــی نرخی نەوت كە ئەمــەش لە بەرژەوەندیی 

ئەمریكایە.
پەرەسەندنی كێشەكان لەگەڵ ئێراندا بازاڕی نەوت 
ناســەقامگیر دەكات، بابەتەكەش پەیوەندی بەوەوە 
نییــە كە تا چەندێك بەرهەمهێنەرانی نەوت ئامادەن 
نەوتێكــی زیاتر بخەنە بازاڕەوە بۆ ئەوەی قەرەبووی 
كەمبوونەوەی نەوتی ئێران بكەنەوە، بەڵكو بابەتەكە 
پەیوەندی بە هاوكێشــەی بــازاڕی نەوتەوە هەیە لە 
ناوچەكەدا، كە ترس لەلای بازرگانان و وەبەرهێنەرانی 
نەوت زیاد دەكات. ئەم ترســەش وادەكات هەرچەند 
خستنەڕووی نەوت لەلایەن بەرهەمهێنەرانی نەوتەوە 
زیاد بــكات، تەنیا بەهۆی كەمكردنی خســتنەڕووی 

نەوت لەلایەن ئێرانەوە، نرخی نەوت بەرزبێتەوە.
بەم شێوەیەش ئەمریكا شەڕی بازرگانی پێناكرێت 
ئەگەر نرخی نەوت بەرزبێت، هەر بۆیە ئەگەر ئەمریكا 
بیەوێت گەمارۆكان بگەڕێنێتەوە سەر ئێران، دەبێت 
چارەسەرێك بۆ بەرزبوونەوەی نرخی نەوت بدۆزێتەوە 
یاخود دەبێت دەســتبەرداری شەڕی بازرگانی بێت، 
چونكە لەســەر ئاســتی درێژخایەن زیانێكی زۆر بە 
ئابووریــی ئەمریكا دەگەیەنێت، بەتایبەتیش لەدوای 
ئــەوەی چین گۆڕانكاری لە دیــدگای 2025دا كرد و 
پرنســیپی ركابەریكردنی لە هەرزانیی نرخەوە گۆڕی 
بۆ داهێنان و پێشخستنی تەكنەلۆژیا و بەكارهێنانی 
تەكنەلۆژیای پێشكەوتوو لە دروستكردنی كاڵاكانی، 
ئــەوكات شــەڕە بازرگانییەكەی ئەمریــكا لەڕێگەی 
ســەپاندنی پێناســی گومرگــی هێزی ســەركەوتن 
لەدەســتدەدات، بەم شێوەیەش بەرزیی نرخی نەوت 
دەبێتــە تەحەدایەكی گــەورە لەبــەردەم پلانەكەی 

ترەمپدا.

ئەمریكا بەهیوایە سعودیە بۆشایی ئێران 
لە بازاڕی نەوتدا پڕ بكاتەوە

ئەمریكا ئەگەر بیەوێت گەمارۆ بخاتەوە سەر ئێران، دەبێت چارەسەرێك بۆ بەرزبوونەوەی نرخی نەوت بدۆزێتەوە

خەرجیی حكومەت لە كەرتی نەوتدا، تەنیا لە نیوەی دووەمی ساڵی رابردوو نزیكەی دوو ملیار دۆلار بووە

بەپێی راپۆرتەكانی كۆمپانیای دیلۆیت:

ساڵی رابردوو حكومەتی هەرێمی كوردستان 
200 ملیۆن بەرمیل نەوتی فرۆشتووە

حوزەیرانئایارنیسانئادارشوباتكانوونی دووەممانگ
19،645،08717،506،96418،803،64318،569،02618،601،43317،726،123بەرمیل

44.45844.98040.03140.70038.40835.213نرخ/$

كانوونی یەكەمتشرینی دووەمتشرینی یەكەمئەیلوولئابتەمموزمانگ
16،338،64917،448،72718،283،93012،988،5347،382،8319،393،210بەرمیل

37.80641.41145.04646.93351.50852.679نرخ/$

هەناردە و بەكاربردن و نرخی نەوت لە شەش مانگی یەكەمی 2017دا:

هەناردە و بەكاربردن و نرخی نەوت لە شەش مانگی دووەمی 2017دا:

كاردۆ كەمال

 )فۆتۆ: رووداو(

)AFP :فۆتۆ( 

هەرێم محەممەد گۆرانیی لێ نوورێ كلیپ دەكات
رووداو - هەولێر

هونەرمەندی گەنج هەرێم محەممەد، گۆرانییەكی نوێی بە ناوی لێ نوورێ لەسەر قەڵای هەولێر وێنەگرت، كە گۆرانییەكە فۆلكلۆری ناوچەی عەفرینی 
رۆژئاوای كوردستانە.

هەرێم محەممەد بە )رووداو(ی راگەیاند :"ئەم گۆرانییە لە دابەشكردنی میوزیكی خۆمە، جێگر سەباح كاری میوزیكی بۆ كردووە، هەروەها لە ستۆدیۆی 
ستار لە هەولێر تۆماركراوە. كلیپی گۆرانییەكەش لەلایەن هاوكار فەرهاد كاری دەرهێنانی بۆ كراوە كە بەمنزیكانە لە كەناڵەكان بڵاودەكرێتەوە". هەرێم 

گوتیشی "حەزم كرد گۆرانییەكی كرمانجی بڵێمەوە، بەڵام بەشێوازێكی مۆدێرن كاری دابەشكردنی میوزیكی بۆ بكەم".

هونەری

شەبنم بارانی بۆ )رووداو(:

لە كەمپی ئاوارەییەوە بۆ لۆس ئەنجلس 

دەمەوێت بچمەوە 

 مەهاباد و پیاسەیەك لە وەفاییو چوارڕێیانی ئازادی بكەم

زانا گەڵاڵی 
رووداو - ئۆسلۆ

بەكارهێنەرانی ئینستاگرام ناسناوی شاجوانیان 
پێداوە، بەڵام ئەو قەت رۆژێك لە رۆژان بیری لەوە 
نەكردووەتەوە خۆی بۆ شاجوانی جیهان هەڵبژێرێ، 
شەبنم بارانی هەر كاتێك وێنەیەك لە ئینستاگرام 
دادەنــێ، زۆری پێناچێ لە ماڵپــەڕە كوردییەكان 
بڵاودەبێتەوە، بەو هۆیەوە بووەتە ئەســتێرەیەكی 

میدیا.
شــەبنم بارانی، تەمەنی راستەقینەی خۆی بۆ 
)رووداو( ئاشــكرا دەكات و دەڵێــت تەمەنــی 24 
ســاڵە و لە شــاری مهابادی رۆژهەڵاتی كوردستان 
لەدایكبــووە، تەمەنــی 5 ســاڵان بــووە لەگــەڵ 
خێزانەكەی كۆچیان كردووە بۆ نەرویج، ئێســتاش 

خوێندكاری دەروونناسییە لە زانكۆی ئۆسلۆ.
شــەبنم ســەرەتا پێی خۆش نەبــووە ماڵپەڕە 
كوردییــەكان وێنەكانی ئەویــان بڵاوكردووەتەوە، 
چونكە حەزی نەكردووە دەربكەوێ، بەڵام ئێســتا 

میدیاكان بە شاجوانی ئیسنتاگرام ناوی دەهێنن.
بارانــی دەڵێــت: "ســەرەتا كــە وێنەكانــم لە 
سۆشیال میدیا بڵاودەكردەوە و زۆر ئەكتیڤ بووم، 
كــوردم زۆر نەدەناســین، فۆڵۆوەرەكانم زۆربەیان 

حەز دەكەم بەشداری 
فیلمێكی سینەمایی بكەم

بیانــی بوون، دواتر كە بینیم وردە وردە زۆربەی 
ئەوانــەی ئادیان دەكردم كــوردن، ئیدی بڕیارم 
دا بە كوردی بنووســم، ئێستاش كە لەناو كورد 

ناسراوم، پێمخۆشە". 
گوتیشــی "هەنگاوی زۆرم ماون، بەڵام بەنیاز 

نیم خۆم بۆ شاجوانی جیهان كاندید بكەم".
بارانی حەزی لە كێشــە نییــە، بەڵام دەڵێت 
بەهۆی بەناوبانگبوونییەوە كێشــەی بۆ دروست 
دەكــەن "كەســانێك كە من ناناســن بۆ فۆڵۆ و 
لایكی زۆرتر دەیانەوێت بمهێننە خوارەوە، بەڵام 
من بەو شتانە هەر بەرز دەبمەوە، نایەڵم قسەی 

خەڵك كاریگەری لەسەرم هەبێت.
بــە  سەرســامن  كــەس  زۆر  ئەگەرچــی 
دەڵێــن  كەســیش  هەندێــك  و  جوانییەكــەی 
دەستكاری خۆی كردووە و تەمەنی راستەقینەی 
خۆی شــاردووەتەوە، بەڵام شــەبنم ناســنامەی 
زانكــۆی دەردەهێنــێ كە لەســەری نووســراوە 
1994/10/25، واتــە تەمەنــی 24 ســاڵە. ئەو 
دەڵێت "من لە چواردە ساڵییەوە سۆشیاڵ میدیا 
بەكاردێنم، تەمەن نابێ شتێكی وا گرنگ بێت كە 
خەڵك درۆی لەســەر بكات، من هەرگیز بەخۆم 
نەگوتووە جوانم، لەگەڵ ئەوەی هەموو كەسێك 
خــۆی لا جوانە، ئەوە خەڵكــە ئەو نازناوەی بە 

من داوە".
زوو زوو داوای خۆشەویســتی و هاوسەرگیری 
لە شەبنم بارانی دەكرێ. ئەو دەڵێت "كەسایەتی 

ناسراوی كوردستان و بگرە جیهانیش داوای 
پەیوەندیم لێدەكــەن، هونەرمەندی ناوداری 
جیهانیــش هــەن، بــەڵام ناوەكــەی ناڵێم، 

چونكە كورد زۆر حەز بە دەنگی دەكەن".
شــەبنم بارانــی مەرجەكانــی خــۆی بۆ 
شــووكردن ئاشكرا دەكات و دەڵێت: "تەنیا 
ئەوەنــدە دەڵێــم پیــاو بێت، كــوڕ نەبێت، 
مەبەستم ئەوەیە كەسێكی پێگەیشتوو بێ، 
دەبێت وەك خۆشــم ســادە بێ، جوانییش 

گرنگە، بەڵام زۆر بایەخی پێنادەم".
ئەگەرچی لە چەند رێكلامێك دەركەوتووە، 
بــەڵام زۆر حــەزی لەو بوارە نییە. شــەبنم 
دەڵێت: "نامەوێ هەموو شــتێك بۆ خاتری 
پارە قبوڵ بكەم". ســەبارەت بە بەشــداری 
لــە كلیپی گۆرانیــش، دەڵێت: "تا ئێســتا 
زۆر هونەرمەنــد پەیوەندییــان پێوەكردووم 
بــۆ كلیپ، بەڵام قبوڵم نەكــردووە، چونكە 
دەمــەوێ تەنیا یەكجــار دەربكەوم، ئەویش 
لە كلیپێكی بــاش و لەگەڵ هونەرمەندێكی 

باش".
شــەبنم دەڵێــت زۆر حــەزی لــە كاری 
هونەرییە، بەڵام بیــری لەوە نەكردووەتەوە 
گۆرانی بڵێت، چونكە پێیوایە دەنگی خۆش 
نییــە و ناشــیەوێ تەنیا روخســاری هەبێ 
لــە گۆرانیگوتنــدا". ئــازەرووش دەكات لە 

فیلمێكی سینەماییدا رۆڵ ببینێ.

شــەبنم بارانی زۆر حەزی لە ســەمایە و 
رۆژانە یەك كاژێر سەما دەكات، هەفتانەش 
چوار رۆژ دەچێتە كلاســی ســەما. شەبنم 
ئێســتا لەگەڵ گروپێكی ســەما كار دەكات 
و بەشــداریی چەند كەرنەڤاڵێكی لە نەرویج 
و وڵاتانی دیكەی ئەوروپا كردووە. شــەبنم 
دەڵێت "شارەزاییەكی باشم لە سەمای وەك 
كیزومبا، سالسا، ســەمای عەرەبیدا هەیە. 
هەمــوو جۆرەكانــی هەڵپەڕكێــی كوردیش 

دەزانم". 
 شەبنم زۆرتر حەزی لە جلی كوردییە و 
بۆ زۆر بۆنە دەیپۆشێ، لە رەنگیشدا حەزی 
لــە رەنگی رەشــە، چونكە بــەلای ئەوەوە 

رەنگی رەش رەنگی خۆشەویستییە. شەبنم 
بارانی دەڵێت لە پۆشینی جلوبەرگدا لاسایی 
كــەس ناكاتەوە، چ جلێكــی پێ جوان بێ، 

دەیپۆشێ.
ئەوكاتەی قســەی بــۆ )رووداو( دەكرد، 
ســەرقاڵی خۆ ئامادەكردن بــوو بۆ ئەوەی 
سەردانی باشــووری كوردستان بكات، ئەو 
گوتی: "بەو پێیەی نەنكم خەڵكی رانیەیە، 
دەمەوێت یەكەم شــوێن بچمە ئەوێ، بەڵام 
ئەگــەر بچمــەوە رۆژهەڵاتــی كوردســتان 
دەمەوێت بچمەوە مەهاباد و پیاســەیەك لە 

وەفایی و چوارڕێیانی ئازادی بكەم". 

كچە ئەستێرە ئەمەریكییەكە قسە بۆ )رووداو( دەكات:

ســـناوی 
خاوەنـــی شـــەش نا

شـــاجوانم دەمەوێت هونەرمەندێكی كوردی
خانم و خاتوون بم

دەرباز یونس
رووداو –هەولێر

ســەرەتای  لــە  شــەڕەوە،  بەهــۆی 
نەوەتەكانــدا خێزانەكەی ئاوارەی ســووریا 
دەبن، نۆری كە ئێستا ئەستێرەیەكی تازەی 
نیوزیلانــدی و ئەمەریكییــە، لەنێو كەمپی 
ئاوارەكانی سووریا لەدایكبووە. بە منداڵی 
لەســەر مێروولە خــواردن راهاتبوو، بەڵام 
نازانێت بۆچی ئەو كارەی كردووە، خاوەنی 
شەش ناسناوی شاجوانە، لەلایەن سەرۆك 
وەزیرانی پێشووی نیوزیلاند-ەوە بانگهێشت 
كراوە و چاوپێكەوتنێكی كورتیان هەبووە، 
ئێستا لە لۆس ئەنجلس كار بۆ بەدیهێنانی 
خەونەكانــی دەكات، نۆری بــۆ یەكەمجار 
هەڤپەیڤینێكی تایبــەت لەگەڵ میدیایەكی 
كــوردی دەكات و وەڵامــی پرســیارەكانی 

)رووداو( دەداتەوە.

چیرۆكــی  لــە  دەمەوێــت  رووداو: 
بۆچــی  دەســتپێبكەم،  رۆیشــتنتەوە 

كوردستانت بەجێهێشت؟
نۆری: من خەڵكی باشووری كوردستانم، 
دایكــم و دوو خوشــكم لــەدوای راپەڕینی 
1991 كوردســتانیان بەجێهێشت، چونكە 
ماڵەكەمــان بۆردومان كرا، ئەوان چوون بۆ 
سووریا، منیش لە نێو كەمپی ئاوارەكان لە 

سووریا لەدایكبووم.
رووداو: كەواتــە چیرۆكــی زۆرت لە نێو 

كەمپی ئاوارەكان هەیە، ئێستا چ بیرەوەرییەكی 
ئەو كاتەت بیر ماوە؟

نــۆری: من هەندێك شــتم بیرمــاوە، بەڵام 
ئەوانەی دەتوانم باسیان بكەم ئەو چیرۆكانەن 
كە هەمیشــە دایكــم بۆمیان دەگێڕێتــەوە، بۆ 
نموونــە باســی چۆنیەتــی پەڕینــەوە لــە ئاو 
دەكات، ئەوەشــی پێگوتووم كە من بە منداڵی 
راهاتبووم لەســەر ئەوەی مێروولە بخۆم، نازانم 
بۆچی مێروولەم خــواردووە. هەروەها چیرۆكی 
ئەوەمان بۆ دەگێڕێتەوە كە هەمیشــە لەســەر 
خوشــكەكەم شەڕم كردووە لەگەڵ منداڵەكانی 
دیكە و لێمداون، ئەگەرچی من لە خوشكەكەم 

بچووكتریش بووم.
رووداو: چیرۆكــی تــۆ لەگــەڵ رووخانــی 
ئاوارەیــی  و  بۆمــب  بەهــۆی  ماڵەكەتــان 
دەستپێدەكات، پلانت هەیە لە داهاتوودا گۆرانی 

بۆ وەستانی جەنگ بڵێیت؟
مەبەســتمە  زۆر  دەكــەم،  حــەز  نــۆری: 
گۆرانییەك بنووسم و تۆماری بكەم لەسەر ئەو 
كەســانەی كە ئاوارە دەبن، ئەو كەســانەی كە 
دەبنــە قوربانی جەنگ لە هەموو جیهان، بەڵام 

ئەو بابەتە تەنیا پەیوەستە بەكاتەوە.
رووداو: لە كەیەوە دەستت بەكاری میوزیك 

و گۆرانی كردووە؟
نۆری: لەوەتای لەبیرم دێت گۆرانی دەڵێم.

رووداو: لەگــەڵ بنەماڵەكەت لــە نیوزیلاند 
دەژیــان، بۆچــی چوویتــە لــۆس ئەنجلس لە 
ئەمەریــكا؟ لەبــەر ئەوەیە كە ئەوێ شــوێنی 

دروستكردنی ئەستێرەیە؟
نــۆری: هاتــم بۆ لــۆس ئەنجلــس چونكە 
لەو كاتە ژمارەیــەك بەرهەمهێنەری میوزیكی 
جیهانیی زۆر باش هەبوون كە من دەمویســت 
كاریان لەگەڵ بكەم، ئەوانیش باوەڕیان بە من و 
تواناكانی من هەبوو، ئێستاش هەستدەكەم كە 
لۆس ئەنجلس ئەو شــوێنەیە من دەتوانم تێیدا 

كار بۆ خەون و ئامانجەكانم بكەم.
رووداو: پەیوەندیــت لەگــەڵ هیچــكام لــە 

گۆرانیبێژ یان ئەستێرە كوردەكان هەیە؟
نــۆری: بەداخــەوە نەخێر، بــەڵام زۆر حەز 

دەكەم پەیوەندی دروستبكەم لەگەڵیان.
رووداو: كارت لەگەڵ چەندین بەرهەمهێنەری 
جیهانــی كــردووە، بــۆ نموونــە یەكێــك لــە 
بەرهەمهێنــەرەكان كاری لەگەڵ ریهانا كردبوو 

پێش تۆ، چۆن ئەم پەیوەندییە دروستبوو؟
نــۆری: مــن بۆ ئەو ئامانجــە هاتم بۆ لۆس 

ئەنجلس، پێش ئەوەی بێمە ئێرەش پەیوەندیم 
هەبوو، لەگەڵ چەند ئەستێرەیەكیش پەیوەندیم 

هەیە و هاوڕێی یەكدین.
رووداو: دەڵێی كە خاوەنی شەش ناسناوی 
شاجوانیت، دەتوانی پێمان بڵێی كامە رێوڕەسم 

بوون كە تۆ ناسناوەكانت تێدا بردنەوە؟
 Miss Teen New ،نۆری: بەڵــێ دەتوانم
Zealand Aim to Fame 2010، كە تایبەتە 
بــەو كەســانەی دەیانەوێــت ببنە ئەســتێرە، 
 Miss Global Teen NZ 2011، هەروەهــا
 Miss Bikini NZ 2012، Miss Mount
Maunganui  بۆ ســاڵەكانی 2009 و 2011 
و 2012، لــە هەمــوو ئــەو رێوڕەســمانە من 
ناسناوەكەیانم بەدەستهێناوەو تاجی شاجوانیم 

بردووەتەوە.
رووداو: پێشــتر لەلایەن ســەرۆكوەزیرانی 
پێشــووی نیوزیلانــد بانگهێشــت كراویــت و 
پێشوازی لێكردوویت، كە یەكتان بینی باسی 
چیت بۆ كرد؟ باســی چیرۆكی خۆت بۆ كرد 

كە لە سووریا بەسەرت هاتبوو؟
نــۆری: بەداخــەوە، ئــەو كاتــەی كە من 
هەمبوو بۆ دانیشــتن لەگەڵ سەرۆكوەزیرانی 
پێشــووی نیوزیلاند كاتێكی دیاریكراو و كەم 

بــوو، منیــش ئەو كاتــە زۆر گەنــج بووم، 
هەروەهــا زۆر قەلەق و شــێوابووم، بەڵام 

هەندێك شتم بۆ باسكرد.
رووداو: پلانت هەیە گۆرانی كوردی 

بڵێی؟
نۆری: من هەرگیز گۆرانی كوردیم 
نەگوتووە، بەڵام لەوانەیە هەوڵ بدەم 
و لە داهاتوودا بیڵێم، كەس نازانێت 

چی روودەدات.
رووداو: ئــەی چــی لــە بــارەی 

كۆنسێرت لە كوردستان؟
نــۆری: ئــەوە بــە دڵنیاییــەوە 
دەكەم، حەز دەكەم لە كوردســتان 

كۆنسێرتم هەبێت لە داهاتوو.
لــە  هەنــدێ  رووداو: 
هەوادارانــت لــە سۆشــیال 

میدیــا دەڵێــن تــۆ لــە 
كارداشــیان  كیــم 
دەچیت؟ هەندێكیان 
كیــم  نووســیویانە 
كوردی،  كارداشیانی 
لــەم  حــەزت  تــۆ 

ناسناوە هەیە؟
وا  ئــەوان  نــۆری: 
مــن  بــەڵام  دەڵێــن، 
ئافرەتێكــی  دەمەوێــت 
دەمەوێــت  بــم،  كــورد 
كــوردی  هونەرمەندێكــی 

خانم و خاتوون بم.

لە سووریا لەنێو 
كەمپی ئاوارەكان 

لەدایكبووم

نامەوێت كیم 
كارداشیانی 

كورد بم

رۆژانە یەك 
سەعات سەما 

دەكەم

چاوەڕێم بەشداری 
لە كلیپێكی باش 

بكەم

قـەت بیرم لـەوە 
نەكردووەتەوە 

ببمە شاجوان

رۆژانە یەك 
سەعات سەما 

دەكەم

گەشتیاران بە ژیانی پەناخوازانی كورد ئاشنادەكرێنتاراوگە
رووداو - هەولێر

گروپێكی شــانۆی ژاپۆنی پرۆگرامێكیان دەســتپێكردووە كە تێیدا گەشــتیارانی نێوخۆیی دەبەنە شوێنی نیشــتەجێبوونی كۆچبەران، بەشی یەكەمی 
پرۆگرامەكەش لەو ناوچانە دەبێ كە كۆچبەرانی كوردی لە تۆكیۆی پایتەختی ژاپۆن تێدا نیشتەجێن. بەگوێرەی راپۆرتێكی )جپەن تایمز( پرۆگرامەكە لە 

ناوەڕاستی مانگی تەمووزەوە دەستیپێكردووە و ئامانج لێی ئاشناكردنی گەشتیارانە بەشێوازی ژیان و كێشەكانی كۆچبەران لە شارە گەورەكانی ژاپۆن. لە بەشێك 
لە گەشــتەكەدا، شــانۆكار و گەشــتیارەكان سەردانی نووسینگەی كەمپی میناتۆ لە تۆكیۆیان كردووە، كە تێیدا ژمارەیەكی زۆر كۆچبەری كورد دەستبەسەرن. 
سەردانی شاری وەرابیشیان كردووە كە 1500 كۆچبەری كوردی لێیە. گەشتیاران گوێ بۆ چیرۆك و نەهامەتییەكانی كۆچبەران و هۆكاری هاتنیان بۆ ژاپۆن، دەگرن.

داعش لە كەمپەكانی یۆنان واز 
لە كۆچبەرانی كورد ناهێنن

كوردەكانی كەمپی مۆریا لە ترسی هەڕەشەی توندڕەوەكان ناچار بوون كەمپەكە جێبهێڵن 

رووداو - هەولێر

مــاوەی ســاڵێكە كۆبانێی جێهێشــتووە و لە 
كەمپی مۆریا لە دوورگەی لێسبۆس دەژی، بەڵام 
لە 25ی ئایاری ئەمســاڵەوە، بەهۆی هەڕەشــەی 
ئیسلامییە توندئاژۆكانەوە ژیان لە خۆی و خێزانی 
تاڵ بووە. لە راپۆرتێكی ماڵپەڕی )ئینتەرسێپت(
ی ئەمریكیدا بە ناوی خوازراوی نەبی ناوی هاتووە 
و چیرۆكــی ئــەو رۆژە دەگێڕێتــەوە كــە لەكاتی 
گەڕانەوەی بۆ ماڵ، ژمارەیەك پیاوی دەمامكدار بە 
بۆڕیی ئاسن، بەرد و چەقۆ هەڵیانكوتایە سەری.

نەبــی هەرگیــز ئــەو رۆژەی بیرناچێتەوە كە 
یەكێــك لــە پیاوەكان هــاواری دەكــرد "كێ لەم 
كەمپــەدا كــوردە؟". دواتر یەكێكــی دیكەیان بە 
بۆكس كێشــای بە دەموچاویدا، چەند كەســێكی 
دیكەیــان بە بۆڕیی ئاســن لێیانــدا و دواجاریش 
یەكێك لە پیاوەكان چەقۆیەكی كرد بە پشــتیدا. 
منداڵەكانــی نەبــی لەناو چادرەكــەوە گوێیان لە 
هەمــوو ئەو شــتانە بوو كــە لە دەرەوە بەســەر 

باوكیان دەهات.
یەكێك لە پیاوەكان دەســتی لەســەر شوێنی 
برینــی چەقۆكــە دانابوو دەیگوت: "پیــرە، وازی 
لێبهێنن با بمرێ". یەكێكی دیكەیان هاواری دەكرد 
"مــادام نوێــژ نــاكات و رۆژوو ناگرێ، كوشــتنی 
حەڵاڵــە". پاشــان بەســەر زەویدا رایانكێشــا و 
بردیانــە نێو چادرێكــەوە و لەوێش بە دەم لێدان 
و كوتانــەوە وانەی حــەڵاڵ و حەرامیان پێدابوو. 
پــاش لێدانێكــی زۆر هەر بە راكێشــان هەتا بەر 
دەرگای كەمپەكەیان برد و لەوێ بەجێیانهێشت. 
نەبی سوێند دەخوات ئاڵای داعشی لەسەر دیواری 

چادرەكەی ئەوان بینیوە.
ئــەم پیــاوە تاكەكەس نییە كــە لەلایەن ئەو 
گرووپــەوە كەوتــە بەر پەلامار، شــەش كەســی 
دیكــەش چیرۆكی هاوشــێوە دەگێڕنــەوە و باس 
لەوە دەكــەن كە تاقمی هێرشــبەرەكان نزیكەی 
30 كەسن و هەموویان بەمدواییە لە دێرەزوورەوە 
هاتوون. لــە چەند مانگی رابــردوودا 600 كەس 
لەو پارێزگایەی سووریاوە روویان لە كەمپی مۆریا 

كردووە.
شــەڕی نێــوان كــورد و عەرەب لــە كەمپەكە 

بۆ هەمــوو رێكخراوەكانی كۆمەڵگەی 
مەدەنی كە لە بەغدا و هەموو پارێزگاكان 
و هەرێمــی كوردســتانی عێــراق، كار 
دەكــەن. ئەوانەی ئــارەزووی پاڵاوتنی 
نوێنەرانــی خۆیان هەیــە بۆ بردنەوەی 
ئەندامێتی دەســتەی ئومەنا لە دەستەی 
شەفافیەت بۆ پیشەســازیی دەرهێنانی 
كانــزاكان. با دەستپێشــخەری بكەن بە 
ناردنی داواكارییەكانیان بۆ ناونیشانی 
 media@ieite.org.iq ئەلیكترۆنیــی 
یــان پەیوەندی بكە بە ژمــارە مۆبایلی 
ســەردانی  یــان   )07801998017(
بارەگای ئەمیندارێتی نیشــتیمانی بكەن 
لە سەنتەری وەزارەتی نەوت/ شەقامی 

فەلەستین/ بەغدا.

دوا وادەی وەرگرتنــی داواكارییــەكان 
رۆژی  فەرمــی  دەوامــی  كۆتایــی  لــە 
یەكشــەممە 2018/8/12 دەبێــت، بە 
مەرجێــك داواكارییەكــە كۆپییــەك لە 

مۆڵەتــی دامەزراندن و پەیڕەوی ناوخۆ 
و هەموو بەڵگە و وێنەی زانیارییەكانی 
تێدابێ، كە ئەم مەرجانەی لای خوارەوە 

دەسەلمێنن:-

و  بێــت  تۆماركــراو  دەبێــت   -  1
مۆڵەتپێــدراو بێــت بــۆ جێبەجێكردنی 

چالاكییەكانی لە عێراق بەپێی یاسا.

2 - دەبێــت رێكخراو خواســتی خۆی 
پێشان بدات بۆ ئەم دەستپێشخەرییە و 
چالاكییەكانی یان لە ئاستی پیشەسازیی 
دەرهێنانــی كانزاكان، یان دەســتپاكی 
یان شــەفافیەت و حوكمی رەشــید بێ، 
ئەوەش لەڕێگەی ئەوەی كە نووســراوە 
لــە پەیڕەوی ناوخۆ یــان ئەوەی كە لە 
بەڵگە و دۆكیۆمێنــت و بڵاوكراوەكان و 

وێنەكانی چالاكی و هتد هاتووە.

3 - دەبێــت پاڵێوراوەكــە لــە پلەی 
)بەڕێوەبــەری تەنفیــزی( بێــت و لــە 

دۆكیومێنتەكانیان بەم پلەیە تۆماركرابێ، 
لــەلای دەزگا فەرمییەكانیــش روون بێ 
كــە پابەنــدە بــە كاری رێكخراوەكانی 
كۆمەڵگەی مەدەنی. دەبێت بەڕاشكاوانە 
بەشداری كردبێت لە خولی پێگەیاندن، 
یان وۆرك شۆپ كە پەیوەندی هەیە بە 
پیشەســازیی دەرهێنانی كانــزان، یان 
دەســتپاكی یــان شــەفافیەت و حوكمی 
رەشــید. دەبێــت چالاكــی راگەیاندنــی 
بەرچاوی هەبێت سەبارەت بەم بوارانە.

تكایــە پابەندی ئــەم چەنــد خاڵەی 
خوارەوە بن:

رێكخــراوە  نــاوی  راگەیاندنــی   -
پاڵێوراوەكان بۆ بەشداریكردن، لە دوای 
جیاكردنەوە و وردبینیی داواكارییەكان 
دەرچوونــی  راســتی  ســەلماندنی  و 
دۆكیومینتــەكان دەبێــت، دواتــر كاتی 

هەڵبژاردنەكە دیاری دەكرێت.

هەڵبژاردنــی  لەســەر  دەنگــدان   -
ســێ رێكخراو دەبێت بــۆ نوێنەرایەتی 
كۆمەڵگــە  رێكخــراوی  نوێنەرانــی 
مەدەنییــەكان لــە پارێــزگای بەغــدا و 
پارێزگاكانــی دیكــە، جگە لــە هەرێمی 
كوردستان كە هەڵبژاردنەكەی لە بەغدا 

دەكرێ.

- دەنگــدان بــۆ هەڵبژاردنــی یــەك 
نوێنەرایەتــی  بــۆ  دەبێــت  رێكخــراو 
نوێنەرانــی رێكخراوەكانــی كۆمەڵگەی 
كوردســتانی  هەرێمــی  لــە  مەدەنــی 
عێــراق و هەڵبژاردنەكــەی لــە هەولێر 

بەڕێوەدەچێت.

لێژنەی سەرپەرشتیار     

کلامبانگهێشتی گشتی
ریـــ

كۆچبەرێكی کورد

بە ئاشكرا 
دەیانگوت داعش 
بووین و باسی 
رفاندنی كچە 
ئێزدییەكانیان دەكرد

شــتێكی نوێ نییە، بەڵام شــەڕەكانی ئەمدواییە 
ئاماژەیەكی روونن بۆ ئەوەی لەناو ئەو كۆچبەرانەی 
لە دێرەزوورەوە هاتوون، لایەنگر و ئەندامی داعش 
هەن. یەكێك لە شــایەتحاڵەكان دەڵێت بەگوێی 
خۆی بیستوویەتی هەندێك لە ئەندامانی ئەو تاقمە 
گوتوویەتی كە ئەوان داعشــن، لەسەر یەكێك لە 
دیوارەكانی كەمپەكەش نووسراوە "دیرالزور باقیە"، 
ئەمە هەمان ئەو دروشمەیە كە لە ناوچەكانی ژێر 

دەسەڵاتی داعشدا بەرچاو دەكەوت.
كەمپی مۆریا 7000 كەســی تێدایە و زۆرجار 
بــە گرتووخانــەی گوانتانامــۆ بــەراورد دەكــرێ 
كــە شــوێنی دەستبەســەركردنی گومانلێكــراوە 
گەورەكانــی كەیســی تیــرۆری نێودەوڵەتییــە. 
نــەدا قــەدری، خۆبەخشــێكی مرۆیی ســووری ـ 
ئەمریكــی، لە دوورگەی لێســبۆس بە ماڵپەڕەكە 

دەڵێــت: "ئەم كەمپە كێشــەی ئەوەندە زۆرە كە 
كێشــەی توندڕەوە ئیســامییەكان زۆر بە جددی 
وەرناگیــرێ". بــەڵام ئێڤــا كۆســا، لێكۆڵــەری 
رێكخــراوی چاودێری مافەكانی مــرۆڤ، پێیوایە 
سیاســەتی دەستبەســەركردنی كۆچبەری ســەر 
بــە زمان، نەتــەوە و ئایینی جیاواز لە كەمپەكان 

هۆكاری دروستبوونی ئەو جۆرە كێشانەیە.
سارا، تەمەن 27 ساڵ، تەنیا یەك مانگ دەبێ 
لەگەڵ شــەش منداڵ و خەســوویەكی تەمەن 75 
ساڵاندا لە عەفرینەوە بەرەو كەمپەكەی دوورگەی 
لێسبۆس رایكردووە. سارا كە بە ناوی خوازراوەوە 
قسە دەكات، دەڵێ "ئێمە لەدەست شەڕ رامانكرد، 
وامانزانی لێرە دەتوانین لە ئاشتیدا بژین، كەچی 

لێرەش شەڕ بەردەرگای پێ گرتووین".
نەبــی لــە دوای رزگاربوونی لە شــەڕی پیاوە 

دەمامكدارەكان، لەگەڵ 300 كوردی دیكە روویان 
لــە پەناگەیەكی كاتــی كردووە كە لە تەنیشــت 
ناوەندێكــی وەرزشــیی چۆڵكــراوە. نــەدا دەڵێ: 
"ئەوە یەكەمجارە ببینم هەموو كەســەكانی سەر 
بــە نەتەوەیەك كەمپێك جێبهێڵن و ئامادە نەبن 
بگەڕێنەوە". بۆیە پاش هێرشــەكەی 25ی ئایار، 
نەدا و ژمارەیەك لە خۆبەخشــەكان بڕیار دەدەن 
تیمێكی هاوكاری پێكبهێنن و 170 چادر لەســەر 

گۆڕەپانی ناوەندە وەرزشییەكە دابنێن.
 كــورد رۆڵــی ســەرەكییان لــە رزگاركردنــی 
ناوچەكانــی رۆژهەڵاتــی فــورات لــە پارێــزگای 
بەرامبــەردا چەكــدارە  لــە  هەبــوو،  دێــرەزوور 
عەرەبەكانی ئۆپۆزیســیۆنی ســووریاش دەستی 
باڵایان لە هێرشی سەر عەفریندا هەبوو. بۆیە نەدا 
كێشــە نەتەوەییەكان بە یەكێــك لە هۆكارەكانی 

سەرهەڵدانی ئەو گرژییانە لە كەمپی مۆریا دەزانێ. 
ئــالان، تەمــەن 28 ســاڵ، ماوەیــەك لەگەڵ 
كۆچبەرەكانــی دێــرەزووردا ژیــاوە و ئــاگاداری 
ئەوەیــە كــە هەندێكیــان ئەندامی داعشــن، ئەو 
دەڵــێ: "هەندێكیان وێنە و ڤیدیۆی خۆیان لەناو 
داعــش نیشــان دەدام"، هەندێكجاریــش باســی 
چۆنێتی فراوانبوونی ســنووری دەسەڵاتی داعش 

و بەكۆیلەكردنی كچە ئێزدییەكانیان بۆ كردووە.
پاش ماوەیەك كۆچبەرە عەرەبەكان متمانەیان 
بــە ئالان نەمــا، بەبۆچوونی خــۆی هەندێك لەو 
كۆچبەرانــە زانیبوویان ئالان كــوردە، بۆیە پاش 
پشكنینی چادرەكەی نیشــانەی )X(یان لەسەر 
دابوو. ئەو ئێســتا كەمپی مۆریای جێهێشــتووە 
و دەڵــێ: "ئەوان باســی ئەوەیــان بۆ دەكردم كە 
چۆن چوونەتە شــنگال و كچی ئێزدییان كڕیوە و 

هەندێكجاریش هەستێكی ناخۆش وای لێكردوون 
كچەكان رەوانەی ناوچەكانی ژێر دەسەڵاتی هێزە 

كوردییەكان بكەنەوە".
یەكێكی دیكە لەو كۆچبەرانەی مەترسی لەسەر 
ژیانــی دروســتبووە، كوڕێكی عەرەبــی خەڵكی 
مووســڵە بەنــاوی عەلــی كــە دایــك و باوكێكی 
كورد هەر لە منداڵییەوە لەخۆیان گرتووە. عەلی 
تێكەڵاوی لەگەڵ كۆچبەرەكانی دێرەزووردا هەبووە 
و پاش ماوەیەكیش داوایان لێكردبوو بیروبۆچوونی 
ئەوان لەناو كەمپەكەدا بڵاوبكاتەوە. كۆچبەرەكانی 
دێــرەزوور بایەخێكی زۆریان بە عەلی دەدا، بەڵام 
لە كاتی شــەڕەكەی ئایاردا عەلی دەیزانی كە بۆ 
دواجــار دەبێ خــۆی یەكلابكاتــەوە، چونكە لەو 
رۆژەدا پابەندیــی ئــەو لەنێوان بــڕوای ئایینی و 
خۆشەویستیی بۆ دایك و باوكە كوردەكەیدا تاقی 
دەبێتەوە. عەلی بڕیاریدا لەگەڵ خێزانەكەی بچێتە 
ئەو كەمپەی بــۆ كوردەكان دروســتكراوە، دوای 
چەند رۆژێكیش دوو پیاو رێگەیان بە دایكی عەلی 
گرتبوو و پرسیاری شوێنی كوڕەكەیان لێكردبوو، 

تەنانەت ئازاریشیان دابوو.
عەلــی بە چــاوی پڕ فرمێســكەوە بە ماڵپەڕە 
ئەمریكییەكە دەڵێ: "ئێستا زۆر دەترسم. نامەوێ 
هیچ شتێكی ناخۆش بەسەر دایكم بێ. بەداخەوە 
من زانیاری زۆرم لەسەر ئەوان لایە و دڵنیام لێرە 

دەمدۆزنەوە". 

ژنان

لە دوو ساڵی رابردوودا

بەتاوانی كوشتنی كچەكەی سزادراوە

دیمەن بورهان
رووداو- هەولێر

ســۆنیای تەمــەن 16 ســاڵان، دانیشــتووی 
ناحیــەی ئاغجەلــەری ســەر بــە شــارۆچكەی 
چەمچەماڵ بوو، برا و بووكە تازەكەیان خەریكی 
خۆئامادەكردن بوون بۆ ئێوارە خوانێك لە ماڵی 
ناســیاوێكیان، لەوكاتەدا ســۆنیا لــە ژوورێكی 
ماڵەكەیاندا بە چەكی كلاشینكۆف گوللەیەكی لە 
سینگی خۆی دا و كۆتایی بە ژیانی خۆی هێنا.

)ك.س( كە خزمی ســۆنیایە دەڵێت: "هیچ 
نەخۆشی و كێشەیەكی نەبوو، تەنیا چەند رۆژێك 
بوو بێتاقەت بوو". رۆژ نییە سۆنیاكان بە گوللە، 
پەت، ئاگــر و..هتد خۆیان نەكەنە قوربانی. بۆ 
هەر حاڵەتێكی خۆكوشتنیش پاساوێك هەیە، كە 
دیارترینیان ئەم رستە چەندبارەیەیە: "نەخۆشیی 
دەروونــی هەبــوو". دوای چەنــد رۆژێكیــش لە 
راپۆرتی دادپزیشــكی دەنووســرێ: "نەخۆشیی 

دەروونی هەبوو". 
شــیلان كچێكی تەمەن بیست و یەك ساڵی 
خەڵكی شــاری هەولێرە، تەنیا دوو ڕۆژی مابوو 
بۆ ئەوەی لەگەڵ ئارام بچنە نێو قەفەزی زێڕین، 
بــەڵام بەبێدەنگــی و بێ ئــەوەی هیچ بڵێت لە 
ماڵەكــەی خۆیدا بە لەچكەكەی، خۆی خنكاند، 
لەسەر دۆسیەكەی شیلانیش نووسرابوو هۆكاری 

خۆخنكاندنەكەی نەخۆشیی دەروونی بووە.
بەڕێوەبەرایەتــی  ئامارەكانــی  بەپێــی 
بەرەنگاربوونــەوەی توندوتیژیی دژی ئافرەتان، 
و  خۆخنكانــدن  و  خۆكوشــتن  ئامارەكانــی 
خۆســووتاندنی ئافرەتان روو لە هەڵكشانە، لە 
دۆسیەی زۆربەشیاندا نووسراوە كێشەی خێزانی 

یان نەخۆشیی دەروونی هەبووە.
بەپێــی ئامــاری ئــەو بەڕێوەبەرایەتییە، لە 

مــاوەی دوو ســاڵی رابــردوودا 367 ئافرەت لە 
رێگــەی چەك و پەت و ئاگــرەوە، كۆتاییان بە 
ژیانــی خۆیان هێنــاوە. بەپێــی ئامارەكە 149 
ئافرەت بە چەك و پەت خۆیان كوشتووە. 218 

ئافرەتیش خۆیان سووتاندووە.
 بەپێــی هەمــان ئامــار، لە شــەش مانگی 
یەكەمی ئەمســاڵدا 109 ئافــرەت كۆتاییان بە 
ژیانی خۆیان هێناوە، 39یان لە رێگەی چەك و 
خۆهەڵواسین، 62 ئافرەتیش ئاگریان لە خۆیان 
بەرداوە. لە رووداوەكانی خۆلەناوبردنی ئافرەتاندا 
هەولێــر بە پلــەی یەكەم دێــت. دواتر دهۆك و 

ئینجا سلێمانی دێن.
جگە لەو ئافرەتانەی خۆیان لەنێوبردووە، لە 
ماوەی دوو ســاڵی رابــردوودا 93 ژنیش لەلایەن 
پیاوانەوە كوژراون، لە شەش مانگی ئەمساڵیشدا 

23 حاڵەتی كوشتنی ژنان هەبووە.
ســەبری رەشید، چالاكڤانی بواری ئافرەتان، 
پێیوایە لە پشــت خۆلەناوبردنی هەر ژنێكەوە، 
پیاوێــك هەیە. ســەبری دەڵێت "راســتە ژنان 

خۆیان دەسووتێنن، خۆیان دەخنكێنن و خۆیان 
دەكــوژن، بەڵام لــە زۆربــەی حاڵەتەكاندا پیاو 

هۆكارە. ژن هەبووە هەڕەشــەی خۆسووتاندنی 
كردووە، مێردەكەی چەرخەكەی بۆ داگیرساندووە 

و هانی داوە خۆی بسووتێنێ".
سەبری گومانی لە راپۆرتەكانی دادپزیشكی 
هەیــە و دەڵێــت: "زۆربــەی راپۆرتەكانی دوای 
رووداوەكان جێــی گومانن، چونكــە بۆ زۆربەی 
هــۆكارەكان دەنووســرێ نەخۆشــیی دەروونی 
هەیە، دەبێ زیاتر لە هۆكارەكانی خۆكوشــتنی 
ئافرەتان بكۆڵدرێتەوە، ئەم ئافرەتە بۆچی خۆی 
كوشــت، كێ بەرپرســە لە خۆكوشتنی، بە كام 
پێوەر و پشكنینی پزیشكی بۆ لاشەیەكی مردوو 
دەردەكەوێت ئەو ئافرەتە نەخۆشــیی دەروونی 

هەبووە؟".
حاجی محەممەد سەلیم، بەڕێوەبەری كارگێڕیی 
پەیمانگەی دادپزیشكی هەولێر ماوەی 20 ساڵە 
شیكاری بۆ ئەو جەستانە دەكات كە دەهێنرێنە 
پەیمانگەكەیان. ئەو دەڵێت: "دەستنیشانكردنی 
حاڵەتی دەروونی بە هیچ شێوەیەك كاری ئێمە 
نییــە. كاری ئێمە تەنیا توێكارییە بۆ تەرمەكان 
و دەتوانین دەستنیشانی بكەین كەسەكە خۆی 
كوشــتووە یان كوژراوە. ئێمــە حاڵەتەكە وەكو 

خۆی تۆمــار دەكەین، بەڵام رایناگەیەنین، ئەوە 
ئیشی پۆلیسە ئاشكرای بكات".

ئەو پزیشــكە گومانــی لــەو حاڵەتانە هەیە 
كــە دواتــر وا بڵاودەكرێتەوە گوایە نەخۆشــیی 
دەروونییــان هەبــووە. ئــەو دەڵێــت: "ئێمــە 
هەندێــك حاڵــەت دەزانین، بۆ نمونــە رووداوی 
ســووتان و خۆســووتاندن، كاتێــك ئافرەتێك 
خۆی دەســووتێنێ، دەگوترێ بەهۆی گڕگرتنی 
تەباخەوە بووە، ئەگەر هەر بە پەنجە دەست لە 
سەری كەسەكە بدرێ دەزانرێ خۆی سووتاندووە 
یان ســووتاوە، بۆنــی نەوتی لێبێــت دەزانرێت 
رووداوەكە خۆســووتاندنە نەك ســووتان، ئەمە 
لە كاتێكــدا لــە ئامارەكاندا دەبینیــن رووداوی 
ســووتان زیاتــرە لــە خۆســووتاندن، بــەڵام 
لەڕاستیدا خۆسووتاندن نزیكەی 60% یان نیوەی 

رووداوەكانی سووتان پێكدێنن".
بــەڵام هۆگــر عەزیــز، گوتەبێژی پۆلیســی 
هەولێر دەڵێت زۆربەی حاڵەتەكانی خۆكوشتن و 
خۆسووتاندنی ئافرەتان بەهۆی تووشبوونیانە بە 
نەخۆشیی دەروونی "چونكە هیچ ئافرەتێك بەبێ 
تێكچوونی حاڵەتی دەروونی ناتوانێت پەنجەیەكی 

خۆی بسووتێنێ". 
هۆگــر عەزیــز نەیشــاردەوە كــە هەندێكجار 
هۆكاری رووداوەكان نادركێنن :"هەندێك حاڵەت 
هەیــە ئێمە بــۆ لەكەدارنەكردنــی قوربانییەكە 
و بنەماڵەكــەی دەڵێیــن بەهــۆی خراپیی باری 
دەروونی یان بەهۆی كێشەی كۆمەڵایەتی خۆی 
لەناوبــردووە. بــۆ نموونە كچمان لایــە بەهۆی 
نەمانــی پەردەی كچێنی لە ترســی خێزانەكەی 
خۆی ســووتاندووە، یان ناپاكــی لە پیاوەكەی 
كردووە، ئاشكرا بووە و خۆی كوشتووە، ئێمە بۆ 
ئەوەی ئەو ئافرەتە و خێزانەكەی لەكەدار نەبن، 

گوتوومانە باری دەروونی تەواو نەبووە".

دیمەن بورهان
رووداو - هەولێر

كەتــان لەگــەڵ ســزادراوێكی هاوڕێــی لەناو 
چاكســازیی ئافرەتان، خەریكی نانكردن بوو بۆ 
ژنانی دەرەوەی چاكســازییەكە، هەرچەندە پیر 
بووە، بەڵام هێشــتا هیوابڕاو نەبووە و دەیەوێت 
تاكە ددانەكەی ســەرەوەی لە دەرەوەی زیندان 
بكەوێــت. كەتــان بەتەمەنتریــن ئافرەتــی نێو 
گرتووخانەیە لە كوردستان و بە تاوانی كوشتنی 
كچەكەی سزا دراوە، ئێستا دەستەی مافی مرۆڤ 

داوای ئازادكردنی دەكات.
كەتــان 11 ســاڵ لەمەوبەر لەگەڵ یوســف 
محەممــەدی هاوژینــی، بەبیانووی پاراســتنی 
نامووس، پیلان بۆ كوشتنی كچە 24 ساڵەكەیان 
بەناوی شــیلان دادەنێن. بەناوی ســەفەركردن 
لەگەڵ سێ كەسی دیكە، كە یەكێكیان هاوژینی 
كچێكی دیكەیانە، شیلان دەبەن و لە دەرەوەی 

شار دەیكوژن.
ئــەوان بڕیــار دەدەن تاوانەكــە بە نهێنی لە 
نێــوان خۆیاندا بمێنێتــەوە، بەڵام بــەر لەوەی 
بگەنــەوە ماڵەوە، باوكی شــیلان دەڵێت ئەگەر 
كەسێك تەرمەكە ببینێ و پۆلیس هەڵیبگرێتەوە، 
دەناســرێتەوە، بۆیــە دەگەڕێنــەوە و تەرمەكە 

دەسووتێنن.
بــەڵام دوای چەنــد رۆژێــك ویــژدان پاڵ بە 
زاواكــەی یوســفەوە دەنــێ و تاوانەكە ئاشــكرا 
دەكات. بەوجــۆرە دایــك و باوكــی شــیلان و 
زاواكەیان و خوشكەزایەكی یوسف كە لەگەڵیان 
بووە، دەستگیر دەكرێن. زاواكەیان شەش مانگ 
لــە زیندان دەمێنێتەوە و دواتــر ئازاد دەكرێت، 
بــەڵام كەتان و یوســف و كوڕە خوشــكەكەی 
یوسف بە ناوی )س.ق( بە 20 ساڵ بەندكردن 
سزادەدرێن. دوای چوار ساڵ یوسف لەناو زیندان 
دەمرێت، خوشكەزاكەشی بەر لێبووردنی گشتی 
دەكەوێــت و ئازاد دەكرێت، بەڵام كەتان هەر لە 
زیندان دەمێنێتەوە، بەهۆی لێبووردنی گشــتی 

تەنیا پێنج ساڵ لە سزاكەی كەم دەكرێتەوە.
حوكمەكــەی كەتــان ســێ ســاڵ و چەنــد 
مانگێكی ماوە، بەڵام پیر بووە و بەگوتەی خۆی 
تەمەنی گەیشتووەتە 74 ساڵ. چەندین راپۆرتی 
پزیشكیشی هەیە كە چەند نەخۆشییەكی هەیە، 
بۆیە دەســتەی مافی مــرۆڤ داوای ئازادبوونی 

دەكەن. 
ســابیر عەبدوڵڵا، بەڕێوەبەری نووســینگەی 
ســلێمانی لە دەستەی مافی مرۆڤ بە )رووداو(
ی گــوت: "ئــەم ژنــە تەمەنی لەســەرووی 60 
ساڵییەوەیە، چەند نەخۆشییەكی وەك شەكرە 

و گوشــاری خوێنــی هەیــە. خۆشــی دەڵێــت 
شێرپەنجەی منداڵدانیشی هەیە، باری دەروونی 
جێگیــر نییە، هەروەها لــە دەرەوەی زیندانیش 

ســوڵحی بــۆ كــراوە و زاواكەشــی ســكاڵاكەی 
كشــاندووەتەوە، بۆیــە راپۆرتێكمــان لەســەر 
ئــەم ژنە ئامــادە كــردووە بــۆ دادوەر، تاوەكو 

تەبەنــی كەیســەكەی بكەن و بــەرزی بكەنەوە 
بــۆ ئەنجوومەنــی دادوەری، تاوەكــو ئەوانیش 

رەزامەندی بدەن و ئازاد بكرێ".
بەرپرســی نووسینگەی ســلێمانی دەستەی 
ســەربەخۆی مافی مرۆڤ دەڵێت ئــەوان تەنیا 
لەبەر لایەنــی مرۆڤایەتی دەیانەوێــت هاوكاری 
بكــەن و بــەر لێبووردنێكی تایبــەت بكەوێت، 
چونكە بەهۆی ئەو ماددەی پێی دەستگیركراوە، 

لێبووردنی گشتی نایگرێتەوە.
هەر لەبارەی كەیســی كەتــان، دادوەر هادی 
عەبدولڕەحمان، ئەندامی فەرمانگــەی داواكاری 
گشــتی لــە ســلێمانی بــە )رووداو(ی گــوت: 
"پێشــتریش راپۆرتــی دەســتەی ســەربەخۆی 
مافــی مرۆڤمــان ســەبارەت بــەم كەیســە بــۆ 
هاتووە و بەرزمان كردووەتەوە بۆ ســەرۆكایەتی 
داواكاری گشتی، بەڵام تائێستا هیچ وەڵامێكمان 

نەدراوەتەوە".
ئەو دادوەرە گوتیشی: "ئەم ژنە كاتێك ئازاد 
دەكرێت كە لێبووردنی تایبەتی بۆ دەربچێت، ئەم 
لێبووردنە تایبەتەش بۆ كەسانێكە لەسەر جێگا 
بن و تا مردن پێویستیان بە خزمەتكردن هەبێت، 
یاخود كەســەكە لەوپەڕی بێئومێدیدا بێت، ئەم 
حاڵەتانە هەیە كە لەڕێگەی وەزارەتی كار یاخود 
هەر شــوێنێك بێــت داوا دەكرێــت و لەڕێگەی 

ئەنجوومەنی وەزیرانەوە لێبووردنێكی تایبەتی بۆ 
دەردەچێت".

ئومێــدە محەممەد، بەڕێوەبەری چاكســازیی 
ژنان و منداڵانی سلێمانی لەبارەی كەیسی كەتان 
بــە )رووداو(ی گوت: "ئەو ژنە چەند راپۆرتێكی 
پزیشكی هەیە و گەیاندوومانەتە پەرلەمان، بەڵام 
ســوودی نەبووە، چونكە كەیسەكەی كوشتنی 

كەسێكی ئەندامی خێزانەكەیەتی".
حەمدیە خانعەلی، ســاڵانێكی زۆرە توێژەری 
كۆمەڵایەتییــە لە چاكســازیی ژنــان و منداڵانی 
ســلێمانی. ئــەو رۆژەی لەبیــرە كــە كەتان بە 
دەروونێكی شــڵەژاوەوە هێنرایە لایان و دەڵێت: 
"ماوەیەكــی زۆر بــە شــەو و رۆژ لــە هەوڵــی 
ئاســاییكردنەوەی دەروونی كەتاندا بووم، حاڵی 
باش نەبوو، تا وای لێهات پەنا بۆ چارەســەری 
دەروونی لەڕێگەی پزیشكی دەروونی ببەین، ئەمە 
جگە لەوەی پێش هاتنیشــی بۆ نێو چاكسازی 
چەند نەخۆشــییەكی هەبــوو، یەكێك لەوانەش 

جۆرێكی شێرپەنجەی منداڵدانە".
كەتان گوێ بەخۆی نادات، ماوەی حوكمەكەی 
بە نانكردن لە زیندان بەسەر دەبات، پارەی ئەو 
نانەی لە دەرەوەی زیندان دەفرۆشرێ، دەخرێتە 
نێو حیســابێكی بانكی بۆ كەتان، بەشــێك لە 

پارەكەشی بۆ كوڕە 17 ساڵانەكەی دەنێرێ.

تریسكە شێرزاد
رووداو - هەولێر

خەندە دەڵێــت هاوژینەكەی هیچــی خراپ نەما 
بەرامبەری نەكات، بەڵام ئەو لەبەر خاتری منداڵەكانی 
هەموو شتێكی قبوڵ كرد، دواجار هاوژینەكەی هێڵی 
ســوور دەبەزێنێ و دەیەوێ لەشفرۆشــی بە خەندە 
بــكات، بەڵام ئەو قبوڵی ناكات و ســكاڵای لەســەر 

تۆمار دەكات.
خەنــدە ناوی خــوازراوی ئافرەتێكــی تەمەن 42 
ساڵە، ماوەی 28 ساڵە هاوژینی )م(ە كە پێنج ساڵ 
لە خۆی بە تەمەنترە، خەندە دانیشتووی گەڕەكێكی 

هەولێرە و خاوەنی سێ كوڕ و دوو كچە.
ئەو ژنە باســی ژیانی خۆی بــۆ )رووداو( كرد و 
گوتــی: "هاوژینەكەم تاقانە بــوو، دایكی زۆر بە ناز 
بەخێوی كردبوو، نەیهێشــتبوو هیچ ئیشێك بكات. 
تا ئەوكاتەی منیشی گواستەوە و بووین بە خاوەنی 
3 منــداڵ، هەر خەســووم خەرجی ئێمــەی دەكرد. 

مێردەكــەم دڵــی لە من پیس بوو، هەر كە لەماڵەوە 
دەچووە دەرەوە دەرگای لەسەر دادەخستم".

هاوژینــی خەندە، جگە لــەوەی دڵپیس بوو، بە 
گوتــەی خۆی ئەشكەنجەشــی دەدا، خەندە دەڵێت 

"جارێكیان هێندەی لێدام بوورامەوە".
ئــەو دەڵێت مێردەكەی جگە لەوەی هیچ كارێكی 
نەدەكرد، لە هەمانكاتدا قوماریشــی دەكرد. خەندە 
گوتــی: "ئەو رەفتارانــەی هاوژینەكــەم، دایكی زۆر 
بێزار كردبوو، زیاتر لە جارێك قەرزەكانی بۆ دایەوە، 
دواجار ناچار بوو خانوویەكی بۆ بفرۆشێ بۆ ئەوەی 
قەرزەكانــی پــێ بداتــەوە، ئێمەشــی لــە ماڵەكەی 

دەركرد".
 دوای ئەوەی دایكی )م( كوڕ و بووكەكەی لە ماڵ 
دەردەكات، خانوویــەك و ئۆتۆمبێلێك بۆ كوڕەكەی 
دەكڕێــت و پێیدەڵێــت چیــدی خەرجیــت ناكەم و 
بۆ خــۆت كارێك بكە. بەڵام خەنــدە دەڵێت: "نەك 
هیچ كارێكی نەكرد، هەر لە ماڵەوە دەســتی كرد بە 
قوماركردن. ئەو ئۆتۆمبێل و خانووەی خەسووم بۆی 

كڕیبوو لە قوماركردن دۆڕاندی". 
ژیانــی ئــەو خێزانە بە جۆرێك ناخــۆش بوو كە 
خەنــدە ناچــار بــوو كار بــكات. خەنــدە دەڵێــت: 
"كارمەندی كۆمپانیایەك بووم و ئیشی پاككردنەوەی 

ماڵانیشم دەكرد".
دوای ماوەیەك دایكی )م( دەمرێ، میراتەكەی بۆ 
كوڕەكەی دەمێنێتەوە، بەڵام خەندە دەڵێت ئەویشی 

لە قوماركردن دۆڕاندووە و بووەتە كرێچی. 
)م( وازناهێنێ، دواجار گوشار بۆ خەندە دێنێ كە 
ببێ بە لەشفرۆش. خەندە دەڵێت :"رۆژێك هاوژینەكەم 
پێیگوتم لەگەڵم وەرە دەچین بۆ شوێنێك. منی بردە 
ماڵێك پێیگوتم دەبێت ئەو ئیشەم بۆ بكەی، ئەوانە 

پارەیەكی چاك دەدەن، بەو قسەیە شۆك بووم".
خەندە دەڵێت: "مێردەكەم رۆیشت، منیش دەستم 
بە گریان كرد، ئەو پیاوەی سەرپەرشــتی ماڵەكەی 
دەكرد هەندێ پرسیاری لێكردم، منیش باسی خۆم 
بۆ كرد و گوتم مێردەكەم دەیەوێ بە زۆر ئەو كارەم 
پــێ بكات، ئەویش بەزەیی پێدا هاتمەوە و هەندێك 

پارەشــی دامێ. دواتــر مێردەكەم بەدوامــدا هات و 
یەكسەر پارەكەی لێوەرگرتم".

بۆ جاری دووەم )م( داوا لە خەندە دەكات بچنەوە 
ئەو ماڵــە، خەندە زۆر دەپاڕێتەوە بــۆ ئەوەی وازی 
لێبێنێ، بەڵام )م( هەڵســوكەوتی بەرامبەر ژنەكەی 
توندتــر دەبێ. دواجــار خەندە بڕیار دەدات ســكاڵا 

لەسەر هاوژینەكەی تۆمار بكات.
خەندە گوتی: "مێردەكەم كاتێك زانی ســكاڵای 
لەســەر تۆمار دەكەم، تاوەكو بەردەم نووســینگەی 
ئافرەتــان  دژی  توندوتیژیــی  بەرەنگاربوونــەوەی 
دوامكەوت، بەڵام لەوێ دەستبەرســەر كرا و ئێســتا 

لە زیندانە". 
خەندە ترســی هەیــە مێردەكەی ئــازاد بكرێ و 
دەڵێت "دڵنیام لە زیندان بێتەوە دەرەوە، دەمكوژێ".
گشــتی  بەڕێوەبەرایەتیــی  ئامــاری  بەپێــی 
بەرەنگاربوونــەوەی توندوتیــژی دژی ئافرەتــان، لە 
پێنج مانگی یەكەمی ئەمساڵدا 3509 سكاڵا لەلایەن 
ئافرەتانەوە لەدژی مێرد و كەسوكاریان تۆمار كراون.

367 ئافرەت كۆتاییان بە ژیانی خۆیان هێناوە

بەرپرسێكی
دادپزیشكی هەولێر

 %60ی حاڵەتانی 
سووتانی ژنان، 
خۆسووتاندنن

گوتەبێژی پۆلیسی هەولێر

هۆكاری هەندێك 
لە حاڵەتەكانی 
خۆكوشتنی ژنان 
دەشارینەوە

لە شەش مانگی یەكەمی ئەمساڵدا 101 ئافرەت لە كوردستان كۆتاییان بەژیانیان هێناوە

كەتان چاوەڕێی لێبووردنی تایبەتە بۆ ئەوەی لە زیندان بێتە دەرەوە

مێردەكەی دەیویست لەشفرۆشیی پێبكات

مافی مرۆڤ داوای ئازادكردنی بەتەمەنترین ژنی 
زیندان دەكات

خەندە ترسی هەیە مێردەكەی ئازاد بكرێ و بیكوژێ

لە بازیان هاووڵاتییەك دەكوژرێكۆمەڵایەتی
رووداو – بازیان

پۆلیسی سلێمانی رایگەیاند شەوی 31/7/2018، باوكێك‌ و سێ لەكورەكانی ‌‌و خێزانەكانیان بەمەبەستی‌ گەشت‌و سەیران چوونەتە یەكێك لەگوندەكانی‌ 
نزیك بازیان، دواتر دوو ئۆتۆمبێل لەنزیكیانەوە وەستاون‌ و دوو كەسی‌ تێدا بووە و تەقەیان كردووە، لەئەنجامدا كەسێك بەناوی‌ )هـ.ق( تەمەن 34 ساڵ بریندار 

دەبێت ‌و تا گەیەندرایە نەخۆشخانە گیانی‌ لەدەستدا. هەردوو تۆمەتبار بەناوەكانی‌ )هـ. ئـ.ق( و )هـ.ج( خۆیان رادەستی‌ بنكەی‌ پۆلیسی‌ بازیان كرد، بە فەرمانی‌ 
دادوەرو بەپێی‌ ماددەی‌ 406 لە یاسای سزادانی‌ عێراقی‌ بەندن‌و دەستیش بەسەر هەردو ئوتومبیلەكەدا گیراوە. تۆمەتبار )هـ.ئـ.ق( لەوتەكەیدا رایگەیاندووە كە لەگەڵ 

تۆمەتباری‌ دووەم لەو سنوورە بوون ‌و چەقەڵیان دیوە، بۆیە تەقەیان كردووە.

دیمەن بورهان 
رووداو - هەولێر

ئەمیر محەممەد، نزیكەی 11 ساڵ لەمەوبەر 
كەسێكی كوشــت، گوایە سووكایەتی بە باوكی 
كردووە، ئەمیر سزاكەی خۆی وەرگرت و شەش 
ساڵ بەند كرا، چوار ساڵ لەمەوبەر بەر لێبووردنی 
گشتی كەوت و ئازاد كرا، بەڵام هەفتەی رابردوو 

درایە بەر دەستدڕێژی گوللە و كوژرا.
شەوی 2018/7/29 پیاوێكی تەمەن 42 ساڵ 
بەنــاوی ئەمیر محەممەد عەبدوڵڵا، باوكی چوار 
منداڵ كە نەقیب بوو لە وەزارەتی پێشــمەرگە، 
لە نزیك ماڵەكەی خۆی لە شوقەكانی هاناستی 
دەستدڕێژی گوللەی لێكرا و كوژرا، دوو هاوڕێشی 

كە ئەو شەوە لەگەڵی بوون، بریندار بوون.
كوژرانــی ئەمیر پەیوەندی بە كێشــەیەكەوە 
هەیــە كە بۆ 11 ســاڵ لەمەوبــەر دەگەڕێتەوە. 
باوكی ئەمیر لە بازاڕی تەیراوا دووكانی هەبووە، 
كەســێك بەناوی )س.م( چووەتە دووكانەكەی 
باوكی و میزی پێداكردووە، ئەمیریش ئەوەی بە 
ســووكایەتی زانیوە، بۆیە بووەتە دەمەقاڵەیان 
لەگەڵ )س( و دواتر هەر بە دەمانچەكەی )س( 

تەقەی كردووە و )س(ی كوشتووە.
باوكی ئەمیــر، تەمەنی نزیكەی 104 ســاڵ 
دەبێــت، زۆر بە زەحمەت گوێی لە قســەكردن 
دەبێ، ئەو دوای كوژرانی كوڕەكەی قســەی بۆ 
پۆلیس كرد و گوتی: "ئەو گەنجە بەسەرخۆشی 
دەهات بۆ دووكانەكەم، ســوكایەتی پێدەكردم، 
شــتی لە دووكانەكەم دەخوارد و پارەی نەدەدا، 

رۆژێكیان دەرمكرد، ئەویش میزی پێداكردم".

لوقمــان یاســین عەزیــز كــە زاوا و پورزای 
محەممــەدە، باســی ئــەو رووداوە دەكات كــە 
ئەمیری لەســەر كــوژرا و دەڵێت: "ئەمیر كاتی 
خۆی ویستی بەرگری لە خۆی بكات و دەمانچە 
لە )س( بستێنێ، بەڵام گوللەیەك لە دەمانچەكە 
دەرچــوو بەر )س( كەوت و كوژرا. ئەمیر دوای 
دوو ســاڵ خۆی رادەســتی پۆلیس كرد. شەش 
ساڵ لە زیندان مایەوە، هەر لەناو زیندان زانكۆی 
تــەواو كرد، بەهــۆی بڕوانامەیەكی ســەربازی، 
ساڵێك لە حوكمەكەی كەم كرایەوە، چوار ساڵ 
لەمەوبــەر بەر لێبووردنی گشــتی كەوت و ئازاد 

كرا".
وەك لوقمــان دەڵێت، ئەمیــر دوای ئەوەی 
ئازاد كرا، چەند جارێك پێیانگوتبوو كوردستان 
جێبهێڵێ، چونكە ســوڵحیان لەگەڵ بنەماڵەی 
)س( نەكردبوو، بەڵام ئەمیر هەمیشە پێیدەگوتن 

ئەو سزای تاوانەكەی خۆی وەرگرتووە.
 بەڵام شــەوی 2018/7/29 براكانی )س( 
لە نزیــك ماڵەكەی بۆســەی بــۆ دادەنێنەوە، 
كاتێــك ئەمیــر دەیــەوێ لەگــەڵ دوو هاوڕێی 
بچێتە دەرەوە، دەستڕێژی گوللەی لێدەكرێ و 

دەكوژرێ. 
بەقسەی شــایەتحاڵێكی رووداوەكە، ئەمیر 
ئەو شەوە كەمێك بێتاقەت بووە و ویستوویەتی 
لەگــەڵ هاوڕێكانــی بچێتــە دەرەوە، بەڵام لە 
نزیك ماڵەكەی بۆســەی بۆ دانراوەتەوە و دوو 

هاوڕێكەشی كە لەگەڵی بوون، بریندار بوون.
ئاكۆ ســوارە جەبار، 34 ســاڵ، كە هاوڕێی 
ئەمیرە، ئەو شــەوە لەگەڵی بووە. ئاكۆ كە لە 
رووداوەكــەدا بریندار بووە، دەڵێت: "كە ئەمیر 

ئازاد كرا، شــەڕی داعش دەســتیپێكرد، ئەمیر 
یەكسەر هاتە سەنگەرەكانی پێشمەرگە، ئێمە 
لە شەڕی داعش یەكدیمان ناسی، كەسێكی تا 

بڵێی ئازابوو". 
گوتیشی: "ئەمیر كەسێكی زۆر تێگەیشتوو 
بــوو، زۆرجــار دەیگوت من نەمویســتووە ئەو 
كەسە بكوژم، كوشتنەكە بە ئەنقەست نەبوو".

ئاكــۆ دەڵێت لــە ماوەی ئەو چوار ســاڵەدا 
بــەردەوام ئاگایان لە یەكدی بووە. دەشــڵێت: 
"پێش رووداوەكە تەلەفۆنم بۆ كرد و لێم پرسی 
لە كوێی؟ گوتی كەمێك بێتاقەتم، لەبەردەرگا 
دانیشتووم. منیش یەكسەر چووم بۆ لای. ئەمیر 
پێیگوتم چاوەڕێی هاوڕێیەكی دیكەش دەكەم، 
پێكــەوە دەڕۆیــن، زۆری نەبرد هاوڕێكەی هات 
و پێی ناســاندم. ویستمان پیاسەیەك بكەین، 
چەند كەسێك لە نێو ئۆتۆمبێلێكەوە دەستیان 
بە تەقــە كرد، ئەمیر لەو كاتــەدا بە تەلەفۆن 
قســەی دەكرد، گوللە بەر سەری كەوت، من و 

هاوڕێكەشی بریندار بووین".
ئاكــۆ رەتیكــردەوە كــە ئەو پێشــتر هیچ 
كێشــەیەكی لەگەڵ تەقەكــەرەكان هەبووبێ و 
دەڵێت: "ئەوان هەواڵیان ناردووە كە كێشەیان 
لەگەڵ من و هاوڕێكەی ئەمیر نییە و دەیانەوێ 
بە پارە سوڵحمان لەگەڵ بكەن، بەڵام تا خۆیان 
رادەســتی پۆلیــس نەكــەن، من هیــچ ناكەم، 
هەرچەنــدە خەڵك دەڵێ ئەوانــە دەوڵەمەندن 
و ســوڵحیان لەگــەڵ بكە، بــەڵام ئێمە پیاوی 
دەوڵەتیــن، نابێ حكومەت رێگە بەو كەســانە 
بدات لەبەر ئەوەی پارەیان هەیە، مافی خەڵك 

پێشێل بكەن".

شێرزاد تریسكە 
رووداو - هەولێر

محەممــەد، تەنیــا هەشــت مانــگ بــوو 
لەدایكبوونــی  چاوەڕێــی  هێنابــوو،  ژنــی 
نۆبەرەكــەی دەكرد، بــەڵام دەنگە دەنگێك 
لــە كۆڵانەكەیــان محەممەدی بــەرەو مەرگ 
بــرد، ئەو چوو بە فریای ئامۆزاكەی بكەوێ 
كــە لەگەڵ دراوســێكەیان بەشــەڕ هاتبوو، 

بــەڵام لەو نێوەدا بووە قوربانی و كوژرا.
رۆژی 2018/7/29 گەنجێكی تەمەن 27 
ســاڵ بەناوی محەممەد فازڵ، دانیشــتووی 
گەڕەكی قادســیەی شــاری كەركــووك، لە 
شــەڕی نێوان ئامۆزاكەی و دراوسێیەكیاندا 
كــوژرا. ئامۆزاكەشــی برینــدار بــوو. دوای 
رووداوەكــە، پۆلیس كەســێكی بــە تۆمەتی 

كوشــتنی محەممەد دەستگیر كرد.
ئامــۆزای  شــەهابی  مەریــوان  شــەڕی 
محەممــەد لەگــەڵ دراوســێ عەرەبەكەیــان 
لەســەر ئــاوی خواردنــەوە بــوو. ســیروان 
شــەهاب كــە بــرای مەریــوان و ئامــۆزای 
محەممەدە، بە )رووداو(ی گوت: "ئامۆزاكەم 
تــازە زانیبووی كە ژنەكــەی دووگیانە، زۆر 
دڵخــۆش بوو، بەڵام بەداخــەوە منداڵەكەی 

نەبینی". خۆی 
ســەبارەت بــە شــەڕی نێــوان براكــەی 
گوتــی:  ســیروان  دراوســێكەیان،  و 
هەیــە،  ئــاوی  كێشــەی  "گەڕەكەكەمــان 
بــۆ  هێنابــوو  ئــاوی  حكومــەت  تانكــەری 
گەڕەك، دراوسێكەشــمان داوای ئاوی كرد، 
لەســەر ئەوە بــووە دەمەقاڵــە. دوای پێنج 
خولەك، دراوســێكەمان زیاتر لە 5 كەســی 
لەگــەڵ خــۆی هێنــا و لــە پێــش دەرگای 

ماڵمان دەســتی بە جنێودان كرد". 
ســیروان زۆر هەوڵدەدات مەریوانی برای 
دەرگا نەكاتــەوە، بــەڵام مەریــوان گوێــی 
لێناگرێــت و دەڵێــت دەچــم بزانــم ئەوانــە 

بۆچی لە پێش دەرگای ئێمە هاوار دەكەن، 
كاتێــك دەرگا دەكاتەوە، دەبێتە شــەڕیان. 
كاتێــك محەممەد هەواڵی بۆ دێت كە چەند 
كەســێك چوونەتە ســەر ماڵی ئامۆزاكەی، 

دەچێ. بەهانایەوە 
پێنــج  لــە  "یەكێــك  گوتــی:  ســیروان 
كەســەكە تەقــەی كــرد، گوللەیــەك بــەر 
ســینگی مەریوانــی برام كــەوت، محەممەد 
ویســتی مەریوان هەڵبگــرێ، گوللەیەك بەر 
ســەری كەوت و لە رێگادا بۆ نەخۆشــخانە 

دەرچوو". گیانی 
دوای رووداوەكــە، هێــزە ئەمنییەكانــی 
كەركــوك، فــازڵ عەلــی باوكــی محەممەد 
و برایەكــی بــە فەرمانی دادوەر دەســتگیر 
دەكــەن، بەو هۆیەوە نەیانتوانی بەشــداری 
لــە ناشــتنی تەرمــی محەممەد بكــەن و بۆ 

دواجار ماڵئاوایی لێ بكەن.
جەواهیــر ئەحمــەدی دایكــی لــە یەكەم 

رۆژی پرســەی كوڕەكەیدا لە پەیوەندییەكی 
تەلەفۆنیــدا بــە )رووداو(ی گــوت: "كوڕە 
خێــر لەخۆنەدیوەكــەم، دوای تەواوكردنــی 
زانكــۆ هەمــوو كارێكــی كــرد بــۆ ئــەوەی 
دەســتگیرانەكەی بگوازێتەوە. ئەو عەرەبانە 

بەبێ هۆ كوڕەكەمیان كوشت".
عەقید هەڤاڵ بەرزنجی، بەرپرسی بنكەی 
پۆلســی عرووبە ســەبارەت بەو كەیســە بە 
)رووداو(ی راگەیاند: " كەسوكاری هەردوو 
خێزانەكــە بــە فەرمانــی دادوەر دەســتگیر 
كەســوكاری  لێكۆڵێنــەوە  دوای  كــراون، 
كوژراوەكــە بــە كەفالــەت ئــازاد كــران". 
هەروەهــا گوتــی "دوو كــەس بــە تۆمەتی 
تەقەكــردن دەســتگیركراون كــە یەكێكیان 
ئەفســەرە لــە هەواڵگریی ســوپای عێراق و 

لێكۆڵینــەوەش لە رووداوەكە بەردەوامە".

 لە تۆڵەی تاوانێكی 
كوشتندا كوژرایەوە

چوو بە هانای 
ئامۆزاكەیەوە و كوژرا

ئەمیر بەهۆی كوشتنی كەسێكەوە شەش ساڵ زیندانی كرا

محەممەد چاوەڕێی لەدایكبوونی نۆبەرەكەی بوو، بەڵام نەیبینی

هەرزەكارێكی تەمەن 16 ساڵ 
خۆی دەسووتێنێ

بورهان دیمەن 
رووداو – هەولێر

ئەحمەد، پەیوەندییەكی هێندە خۆشــی 
لەگــەڵ باوكیــدا هەبــوو، هەر بە ســادات 
بانگــی دەكرد، بۆیە باوكــی لەو باوەڕەدا 
هەبووبــێ  كێشــەیەكی  كوڕەكــەی  نییــە 
و لــەوی شــاردبێتەوە، ئەو بــاوەڕ ناكات 
كوڕەكــەی خــۆی ســووتاندبێ و دەڵێــت 
ســووتانی كوڕەكــەی قەزاوقــەدەر بووە. 
دەڵێــن  شــایەتحاڵەكانیش  و  پۆلیــس 
ئەحمــەد گوتوویەتی لە ژیــان بێزار بووە 

بۆیە خۆی سووتاندووە.
مێرمنداڵێكــی   2018/6/24 رۆژی 
تەمەن 16 ســاڵ بەناوی ئەحمەد ســادات 
ســەباح، دانیشــتووی ناحیەی كەسنەزان، 
لــە نێــوان هــەردوو گوندی ســێبەردان و 
پیــرڕەش، دەبەیەك بەنزینی بەخۆیدا كرد 

و ئاگــری لــە خۆی بەردا، ئەحمــەد تەنیا 
یەك رۆژ لە نەخۆشــخانە مایەوە و گیانی 

دەرچوو.
گوتبــووی  پۆلیــس  لــەلای  ئەحمــەد 
كێشەم لەگەڵ كەس نییە و كەس تاوانبار 
مەكەن، باوكیشــی دەڵێت راستە ئەحمەد 
كێشــەی لەگەڵ كەس نەبــووە، بۆیە پێی 

سەیرە كوڕەكەی خۆی سووتاندبێ.
سادات ســەباح، زۆر پەسنی كوڕەكەی 
دەدات و دەڵێــت: "كوڕەكــەم منداڵێكــی 
رووخــۆش بوو، هیــچ كێشــەیەكی لەگەڵ 
كــەس نەبــوو، لــەڕووی مادییەوە پشــتی 
بەخــۆی دەبەســت، بۆیە كێشــەی پارەی 
نەبــوو تــا بڵێــم لەبــەر هــەژاری خــۆی 

سووتاندووە".
بنەڕەتــی  نــۆی  پۆلــی  لــە  ئەحمــەد 
تاقیكردنــەوەی  ئەنجامــی  كاتێــك  بــوو، 
كۆتایــی ســاڵی وەرگرتبــووەوە، لە چوار 

وانــە كەوتبــوو، بەڵام باوكــی ئەحمەد بە 
پێچەوانەی زۆر لە باوكان كە سەرزەنشتی 
منداڵەكانیــان دەكەن، دەڵێت "دڵم نەهات 
هیچی پــێ بڵێم، لە جیاتی سەرزەنشــت، 

كرد". دڵنەواییم 
ئــەو  ئەحمــەد  ئاژەڵــدارە،  ســادات، 
دەگەڕایــەوە،  قوتابخانــە  لــە  كاتانــەی 
دەچــووە لای ئاژەڵــەكان. باوكی ئەحمەد 
پێیوایــە رووداوەكە قەزاوقەدەر بووە. ئەو 
باســی رۆژی رووداوەكە دەكات و دەڵێت: 
"حەســاری ئاژەڵەكانمان لە نێوان گوندی 
پیرەڕەش و سێبەردانە، ئەو رۆژە ئەحمەد 
چووبــوو بەنزین لــە موەلیدە بكات، بەڵام 
لــە رێگــە جگەرەیەكی هەڵكــردووە و بەو 
هۆیــەوە بەنزینەكە گڕی گرتووە و ئەویش 

سووتاوە".
ســادات لە ماڵــەوە دانیشــتبوو كاتێك 
تەلەفۆنیــان بۆ كرد و پێیانگوت كوڕەكەت 

ســووتاوە، ئەو دەڵێت: "بە پەلە رۆیشــتم 
بــۆ نەخۆشــخانە، بینیــم لە كەمــەری بۆ 
خــوارەوە بــە تــەواوی ســووتابوو، بەڵام 
دەموچاوی عەیبی نەبوو، پێیگوتم سادات 
)چونكــە ئێمــە وەكــو هــاوڕێ بوویــن(، 
ماوەیەكە بە دزیی تۆوە جگەرە دەكێشــم، 
ئەمــڕۆش لە كاتی داگیرســاندنی جگەرە، 

بەنزینەكە گڕی گرت و ســووتام".
ئەحمەد تەنیا یەك رۆژ لە نەخۆشــخانە 
مایەوە، بەهۆی زۆریی رێژەی سووتانەكەی 
كــە 90% بــوو، لــە نەخۆشــخانە گیانــی 

دەرچوو.
پۆلیســی  گوتەبێــژی  عەزیــز،  هۆگــر 
هەولێر لەبارەی ئەو رووداوە گوتی: "دوای 
ئــەوەی پۆلیــس لــە رووداوەكە ئــاگادار 
كرایــەوە دەســتمان بــە لێكۆڵینەوە كرد، 
ئەحمەد لە كاتی قســەكانیدا گوتبووی لە 

ژیان بێزار بووم، بۆیە خۆم ســووتاند".
ئەحمەد بە پۆلیسی گوتبوو لە ژیان بێزار بووە، بۆیە خۆی سووتاند

نەوزاد مەحموود
رووداو - سلێمانی

ســلێمانی،  باخچەكانــی  بەڕێوەبــەری 
درەخــت  چارەنووســی  لەبــارەی  هۆشــداریی 
و نەمامەكانــی ســلێمانی دەدات كــە رەنگــە 
بەهــۆی گەرما و كەمئــاوی لە ماوەی مانگێكی 
ئەگــەر  ببــن،  وشــك  بەشــێكیان  دیكــەدا 
حكومــەت بەهانایانــەوە نەچێــت. بەرپرســی 
بەڕێوەبەرایەتییــەش،  ئــەو  یاســایی  بەشــی 

موەلیــدە بازرگانییەكانــی دابینكردنی كارەبای 
گەڕەكــەكان بــە بكــوژی ســەوزایی ناو شــار 

دەزانێ.
لــە مانگــی یەكــی ئەمســاڵەوە، كامــەران 
باخچەكانــی  بەڕێوەبــەری  ســاڵح،  حەمــە 
ســلێمانی داوای دامەزراندنــی چەند كەســێك 
و  ئــاو  تانكەرەكانــی  شــۆفێری  وەك  دەكات 
كارگوزاریــی باخچــە و بلوارەكانی ســلێمانی، 
بــەڵام چاوەڕوانی ئەو هێندە درێژەی كێشــاوە 
كــە بەشــێكی زۆر لــە درەخــت و نەمامەكانی 

ســلێمانی لە تینــووان زەردهەڵگەڕاون "ئەگەر 
تاوەكــو مانگێكی دیكە ئەوەمــان بۆ جێبەجێ 
نەكەن، ئیدی پێویســتمان نابێ، چونكە وشك 

دەبن".
بەڕێوەبەرایەتــی باخچەكانی ســلێمانی 40 
تانكــەری هەیــە بۆ ئاودانی باخچــەكان، بەڵام 
حــەوت تانكەریــان بەهــۆی خانەنشــینبوونی 
خاوەنەكانیان لەكاركردن وەســتاون، كامەران 
دەڵێت: "پێویســتم بە 91 كارمەند و كارگوزار 
هەیــە، چونكــە زیاتــر لــە 100 كارمەندمــان 

بوون". خانەنشین 
ئێســتا 374 بلــوار و 340 باخچــە و دوو 
پاركــی گەورە لە ســلێمانی هەن، بەوجۆرەش 
رێژەی ســەوزایی لە شــارەكەدا گەیشــتووەتە 

.%18
بــەڵام وەك كامەران حەمە ســاڵح دەڵێت، 
ئەو رێژە زۆرەی ســەوزایی لە ســلێمانی تەنیا 
بەهۆی پرۆژەكانــی حكومەت و كەرتی تایبەت 
گەشــەی نەكردووە، خەڵكیــش لای خۆیانەوە 
لــە  هەبــووە  كاریگەرییــان  بەشــدارییەكی 

زیادكردنی رێژەی سەوزایی.
هەندێــك لــە باخچــەكان بیریــان تێدایــە، 
بەڵام كێشــەكە ئەوەیە مۆتۆڕی ئاوی بیرەكان 
ســووتاون و خەڵــك لەســەر ئەركــی خــۆی 
ســەرچنار  و  زەرگەتــە  "لــە  دەیانكڕێتــەوە 
و پاركــی ئــازادی، زیاتــر لــە 5 مۆتــۆڕی ئاو 
ســووتاون و خەڵــك لەســەر ئەركــی خۆیــان 

وادەڵێت. كامەران  كڕیویاننەتەوە". 
بــەڵام هــەر خەڵكیــش بوونەتە كێشــە بۆ 
ســەوزایی و درەختەكان. ئاســوودە عەبدوڵڵا، 
بەرپرســی بەشی یاسایی باخچەكانی سلێمانی، 
دەڵــێ خەڵــك فێربــوون درەخــت و نەمامــی 
نێــو باخچەكان دەشــكێنن یان دەیســووتێنن. 
ئاســوودە دەڵێــت "كەســانێكمان بینیوە لەناو 
پــارك و باخچەكان، درەختیان ســووتاندووە، 
بــۆ دەیســووتێنی،  لێمــان پرســیوە  كاتێــك 

گوتوویەتی دەیكەم بە خەڵووز و گۆشــتی پێ 
دەبرژێنیــن". گوتیشــی: "ئێســتا 400 ســكاڵا 
هەیــە لەســەر درەخــت و نەمامــەكان بەبــێ 
ئەوەی یــەك كەس درابێتــە دادگا، بەداخەوە 

لێناگرێ". گوێمان  كەس 
و  ملیــۆن   2 رابــردوودا،  ســاڵی   10 لــە 
500 هــەزار نەمــام لەلایــەن بەڕێوەبەرایەتــی 
باخچەكانــی ســلێمانییەوە چێندراون. لەو 19 
هــەزار نەمامەی لە ئەزمــڕ و گۆیژە چێندران، 
5000 یــان بەهۆی كەمئاوییەوە وشــك بوون. 
لــە ســاڵی 2016شــدا 2000 نەمــام بەهەمان 
هۆكار لەناوچوون. كامەران حەمەساڵح، دەڵێ 
"ئەگــەر بــە كۆڵیــش نەمــام و درەختەكانمان 
ئاودابێــت، لێناگەڕێین وشــك ببــن، بەڵام خۆ 
رەوا نییە من تاوەكو ئێستا وەزیری شارەوانیم 

نەبینیوە، ناشــزانم رەنگی چۆنە".
دادگا  لــە  ســلێمانی  گشــتی  داواكاری 
باخچەكانــی  بەڕێوەبــەری  دژی  ســكاڵایەكی 
ســلێمانی تۆمار كردووە. ســكاڵاكە دوای ئەوە 
هــات كە رێگە درابوو بە كەســێك بیرێكی ئاو 
نــۆژەن بكاتەوە و لــە بەرامبەردا بەشــێك لە 
ئاوەكــەی بەكاربهێنێ بــۆ پرۆژەیەكی خۆی و 
باخچەكانی ســلێمانیش بەشــێك لــە ئاوەكەی 
بــۆ ئاودانی بلوارەكان تەرخان بكات. كامەران 
حەمەســاڵح دەڵێ "ئەگەرچی دەزانم ســكاڵاكە 
یاســاییە، بەڵام ئەو كەسە سەرۆكی شارەوانی 

رێگــەی پێداوە و پاشــان ئەو بیــرە ئێمە 33 
هــەزار نەماممــان پێ ئــاو داوە و لــە پێناوی 

چارەنووســی سەوزایی سلێمانی بووە".
بەشــێك لە موەلیــدە بازرگانییــەكان لەنێو 
پــارك و باخچــەی گەڕەكەكانــدان. ئەمە ئەو 
فەرمانبەرانــی  و  بەرپــرس  كــە  دیمەنەیــە 
باخچەكانــی ســلێمانی تــەواو نیگەران كردووە 
"موەلیــدەی وا هەیــە زیانــی 9 ملیۆن دیناری 
ئاســوودە  داوە".  ســەوزایی  و  درەخــت  لــە 
عەبدوڵــا، زۆرتر بەداخە بۆ ئەوەی كەس گوێ 

ناگرێ. لە سكاڵاكانیان 
لەســاڵانی رابردوودا، بــەردەوام باخچەكانی 
ســلێمانی بیرۆكــەی نوێی هەبــووە بۆ ئەوەی 
خەڵــك بەشــدار بــن لــە فراوانكردنــی رێژەی 
بیرۆكــەش  نوێتریــن  شــارەكە.  ســەوزایی 
)رووداو(ی  بــۆ  حەمەســاڵح  كامــەران  كــە 
بــاس دەكات، ئەوەیــە زانكــۆكان لەگەڵیــان 
رێكبكــەون، ئــەو خوێندكارانــەی لــە قۆناغی 
یەكەمــی زانكــۆ وەردەگیرێــن، یەكەمین رۆژی 
و  بكــڕن  پــێ  نەمامێكیــان  زانكــۆ،  چوونــە 
بیچێنــن. لەگــەڵ ســەرۆكی زانكۆی ســلێمانی 
باســی ئــەو بیرۆكەیەمان كــردووە و تەنانەت 
ئــەو رۆژەش كە بڕوانامــەی زانكۆ وەردەگرێ، 
دیســان نەمامێك بچێنێ، بەو شــێوەیە ساڵانە 
100 هــەزار نەمــام لە ســلێمانی زیاد دەبێ و 

ژینگەیەكی باشــتر و گونجاوترمان دەبێت".

ئەحمەد هونەر 
رووداو - سلێمانی

30 ســاڵ بەســەر بڕانەوەی جەنگی هەشــت 
ســاڵەی نێوان عێــراق و ئێراندا تێپەڕیوە، بەڵام 
نەهامەتــی و كوێرەوەرییەكانی هێشــتا لەســەر 
بەردەوامــە،  هــەر  كوردســتان  گوندنشــینانی 
ئەویــش بەهۆی ئەو هەزاران كێڵگەی مینەی كە 
هەمیشــە لەبۆسەدان بۆ گوندنشینان، بەتایبەتی 
لــە ناوچە ســنوورییەكان لەگەڵ ئێران، یان لەو 
شــوێنانەی كۆنە سەربازگەی ســوپای پێشووی 

لێبووە. عێراقیان 
گوندی وڵاغلوو لە ناحیەی گاپیڵۆنی سەر بە 
قەزای شارباژێڕ لە سنووری پارێزگای سلێمانی، 
پێــش جەنــگ 100 ماڵی تێدابوو، بەڵام ئێســتا 
تەنیــا 20 ماڵی تێدایــە، بە دەگمەن ماڵێك لەو 

گوندە دەدۆزیتــەوە قوربانییەكی مینی نەبێ.

گوندەكــە،  دانیشــتووانی  زانیــاری  بەپێــی 
بەهــۆی تەقینــەوەی مین 15 كەســیان گیانیان 
لەدەســتداوە، 70 كەســیان بریندار بوونە و 20 
كەسیشــیان كەمئەندامن و دەســت یان قاچیان 

پەڕیوە. 
خالید عوســمان كە دانیشتووی ئەو گوندەیە 
و یەكێكــە لەوانــەی بەهۆی تەقینــەوەی مینێك 
كەمئەنــدام بووە، دەڵێت: "هێشــتا لەســنووری 

گوندەكەمــان 15 كێڵگەی مین هەن". 
ئێســتا تیمێكــی دەزگای میــن لــەو گونــدە 
ســەرقاڵی هەڵگرتنەوەی مینن. تیمەكە سەعات 
ســێی شــەو لە ســلێمانی بەڕێدەكەون، ســدیق 

قــادر كارمەندانی دەزگاكە كۆدەكاتەوە. 
تیمــی  بەشــی  ســەرۆك  ئەحمــەد،  رێبــوار 
مینــادەری دەســتی دەڵێــت: "بەهەر كەســێك 
بڵێیت ســەعات سێی شەو سەیارە دێت بەدوامدا 
و دەڕۆم بــۆ دەوامەكــەم لەوانەیــە باوەڕت پێ 

نەكات، بەڕاســتی ئەم كارەی ئێمە زۆر قورسە، 
بــەڵام بــەم شــێوەیە هێناومانــە و وردە وردە 

راهاتووین". لەگەڵی 
ئەوانــەی لەگەڵ رێبوار كار دەكەن ئەزموونی 
هەڵگرتنــەوەی  ســاڵ   20 تاوەكــو  ســاڵ   15
مینیــان هەیــە. لەگــەڵ هەڵهاتنی خــۆر، كاری 
ئەوانیــش دەســتپێدەكات. ســیامەند مەحمــود 
كــە تیم لیدەرە، دیماینــەرەكان دابەش دەكات. 
بــەو مینانــەی هەڵگیراونەتــەوە، ئامێرەكانیــان 

تاقیدەكەنەوە. 
دیماینەرەكان زۆر بە وریایی و لەســەرخۆیی 
خەریكــی كاری خۆیانــن، چونكــە یــەك هەڵــە 
لــەم كارەدا یــان كۆتایی بە ژیانیــان دەهێنێ، 
یــان بەیەكجاری كەمئەندامیــان دەكات. بەهۆی 
ئــەوەی كارەكــە تــرس و ماندووبوونــی زۆری 
تێدایــە، لــە هــەر كاژێرێكدا 20 خولەك پشــوو 
وەردەگــرن و چایەك دەخۆنــەوە تاوەكو بتوانن 

بە باشی كارەكەیان بكەن. 
بەپێــی ئامارەكانــی دەزگای میــن، تاوەكــو 
كاتــی  لــە  دەزگاكــە  كارمەنــدی   80 ئێســتا 
لەدەســتداوە،  گیانیــان  مینــدا  هەڵگرتنــەوەی 

50شــیان بریندار و كەمئەندام بوون.
سەرپەرشــتیاری  كــە  خورشــید  بێســاران 
كێڵگــەی مینــە، دەڵێــت: "بەنیســبەت ئێمەوە 
كــە كاری هەڵگرتنــەوەی میــن دەكەیــن، درع 
و فایزەریــش بەكاردێنین، هێشــتا مەترســیمان 
لەســەرە، ئیشــیش قابیلــی هەڵەیــە، چەندیــن 
بوونــە،  كەمئەنــدام  ئیشــەدا  لــەم  كەســمان 

خەڵكمــان هەبووە پارچە پارچە بووە".
لە ســەردەمی جەنگدا بەشــێكی زۆری گوند 
و ناوچە ســنوورییەكانی باشــووری كوردســتان 
بۆمبڕێژكــراون، رووبــەری بۆمبڕێژكراو بە 777 

ملیــۆن مەتر دووجا مەزەندە دەكرێ. 
نزیكــەی 30 جــۆری مین لە خاكــی هەرێمی 

كوردســتاندا چێنــراون كــە مەترســیدارترینیان 
ڤالمارایە. جۆری 

بەپێــی ئامارەكان 14 هەزار و 500 كەس لە 
باشووری كوردســتان مینیان پێدا تەقیوەتەوە، 

لەو ژمارەیەش 80%یان گیانیان لەدەســتداوە.
باشــووری  ســنوورییەكانی  ناوچــە  لــە 
كوردســتاندا بە دوو شــێواز مینەكان چێنراون، 
دیكەشــیان  ئــەوی  ئەندازەییــە،  شــێوازێكیان 
هەڕەمەكــی، بــەڵام هــەردوو جۆرەكــە گرفتــی 
بــۆ ئــەو تیمانــە دروســتكردووە كــە مینــەكان 
شــێوە  نەخشــەی  چونكــە  هەڵدەگرنــەوە، 
ئەندازەییەكە لەلایەن رژێمی پێشــووی عێراقەوە 

لەنێوبراوە.
رژێمــی بەعس لە ســەردەمی جەنگدا لەگەڵ 
ئێــران نزیكــەی 10 ملیۆن مینی لــە نێو خاكی 
باشــووری كوردســتاندا چاندووە. ئێســتا كاری 
ســەرەكیی مینهەڵگــرەوەكان پاككردنەوەی ئەو 

ناوچانەیــە كە لە ئاوەدانییەوە نزیكن.
"بەڕاســتی  دەڵێــت:  خورشــید  بێســاران 
تیمەكانمان ناتوانن رووماڵی هەموو كوردســتان 
بكــەن، چونكــە كوردســتان بەتایبەتی ناوچەی 
ســلێمانی زۆرتریــن مینی تێدا چێنــراوە، لەبەر 
ئەوەی زۆرترین ســنوورمان لەگەڵ ئێراندا هەیە. 
ئــەم ناوچەیەی ئێمەی لێیــن ئێران گرتوویەتی. 
ئێران و عێراق دوو وڵاتن كە سیســتەمی دانانی 
نییــە،  جیهانــی  ســتانداردێكی  هیــچ  مینیــان 
بــۆ نموونــە لــە ناوچــەی شــەمێران بەفــەردە 

فڕێدراوەتە خوارەوە".
لە سنووری پارێزگای سلێمانی رۆژانە حەوت 
تیــم بــە بەردەوامــی و بەبــێ پشــوودان كاری 
هەڵگرتنەوەی مین دەكەن، بەرپرســانی دەزگای 
میــن دەڵێن لانیكەم پێویســتیان بە 10 ســاڵی 
دیكــە هەیــە تاوەكــو هەمــوو خاكی باشــووری 

كوردســتان لە مین پاك بكەنەوە.

رواندزی مەهدی محەممەد 
رووداو – سۆران

ســۆران  شــارەوانیی  بەڕێوەبەرایەتیــی 
دەزگا  هاوكاریــی  و  دادگا  پاڵشــتی  بــە 
ئەمنییــەكان، هەڵمەتێــك بــۆ كۆكردنــەوەی 
ئــەو مانگایانە دەســتپێدەكات كە لە شــەقام 
و كۆڵانــەكان بــەرەڵا كــراون. بەرپرســێكی 
شــارەوانیش دەڵێــت ئومێدێكــی زۆر هەیــە 

دیاردەكە كۆنترۆڵ بكەن.
شــارەوانیی ســۆران زیاتــر لە 15 ســاڵە 
بەخێوكردنــی  كۆنترۆڵكردنــی  هەوڵــی 
مانــگا دەدات لەنێــو ســەنتەری شــار، بەڵام 
نەیتوانیــوە كۆتایــی بــەو دیاردەیــە بهێنێ، 
هاووڵاتیــان دەڵێــن ئــەوان چــاوەڕێ بــوون 
قەزاكەیــان ببێتــە پارێزگا، بەڵام لە ســایەی 

مانگاكانــەوە بووەتە گوندێكی گەورە.

2000 مانگا لەنێو شار
لیژنــەی  ســەرۆكی  جوبرائیــل،  جاســم 
نەهێشــتنی ئــاژەڵ لەنێو شــار، ئاماژە بەوە 
دەكات كە بەخێوكردنی مانگا لەنێو سەنتەری 
شــار لەچــاو ســاڵانی رابــردوو زۆر زیــادی 
كردووە. جاســم دەڵێت "تەنیا لە ســەنتەری 
شــار نزیكــەی 2000 مانــگا بەخێودەكرێن و 

رۆژ بە رۆژیش ژمارەیان زیاد دەكات. ئێســتا 
بەخێوكردنی مانگا لەنێو شــار زۆر زیاترە لە 

دەوروبەر". گوندەكانی 
دەڵێــت  شــارەوانی  كارمەنــدەی  ئــەو 
گوشــارێكی زۆریان لەســەرە بۆ رێگەگرتن لە 
دیــاردەی بەخێوكردنــی ئاژەڵ لە ســەنتەری 
دەكــەن  گلەیــی  خەڵــك  "بــەردەوام  شــار 
كــە شــارەوانی ناتوانــێ ســنوورێك بــۆ ئەو 
دیاردەیــە دابنێ و كۆنتڕۆڵی بكات، رۆژانە لە 
گەڕەكەكاندا ئــەو مانگایانە زیان بە باخچەی 
مــاڵان و حاوییەكانی زبــڵ دەگەیێنن و دار و 

دەشكێنن". شەقامەكان  درەختی 
شــارەوانی تاقەتــی چــووە بەدەســت ئەو 
دیــاردەوە، لە دواییــن هەوڵیشــیدا لە رۆژی 
"لێژنــەی  بەنــاوی  لێژنەیەكــی   2018/7/9
نەهێشــتنی ئــاژەڵ لەنێو شــار" پێكهێناوە و 
هــەر هەمــان رۆژ دەســتبەكار بووە. جاســم 
دەڵێت "لیژنەكە ئومێدبەخشــە و جیاوازە لە 
لیژنەكانی پێشــوو، دڵنیام ئەمجارە دەتوانین 

بكەین". كۆنترۆڵ  دیاردەكە 
گەڕەكەكانــی  لــە  مانــگاكان  زۆربــەی 
جوندیــان دوو، راپەڕین، كــۆڕەك و دێڵزیان 
"ئێمــە  دەڵێــت  جاســم  بەخێودەكرێــن. 
دەگریــن،  لەبەرچــاو  خەڵــك  بەرژەوەندیــی 
شــارەكەمان  بدەیــن  رێگــە  ناكــرێ  بــەڵام 

ئــاژەڵ،  بەخێوكردنــی  حەســاری  ببێتــە 
ئێــرە ناوچەیەكــی گەشــتیارییە، ئاخر بووە 
گەشــتیار كە سەردانی ســۆران دەكات، هەر 
لــە دەروازەی شــارەوە بینەری ئــەو هەمووە 

ئاژەڵە بێ؟".
حەكیم بابەكر، بەرپرسی بەشی باخچەكان 
لــە شــارەوانی ســۆران بــە )رووداو(ی گوت 
:"ســاڵی رابــردوو بایــی 12 ملیــۆن دینــار 
دارمــان چاند، بەڵام زۆربەی دارەكان لەلایەن 
مانگاكانــەوە شــكێندراون، بــە تایبــەت لــە 
جووت ســایدی گەڕەكــی جوندیان و دێڵزیان 
و چەند شــوێنێكی تر، ئەم كارەساتە هەموو 
ســاڵێ بەســەر دار و دەرختەكانــی ئێمــەدا 
دێــت، مانــگاكان و خاوەنەكانیــان ناهێڵــن 

ســۆرانێكی سەوز و جوانمان هەبێ".
حەكیــم بابەكــر پێیوایە بە دروســتكردنی 
لێژنــە و غەرامەكردنــی خاوەنــی ئاژەڵەكان، 
باشــترە  بەڵكــو  ناكــرێ،  بنبــڕ  دیاردەكــە 
لــە رێگــەی موختــاری گەڕەكەكانــەوە ئــەو 
كەســانە ئاگادار بكرێنەوە كــە ئاژەڵ بەخێو 
دەكەن، ئەگەر بە قســەی موختاریان نەكرد، 
بدرێنە دادگا و ســزا بدرێــن. حەكیم دەڵێت: 
"پێشــتر ئەو رێگایەمــان تاقیكردووەتەوە لە 
یەكێــك لە گەڕەكەكانی شــار. دانیشــتووانی 
ئــەو گەڕەكــە بەدەنــگ داواكەی ئێمــە هاتن 

و تــەواوی ئاژەڵەكانیــان لــە گەڕەكەكەیــان 
دوورخستەوە".

ئۆتۆمبێلی مانگاكان هەڕەشەی 
لەسەرە

ئۆتۆمبێلێكــی  ســۆران  شــارەوانیی 
ئاژەڵــەكان  كۆكردنــەوەی  بــۆ  بارهەڵگــری 
دابیــن كــردووە. مەولــود عەلی ســلێمان كە 
شــوفێری بارهەڵگرەكەیــە، دەڵێــت :"لەگەڵ 
ســێ لــە هاوكارانــم رۆژانە پێنج ســەعات بە 
كۆڵانەكانــی ســۆراندا دەســووڕێینەوە، هــەر 

مانگایەك ببینین یەكســەر باری دەكەین".
ژمــارە تەلەفۆنێك بە فۆنتێكی زۆر گەورە 
مەولــود  نووســراوە،  ئۆتۆمبێلەكــە  لەســەر 
دەڵێــت: "خەڵــك زوو زوو تەلەفۆنمــان بــۆ 
دەكــەن، زۆرجــار كــە دەگەینــە شــوێنەكە 
خەڵكی گەڕەكەكە مانگاكەیان بەستووەتەوە، 
تەنانەت بۆ باركردن هاوكاریشــمان دەكەن".

نزیكــەی ســێ  رۆژانــە  دەڵێــت  مەولــود 
مانگا لە شــەقامە گشــتییەكان كۆدەكەنەوە، 
مانگایــان   50 نزیكــەی  ئێســتاش  تاوەكــو 
كــە  نایشــارێتەوە  ئــەو  كۆكردووەتــەوە. 
چەند جارێــك لەلایەن خاوەنــی مانگاكانەوە 

لێكراوە. هەڕەشەیان 
جاســم جوبرائیل باسی سزای خاوەنی ئەو 

ئاژەڵانە دەكات كە دەستیان بەسەردا دەگرن 
و دەڵێــت: "بۆ دانــەوەی هــەر مانگایەك بە 
خاوەنەكــەی، 150 هــەزار دینار وەردەگرین، 
شــەوی یەكەم خاتــری خاوەنەكەی دەگرین، 
وەرگرتنــەوەی  بــۆ  نەهــات  ئەگــەر  بــەڵام 
مانگاكەی، چەند شــەو لای ئێمــە بمێنێتەوە 

بــۆ هەر شــەوێك 30 هــەزار دینــار دەچێتە 
سەر سزاكەی".

 گوتیشــی: "بەڵێننامە بە خاوەنەكەی پڕ 
دەكەینەوە كە ئەگــەر جاری دووەم مانگەكە 
ئــەوە ســەری  بگیــرێ،  بەســەردا  دەســتی 

دەبڕین".

وڵاغلوو.. گوندێك

قوربانیی دەستی مین
لە گوندی وڵاغلوو 15 كەس بە مین مردوون و 20یش كەمئەندام بوون

جاری یەكەم 150 دینار غەرامەیە و جاری دووەم سەربڕینە

پێشنیاز دەكرێ لە رێگای قوتابیانی زانكۆوە سەوزایی زیاد بكرێ

مانگا بەرەڵڵاکانی سۆران كۆدەكرێنەوە

2000 مانگا لە سەنتەری قەزای سۆراندا بەخێودەكرێن

رێژەی سەوزایی لە سلێمانی گەیشتووەتە %18

باخچەكانی سلێمانی 400 دۆسیەی یاساییان هەیە

 DPA -  رووداو

گۆڤــاری )ئیللی( ئەڵمانی كە گرنگی بە بواری 
پێســت و جوانــكاری دەدات، لە زاری پزیشــكانی 
پســپۆڕەوە هۆشــداری دەدات لە هەندێك ماددەی 
كیمیایی كە لە بەشێك لە كرێمە دژەخۆرەكاندا هەن 
و زیان نەك هەر بە پێســت، بەڵكو بە بەشــەكانی 

دیكەی جەستەش دەگەیێنن.
لــە نموونەی ئەو ماددە مەترســیدارانەی رەنگە 
لــە پێكهاتەی كرێمە دژەخۆرەكانــدا هەبن، ئاماژە 

بەمانە كراوە:

كار   :  )Oxybenzone( بێنــزۆن ئۆكســی   
لــە باڵانســی هۆرمۆنیی جەســتە دەكات. ئەوەش 
سیستمی كاركردنی رژێنەكانی جەستە دەشێوێنێت، 
چونكــە ئەم ماددەیە بە هەڵە لەلایەن جەســتەوە 
وەكوو هۆرمۆن دەناسرێتەوە و دواتر كارلێكی جیاواز 
دەخولقێنــێ و دوور نییــە ببێتە هــۆی قەڵەوی و 
هەوكردن. خانمانی دووگیان و شیردەر ئەم ماددەیە 

لە رێگەی پێستەوە بۆ خوێنیان دەگوازنەوە و دوور 
نییە بگاتە جەستەی منداڵەكەشیان.

     ئۆكتیۆكســەیت )Octinoxate(: هۆكارێكە 
بۆ بەرزبوونەوەی ئاســتی هۆرمۆنی ئیسترۆجین و 
ئەگەری تووشــبوون بە شــێرپەنجەی مەمك زیاد 
دەكات، هەروەها دەبێتە هۆی كەمكردنەوەی ئاستی 
هۆرمۆنەكانــی رژێنی دەرەقــی و دواتر دەركەوتنی 
نیشانەكانی تەمبەڵی رژێنی دەرەقی. لە پیاوانیشدا 
هۆكارێكــی كەمبوونەوەی ژمــارەی تۆوە. هەروەك 
دوور نییــە كار لە مێشــك و دەمــارەكان بكات و 
نەخۆشــییە دەمارییەكانی لێبكەوێتــەوە، تەنانەت 
ببێتە هۆی گۆڕانی رەفتار و هەڵسوكەوتی كەسەكە 
لــە حاڵەتــی زۆر دووبارەبوونــەوەی بەركەوتنــی 

ماددەكە.

   ئاڤۆبێنــزۆن )Avobenzone( : ئەگــەر بە 
بــڕی زۆر یان بــۆ مــاوەی زۆر بەكاربهێنرێت رێگا 
خۆش دەكات بۆ تووشــبوون بە زیپكە، هەوكردنی 

پێســت، هەوكردنــی بنجــی مــووەكان، پەڵــە و 
ســووتانەوەی پێســت. بە تایبەت لەو كەســانەی 

پێستیان هەستیارە.

 :)Retinyl palmitate( رێتینایڵ پاڵمیتەیت   
لە كورتماوەدا دوور نییە ببێتە هۆی سووربوونەوە، 
توێكهەڵــدان، خوران و ســووتانەوەی پێســت. لە 
دوورمەوداشــدا دەبێتە هۆی دروستبوونی تەنۆلكە 
بەرەڵاكان )فری رادیكاڵ( لە پێستدا كە هۆكارێكی 

پیربوونی پێشوەختەی پێستن.
 بۆ ئەوەی لەم ماددە مەترســیدارانە دوور بن، 
زانیــاری ســەر دژە خۆرەكان بخوێننــەوە و دڵنیا 
ببنــەوە ئــەم ماددانەیــان تێدا نییــە. لەبری ئەوە 
ئــەو بەرهەمانــە هەڵبژێرن كــە ماددەكانی وەكوو 
ئۆكســیدی زینــك )zinc oxide( یان ئیســامۆڵ 
)ichthammol( یــان تێدایــە كە وەها ناســراون 
هــەم زیانەكانی تیشــكی ســەرووی وەنەوشــەیی 
دووردەخەنــەوە و هەم نەزانراوە زیانێكی ئەوتۆیان 

بۆ پێست یان تەندروستیی گشتی هەبێت.

ئاگاداری مەترسییەكانی هەندێك 
كرێمی دژەخۆر بن

DW - رووداو

 بۆ ئەوەی خەوێكی ئارامت هەبێ، پسپۆڕێكی 
ئەڵمانی دەڵێت خۆشووشــتن بە ئاوی شــلەتێن 

رێگایەكی باشە.
هانــز گۆنتر، ئەندامی كۆمەڵــەی ئەڵمانی بۆ 
توێژینەوە لە خەو و خەودروستی، دەڵێ باشترە 
شەوانە پەنجەرەی ژوور كراوە بێ، یان دەرچەیەك 
هەبــێ بۆ ئاڵوگۆڕی هەوا، بۆ ئــەوەی هەوایەكی 

خاوێن هەبێ لەكاتی خەوتندا.
هەروەهــا خۆشووشــتن بە ئاوێكی شــلەتێن 
بەر لە نووســتن كۆمەكی خاوبوونەوەی جەستە 
دەكات كــە بەهۆیــەوە خەوێكی ئارامــت دەبێ، 

بەڵام خۆشووشتن بە ئاوی سارد راستەوخۆ پێش 
خەوتن هەم كونیلەكانی پێســت دادەخات و هەم 
پرۆسەی رێكخســتنی پلەی گەرمی تێكدەدات و 

وادەكات خەوێكی ئاراممان نەبێت.
هەروەك رێنمایی دەدات كە باشترە جلی خەو 
پێكهاتەیەكی سروشتیی هەبێ و لە لۆكە و كەتان 
و حەریر دروســتكرابن، نەوەك قوماشی نایلۆن و 

دەستكرد.
هەروەها نابێ پێش خەوت خواردنەوەی سارد 
بخورێتەوە، چونكە جەستە كاتی دەوێ بۆ ئەوەی 
لەنێو جەســتەدا پلــەی گەرمییەكەیــان هاوتای 
ژینگەی نێو جەســتە بكات، ئــەوەش خەوزڕانی 

لێدەكەوێتەوە.

چۆن خەوێكی باشت هەبێ لە هاویندا؟

حەوت رێگا بۆ 
كۆنترۆڵكردنی رەبۆ

رووداو - گاردیان

رەبــۆ نەخۆشــییەكی درێژخایەنی كۆئەندامی 

هەناســەیە. بۆڕییەكانــی هەناســەی كەســانی 
تووشبوو بە رەبۆ هەستەوەرە و زیاد لە پێویست 
كاردانــەوەی دەبێــت بــۆ تەنــی بێگانــەی وەك 

تەپوتــۆز و دووكەڵ یان نائارامیی دەروونی و بە 
خێرایی بۆڕی هەوایان تەســك دەبێتەوە، ئەویش 

بە سێ‌ رێگا:

1 - گرژبوونی ماسوولكەكانی چواردەوری بۆڕیی هەوا.
2 - هەوكردنی ناوەكی و هەڵاوســانی رووپۆشــی ناوەوەی 

بۆڕی هەوا.
3 - دەردانی شلەمەنییەكی زۆر لەناو بۆڕیی هەوادا.

و  راســت  رێوشــوێنی  وەرگرتنــی  دەڵێــن  پزیشــكان 
دروســت وادەكات تووشــبووان لــە نۆرەی رەبــۆ دووربن كە 
بــە هەناســەتوندی و خیــزەی زۆری ســنگ جیادەكرێتەوە، 

گرنگترینی ئەو رێوشوێنانەش بریتین لە:

      خاوێنی ماڵەكەت بپارێزە:
هەفتانــە دوو جار بە گســكی كارەبا ماڵەكەت خاوێن 
بكــەوە و لەكاتــی خاوێنكردنەوەیدا ماســك ببەســتە، 
فلتــەری خاوێنكردنــەوەی هــەوای مــاڵ بەكاربهێنــە، 
رووپۆشــی جێگەی نووستنەكەت هەفتانە بشۆ، ئێستا 
رووپۆشــی ئەوتۆی جێگای دانیشتن و نووستن هەن كە 
دژی گەرد و تۆز و تەنی مایكرۆســكۆپین.. ئەمانە هەموو 

وادەكەن رووبەڕووی نۆرەی توندی رەبۆ نەبیتەوە.

   هەمیشە دڵنیابە ئامێری سپرای )بخاخ(ی نەخۆشییەكە 
لە ماڵەوە بەردەست بێت.

نۆرەی رەبۆ رۆژانە لە وڵاتێكی وەك بەریتانیا ســێ كەس 
دەكوژێت، لەكاتێكدا ئەگەر دەرمانی پێویست بەردەست بن، 
دەكرێ رێگە لە سێیەكی ئەم حاڵەتانە بگیرێت. ئەگەر لەكاتی 

نۆرەكەدا كەســەكە خێرا ســپرای و دەرمانەكانی بەكاربهێنێ، 
مەترســی نەخۆشــییەكە لەســەری بەشــێوەیەكی بەرچــاو كەم 

دەبێتەوە.

      لە ئاژەڵە ماڵییەكان دوور بە:
بەشــێك لەو پێكهاتە پرۆتینییانەی كە لەسەر لەشی 
ئاژەڵــە ماڵییــەكان هــەن، دەبنــە هــۆی 
نــۆرەی تونــدی رەبــۆ،  روودانــی 
چونكــە نامــۆن بــە كۆئەندامی 
بەرگری و ئەوەش كاردانەوەی 
توندی كۆئەندامی هەناسەی 
لێدەكەوێتەوە لە تووشبووانی 
رەبــۆدا. ئەگــەر زۆر هۆگری 
ئاژەڵــە ماڵییەكانیــت، ئەوە 
دەبــێ ماوەمــاوە بــە باشــی 

خاوێنیان بكەیتەوە.

وەرزشێكی مامناوەند: 
وەرزشــكردن دەبێتە هــۆی زیادبوونی توانا و 
لێهاتوویی كۆئەندامی هەناسە و كۆئەندامی بەرگریش 
بەهێــز و كارا دەكات، ئــەوەش نــۆرە توندەكانی رەبۆ 
كەمدەكاتەوە، چونكە خودی نۆرەی توندی 
رەبۆ گرفتە لەو دوو بەشەی جەستەدا 
و كارایی و باش كاركردنی ئەوان، 
مەترسیی رەبۆ كەم دەكاتەوە. 
دەریانخستووە  توێژینەوەكان 
وەرزشــەكانی پیــادەڕەوی و 
مەلەوانی و یۆگا لە باشــترین 
تووشبووانی  بۆ  وەرزشــەكانن 
رەبــۆ. بــەڵام وەرزشــە توند و 
تاقەتپڕووكێنــەكان دوور نییە ببنە 
هۆی روودانی نۆرەی توندی رەبۆ، بۆیە 
رێنمایی تووشــبووانی ئەم نەخۆشــییە دەكرێ وەرزشی 
مامناوەنــد بكــەن و لە وەرزشــە تونــد و ورووژێنەرەكان 

بەدووربن.

     ئاشنابە بە هۆكارە رێگەخۆشكەرەكان:
تەپوتۆز، دووكەڵ و بۆنی تیژ لە هۆكارە ســەرەكییەكانی 
نۆرەی رەبۆن، بەڵام هەر كەسە بە چەند هۆكارێكی دیاریكراو 
حاڵەتەكەی زۆر دەئاڵۆزێ، گرنگە هۆكارەكان بناســێتەوە و 

پلانی هەبێ بۆ روونەدانیان لە ماڵەوە.

    مەهێڵە قەڵەو بیت:
دەریانخســتووە  توێژینــەوە  چەندیــن 
زیادبوونــی كێشــی جەســتە دەبێتــە هۆی 
ئاڵۆزبوونی نەخۆشی رەبۆ و وادەكات ئاسان 

كۆنترۆڵ نەكرێت.

    مەشقەكانی هەناسەدان:
توێژینەوەی زانستی دەریخستووە پەیڕەوكردنی 
مەشقەكانی هەناسەی قووڵ دەبێتە هۆی باشكردنی 
كواڵیتی ژیانی تووشبووانی رەبۆ و وایان لێدەكەن 
بــە هێزێكی زیاتــرەوە نۆرەكانی رەبــۆ كۆنترۆڵ 
بكــەن. بــەڵام لەبیــری نەكــەن ئەمــە نابێتــە 
جێگرەوەی دەرمانەكان، بەڵكو وەكوو تەواوكاریی 

ئەوان دەبێ بەكاربێت.

شەش هۆكاری 
دروستبوونی پەڵەی پێست

چ كاتێك ســەردانی 
پزیشك بكەین؟

ئەگــەر پەڵەكە بۆ دوو هەفتە 
بەردەوام بوو بەبــێ ئەوەی رەنگی 

بگۆڕێ، ئەوە باشترە سەردانی پزیشك 
بكــەی بــۆ دیاریكردنــی هۆكارەكــەی. 

هەروەهــا ئەگەر هــاوكات لەگەڵ پەڵەكە 
نیشانەی دیكە هەبوون وەكوو بەرزبوونەوەی 

پلــەی گەرمــی، گۆڕانی ئــارەزووی خواردن و 
لەدەســتدانی كێش، دیسان پێویست بە راوێژی 

پزیشك دەكات.

DW - رووداو

هەندێكجــار لــە خەو هەڵدەســتی و دەبینیت 
پەڵەیەك یان زیاتر لەســەر پێســتت پەیدابووە، 
كاتێــك بیــر دەكەیــەوە هیــچ زەبرێك بــەر ئەو 
شوێنەت نەكەوتووە، پسپۆڕانی هەردوو ماڵپەڕی 
)پریڤێنشن( و )مێنز هێڵس( لە ئەمریكاوە دەڵێن 
زۆربەی كات ئەمە حاڵەتێكی سادەیە و پێویست 

بە نیگەرانی ناكات.

لە نموونەی هۆكارەكانیش ئاماژەیان
 كردووە بە:

   گیادەرمانی و تەواوكەرە خۆراكییەكان:
بەشــێك لــەم تەواوكەرە خۆراكییانە ســیر و 
زەنجەفیل و جینسینگ و رۆنی ماسییان تێدایە، 
ئەمانە ئەگەر بێ ئاگاداری پزیشك بخورێن هەڵەیە، 
چونكە هەم مەرج نییە جەستەی كەسەكە بۆ ئەو 
پێكهاتانــە گونجــاو بێت، هــەم لەوانەیە كارلێك 
لەگەڵ ئەو دەرمانانە بكەن كە بۆ مەبەستی دیكە 

دەخورێن.

 كەمیــی هەندێك لە رەگەزە خۆراكییەكان لە 
جەستەدا:

كەمیی ڤیتامین C یان K دەبێتە هۆی پەڵەی 
پێســت. پســپۆڕە ئەمریكاییەكان دەڵێن كەمیی 
ڤیتامیــن و كانزاكان لــەو كەســانەدا روودەدەن 
كــە خۆراكیان فرەجۆر و فرە رەنگ نییە و تەنیا 
چەند جۆرێكی دیاریكراوی خواردن دەخۆن. بۆیە 
كەسێكی ئاســایی و تەندروست دەبێ ژەمەكانی 
لــە جۆری جیاوازی خــواردن پێكبێن، بۆ ئەوەی 

لە هەموو رەگەزە خۆراكییەكان بەهرەمەند بێ.

 دەرمانەكانی دژە خەمۆكی:
بەشــێك لە دەرمانەكانی دژە خەمۆكی كار لە 
خەپلەكانــی خوێن دەكەن، كاری ئەو خەپلانەش 
رێكخســتنی مەییــن و نەمەیینــی خوێنــە، بۆیە 
تێكچوونــی كارەكانیان دەبێتــە هۆی تێكچوونی 
رەوتی پرۆسەكە و خوێنبەربوونی سادە لە پێست 

كە بەشێوەی پەڵە دەردەكەوێت.

 چوونە تەمەن:
لەگــەڵ چوونە تەمەنــدا موولوولەكانی خوێن 
بەهێــزی و نەرمی لەدەســتدەدەن و بە ئاســانی 

دەتەقــن. تەقینــی ئەو موولوولانــە دەبێتە هۆی 
دزەكردنــی خوێــن بۆ نێو شــانەكانی پێســت و 
دواتریش دروســتبوونی پەڵە. هەروەها پێســتی 
كەسانی بە تەمەن تەنكە و چەورییە پارێزەرەكەی 
لەدەستدەدات، ئەواش وادەكات ئاسانتر زەبر بەر 

موولوولەكانی پێست بكەوێ و بتەقن.

  دەرمانەكانی دژە كڵۆبوونی خوێن:
دەرمانــی دژەكڵۆبوونــی خوێــن بــۆ رێگــری 
لــە جەڵتەی دڵ و مێشــك دەدرێــن بەوانەی لە 
مەترسیدان، هەروەها هەندێك دژە ئازاری وەكوو 
پرۆفیــن و ڤۆڵتارین كە لەمپەر بۆ مەیینی خوێن 
دروســتدەكەن. ئەمانــە هەندێكجــار دەبنە هۆی 
خوێنبەربوون لە موولوولەكانی خوێنی پێســت و 

دروستبوونی پەڵە.

    نەخۆشیی جگەر:
جگــەر بەرپرســە لــە دروســتكردنی چەندین 
مــاددە كــە كاریان رێكخســتنی مەیینی خوێنە، 
بۆیە نەخۆشكەوتنی جگەر لەمپەر دەخاتە بەردەم 
دروســتبوونی ئەو ماددانە، بەو هۆیەوە پرۆسەی 
مەیینی خوێن تێكدەچێ و ئاسانتر خوێنبەربوون 
لــە موولوولەكانــی خوێنی پێســت روودەدات كە 

دروستبوونی پەڵەی لێدەكەوێتەوە.

چارەی سادە لە ماڵەوە:
چاكبوونــەوەی پەڵەی پێســت نزیكــەی دوو 
هەفتــەی دەوێــت، لــەو ماوەیەشــدا رەنگەكەی 
دەگۆڕێ لە شین یان مۆرەوە بۆ سەوز یان زەرد. 
بەڵام ئەگەر لەگەڵ هەســتكردن بە دروستبوونی، 
بۆ ماوەی 10 خولەك سەهۆڵ بخەیتە سەر شوێنی 
پەڵەكە، ئەوە دەبێتە هۆی كرژبوونی موولوولەكان 
و كەمبوونەوەی خوێنبەربوونیان، ئەوەش ناهێڵێ 

پەڵەكە زۆر گەورە ببێ.

رووداو - هەولێر

نزیكــەی 17ســاڵ بەســەر هێرشــەكانی 11ی 
سێپتەمبەردا تێدەپەڕێ و خێزانی ئوسامە بنلادن 
تاوەكو ئێستاش یەكێك لە كاریگەرترین خێزانەكانی 
ســعودیەن، هەرچەند ناوبانگــی كوڕەكەیان باڵی 

بەسەر هەموو دەستكەوتەكانیاندا كێشاوە. 
دایكی ئوســامە بۆ یەكەمجار قایل بووە لەگەڵ 
رۆژنامەی )گاردیەن(ی بەریتانی دابنیشێ و باسی 
ئەو كــوڕەی بكات كە بە دامەزرێنــەری بیرۆكەی 
جیهادیزمــی ســەردەمی مۆدێرن دادەنــرێ. عالیە 
غانم، لەسەر كورسییەك دانیشتووە، لەلای چەپی 
وێنەیەكی ئوســامە بە جلی سەربازییەوە دانراوە، 
لەمبەر و لەوبەریشــی ئەحمەد و حەسەن بنلادنی 
كــوڕی و محەممــەد عەتاســی هاوژینــی دووەمی 

دانیشتوون.
غانم كە لە ناوەڕاستی حەفتاكانی تەمەنیدایە، 
تاوەكو ئێســتاش ســەرۆكی پێشــووی رێكخراوی 
قاعیدە بە "كوڕە خۆشەویستەكە"ی خۆی دەزانێ، 
بۆیەش بە رۆژنامە بەریتانییەكە دەڵێت: "دووریی 
ئەو ژیانی لێ سەخت كردبووم، كوڕێكی باش بوو، 

زۆری خۆشدەویستم".
چەندین پشتی خێزانی بنلادن لە ناوچەی جەددە 
ژیــاون. یەكێك لــە دەوڵەمەندتریــن خێزانەكانی 
شانشــینن. پڕۆژەكانــی بیناســازیی ئــەو خێزانە 
دەســتی باڵای لە دروســتكردنی ســعودیەی نوێدا 
هەبووە و لە دامەزراوە سیاسییەكانی سعودیەشدا 
دەستڕۆیشــتوون، هەرچەند میراتی ئایدیۆلۆژی و 
سیاسیی بنلادن باڵی بەسەر خێزانەكەیان و هەموو 

سعودیەدا كێشاوە. 

بەرپرســێكی باڵای ســعودی ئاماژە بــۆ ئەوە 
دەكات كــە حكومەت مۆڵەتی ئەو دیمانەیەی داوە 
بۆ ئەوەی بیسەلمێنێ هێرشەكانی 11ی سێپتەمبەر 
لەلایەن كەسێكی دوورخراوەوە كراوە نەك كەسێك 
كــە :"دەســت و پێوەندی "ســعودیە بووبێ. كەم 
نیــن ئەوانەی گومان دەكەن بنلادن پەیوەندیی بە 

حكومەتی ریازەوە هەبووبێ.

عالیە غانم، كە بە حەمیدە ئیبراهیم عەتاسیش 
ناســراوە، ئوســامە بــە كەســێكی "شــەرمن" و 
"خوێندكارێكی ئەكادیمیی بەتوانا" وەسف دەكات 
كە لە تەمەنی 20 ســاڵیدا بۆ كەســێكی رادیكاڵ 
گۆڕا، واتە ئەو كاتەی لە زانكۆی شــاعەبدولعەزیز 
خەریكی خوێندنی ئابووری بوو. عالیە دەڵێ: "ئەو 
منداڵێكــی باش بــوو، هەتا ئەو كاتــەی هەندێك 
خەڵكــی لە زانكۆ بینی و مێشــكیان شــۆردەوە. 

ئەوان بۆ ئامانجی خۆیان پارەیان كۆدەكردەوە. من 
هەموو كاتێك پێمدەگوت خۆی لەو كەسانە بەدوور 
بگرێ. ئەو منی زۆر خۆشدەویست، بۆیە هیچكات 

باسی نەدەكرد خەریكی چییە".
لەو ســاڵانەدا ئوســامە لەگەڵ عەبدوڵڵا یوسف 
عــەزام، ئەندامــی ئیخوان موســلیمین، پەیوەندی 
و دۆســتایەتی هەبــوو. عــەزام كە بــە رەچەڵەك 
فەڵەستینییە و لە دەستەی دامەزرێنەری قاعیدەدا 
بووە، بە باوكی جیهادی جیهانی ناسراوە و ئوسامە 
وەكو "باوكی روحی" خۆی مامەڵەی لەگەڵ كردووە، 
لە كاتێكدا هەر ئەویش ئوسامەی قایل كردبوو بۆ 
"جیهاد دژی سۆڤیەت" روو لە ئەفغانستان بكات.

كوڕە گەورەكەی عالیە لە سەرەتای هەشتاكاندا 
رووی لە ئەفغانســتان كرد و بەگوتەی حەســەنی 
برای ئوسامە "سەرەتا هەر كەسێك ئەوی بینیبایە، 
رێزی لێ دەگرت. ئێمەش شانازیمان پێوە دەكرد، 
تەنانەت حكومەتی سعودیەش مامەڵەی كەسێكی 
خانەدانیــان لەگــەڵ دەكرد. بەڵام دواتر ئوســامە 

موجاهیدەكە دەركەوت".
حەســەن كە دایكبرای ئوســامەیە، نازانێ ئەو 
گۆڕانە گەورەیەی براكەی و هەستی خۆی بەرامبەر 
ئوســامە چۆن باس بــكات، بۆیەش بــە رۆژنامە 
بەریتانییەكــە دەڵێ: "وەكو برای گەورە شــانازی 
پێــوە دەكەم، زۆر شــت لەوەوە فێربــووم. بەڵام 
وەكو مرۆڤێك شــانازی پێوە ناكــەم. ئەو بوو بە 

ئەستێرەیەكی جیهانی، بەڵام بۆچی؟ بۆ هیچ".
بەگوێرەی راپۆرتەكە، عالیە بە وردییەوە گوێی 
بۆ قسەكانی حەسەن راگرتبوو، كاتێكیش باسەكە 
هاتەوە سەر قۆناغی گەورەبوونی ئوسامە، جارێكی 
دیكە بە گوڕوتینەوە هاتەوە ناو گفتوگۆكە و گوتی: 

"ئوسامە كەسێكی راشكاو بوو، لە قوتابخانە باش 
بوو، زۆر حەزی لە خوێندن بوو، هەموو پارەكەشی 
لە ئەفغانستان خەرج دەكرد، هەندێكجاریش لەژێر 
ناوی بزنسی خێزانی ئەو كارەی دەكرد. هیچكات 

بە خەیاڵمدا نەهات ئەو دەبێت بە جیهادی".
عالیە خەڵكی لازقیەی سووریایە، لە خێزانێكی 
عەلەویدا گەورە بووە و لە ناوەڕاســتی پەنجاكاندا 
هاتووەتە سعودیە. ئوسامە لە 1957 لەدایكبووە، 
سێ ساڵ دواتر دایك و باوكی لێك جیابوونەتەوە. 
دایكی ئوســامە لە سەرەتای شەســتەكاندا شوو 
بــە عەتاس دەكات كە ئــەوكات كارگێڕی زنجیرە 
كۆمپانیاكانــی بنــادن بوو. محەممــەد بن عەواد 
بنلادن، باوكی ئوســامە، 11 جــار ژنی هێناوە و 

54 منداڵی هەبووە.
كاتێك عالیە غانم دانیشــتنەكەی جێهێشــت، 
ئەحمــەد گوتــی: "17 ســاڵ تێپەڕیــوە و كەچی 
ئەو هەر نایەوێ ئەو راســتییە لەبارەی ئوسامەوە 
قەبووڵ بكات، ئەو نایەوێ لۆمەی ئوسامە بكات، 
بەڵكــو بــەردەوام تاوانەكــە دەخاتــە ئەســتۆی 
دەوروبەرەكەی. ئەو تەنیا دیوە باشەكەی كوڕەكەی 
دەبینــێ، بــەڵام هیچــكات دیــوە جیهادییەكەی 

لەبەرچاو ناگرێ".
هێرشــەكانی 11ی ســێپتەمبەری 2001 بــە 
ئــەو هێرشــانە  رووداوی ســەدە ناودەبردرێــن، 
كاریگەریی راســتەوخۆیان لەسەر نەزمی جیهانی 
و زۆر گۆڕانكاری ئێســتای رۆژهەڵاتی نێوەڕاســت 
دانا كە راســتەوخۆ یان ناڕاستەوخۆ پەیوەندییان 
بەو هێرشــانەوە هەیە. ئەحمەد لەبــارەی یەكەم 
كاردانەوەی خۆیان بەرامبەر بەو هێرشــانە دەڵێ: 
"هەموومان پەشــۆكابووین، هەســتێكی سەیرمان 

خێزانی بنلادن چی لەبارەی كوڕەكەیانەوە دەڵێن؟

 لە خوێندكارێكی شەرمنەوە 
بۆ دامەزراندنی ئەلقاعیدە

دایكی ئوسامە دووجار بۆ بینینی كوڕەكەی چووە قەندەهار

هەبــوو، ئێمــە هــەر لــە 48 كاژێــری یەكەمــی 
دوای هێرشــەكانەوە زانیمان ئوســامە لە پشــت 
هێرشــەكەوەیە. هەموومان، بە گەنــج و پیرەوە، 
هەســتمان بــە شــەرمەزاری دەكــرد و دەمانزانی 
ئاكامــی زۆر ناخۆشــی بــۆ ئێمە دەبــێ. هەموو 
ئەندامانــی خێزانەكەمــان لــە دەرەوە گەڕانــەوە 

سعودیە".

نزیكەی دوو دەیە بەسەر رووداوەكانی واشنتن 
و نیویۆركــدا تێدەپــەڕێ، ئێســتا خێزانی بنلادن 
تاڕادەیــەك ئازادانەتر گەشــت دەكــەن، بەڵام بە 
گوتەی ئەحمەد "ســەرەتا لە ســعودیە قەدەغەی 
گەشــتمان لەســەر دانرا و ئەوەنــدەی بۆیان كرا 
چاودێریی خێزانەكەیان كردین". ئەمە جگە لەوەی 
بــۆ ماوەیەكی زۆر هەمــوو ئەندامانــی خێزانەكە 

لێپرسینەوەیان لێدەكرا.

هەوڵــی  چەندینجــار  ســعودیە  حكومەتــی 
گەڕاندنــەوەی بنلادنــی دا، دوو جاریــان لەلایەن 
توركی بن فەیســەڵ، شــازادەی ســعودیەوە بوو. 
یەكەمجــار لە ســاڵی 1996 بوو، كاتێك شــازادە 
ســعودیەكە لەگــەڵ مــەلا عومــەر، ســەركردەی 
ئەوكاتــی تاڵیبــان كۆببــووەوە. دووەمجاریش لە 
1998 كاتێك مەلا عومەر بە راشكاوانەتر لە جاری 
پێشــوو گوتبووی "چۆن لێپرســینەوە لە پیاوێك 
دەكــەن كە هەمــوو ژیانی خۆی بــۆ یارمەتیدانی 

موسڵمانان تەرخان كردووە".
ســاڵێك دواتر عالیە بــۆ دوایینجار لە ناوچەی 
قەندەهــار دوو كــەڕەت چــاوی بــە كوڕەكــەی 
كــەوت. عالیە ســەبارەت بە ســەردانەكەی خۆی 
بە )گاردیــەن( دەڵێ: "شــوێنەكەی لەنزیك ئەو 
فڕۆكەخانەیە بوو كە لە رووسەكانیان وەرگرتەوە. 
زۆر دڵخــۆش بوو بەوەی پێشــوازیمان لێدەكات، 
هەموو رۆژێك بە ناوچەكەدا دەیگێڕاین. ئاژەڵێكی 

بۆ سەربڕین و جەژنێكمان رێكخست".
لــە مانگی ئایــاری 2017دا تۆمارێكی دەنگیی 
حەمــزەی كــوڕی ئوســامە بنــادن بڵاوبــووەوە 
كــە تێیــدا داوا دەكات قاعیــدە "جــووەكان" و 
"خاچپەرســتەكان" بكەنە ئامانج. گومان دەكرێ 
حەمزە ســەركردەی داهاتووی ئەو رێكخراوە بێت 
كە ناوەكــەی بەناوی باوكییەوە گرێــدراوە. بەڵام 
كەســوكارەكەی لە جەددە ســەر رادەوەشــێنن و 
حەسەنی مامی دەڵێت: “ئەگەر حەمزە ئێستا لام 
بووایە، پێمدەگوت خوا هیدایەتت بدات، باش بیر 
لەو شتە بكەوە كە دەیكەیت و بەو رێگایەدا مەڕۆ 

كە باوكت پێیدا رۆیشت".

دایكی بنلادن

مێشكی 
كوڕەكەمیان 
شۆردبووەوە

برایەكی ئوسامە

دایكم تەنیا دیوە 
باشەكەی ئوسامە 
دەبینێ

رووداو - هەولێر

لە هاوینی 2017 سعودیە و ئیمارات پلانێكی 
بەرفراوانی هێرشــی سەربازییان بۆ سەر قەتەر 
داڕشتبوو. وەزیری دەرەوەی پێشووی ئەمریكا 
رۆڵی ســەرەكی لە هەڵوەشاندنەوەی پلانەكەدا 
هەبوو، بەڵام هەر ئەوە بووە هۆی ئەوەی چەند 

مانگێك دواتر لەسەر كار لابدرێ.
چەنــد مانگێك دوای لــە كار لادانی رێكس 
تیلەرسن، وەزیری دەرەوەی پێشووی ئەمریكا، 
ســەرچاوە میدیاییەكان ئاماژەیان بۆ ئەوە كرد 
كە ئیماراتی عەرەبی و سعودیە زۆرترین لۆبییان 
كــردووە بۆ ئەوەی تیلەرســن لە پۆســتەكەی 
لابــدرێ، لــە كاتێكدا هــەردوو وڵاتەكە ئەویان 
بــە هــۆكاری شكســتی پلانەكەیــان دەزانــی. 
رۆژنامــەی  حوزەیرانــی  مانگــی  راپۆرتێكــی 
)نیویۆرك تایمز(ی ئەمریكی ئاشــكرای دەكات 
كە: "یوســف عوتەیبــە، باڵیــۆزی ئیمارات لە 
ئەمریــكا، ســێ مانگ پێشــتر ئــاگاداری ئەوە 
بوو كە تیلەرســن لەسەر كار لادەدرێ و مایك 
پۆمپیۆ )وەزیری دەرەوەی ئێســتای ئەمریكا( 

شوێنی دەگرێتەوە".
قەیرانــی دیپلۆماتیك و بازرگانیی كەنداو لە 
ناوەڕاســتی ساڵی رابردووەوە دەستیپێكرد، لە 
ئاكامیشدا سعودیە، میسر، بەحرەین و ئیماراتی 
عەرەبــی پەیوەندییان لەگــەڵ قەتەر پچڕاند و 
ســنوورە ئاســمانی، وشــكانی و دەریاییەكانی 
خۆیان بەڕووی ئەو وڵاتەدا داخســت. ئەو كات 
تیلەرسن زانیبووی سعودیە و ئیمارات بەنیازی 
هێرشــی سەربازین بۆ ســەر قەتەر، بۆیەش لە 
كۆمەڵێك پەیوەندیی تەلەفۆنیدا داوای لەو دوو 
وڵاتــە كردبــوو خۆیان لە هەنــگاوی لەو جۆرە 

دوور بگرن. 
بەرپرســێكی هەواڵگریــی ئەمریــكا و دوو 
كاربەدەســتی پێشــووی وەزارەتــی دەرەوەی 
)ئینتەرســێپت(ی  ماڵپــەڕی  بــۆ  ئەمریــكا 
ئەمریكییــان ئاشــكرا كــردووە كــە تیلەرســن 
داوای لە شــای ســعودیە، شــازادەی جێنشین 
و وەزیــری دەرەوەی ریــاز كــردووە بەهەمــوو 

شــێوەیەك خۆیــان لــەو هەڵمەتە ســەربازییە 
دووربگــرن، ئەگینــا دۆخەكە ئاڵۆزتــر دەبێ. 
وەزیــری دەرەوەی پێشــووی ئەمریــكا داوای 
لــە جەیمز مەتیس، وەزیــری بەرگریی ئەمریكا 
كردبوو لەگەڵ هاوتا سعودیەكەی قسە بكات و 
مەترسییەكانی ئەو دەستدرێژییە سەربازییەیان 

بۆ روون بكاتەوە.
نزیكــەی 10 هــەزار ســەرباز، راوێــژكاری 
ســەربازی و بــارەگای دەرەكیــی فەرماندەیی 
ناوەندیی ئەمریكا لە بنكەی ئاسمانی ئەلعودەید 
لــە نزیــك دەوحــە جێگیــرن، هــەر چەشــنە 
هێرشێكی سەربازیی سعودیە و هاوپەیمانەكانی 
بۆ ســەر قەتەر كێشــەی گەورەی بۆ ئاسایشی 

ئەو هێزانە دروست دەكرد.
هــۆی  بــووە  تیلەرســن  گوشــارەكانی 
پاشــگەزكردنەوەی محەممــەد بــن ســەلمان، 
شــازادەی جێنشینی ســعودیە كە دەترسا ئەو 
هێرشــە پەیوەندییەكانــی ئەمریكا و ســعودیە 
ئاڵــۆز بكات. چەند هەفتەیەك دوای قەیرانەكە 
محەممــەد بن ســەلمان پلەكەی لە شــازادەوە 
بۆ شــازادەی جێنشــین بەرزبووەوە. بەڵام بە 
گوێــرەی بەرپرســێكی هەواڵگــری ئەمریكی و 
ســەرچاوەیەكی نزیــك لــە خێزانی شــاهانەی 
شــازادەی  زایــد،  بــن  محەممــەد  ئیمــارات، 
جێنشــینی ئەبوزەبی بە هەوڵەكانی تیلەرســن 

دڵگران بووە.
بەپێــی راپۆرتەكــە، هەواڵگــری قەتــەر لە 
سەرەتای هاوینی پارساڵ بە پلانەكەی زانیبوو 
و یەكســەر ئەمریــكای ئــاگادار كردبــووەوە. 
پلانەكــە هێرشــی هێــزی پیــادەی ســعودیە 
كیلۆمەتــر  ئیمــارات هەتــا قووڵایــی 110  و 
بەنــاو خاكی قەتــەر و داگیركردنــی دەوحەی 
تیلەرســن  هەوڵەكانــی  بــەڵام  لەخۆدەگــرت، 
رێگەی لە جێبەجێكردنی گرت. )ئینتەرسێپت( 
ئاشــكرای دەكات ئەگەر هەوڵەكانی تیلەرســن 
نەبووایــە، چەنــد هەفتەیــەك دواتــر پلانەكە 

جێبەجێ دەكرا.
رۆبێــرت ماڵی، ســەرۆكی گروپــی قەیرانی 
نێودەوڵەتــی، ئامــاژە بــۆ ئــەوە دەكات كــە 

بەرپرســانی قەتــەر لــە مــاوەی یەك ســاڵی 
رابردوودا بەردەوام رایانگەیاندووە كە ســعودیە 
و ئیمــارات پلانــی هێــرش بۆ ســەر قەتەریان 
هەبوو، بەڵام دەســتتێوەردانی ئەمریكا هەموو 

شتەكانی راگرت.
لــە مانگــی حوزەیرانــی 2017، وەزارەتــی 
دەرەوەی ئەمریــكا رایگەیانــد "زیاتــر لــە 20 
پەیوەندیــی تەلەفۆنیمــان لەگــەڵ لایەنەكانی 
كەنــداو و نێوەندگیــرەكان هەبوو"، بێ ئەوەی 
هیــچ ئاماژەیــەك بــەو هەڕەشــە ســەربازییە 
بكــەن كە لەســەر قەتــەر هەبووە. تیلەرســن 

پێــش وەرگرتنی پۆســتی وەزارەتی دەرەوەی 
ئەمریــكا، بەڕێوبەری گشــتیی و جێبەجێكاری 
كۆمپانیای زەبەلاحی ئیكسۆن مۆبیل بوو، هەر 
بۆیەش ناسیاوییەكی باشی لەگەڵی بەرپرسانی 

هەردوو لای كێشەكەدا هەبوو.
یەكەمــی  هەفتەكانــی  لــە  تیلەرســن 
مەلەفــی  دەیزانــی  دەســتبەكاربوونییەوە 
بەتەواوەتــی  ئەمریــكا  دەرەوەی  سیاســەتی 
رادەســتی وەزارەتەكــەی نەكراوە و بەشــێكی 
زۆری پەیوەندییەكانــی نێوان كۆشــكی ســپی 
و وڵاتانــی كەنــداو لە رێگەی جارد كۆشــنەر، 

ئەمریــكاوە  ســەرۆكی  راوێــژكاری  و  زاوا 
دەكرێن. راپۆرتێكی شــوباتی 2017ی گۆڤاری 
)پۆلیتیكــۆ(ی ئەمریكــی ئاشــكرای كردبــوو 
كۆشــنەر پەیوەندییەكــی بەردەوامــی لەگــەڵ 

ئەلعوتەیبەدا هەبووە. 
)ئینتەرســێپت(  راپۆرتەكــەی  بەگوێــرەی 
بەرپرســانی ســعودیە و ئیمــارات پێیان باش 
بوو كێشــەكانی خۆیان لە رێگەی كۆشنەرەوە 
بــە كۆشــكی ســپی بگەیەنــن، نەك ئــەوەی 
پشــت بە دامەزراوە دیپلۆماســی، سەربازی و 

هەواڵگرییەكانی ئەمریكا ببەستن.

ژمارەیەك لە شــارەزایان پێیانوایە پاڵنەری 
پلانی هێرشــی ســەربازی بۆ سەر قەتەر تەنیا 
سیاســی نەبووە، بەڵكو ســعودییەكان چاویان 
لــە ســندوقەی یەدەكی نیشــتمانیی قەتەریش 
بــوو، كە زیاتر لە 320 ملیــار دۆلاری تێدایە. 
ئابوورییەكــەی  زۆری  بەشــی  كــە  ســعودیە 
لەســەر هەناردەكردنــی نەوتە، بــە قۆناغێكی 
ســەختی ئابووریدا تێدەپەڕێ. لە ماوەی ســێ 
ســاڵی دەســەڵاتی شا ســەلماندا، یەك لەسەر 
ســێی پــارەی یەدەكی نیشــتمانیی ســعودیە 
دابەزینــی  بــۆ  بەشــێكی  كــە  خەرجكــراوە، 
بەرچاوی نرخەكانی نەوت و بەشێكی دیكەشی 
بــۆ بەرزبوونەوەی خەرجییەكانی شــەڕی دژی 

حووسییەكانی یەمەن دەگەڕێتەوە.
جیــا لەمــە ســعودیە بــۆ جێبەجێكردنــی 
پــڕۆژەی رۆئیــای 2030 و گۆڕینی سیســتەم 
و ســەرچاوە ئابوورییەكانی سعودیە پێویستی 
بــە دەیــان ملیار دۆلارە. چەنــد مانگێك دوای 
شكســتهێنانی پلانی هێرشــە ســەربازییەكان 
بــۆ ســەر قەتــەر، حكومەتی ســعودیە دەیان 
شــاهانەی  خێزانــی  ئەندامــی  و  بەرپــرس 
سعودیەی دەســتگیركرد، هەندێك سەرچاوەی 
ئاگاداری ســعوودی ئاماژە بۆ ئەوە دەكەن ئەو 
هەڵمەتە 100 ملیار دۆلاری بۆ ناو خەزێنەكانی 

حكومەت گەڕاندووەتەوە.
دوو ســەرچاوەی نزیك لە خێزانی شاهانەی 
سعودیە و ئیمارات بە ماڵپەڕە ئەمریكییەكەیان 
بــن  2017ەوە  پاییــزی  لــە  راگەیانــدووە 
ســەلمان و بــن زایــد لۆبیكــردن بــۆ لادانــی 
تیلەرســن لەسەر كورســی وەزارەتی دەرەوەی 
ئەمریكایان دەســتپێكرد. رێكس تیلەرســن لە 
رۆژی 13ی ئــاداری ئەمســاڵ لەســەركار لادرا 
و ســەرچاوەیەكی ئاگاداریش ئاشكرای دەكات 
كاتی لەسەر كارلادانی تیلەرسن زۆر پەیوەندی 
بــە ســەردانەكەی 19ی ئــاداری محەممەد بن 
ســەلمان بۆ ئەمریــكا هەبوو كە مــاوەی یەك 
مانگــی خایاند. گرێبەســتەكانی كڕینی چەكی 
لە ئەمریكا و قەیرانی دیپلۆماســی و بازرگانیی 

كەنداو تەوەری سەرەكی سەردانەكە بوو.

تیلەرسن رێی لێگرت و لە كارەكەی لادرا

سعودیە پلانی بۆ هێرشكردنە سەر قەتەر داڕشتبوو

سعودیە چاوی بڕیبووە خەزێنەكەی قەتەر كە 320 ملیار دۆلاری تێدایە

ئوسامە بنلادن..

ئیســرائیل لــە دوو مانگی رابــردوودا قایل بووە 
بــەوەی كێشــە بــۆ ئۆپەراســیۆنەكانی حكومەتی 
ســووریا لە پارێزگاكانی باشــوور دروســت نەكات. 
گومــان دەكــرێ ئیســرائیل دڵنیایی لە رووســیا و 
ســووریا وەرگرتبێ كە میلیشیاكانی سەر بە ئێران 
لە بەرزاییەكانی جۆلان دوور رابگیرێن، پێشــدەچێ 
ئیســرائیل گەیشتبێتە ئەو بڕوایەی هێزەكانی سەر 
بە تاران ناتوانن هیچ هەڕەشــەیەكی جددی لەسەر 
ئاسایشــی نیشــتمانیی ئەو وڵاتە دروســت بكەن. 
بەڵام ناوەندێكی لێكۆڵینەوەی ئیســرائیلی هەردوو 

بۆچوونەكە رەتدەكاتەوە.
پەیمانگای لێكۆڵینەوەكانی ئاسایشی نیشتمانیی 
تەلەڤیڤ )INSS( لە دوایین راپۆرتی خۆیدا دەڵێت: 
"فەرمانــدە ئێرانییــەكان و چەكــدارە شــیعەكان، 
بەجۆرێ لەناو هێزە لۆكاڵییەكانی سووریادا ئاوێتە 
بوون كە ئەستەمە رووسەكان و حكومەتی سووریا 
بیانەوێ یان بتوانن رێگە لە ئامادەگیی ئێران لەسەر 
خاكی سووریا بگرن". بەشێك لەمەش بۆ بەشداریی 
قووڵ و فرەلایەنی ئێران لە شەڕی نێوخۆی سووریادا 

دەگەڕێتەوە.
ئێران لە ســاڵی 2012ەوە بەشێوەیەكی كارا لە 
شــەڕی نێوخۆی سووریادا بەشدارە، ئامانج لەوەش 
هێشتنەوەی ئەسەد و قایمكردنی پێگەی تاران بووە 
لــە ســووریا. راپۆرتەكە ئەم جۆرە بەشــدارییە بە 
"مۆدێلــی ئێرانی" ناودەبات كە تێیدا ئێران "پشــت 
بە دروستكردنی كۆمەڵێك هێزی ژێر فەرمانی خۆی 

دەبەستێ".
راپۆرتەكــە لە رێگەی بەدواداچــوون و دیمانەی 
چالاكڤانــە ســوننەكانی ســووریاوە ئامادەكراوە و 
زۆربەیان بڕوایان وایە كە لە ساڵی 2012 وە تاوەكو 
ئێستا "ئێران ئەكتەری باڵادەستی سووریایە، نەك 
رووســیا". چونكە لە شەڕە مەیدانییەكاندا "قسەی 
ئێران دەیخوات" و بەڕاوێژ لەگەڵ رووسیا و سووریا 

ریتمی شەڕەكان دیاری دەكات.
پەیمانگە ئیســرائیلییەكە تیشــك دەخاتە سەر 
رۆڵی كارای ئێران لە كۆنتڕۆڵكردنەوەی ناوچەكانی 
ژێر دەســەڵاتی ئۆپۆزیسیۆن. لە ئۆپەراسیۆنەكاندا 
راوێــژكارە ئێرانییــەكان لە ناوچەكــە دەكۆڵنەوە، 
ئۆپەراســیۆنەكە  ســەركەوتنی  ئەگەرەكانــی 
هەڵدەسەنگێنن، دواتر لەگەڵ فەرماندە و راوێژكارە 
رووســەكان كۆدەبنەوە بۆ ئەوەی هێرشــە وشكانی 
و ئاســمانییەكان رێكبخەن. پاشــان بــۆ ئامانجی 
گەمــارۆدان هێــز رەوانــەی ناوچەكــە دەكــرێ و 
هاوكاتیــش هێرشــی ئاســمانیی هێزە رووســی و 
ســوورییەكان بۆ ســەر ناوچەكە دەســتپێدەكات. 
دواییــن قۆناغیش هێرشــی هێزەكانــی پیادەیە كە 

لەگەڵ دەســتپێكردنیاندا دانوســتاندنی رووسەكان 
لەگــەڵ ســەركردەكانی ئۆپۆزیســیۆن لەناوچەكــە 

دەستپێدەكات. 

 تەوەرە سەرەكییەكانی "مۆدێلی 
ئێرانی"

بەگوێــرەی راپۆرتەكــە، میتــۆد یــان مۆدێلــی 
كاركردنی ئێران لە ســووریا پێویستی بە كۆمەڵێك 
تەوەرە بۆ ئەوەی هەم بەشــار ئەســەد، ســەرۆكی 
سووریا، لەسەر كورسی دەسەڵات بهێڵێتەوە و هەم 
نفووزی جوگرافیایی و سەربازیی ئێران لە سووریا و 

رۆژهەڵاتی نێوەڕاست بپارێزێ.
تەوەری یەكەمیان مسۆگەركردنی "بڕبڕەی پشتی 
ســووریا"یە كە شارە ســەرەكییەكانی ناوەڕاست و 
باكووری سووریا دەگرێتەوە. ئامادەكارانی راپۆرتەكە 
پێیانوایە مەرجی بنەڕەتیی ســەركەوتن لە سووریا 
بریتییــە لە مســۆگەركردنی كۆنترۆڵی ئەو بڕبڕەیە 
كە لە درعاوە بەناو شــار و پارێزگاكانی ناوەڕاستدا 

دەڕوات و هەتا حەلەب و لازقییە درێژ دەبێتەوە.
ناوچــە  كۆنتڕۆڵكردنــی  دووەمیــان  تــەوەری 
سنوورییەكانە، بۆ ئەوەی لە ئێرانەوە هەتا دەریای 
نێوەڕاســت ناوچەیەكی یەكدەست لەژێر چاودێریی 
ئێراندا بێــت. راپۆرتەكە ئاماژە بۆ ئەوە دەكات كە 
بــۆ وەدیهێنانی ئەو ئامانجە، ئێرانییەكان لە ناوچە 
ســنوورییە ئاســانەكانەوە دەســتیان پێكردووە و 
بەرەبــەرە روویــان لــە ناوچە ســەختەكانی وەكو 
دەوروبەری دیمەشق و باشــووری سووریا كردووە. 
ئامانجی دواتری ئێرانیش زۆنی كوردیی ســووریا و 
پارێزگای ئیدلیب دەبێ كــە یەكەمیان ناوچەیەكی 
ســنووریی زۆری نێــوان عێراق و ســووریا پێكەوە 
دەبەســتێتەوە و ئــەوەی دووەمیــان تاكــە بنكەی 
سەرەكیی ئۆپۆزیسیۆنی عەرەبی سوننەی سووریایە.
سێیەم تەوەر لۆجیستیكە، كە پاراستنی بۆ ئێران 
و ئامانجە درێژخایەنەكانی لە ســووریا و رۆژهەڵاتی 

نێوەڕاســت گرنگە. پەیمانگە ئیســرائیلییەكە ئەوە 
دەخاتــەڕوو كە ئەو رێڕەوە لە ئێرانەوە بۆ ســووریا 
و لەوێشــەوە بــۆ لوبنــان بە عێراقــدا تێدەپەڕێ و 
پاراســتنی ئەو رێڕەوەش بۆ گواستنەوەی چەكدار، 

چەك و پێداویستی زەروورییە. 
دواییــن تــەوەر كــە هەوڵەكانی ئێرانی لەســەر 
دەســووڕێتەوە، بریتییە لە تــەوەری بازرگانی، بۆ 
ئەم مەبەســتەش ئێران پشــت بە هێڵــی "بڕبڕەی 
پشــتی ســووریا" دەبەستێت كە لە ســنوورەكانی 
توركیــاوە بــۆ ســنوورەكانی ئوردن لە باشــوور و 
لەوێشــەوە بۆ ســنوورەكانی وڵاتانی كەنــداو درێژ 
دەبێتــەوە. بەگوێــرەی راپۆرتەكە ئــەم تەوەرە بۆ 
ئێران گرنگە، لەبەر ئەوەی باری سەرشانی تاران بۆ 

ئاوەدانكردنەوەی سووریا سووك دەكات.

پێكهاتەی هێزەكانی سەر بە 
ئێران

راپۆرتەكــەی )INSS( ئاماژە بــۆ ئەوە دەكات 
كــە ئێران لــە رێگەی كۆمەڵێك هێــزی جیاجیاوە 
پــەرە بە نفوزی خۆی لە ســووریا دەدات. یەكێك 
لەو هێزانەش ســوپای قودســی ســەر بە سوپای 
پاســدارانە كــە ژمارەیان بەپێــی گۆڕانكارییەكانی 

مەیدانی شەڕی نێوخۆی سووریا لە 2000 كەسەوە 
بۆ 5000 كەس گۆڕاوە. بەگوێرەی راپۆرتەكە، ئەو 
هێزانە لــە قۆناغی یەكەمدا ئەركی بەرگریكردن لە 
رژێمی ئەسەد و دامەزراوەكانی هەبوو، بەڵام لەگەڵ 
بەرەوپێشچوونی شەڕەكە لە قازانجی رژێم، ئەركی 
ئەو هێزانەش لە بەرگرییەوە بۆ هێرشــكردنە سەر 

جومگەكانی دەسەڵاتی ئۆپۆزیسیۆن گۆڕا.
دووەم هێزیان "هێزەكانی بەرگریی نیشــتمانیی 
سووریا"یە، لە ساڵانی ســەرەتای شەڕی نێوخۆی 
ســووریا بە هاریكاری و راوێــژی ئێران دامەزراوە و 
هاوتایە لەگەڵ هێزەكانی حەشدی شەعبی عێراق و 
حیزبوڵــای لوبنان. ئەو هێــزە، كە گومان دەكرێ 
90 هەزار چەكداری هەبێ، بەشێوەیەكی سەرەكی 
لە خۆبەخشــە عەلەوی و شیعەكان پێكدێ، بەڵام 

خەڵكی ناوچەكانی دیكەشی تێدایە.
"هێزەكانی بەرگریی لۆكاڵی" یەكێكی دیكە لەو 
هێزانەن كە بە دەستپێشــخەریی ئێران دامەزراون. 
ئەو هێزە لە پۆلیس و چەكدارە ئەمنییەكان پێكدێ 
و ژمارەیــان نزیكــەی 50 هەزار چەكــدار دەبێت. 
پەیمانگــە ئیســرائیلییەكە دەڵێــت فەرماندەكانی 
حیزبوڵڵای لوبنان و ئێران لەناو ئەو هێزانەدا جێی 

خۆیان كردووەتەوە.

بەگوێرەی راپۆرتەكە، ئێران پشــت بە میلیشیا 
شــیعەكانی پاكســتان )فیرقەی زەینەبیــوون( و 
ئەفغانســتان )لیوای فاتمیوون( دەبەستێ. گومان 
دەكــرێ ژمارەی ئەو میلیشــیایانە لە نێوان 10 بۆ 
15 هەزار چەكدار بێ. ئێران، بە هاوئاهەنگی لەگەڵ 
حكومەتی ســووریا، هانی ئەو چەكدارانەی داوە بە 
خێزانەكانیانەوە كۆچ بكەنە سووریا و لەوێ ئاوێتەی 
كۆمەڵگای ســووری ببن، بۆ ئەوەی لــە داهاتوودا 
بڕیــاری دەركردنی هێزە بیانییەكان ئەو چەكدارانە 
خێزانەكانیــان  و  چەكدارانــە  ئــەو  نەگرێتــەوە. 
لــەو گــەڕەك و ناوچانــە نیشــتەجێ دەكرێــن كە 
خەڵكی ســوننەی ناوچەكە چۆڵیــان كردوون، لەم 
رێگەیەشەوە شــوناس و ژمارەی شیعە لە سووریا 

بەرز دەكرێتەوە.
میلیشیا شیعەكانی عێراق و لوبنان لە سووریا 
رۆڵێ هێرشی خێرایان پێدراوە، ئەو میلیشیایانە 
هێزی وەكو عەسایبی ئەهلی حەق، بزووتنەوەی 
حیزبوڵــا ئەلنوجەبا، لیــوای زولفەقــار، لیوای 
ئەبولفەزڵی عەبباس و یەكەكانی رەزوانی حیزبوڵڵا 
و ژمارەیەك میلیشیای بچووكتر لەخۆدەگرێ. لە 
گەرمەی هێرشــەكانی حكومەتی سووریا بۆ سەر 
ناوچەكانی ژێر دەسەڵاتی ئۆپۆزیسیۆن، ژمارەی 

ئــەو هێزانــە نزیكــەی 30 هەزار چەكــدار بووە. 
جیاوازیــی ئەو میلیشــیایانە لەگــەڵ ئەفغانی و 
پاكستانییەكان ئەوەیە لەگەڵ تەواوبوونی ئەركە 

سەربازییەكەیان دەگەڕێنەوە وڵاتی خۆیان.
حیزبوڵــای لوبنــان یەكێــك لــە گەورەترین 
یارمەتیدەرانــی ئێران بۆ شــەڕی ســووریا بووە، 
كــە ژمارەیــان لــە شــەڕەكەدا لە نێــوان 4000 
بــۆ 9000 چەكــدار بووە. ئەوانیــش لە قۆناغی 
یەكەمی شەڕەكەدا ئەركی پاراستنی دەسەڵات و 
دامەزراوەكانی رژێمی ســووریایان لە ئەستۆ بوو. 
بەڵام دواتر ئەركی شەڕی كۆنترۆڵكردنەوەی شارە 
گەورەكانی سووریا )لەوانەش حەلەب( و راهێنانی 

میلیشیا شیعەكانی پێ سپێردرا.
ژمارەیەك لەو چەكدارە شــیعانەی لە شــەڕی 
نێوخۆی سووریادا هاوكاریی ئەسەد دەكەن، سەر 
بە هیچ میلیشــیا و گرووپێكــی چەكداری نین و 
لە شــەڕەكەدا یارمەتی لۆجســتیكی و سەربازی 
پێشــكەش بە ئەســەد دەكەن. ئــەو چەكدارانە 
پشتیوانی دارایی لە ئێران وەردەگرن و هاوشێوەی 
چەكدارانــی میلیشــیا عێراقییــەكان و حیزبوڵڵا 
دوای تەواوبوونی ئەركەكەیان دەگەڕێنەوە وڵاتی 

خۆیان.

رووداو- هەولێر

سەرەتای ئەم مانگە ئیدارەی ئەمریكا بەهۆی 
بەندكردنی قەشەیەكی ئەمریكی، ژمارەیەك سزای 
ســەپاندە ســەر دوو بەرپرســی باڵای حكومەتی 
توركیا. هەرچەندە ســزاكان ســیمبۆلیكن، بەڵام 
كاریگەریــی گەورەیــان لەســەر بەهــای لیــرەی 
توركی دانــاوە و گرژییەكی نوێیان لە پەیوەندی 
دوو هاوپەیمانــی ناتــۆدا دروســتكرد. ئەمریــكا 
ئەو قەشــەیە و ســێ هاووڵاتی دیكەی ئەمریكی 
بــە "بارمتە" ناودەبــات، كە توركیا بۆ وەرگرتنی 
خاڵ لە كێشــەكانی دیكەی نێــوان هەردوو وڵاتدا 

بەكاریان دەهێنێ، توركیاش تۆمەتباریان دەكات 
بەوەی دەســتیان لە هەوڵــی كودێتای تەمووزی 
2016دا هەبــووە و كــوردی ئــەو وڵاتــە دەكەنە 

مەسیحی.
رۆژی هەینــی وەزیرانــی دەرەوەی ئەمریكا و 
توركیا لە ســینگاپوور كۆبوونەوە، بەڵام لەدوای 
كۆبوونەوەكــە تاكە بەڵێنێك كە دایان، ئەوە بوو 
هەردوولا رێككەوتوون لەســەر ئەوەی كێشــەكان 
چارەســەر بكەن، بەبێ ئــەوەی وردەكاریی زیاتر 

لەسەر میكانیزمەكانی چارەسەر بخەنەڕوو.
كۆبوونەوەكــە دوای ئــەوە هــات كــە رۆژی 
ئەمریــكا  گەنجینــەی  وەزارەتــی  چوارشــەممە 

رایگەیانــد، خەریكــی ئامادەكاریــن بــۆ ئەوەی 
ســزا بەســەر عەبدولحەمید گول، وەزیــری داد و 
ســولەیمان ســویلو، وەزیری نێوخــۆی توركیادا 
بسەپێنن. حكومەتی ئەمریكا هەردوو بەرپرسەكە 
تۆمەتبــار دەكات بــەوەی دەســتیان هەبووە لە 
دەستگیركردنی قەشە ئەندرۆ برونسن كە ماوەی 
دوو دەیەیــە لــە توركیــا كار دەكات و لە 2016 
دەســتگیر كــرا. بەپێــی بڕیارەكــەی وەزارەتی 
گەنجینــە كــە بــە فەرمانــی ســەرۆكی ئەمریكا 
دەركــراوە، هەموو موڵك و ماڵی ئەو دوو وەزیرە 
توركــە لــە ئەمریــكا ســڕ دەكرێــن و مامەڵەی 

ئابووریش لەگەڵیان قەدەغە دەكرێ.

بۆچی كێشەكان گەیشتنە ئەم خاڵە؟
رابــردووش،  هەفتــەی  ســەرەتای  تاوەكــو 
ئەمریكییــەكان پێیانوابــوو توانیویانــە لەگــەڵ 
حكومەتی توركیا رێكبكەون و برونســن رەوانەی 
ماڵــەوە بكەنەوە. ژمارەیەك بەرپرســی ئەمریكا 
و توركیا بە ئاژانســی )بلومبێرگ(ی ئەمریكییان 
راگەیاندووە بەرپرسانی واشنتن قایل بوون بەوەی 
لە بەرامبەر ئازادكردنی برونســن ســزای سووكتر 
بــۆ هاڵك بانك دابنێن و محەممەد هاكان ئاتیلا، 
بەڕێوەبەری بانكەكە رەوانەی توركیا بكەنەوە بۆ 

ئەوەی ماوەی بەندییەكەی لەوێ تەواو بكات.
ئاژانســە ئەمریكییەكە ئاشكراشی كردووە كە 
دۆناڵد ترەمپ، سەرۆكی ئەمریكا، بۆ شیرینكردنی 
دەمــی توركــەكان لەگــەڵ بنیامیــن نتانیاهــو، 
سەرۆكوەزیرانی ئیسرائیل قسەی كردووە و داوای 
ئازادكردنی ئیبــرۆ ئۆزكانی لێكردووە كە لەلایەن 
حكومەتی ئیســرائیلەوە تۆمەتــی هاوكاریكردنی 

بزووتنەوەی حەماسی درابووە پاڵ.
ئۆزكان رۆژی 16ی تەمووزی رابردوو ئازادكرا، 
بەرپرســانی واشــنتن چاوەڕێیان دەكــرد لایەنی 
توركیش بەڵێنەكانی خۆی بەرێتەسەر و لە رۆژی 
18ی تەمووزدا برونسن ئازاد و دیپۆرتی ئەمریكا 
بكات. ســەرچاوەكان لەنــاو حكومەتی توركیا و 
ئەمریــكا بە )بلومبێرگ(یان راگەیاندووە ئەنقەرە 
لەدوایین ســاتەكاندا هەڵوێســتی خــۆی گۆڕی و 
مەولود چاوشئۆغڵو داوای كردبوو كەیسی هاڵك 
بانــك بەتەواوەتی دابخرێ، بەمــەش رێككەوتنە 
نهێنییەكــەی ئەمریكا و توركیا هەڵوەشــایەوە، 

بەبێ ئەوەی ئەمریكا هیچی دەستكەوتبێ.
ئیدارەی كۆشــكی ســپی لە رێگەی كەسێكی 
نزیك لە رەجەب تەیب ئەردۆغان، سەرۆككۆماری 
توركیاوە هەوڵی رێككەوتن لەگەڵ ئەنقەرەی داوە، 
بەڵام هەر لەسەرەتاوە ئەمریكییەكان دڵنیا نەبوون 
لەوەی لایەنی توركی بەباشی لە ئاكامەكانی سزای 

ئەمریكا لەسەر ئابووریی توركیا تێبگەن.
هاڵــك بانــك یەكێــك لــە بانكــە حكومییە 
گەورەكانــی حكومەتــی توركیایە، كە لە ســاڵی 

1933 دامــەزراوە و ئێســتا بەشــێكی گەورە لە 
ناكۆكییەكانی ئەمریكا و توركیا لەخۆدەگرێ. ئەو 
بانكە توركییە تۆمەتبارە بەوەی لە نێوان ئاداری 
2012 بۆ تەمووزی 2013 )واتە ئەو كاتەی سزا 
نێودەوڵەتییە ئەتۆمییەكان لەســەر ئێران بوون( 

بایی 13 ملیار دۆلار زێڕی لە ئێران كڕیوە.
ســزا ئەتۆمییەكان رێگەیان بە ئێــران نەدەدا 
نەوتییەكانــدا  گرێبەســتە  لــە  یــۆرۆ  و  دۆلار 
بەكاربهێنێ، بەڵام لە دۆكیۆمێنتی سزاكاندا هیچ 
ئاماژەیــەك بە زێڕ نەكرابوو. ئیدارەی پێشــووی 
ئەمریــكا لەو هەنگاوەی هاڵك بانك خۆشــببوو، 
بەڵام لــە ئــاداری 2017، ئاتیلا لەلایــەن دەزگا 

ئەمنییەكانی ئەمریكاوە دەستگیركرا. 
بەرپرســانی بانكەكانی توركیا ئاماژە بۆ ئەوە 
دەكەن كە دوای كۆبوونەوەیان لەگەڵ بەرپرسانی 
حكومەتی ئەنقەرە، بۆیان دەركەتووە هەڕەشەی 
بــە  ســزاكان لای بەرپرســانی حكومــەت زۆر 
جیــدی وەرنەگیراوە، هەرچەندە ئابووریی توركیا 
بەشــێوەیەكی ســەرەكی پشــت بە دراوی بیانی 

دەبەستێ.
كێشــەی ئــەم چەنــد رۆژەی دوایــی توركیا 
بەشــێكە لە زنجیرەیەك كێشەی گەورەتر كە لە 
چەند ســاڵی رابردوودا باڵی بەســەر پەیوەندییە 
دیپلۆماتیكەكانی هەردوو وڵاتدا كێشاوە. لە چوار 
ســاڵی رابردوودا توركیــا و ئەمریكا دوو روانگەی 
تــەواو جیاوازیــان بەرامبەر ســووریا )بەتایبەت 
رۆژهەڵات و باكووری ســووریا( هەبووە كە لە ژێر 

كۆنتڕۆڵی هێزە كوردییەكاندایە. 
لەلایەكی دیكەوە ئەنقەرە پێیوایە كاردانەوەی 
واشــنتن بەرامبــەر بــە هەوڵی كودێتــای 2016 
دۆســتانە نەبــووە، نموونەی ئەمــەش پەنادانی 
فەتحوڵڵا گولەن، سەرۆكی بزووتنەوەی خزمەتە. 
كە توركیا پێیوایە دەستی لە هەوڵی رووخاندنی 
دەســەڵاتی ئەردۆغاندا هەبــووە. ئەمریكا لە دوو 
ساڵی رابردوودا داوای توركیا بۆ رادەستكردنەوەی 

گولەن رەتكردووەتەوە.
لەســەرووی هەموو ئەوانەشــەوە گوتاری دژەـ 
رۆژئــاوا و دژەـ ئەمریكی ئاكپارتی و هەوادارانی و 
نزیكبوونەوەی زیاتری ئەنقەرە لە مۆسكۆ دێت كە 
هەم زیانی گەورە بە پەیوەندییە ســەربازییەكانی 
توركیا و ئەمریكا دەگەیەنێ و هەم پێگەی توركیا 
لــە ناتۆ لاواز دەكات كە بــە پەرژینی رۆژهەڵاتی 
ناتــۆ لەقەڵــەم دەدرێ و هەمیــش تاكە ئەندامی 

هاوپەیمانێتییەكەیە لە رۆژهەڵاتی نێوەڕاستدا.
چاوشــئۆغلو دوای كۆبوونــەوە لەگــەڵ هاوتا 
ئەمریكییەكەی خۆی لە سینگاپوور بە پەیامنێرانی 
راگەیاند "هەر لە ســەرەتاوە گوتوومانە كە زمانی 
هەڕەشــەئامێزی لایەنــی بەرامبەر و ســزاكانیان 
هیچ ئاكامێكــی لێناكەوێتەوە. ئەمــڕۆش هەمان 
قســە دووبارە دەكەینەوە". ڤۆلفگانگۆ پیكۆلی، 
راوێژكاری كۆمپانیای هەواڵگری و زانیاریی تێنیۆ، 
پێیوایە ئەردۆغان لە كورتخایەندا دەتوانێ سزاكان 
بــۆ كۆكردنەوەی خەڵك لەدەوری دروشــمەكانی 
خۆی كۆبكاتەوە، بەڵام "واقیعی ئابووریی توركیا 
لە داهاتوویەكی نزیكــدا دەردەكەوێ و ئەردۆغان 
ناچــار دەكات لــەو هەوڵوێســتە تونــدەی خۆی 

پاشگەز ببێتەوە".

راپۆرتە ئیسرائیلییەكە دەڵێت لە ساڵی 2012 وە تاوەكو ئێستا هەر ئێران ئەكتەری باڵادەستی سووریا بووە نەك رووسیا

راوێژكاری كۆمپانیایەكی هەواڵگری:

واقیعی ئابووریی 
توركیا ئەردۆغان لە 
هەڵوێستەكانی 
بەرامبەر
 ئەمریكا پەشیمان 
دەكاتەوە

ئامانجی
 داهاتووی

ئێران ناوچە 
كوردییەكانی 
سووریایە

ناوەندێكی ئیسرائیلی:

200 هەزار چەكدار لە سووریا لەژێر كۆنترۆڵی 
ئێراندان

سزاكانی ئەمریكا توركیا ملكەچ دەكەن؟

توركیا قەشە جۆنسۆن بەوە تۆمەتبار دەكات كە كوردەكان دەكاتە مەسیحی

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

لــە دوای 16ی ئۆكتۆبــەرەوە هــەر رۆژە 
كەركووكــەوە  لــە  جیــاواز  هەواڵێكــی  و 
رفاندنــی  و  كوشــتن  لــە  دەبیســتین. 
خەڵــك، لــە هێنانــی عــەرەب بــۆ كەركووك 
یــان  گۆڕیــن  لــە  نیشــتەجێكردنیان،  و 
دانانــی  و  كــورد  بەڕێوەبــەری  لابردنــی 
شــوێنیان.  لــە  توركمــان  و  عــەرەب 
تازەتریــن بابەتیــش كــە ترســێكی زیاتــری 
لای كــوردی ئــەو شــارە دروســتكردووە، 
پارێــزگای  ئیداریــی  رێــكاری  هەنــدێ 
كەركــووك و وەزارەتــی كشــتوكاڵی عێراقــە 
لەبــارەی وەرگرتنــەوەی ئــەو زەویــوزارە 
جووتیــارە  بەدەســت  كشــتوكاڵییانەی 
كەوتنــی  دوای  لــە  و  كوردەكانــەوەن 
ســەدامەوە گەڕاونەتــەوە ناوچەكانیــان و 
گەڕاندنــەوەی بــۆ ئــەو عەرەبــە هاوردانــەی 
ــە  ــە ب ــەدام وەك مەكرەم ــۆی س ــی خ كات
ســەورە(  قیــادەی  بڕیــاری )مەجلیســی 

كردبــوون. پێشكەشــی 

كشــتوكاڵییانەی  زەوییــە  ئــەو 
دەوروبــەری كەركــووك كــە خاوەندارێتیــان 
ــە  ــەوە، ل ــان دەگەڕێت ــورد و توركم ــۆ ك ب
قۆناغێــك  چەنــد  بــە  وە   1975 ســاڵی 
ــە  ــس و ب ــەن بەع ــاڵی 1995 لەلای ــا س ت
ــە  ــەورە ب ــادەی س ــی قی ــاری مەجلیس بڕی
خاوەنەكانیــان  لــە  جیاجیــا  بیانــووی 

شــێوەیە:  بــەم  زەوتكــراوە، 
بــە بڕیــاری ژمارە 369 لە 1975/3/31 

رووبەری 131555 دۆنم زەوی.
بەبڕیــاری ژمــارە 824 لــە 1976/7/28 

رووبــەری 38218 دۆنــم زەوی.
بەبڕیــاری ژمــارە 949 لــە 1977/8/23 

رووبــەری 123391 دۆنــم زەوی.
بەبڕیــاری ژمــارە 931 لــە ســاڵی 1995 

رووبــەری 900000 دۆنــم زەوی.
زەوییــە  ئــەو  رووبــەری  كــۆی 
ســەت  و  ملیــۆن  یــەك  كشــتوكاڵییانە 
و  ســەت  و  هــەزار  ســێ  و  نــەوەت  و 

ــر  ــە و دوات ــم زەویی ــوار دۆن ــت و چ شەس
ــۆ  ــدا ب ــوەی پرۆســەی تەعریب ــە چوارچێ ل
هــاوردەكان  عەرەبــە  نیشــتەجێكردنی 
زۆری  بەشــێكی  كــراون.  تەرخــان 
ســنووری  كەوتوونەتــە  زەوییانــە  ئــەو 
لــە  توركمــان  و  كــورد  گوندەكانــی 
چــواردەوری كەركــووك، لــە ســەردەمی 
و  راگوێــزران  خەڵكەكــەی  بەعــس 
عەرەبــە  ئــەو  درایــە  زەوییەكانیــان 
هاوردانــەی لــە شــوێنی ئــەوان نیشــتەجێ 

دەكــران. 
دوای كەوتنــی ســەدام لــە چوارچێــوەی 
 140 مــادەی  دەســتوورییەكانی  رێــكارە 
و  خۆیــان  زێــدی  گەڕاونەتــەوە  كــورد 
عەرەبــە هاوردەكانیــش بــە هەمــان رێــكار 
قەرەبــوو كــراون و دەبــوو بچنــەوە شــوێنی 
ــەوەدا  ــەی كــورد ل ــەڵام هەڵ پێشــوویان، ب
ــە  ــان ل ــە زۆربەی ــرد ئەوان ــی ك ــوو قبوڵ ب
لــە  بمێننــەوە و  ناوچەكانــی كەركــووك 
گۆڕانكاریانــەی  ئــەو  وەك  دەرفەتێكــی 
لــە دوای 16ی ئۆكتۆبــەر هاتــە ئــاراوە، 
ــتووانی  ــە دانیش ــردن ب ــەوە گێچەڵك بكەون
كــورد تــا جارێكــی تــر دەســت بەســەر 
ماوەیــەك  بگــرن.  موڵكیانــدا  و  مــاڵ 
چەكــدارە  بەكارهێنانــی  لەڕێگــەی 
پەرتەوازەكانــی داعشــەوە مەترســییەكی 
زۆریــان بــۆ ژیانــی كــورد لــەو گوندانــە 
پشــتیوانیی  بــە  دواتریــش  دروســتكرد، 
ئیــدارەی كەركــووك و دەســەڵاتی بەغــدا و 
ــی  ــی وەزارەت ــی ئیداری ــد رێكارێك ــە چەن ب
مۆڵەتــی  بەغــداوە،  لــە  كشــتوكاڵ 
عەرەبــە  دەدرێتــەوە  خاوەندارێتــی 

داگیركــەرەكان. 
ئەگــەر لەســەر نەخشــە لــە پانتایــی 
ــە  ــت ك ــە بڕوانی ــەو زەوییان ــەری ئ و رووب
پێشــتر لەســەر دەســتی ســەدام دەســتیان 
ــەرەوە  ــە رووی رووب ــەرداگیراوە، چ ل بەس
ــەڕووی شــوێنەوە، دەزانیــت  و هەروەهــا ل

ــە ســتراتیجی  ــووە ل ــەوە بەشــێك ب ــە ئ ك
كــورد  رەگەزیــی  پاكتــاوی  و  تەعریــب 
و  ملیۆنێــك  رووبــەری  شــارە.  لــەو 
دەســتیان  زەوی  دۆنــم  هــەزار   200
ــا  ــەك ی ــە وەك بازنەی ــەرداگیراوە، ك بەس
دەوری  بــە  ئەمنــی  پشــتێنەیەكی  وەك 
كەركووكــدا هەڵكەوتــوون و بەعــس لــە 
ــا،  ــۆ هێن ــی ب ــرد و عەرەب ــوردی زەوتك ك
كەوتنــی  نێــوان  ســاڵی  چــواردە  لــە 
تــا داگیركردنــەوەی كەركــووك  ســەدام 
كــوردەوە  لەلایــەن  كەمیــان  بەشــێكی 
لــەو  ئێســتا  كرابوونــەوە،  ئــاوەدان 
بەشــەش ژمارەیەكیــان چــۆڵ كــراون و 
لەســەرە. هەڕەشــەی  ماویشــە  ئــەوەی 

ئــەو  هەمــوو  كاتێكدایــە  لــە  ئەمــە 
چوارچێــوەی  لــە  كوردانــە  جووتیــارە 
رێــكارە دەســتوورییەكان و قۆناغەكانــی 
دادگاوە  رێگــەی  لــە  و   140 مــادەی 
زەوییەكانیــان وەرگرتبــووەوە، هەروەهــا 
لــە هەرســێ دامــەزراوە دەوڵەتییەكــەی 
ــار  ــان، ســەرۆكایەتی كۆم ــراق: پەرلەم عێ
ــە  ــەت ل ــران و تەنان ــی وەزی و ئەنجوومەن
حوكمیــش،  ئەنجوومەنــی  ســەردەمی 
كــە  دەرچــوو  ئــەوە  لەســەر  بڕیــار 
هەمــوو بڕیارەكانــی )مەجلیســی قیــادەی 
بــە  واتــا  هەڵدەوەشــێنەوە،  ســەورە( 
رێــكارە دەســتوورییەكان و بــە بڕیــاری 
ــی  ــانەوەی بڕیارەكان ــە هەڵوەش دادگا و ب
ئــەو  خاوەندارێتــی  مافــی  بەعســیش، 
ــەڵام  ــەوە. ب ــۆ كــورد گەڕاونەت ــە ب زەوییان
ــەزراوە  ــوو دام ــاوی هەم ــە بەرچ ــتا ب ئێس
دەوڵەتییــەكان و ئیــدارەی كەركــووك و 
بەغــداوە درێــژە بــەو ســتراتیجەی بەعــس 

دەدرێتــەوە. 
بەهەڵدانــەوەی  تریشــەوە  لەلایەكــی 
لاپەڕەیەكــی كــۆن )رێككەوتنــی نێــوان 
كوتلەكانــی نــاو ئەنجوومەنــی پارێــزگای 
بــۆ   2007/12/2 لــە  كەركــووك 

بەیەكســانی بەڕێوەبردنــی شــارەكە بــە 
ــە ســوودوەرگرتن  ــژەی 32%( ئێســتا ب رێ
لەلاوازیــی پێگــەی كــورد ئــەو رێككەوتنــە 
بەشــێكی  هۆیــەوە  بــەو  دەســەپێنن، 
و  وەردەگرنــەوە  كــورد  لەپشــكی  زۆر 
ــیعە.  ــی ش ــە توركمان ــی دەدەن ب زۆربەش
بەغــدا بەمەبەســت ئــەم سیاســەتە لــە 
پارێــزگارە  ســەعید(ی  )راكان  رێگــەی 
بەوەكالەتەكــەی كەركووكــەوە جێبەجــێ 
دەكــەن، لەلایــەك ناكۆكیــی نێــوان كــورد 
و ســوننە لــە كەركــووك قــووڵ دەكەنــەوە 
هێنانــە  بــە  تریشــەوە  لەلایەكــی  و 
ــی  ــی شــیعە، هەژموون پێشــەوەی توركمان
ــەن،  ــدا زاڵ دەك ــەر كەركووك ــیعە بەس ش
تــا لــە دوورمەوداشــدا مەیلیــان بــەلای 
بەغــدادا بێــت زۆرتــر وەك لــەوەی چاویــان 
لــە توركیــا یــان شــەراكەتی كــورد بێــت.
ــە كــورد چــی  پوختــەی قســەكە ئەمەی
دەكات و چــۆن رێگــە لــەم تەعریبــە نوێیــە 
دەگرێــت كــە هاوشــێوەی ســەرەتاكانی 
بــە  كردووەتــەوە  دەســتیان  بەعــس 
ئێســتا  رەگــەزی؟  پاكتــاوی  پرۆســەی 
كــورد  نەبوونــی  یەكهەڵوێســت  بەهــۆی 
ــەو رووداو و  ــووك و ئ ــە كەرك ــەر ب بەرانب
لێكەوتانــەی لــە دوای 16ی ئۆكتۆبــەرەوە 
بەهــۆی  هەروەهــا  ئــاراوە،  هاتوونەتــە 
بــەو  كــوردی  میدیــای  بایەخنەدانــی 
لەســەر  مەترســیانەی  و  هەڕەشــە 
شــارەكانی  خەڵكــی  هــەن،  كەركــووك 
ــەوە نییــە  ــان ل هەرێمــی كوردســتان ئاگای
ــت. رەنگــە  ــە كەركــووك چــی دەگوزەرێ ل
بڵێیــن  ئەگــەر  نەكــەن  بــەوەش  بــاوەڕ 
حوكمــی ئێســتای كەركــووك بــە حوكمــی 

بەعــس دەچێــت. ســەردەمی 
كــە  ئەوەیــە  راســتییەكەی  بــەڵام 
دۆخێكــی  لەبــەردەم  كەركــووك 
وردی  بــە  زۆر  بەغــدا  مەترســیداردایە، 
لەســەر  كار  بەرنامــە  و  پــان  بــە  و 

ــاو هێــزە  كەركــووك دەكات، تەنانــەت لەن
سیاســییەكان و كارەكتەرە سیاســییەكانی 
كوردیــش لــەو شــارە خەڵكانــی وابەســتە 
بــەو ســتراتیجەی بەغــدا زۆرن كــە رۆژانــە 
ئــاو دەكەنــە ئاشــی بەهێزبوونــی پێگــەی 
بەغــداوە و رۆڵــی كــورد لاوازتــر دەكــەن. 
كەركــووك  داهاتــوو  مانگــی  چەنــد 
پرۆســەیەكی  بــەردەم  دەخرێتــە 
هەڵبژاردنــی  كــە  چارەنووسســازەوە 
نییــە  مــەرج  پارێزگایــە،  ئەنجوومەنــی 
ئــەوەی بەغــدا لــە هەڵبژاردنــی مایســی 
ئەنجوومەنــی  هەڵبژاردنــی  بــۆ  رابــردوو 
ــردی  ــووك ك ــە كەرك ــراق ل ــی عێ نوێنەران
ئەمجــارە  هاوســەنگی،  راگرتنــی  بــۆ 
نییــە  دوور  بكاتــەوە،  دووبــارەی 
بــەوەش  و  بچەســپێنێ  پێچەوانەكــەی 
ــە  ــورد ل ــر ك ــی زۆر دوورت ــۆ داهاتوویەك ب

دەهێڵێتــەوە. كەنــار 
رێگاكانــی  دێــت  تــا  ئێســتا 
بەهێزبوونــەوەی كــورد لــەو شــارە لاوازتــر 
دەبــن، ئەگــەر رۆژانێــك بــە یەكهەڵوێســتی 
ــرا هاوكێشــەی  ــورد دەتوان ــی ك و یەكڕیزی
ئێســتا  بكرێتــەوە،  راســت  كەركــووك 
پرۆســەی داگیركارییەكــە بــە ئەندازەیــەك 
ــی  ــزی و پێكەوەی ــش، یەكڕی ــە پێ چووەت
ــەوە.  ــورد راســت ناكات ــاری ك ــش ب كوردی
پەیداكردنــی  دەرفەتــی  ئەگــەر  ئێســتا 
پــێ  ســەنگی  كــورد  بــۆ  هاوبەشــێك 
بداتــەوە، ئــەوە بــە دڵنیاییــەوە پــاش 
هیــچ  كارتــەش  ئــەو  تــر  ســاڵێكی 
بایەخێكــی نامێنــێ. گرنگــە كــورد بیــر 
دەســتەبژێری  بكاتــەوە،  كەركــووك  لــە 
و  خوێنــدەوار  نوخبــەی  كۆمەڵــگا، 
هێــزە سیاســیەكان،  نــاو  بەدەربەســتی 
بگەڕێــن،  تەگبیــردا  بــەدوای  دەبــێ 
ئەگەرنــا ئــەوە بــە دڵنیاییــەوە كەركــووك 
هەرێمیــش  و  دەگەڕێتــەوە  دواوە  بــۆ 

دەكات.  پەلكێــش  خــۆی  لەگــەڵ 

ریشــەداری  پرســێكی  ئــاو،  كێشــەی 
كوردســتان و عێراقە! لەم هاوینەدا گەلێك 
جار قسەی لەبارەوە كرا و لەسەری نووسرا. 
بــەڵام هێشــتا پرســی كەمئــاوی بابەتێكی 
پڕبایەخــە كە دەبێ زیاتر لەســەری بڕۆین. 
دوو دەوڵەتــی غەیرە عەرەبی لە رۆژهەڵاتی 
ناوەڕاســت كــە زەقكردنــەوەی ناســنامەی 
ئیسلامییان كردووەتە بنەمایەكی سیاسەتی 
دەرەوە، لە رەمەزانی رابردوودا كە مانگێكی 
واتــادارە بۆ موســڵمانانی جیهــان، لە دوو 
لاوە ئاوێكی زۆریان لە كوردســتان و عێراق 
گرتــەوە! ئەمەش واتایەكی ســادەی هەیە: 
خەریكە ئاو دەبێتە رەگەزێكی هێزداری. كێ 
سەرچاوەكانی ئاوی ئەم ناوچەیەی لەدەست 

بێ، زیاتر قسەی دەیخوا!
ئــاو، لــە شــوێنیك كــە بە "پشــتێنەی 
وشــكی جیهان" ناســراوە، تەنهــا بابەتێكی 
جوگرافــی نییــە، بەڵكوو هەرچــی دەچێ، 
بابەتــە  و  ئابــووری  سیاســەت،  لەگــەڵ 
تێكــەڵ  زیاتــر  كۆمەڵایەتییەكانیشــدا 
خۆیەتــی  هەقــی  لێــرەدا،  ئــا  دەبێــت. 
بزانیــن، كاریگەرییــە سیاســی- ئابووری و 
كۆمەڵایەتییەكانــی كەمئــاوی و "ململانێــی 
ئــاو" لە ناوچەكە لەســەر كوردســتان چی 
دەبێت؟ بەهۆی گەلێــك فاكتەری ناوخۆیی 
و دەرەكییــەوە، لانیكــەم تا ئێســتا، نەوت 
نەبووەتە رەگەزێك بۆ هێزداریی كوردستان، 
بــەڵام پرســیارەكە ئەوەیە كــە ئایا ئاو ئەو 

هێزەی پێدەبەخشێت؟

ململانێی هایدرۆهەژموونی
 لە رۆژهەڵاتی ناوەڕاست

رەنگــە لــە واتایەكــدا بتوانیــن بێژین 

كــە مێژووی مرۆڤایەتــی، مێژووی جەنگە 
پاراســتنی  و  بەدەســتهێنان  لەســەر 
و  سیاســی  بەقــای  بــۆ  ســەرچاوەكان 
ئۆرگانیــك. هەندێكجــار مرۆڤــەكان لەبەر 
كەمیی ســەرچاوەی بژێوی، دەســتیان بۆ 
تاڵانی و لەشكركێشــی بــردووە. ئەمە لەو 
جۆرە جەنگانەن كــە بۆ بەقای ئۆرگانیك 
كــراون و هەندێكجاریش بۆ هێشــتنەوەی 
پێگە سیاســییەكەی خۆیان دەســتیان بۆ 
چەك بردووە كە ئەمەش گرێدراوی بەقای 

سیاسی بووە.
ئاو یەكێكە لە پێویســتییەكانی بەقای 
ئۆرگانیــك بــۆ هەر دەوڵــەت، كۆمەڵگا و 
تاكێــك كە بێ ئەو، هەموو شــت كۆتایی 
دێــت. ئەگەر مرۆڤەكان بۆ دەستخســتنی 
خۆراكــی زیاتــر، بەرژەوەندیــی ئابووری 
و سیاســی دەســتیان بۆ چــەك بردبێت، 

دەتوانن بۆ ئاویش بجەنگن!
كەوتووەتــە  ناوەڕاســت  رۆژهەڵاتــی 
پشــتێنەی وشــكی جیهان و تەنها 1%ی 
ئاوی شــیرینی جیهانــی تێدایە، ئەمەش 
بۆ حەشــامەتێكی ســەرووی 400 ملیۆن 
كەسی، سەرچاوەیەكی زۆر كەمە. زۆریی 
كۆمەڵــگاكان،  گەورەبوونــی  و  زاوزێ 
گەشــەكردنی شارنشــینی و پیشەسازی 
و بەرزبوونی ئاســتی ژیان و كشــتوكاڵ 
و... تــاد، وایــان كــردووە بەكارهێنانی 

ئاویــش لەم ناوچەیە زیاتر بێت.
كاریگەرییەكــەی  و  ئــاو  پێویســتیی 
ئۆرگانیــك  بەقــای  هــەردوو  لەســەر 
كۆمەڵــگاكان،  و  دەوڵــەت  بەقــای  و 
دەوڵەت و هێزدارانــی ئەم ناوچەیە پاڵ 
دەنێــت بۆئەوەی بیر لــە كۆنترۆڵكردنی 
بــۆ  و  بكەنــەوە  ئــاو  ســەرچاوەكانی 

ئــەوەش لە ململانێــدا بــن. هەندێك لە 
دەوڵەتــان تەقەلای بەشــە ئاوێكی زیاتر 
دەدەن و دەیانەوێ باڵادەســتیی خۆیان 
بەســەر حەوزەیەكی ئاوییەوە بسەپێنن. 
ئەمەش ئەو شــتەیە كە مارك زیتون بە 
هایدرۆهەژموون ناوی دەبات. ئیســرائیل 
لــە حــەوزی رووباری ئوردن، میســر لە 
حــەوزی نیــل و توركیــاش لــە حەوزی 
دیجلە و فورات لە ریزی هایدرۆهەژموونە 

ناوچەیەدان. ئەم  گرنگەكانی 
دەوڵەتــان  ناكۆكیــی  گەلێكجــار،   
لەســەر بەشــە ئاوی خۆیان لە هەریەك 
رۆژهەڵاتــی  ئاوییەكانــی  حــەوزە  لــە 
ناوەڕاســت، ناكۆكی سیاسی و تەنانەت 
سەربازیشی  رووبەڕووبوونەوەی  ئەگەری 
گەلێكجاریــش،  و  لیكەوتووەتــەوە 
فاكتــەری ئــاو كراوەتــە هۆكارێــك بــۆ 
دەستخســتنی ئامانجێكــی سیاســی یان 

ئابووری.
 11 كــە  نیــل  حــەوزەی  لەســەر 
دەوڵەتــی لەســەر دەژی، ناكۆكییەكــی 
قــووڵ لــە بەینــی میســر و ئەســیوپیا 
هەیــە. كاتــی خۆی "لە ســاڵی 1989دا 
بانــگ  ئەســپۆپیای  باڵیــۆزی  میســر 
كــرد بۆئــەوەی ســەبارەت بــە چالاكیی 
هایدرۆلۆجیســتەكانی  ئەندازیــارە 
ئیســرائیل لە شــاخەكانی ئــەو وڵاتە كە 
بە ســەرچاوەیەكی ســەرەكیی رووباری 
نیــل هەژمار دەكرێــت، روونكردنەوەیان 
پێبدات. تەنانەت ئــەو كاتە، پەرلەمانی 
ســەر  هێرشــكردنە  بڕیــاری  میســر 
ئەســیوپیای دەركــرد". دواتــر بەهــەر 
هۆكارێــك بێــت، بــاس لــەوە كــرا كــە 
ئیســرائیل نیگەرانــی دۆخــی كەمئاویی 
لــە  و  بــووە  فلاشــا  یەهودییەكانــی 

ئەســیوپیاش بەنداو دروست نەكرا!
 سێ رۆژ دوای رۆیشتنی موبارەك لە 
میسر، سەرۆكوەزیری ئەسیوپیا پرۆژەی 
دروستكردنی بەنداوێكی گەورەی لەسەر 
رووبــاری نیــل راگەیانــد. كار گەیشــتە 
ئــەوەی محەممەد مورســی كە شــوێنی 
هەڕەشــەی  گرتبــووەوە،  موبارەكــی 

بكات! ئەسیوپیا  بۆردومانكردنی 
كــە  ئــوردن  رووبــاری  حــەوزەی 
بەشــێكی لە ســووریا و بەشێكی دیكەی 
دەگــرێ،  ســەرچاوە  لوبنانــەوە  لــە 
سەرچاوەیەكی سەرەكیی ئاوی ئوردن و 
ئیســرائیلە و كاتێ ئەمەشمان لەپێشچاو 
بێــت، ئــەو وەختــە قووڵایــی بایــەخ و 
كاریگەریــی لوبنــان و ســووریا لەســەر 
ئەمنــی ئۆرگانیــك و ئەمنــی سیاســیی 

دەردەكەوێت. روونتر  ئیسرائیل 
ئەلســەورە  بەنــداوی  دروســتكردنی 

لــە ســووریا لەســەر رووباری فــورات، 
تەنگــی بەعێــراق هەڵچنیبــوو، بۆیە لە 
ســاڵی 1977دا عێراق لەشكری رەوانەی 
ســنوور كــرد تــا لەســەر ئــاو شــەڕی 
دیمەشــق بكات بــەڵام، بــە ناوبژیوانیی 
میسر و رووسیا رێ لە شەڕ گیرا. عێراق 
زیاتر لــە 80%ی ئاوی خۆی لە دەرەوە 
دابین دەكات و بەشــێكی زۆری ئەمەش 
لــە هــەردوو رووبــاری دیجلــە و فورات 
و بەشــێكی دیكــەش لــە رووبارەكانــی 
رۆژهەڵاتــی كوردســتانەوە دێت. عێراق، 
جگــە لە رێككەوتنــی 1946، كە مەلیك 
فەیسەڵ كردوویەتی، هیچ رێككەوتنێكی 
دیكەی لەســەر ئاو لەگــەڵ توركیا نییە 
كە ئەوەش باسی دروستكردنی بەنداو و 

گلدانەوەی ئاوی تێدا نەكراوە.
دەمێكــە عێراق كێشــەی ئاوی لەگەڵ 
ئێــران هەیــە و ئــاو یەكێك لــە بابەتە 
گرنگەكانــی بەینــی هــەردوولا بــووە و 
ئاوەكانــی  گلدانــەوەی  بــە  ئێســتاش 
بچــووك،  زابــی  و  ســیروان  ئەڵــوەن، 
زەمینــەی دەركەوتنــی كێشــە لەبەینی 

لەئارادایە. هەردوولا 

ئامانجەكانی توركیا و ئێران
 لە گلدانەوەی ئاو

رووبــارە  ئــاوی  گلدانــەوەی 
و  توركیــا  لەلایــەن  ســنووربەزێنەكان 
ئێرانــەوە دەتوانێــت چەندیــن فاكتەری 

جیاجیای لە پشت بێت.
دروســتكردنی  لەڕێــی  توركیــا 
بەنــداو لەســەر رووبــارەكان، ئامانجــی 
دەستخســتنی ئاوی زیاتر بۆ كشتوكاڵ، 
بەرهەمهێنانــی زیاتــری كارەبــای هەیە. 
بەمــەش دەیەوێت گەشەســەندنی ناوچە 
كوردییــەكان زیاتــر بــكات كــە بەپێــی 
روانینی هەندێك لە بەرپرسانی ئەنكەرە، 
هۆكارێكــی گرفتــە سیاســییەكانی ئــەو 
ناوچــە بووە. جگە لــەوە، توركیا لەڕێی 
پێداویســتی  كشــتوكاڵەوە  بەربوومــی 
پڕنفوســەكەی  بەشــە  بــۆ  خــۆراك 
دابیــن  لەوێــوە  وڵاتەكــەی  خۆرئــاوای 
دەرەوەشــدا،  سیاســەتی  لــە  دەكات. 
دەشــێ بەردانەوەی ئــاو وەك كارتێكی 
گوشار بۆ دەسكەوتی سیاسی و ئابووری 
بەكاربێنــێ. توركیا بــە گلدانەوەی ئاو، 
بەرەبەرە كەرتی كشــتوكاڵی ســووریا و 
عێــراق وێران دەكات و بەمەش بازاڕێكی 
گەورەتــر بــۆ بەروبوومــی كشــتوكاڵیی 

دروستدەكات. خۆی 
ئێــران كێشــەی ئــاوی هەیــە. ناوچە 
ئێــران  فارسنشــینەكانی  نەریتییــە 

بێئــاوی  و  وشكەســاڵی  رووبــەڕووی 
بووەتــە  ئەمــە  تەنانــەت  بوونەتــەوە. 
نەتەوەیــی  ئاسایشــی  بابەتێكــی 
ئاسایشــی  بــاڵای  ئەنجوومەنــی  و 
نەتەوەیــی ئێــران ناوەندێكــی تایبەتــی 
بۆ كردووەتەوە. وشكەســاڵی دەتوانێت 
كــۆچ و نائارامــی سیاســی و لاوازیــی 
ئابووری لێبكەوێتەوە. بۆیە ئێران لەڕێی 
گۆڕینی ئاراســتەی ئاوە سنوورییەكان و 
گلدانــەوەی ئاو لە عێراق، بەشــێك لەو 

گرفتانەی خۆی چارەسەر دەكات.
لــە روانگــەی كــوردەوە گلدانــەوەی 
ئــاو لە توركیا و ئێــران، بایەخی ناوچە 
كوردییــەكان لــەو دوو دەوڵەتــە زیاتــر 
دەكات. ئەمەش وەك شمشێری دووسەر 
وایــە. لەلایــەك ئەگــەری بەهێزبوونــی 
پێگــەی كورد هەیە و لەلایەكەی تریش، 
ویســتی ئەنكەرە و تاران بــۆ كۆنترۆڵی 
ناوچــە  زیاتــری  سیاســیی  و  ئەمنــی 

كوردییــەكان لەبەر ئاو زیاتر دەكات.
خاڵێكی دیكــە ئەوەیە كە گلدانەوەی 
ئــاوی ناوچــە كوردییــەكان، كاریگەری 
لەســەر كــورد لــە هەرێمی كوردســتان 
دادەنێــت و دەوڵەتان ئاوی كوردســتان 

لە كورد دەگرنەوە.
 

دەرئەنجامە گریمانەییەكانی 
كەمئاوی لە عێراق 

دەیان ساڵی رابردوو، نەوت هۆكارێكی 
كێشــەكانی نێوان هێز و ئەكتەرە محەلی 
و ناوچەیــی و نێودەوڵەتییــەكان بــوو. 
ئــاو زیاتر گرفت لــە بەینی هێزە محەلی 
و ناوچەییــەكان دروســتدەكات، بــەڵام 
هێزە گەورەكانــی جیهانیش دەتوانن بۆ 
مەرامی سیاســی پشتی ئەم یان ئەویان 
بگرن! لەم ســۆنگەیەوە دەتوانین بێژین:
- كێشــەی ئــاو لــە عێــراق، دەتوانێ 
هەوێنی ناكۆكییەكی سیاسی درێژخایەن 
بێــت لەگەڵ ئێــران و توركیا و تەنانەت 

كوردستانیش. هەرێمی 
درێژەكێشــانی  زۆر،  ئەگــەری  بــە   -
كێشــەی كەمئــاوی لــە عێــراق، كــۆچ 
بەرەو هەرێمی كوردســتان زیاتر دەكات 
و ئەمــەش بەرەبەرە، مەترســی لەســەر 
دروستدەكات. كوردستان  دیمۆگرافیای 

- كەمئاوی لە باشــوور و ناوەڕاســتی 
عێــراق، وابەســتەیی بەغدا بــە هەرێمی 
كوردســتان زیاتــر دەكات. بەمەش یان 
هەوڵی جڵەوكردنی كوردســتان دەدات، 

یــان رێگای رێككەوتن دەگرێتەبەر.
و  عێــراق  كشــتوكاڵی  كەرتــی   -
بەرهەمهێنانــی كارەبــا بــە ئــاو، پەكی 

دەكەوێت.
ســەبارەت  جەمــاوەری  ناڕەزایــی   -
خزمەتگوزارییــە  و  ئــاو  كەمیــی  بــە 
ســەرەتاییەكان لە مــاوەی مامناوەندیدا 
هۆكارێكی ناســەقامگیریی سیاسی دەبن 

لە عێراق.

ئەنجام

گرنگــی  پرســێكی  بووەتــە  ئــاو 
جیۆسیاســی لە خۆرهەڵاتی ناوەڕاســت. 
بێشــك، ململانێ هایدرۆهەژموونییەكانی 
لەســەر  كاریگــەری  ناوچەیــە  ئــەم 
سروشــتی  دادەنێــن.  كوردســتانیش 
شــاخاوی و بوونی رێژەیەكــی گونجاوی 
لــەم  كوردســتان  دەكات  وا  بــاران، 
بابەتــەدا زیاتــر بەخــت یــاوەری بێت. 
راســتە ئێســتا گرفتی ئاوی هەیە، بەڵام 
ئەمــە تەنهــا مەســەلەی كەمئــاوی یان 
سیاســەتە ئاوییەكانــی توركیــا و ئێران 
نییــە، بەڵكــو بەشێكیشــی بۆ كێشــەی 
ئاوییەكانــی  ســەرچاوە  ئیدارەكردنــی 

دەگەڕێتەوە. كوردستان 
ناوچەیــی  و  نێودەوڵەتــی  فاكتــەری 
رێگەیــان گــرت لــەوەی نــەوت ببێتــە 
هۆكارێكــی گەورە بۆ هێزداریی سیاســی 
كوردســتان، بــەڵام ئــاو دەتوانێــت ئەو 
دەرفەتە بۆ كورد بڕەخســێنێ. هەرێمی 
كوردســتان لە توانایدا نابێت هاوشێوەی 
سیاســەتێكی  ئێــران،  یــان  توركیــا 
ئاویــی بەرامبــەر عێــراق پێــڕەو بكات، 
رێككەوتــن  لەڕێــی  دەتوانێــت  بــەڵام 
لەگــەڵ بەغــدا، پــرۆژەی بەنداوســازیی 
گــەورە ئەنجــام بــدات بــۆ رێگرتــن لە 
بارانــاو و بەفراوەكانــی  بەفیڕۆچوونــی 
كوردســتان. ئەمــە كوردســتان بەهێزتر 
دەكات و بەغدا زیاتر وابەســتەی هەولێر 
دەكات. رەنگــە لــە عێــراق، كەســانێك 
پەیدابن كە ئەمە وەك هەڕەشــە ســەیر 
بەغــدا  راســتییەكەی  بــەڵام  بكــەن، 
چارەیەكــی زیاتری نییە و وتەی وەزیری 
ئــاوی عێراق بۆ "كڕینی بەرمیلی زیاتر"، 
نیشــانەی ئەوەیە كــە عەمباركردنی ئاو 
گونجاوتریــن رێگایە. هەروەها دەتوانێت 
لێكۆڵینــەوە لــە ئەگــەرە كردەنییەكانی 
پــرۆژەی بــۆری ئــاوی كوردســتان بــۆ 
ناوەڕاســت و باشــووری عێــراق بــكات، 
چونكــە دواجــار، وابەســتەیی بەغدا بە 
ئــاوی كوردســتان، دەتوانێــت پێگــەی 

سیاســی هەولێر بەهێزتر بكات.

*زریان رۆژهەڵاتی، توێژەر لە 
رووداو لێكۆڵینەوەی  ناوەندی 

كوردستان و ململانێی 
هایدرۆهەژموونی 

رۆژهەڵاتی ناوەڕاست

زریان رۆژهەڵاتی *

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

پێویســتە پشــتگیری لە حەیدەر عەبادی 
بكــەن بــۆ وەرگرتنەوەی پۆســتی ســەرۆك 
وەزیــران. ئەمــە پەیامی چەند بەرپرســێكی 
وەزارەتــی دەرەوەی ئەمریكایــە بــۆ كورد و 
لایەنە عێراقییــەكان. بەڵام بە بۆچوونی من، 
لەبەر ئەم هۆكارانە نابێت لایەنە كوردییەكان 

لەسەر بنەمای ئەو قسانەی چەند بەرپرسێكی 
وەزارەتی دەرەوەی ئەمریكا بڕیار بدەن.

و  بەرپرســان  پەیمانــی  یەكــەم: 
دیپلۆماتكارانی ئەمریكی.

لەوانەیــە لەگــەڵ نزیكبوونــەوەی كاتــی 
نوێــی  پێكهێنانــی حكومەتــی  و  بڕیــاردان 

لــە دوای رووخانــی رژێمی بەعســەوە تاوەكو 
ئەنجامدانــی ریفراندۆم لە دیســەمبەری 2017 ، 
هۆكاری سەرەكیی هەڵكشان و بەهێزبوونی پێگەی 
هەرێمی كوردستان، لە هەردوو بواری ئابووری و 
سیاسیدا ناگەڕێتەوە بۆ بەهێزبوونی پێگەی هەرێم 
و تەندروســتیی پرۆســەی حوكمڕانی لە هەرێمی 
كوردستان، بەڵكو دەگەڕێتەوە بۆ لاوازیی پێگەی 
دەوڵەتی مەركەزی لە بەغدا. راســتە هۆكارگەلی 
دیكە رۆڵیان هەبووە لە هەڵكشانی پێگەی هەرێمی 
كوردســتاندا، بۆ نموونــە هەڵمەتی هاوپەیمانیی 
نێودەوڵەتــی لە دژی داعش، بــەڵام لە بنەڕەتدا 

ئەمەش هەر پێوەندی بە لاوازیی پێگەی بەغداوە 
هەبــوو، چونكە چەند ئەركێــك هەبوو كە بەغدا 
وەك تایبەتمەندی دەوڵەتێكی خاوەن سەروەری 
نەیتوانــی جێبەجێیان بــكات. ئەمە جگە لەوەی 
دۆخــی ئەمنی لەمپەرێكی گەورە بــوو لەبەردەم 
بەغدا تا بتوانێت سەرنجی كۆمەڵگای نێودەوڵەتی 
پێ ڕابكێشێت، بەڵام لەڕاستیدا ململانێی هەریەكە 
لە كاراكتەرە سیاسییە تازەكانی شیعە و سوننە 
كە بە هاوكاریی هێزە ئەمریكییەكان لە دەرەوەی 
عێــراق هاتبوونەوە بۆ عێراق لەســەر قایمكردنی 
پێگەی سیاســی خۆیان و دەســتگرتن بەســەر 

پەیامە نهێنییەكانی 
ئەمریكا بۆ كورد 
لەبارەی عەبادی

چانسێكی تر 
بۆ هەڵسانەوەی 

هەرێمی كوردستان

عێراق، گوشــارەكان زیاتر بــن و لەبەرامبەر 
پشــتگیریكردنی عەبــادی كۆمەڵێك پەیمان 
بــە كورد بدرێت. بەڵام نابێت ســەكردایەتی 
كورد بكەوێتە تەڵەی هەڵەكانی رابردووەوە. 
چەنــد پەیمــان و "گەرەنتــی نێودەوڵەتی" 
بــە زارەكــی لەلایــەن باڵیۆز و بەرپرســانی 
ئەمریكییــەوە پێشــتر بــە كــورد دران لــە 
بەرامبەر پشتگیریكردنی ئیبراهیم جەعفەری 
و نووری مالیكی و هەروەها سازشــی گەورە 
لە كاتی نووســینەوەی دەستوور، ئێستا ئەو 
باڵیــۆز و بەرپرســانەی ئەمریــكا لە كوێن و 

گەرەنتیەكانیان چی لێهات؟
دووەم: مەرج نییە هەموو هەڵوێســتەكان 
رەنگدانەوەی سیاسەت و بڕیاری واشنتن بن.
من چەنــد جارێــك لــەم هەفتەنامەیەوە 
ئاماژەم بۆ ئەو دیاردە دیپلۆماســیە كردووە 
كە تەنیا بۆ دیپلۆماســیەتی ئەمریكی راست 
نییــە. مــەرج نییە هەمــوو هەڵوێســتێك و 
قســەیەكی نوێنەران و بەرپرســانی وڵاتێكی 

وەكو ئەمریكا لە كۆبوونەوە 
و  ویســت  رەنگدانــەوەی  داخراوەكانــدا 
سیاســەتی چەقی بڕیــار بێت لــە ئەمریكا، 
بەتایبەتی لەم ئیدارەیەی ئێستای ئەمریكادا 
كــە هێشــتا كێشــەی هاوئاهەنگــی هەیە لە 

نێوان كۆشــكی ســپی و وەزارەتی دەرەوە. 
لەبەر ئــەوە گرنگە ئەگــەر دیپلۆماتكارێكی 
بیانــی داواكارییەكــی گــەورەی هەبــوو- بۆ 
نموونە پشتگیری لە عەبادی بكەن- پێویستە 
ســەركردایەتی كــورد داوا بكــەن گفتوگۆی 
راستەوخۆ لەگەڵ بەرپرسێكی باڵای ئەمریكا 
بكەن وەكو راوێژكاری ئاسایشــی نەتەوەیی 

یان وەزیری دەرەوە.
ســێیەم: دەربڕینی هاوڕایــی لەگەڵ ئەو 
بەرپرســانەی وەزارەتــی دەرەوەی ئەمریكا 
لــەم قۆناغــەدا لەوانەیــە باجــی گــەورەی 

هەبێت.
كوردیــە  لایەنــە  هــەردوو  بڵێیــن  بــا 
ســەرەكییەكە هاوڕایی دەربــڕن لەگەڵ ئەو 
بەرپرســانەی وەزارەتــی دەرەوەی ئەمریكا 
كە عەبادی باشترین كاندیدە. دەربڕینی ئەو 
هەڵوێســتە، كورد وا دەردەخات كە بەهۆی 

گوشاری ئەمریكاوە ناچارن عەبادی 
هەڵبژێــرن. ئەمــەش لەوانەیە لــە كاتی 
دانوســتاندن لەگەڵ عەبادی بۆ دیاریكردنی 
پۆســت و وردەكارییەكانــی حكومەتی نوێ 
پێگەی كورد لاواز بكات و عەبادی پێیوابێت 
كــە لــە كۆتاییدا لایەنــە كوردییــەكان هەر 
پشــتگیری لێ دەكەن و ئەمریكا بژارەی لە 

پێشیان نەهێشتووەتەوە.
هەروەهــا لەوانەیــە لــە بەرژەوەندی ئەو 
بەرپرســانەی وەزارەتــی دەرەوەی ئەمریكا 
بێــت كە بابەتەكە وا بۆ عەبادی دەربكەوێت 
و لــە داهاتــوودا بتوانن بە عەبــادی بڵێن: 
"ئێمــە پشــتگیریی كوردمــان بــۆت زامــن 
كــرد". دووریش نییــە بابەتی دواخســتنی 
هەڵبژاردنەكانی پەرلەمانی كوردستان وەكو 
كارتێكی فشار بۆ ئەو مەبەستە بەكاربێنن.

ئــەم وردەكاریانــە زۆر گرنگــن، چونكە 
لــە قۆناغــی داهاتوودا كــورد بــۆ دووبارە 
زیانەكانــی  كەمكردنــەوەی  و  هەســتانەوە 
16ی ئۆكتۆبەر پێویستی بە ئاممادەگییەكی 
بەهێــز دەبێــت لــە بەغــدا. هەســتانەوەی 
كــورد و گەڕانــەوەی تەنانــەت نیــوەی ئەو 
هەژموونە سیاســیەی پێشــتر هەیبوو، ئەو 
گەشــە ئابووریەی تاوەكو ســەرەتای 2014 
لە كوردستان هەبوو، چەندێك پێویستی بە 
بڕیاری حەكیمانەیــە لە هەولێر، ئەوەندەش 
پێویستی بە ئامادەبوونێكی بەهێزی كوردە 

لە بەغدا.
ئەمجارە پێویســتە لە دانوســتاندنەكاندا 
كاتــی زۆر بەفیــڕۆ نەدرێــت بــۆ هەوڵــدان 
بــۆ ئــەوەی ســەرۆك وەزیرانــی داهاتووی 

عێــراق كۆمەڵێك پەیمان بە كــورد بدات و 
بەئامادەبوونــی ئەو بەرپرســانەی وەزارەتی 
دەرەوەی ئەمریكا واژۆ لەســەر نووسراوێك 
بــكات. ئەزموونەكانی رابردوو ســەلماندیان 
ئــەو  و  لەبیردەكرێــت  نووســراوەكە  كــە 
بەرپرســانەی ئەمریــكا یان لــە كارەكەیان 
گەرەنتیەكانیــان  زوو  یانیــش  لادەبرێــن، 
لەبیردەكــەن و هەڵوێســتیان نابێت كاتێك 
بــە تانكــی ئەمریكی هێرش دەكرێتە ســەر 

پێشمەرگە.
ئەمجارە تەركیزی زیاتری كورد پێویستە 
لەســەر پۆســتەكان و ئــەو كەســانە بێــت 
كــە دەنێردرێنــە بەغدا. زۆر گرنگە كەســی 
یەكەمــی ناو حیزب و لایەنە سیاســییەكانی 
كوردستان پۆستی سەرۆككۆمار و وەزارەتی 

دەرەوە وەرگرن. گرنگە پارتی و 
یەكێتــی نێوەندی سیاســی لــە عێراق و 
لــە ئاســتی نێودەوڵەتیش شــۆك بكەن بە 
ناردنی كەســایەتییەك بۆ بەغــدا كە كەس 
چاوەڕوانــی نەكات. ئەمجارە وەكو ســاڵانی 
-2003 2005 دەكرێــت كــورد لــە بەغداوە 
هەولێــر بەهێز بــكات و ئەمەش پێویســتی 
بــە ناردنی كەســایەتیی خاوەن دەســەڵاتی 

راستەقینەیە بۆ بەغدا.

دامەزراوەكانی دەوڵەت و دواتریش لە ســەرووی 
هەموویانەوە سامانی دەوڵەت و بەكارهێنانی بۆ 
ململانێی سیاسی، رێگای نەدا عێراق هەڵسێتەوە 
ســەرپێ، ئەگینا چانســی هەرێم لــەم چواردە 
ســاڵەی دواییدا قــەت ئەوەندە بەهێــز نەدەبوو 
كــە بتوانێت رۆڵی بەغــدا بگێڕێت لە پێوەندییە 

هەرێمی ‌و نێودەوڵەتییەكاندا. 
بەداخــەوە ئــەم لاوازیــەی بەغــدا هەندێــك 
جار ببــووە هۆی ئەوەی كــە هەرێم خۆی وەك 
دەوڵەتێكــی تۆكمــە و بەهێــز بێتــە بەرچاو و 
پێیوابێت كە تەواو لە تەوری ئامادەباشیدایە بۆ 
جیابوونــەوە و دەوڵەتداری تا دواجار شكســتی 
پرۆســەی رێفراندۆمی لێكەوتەوە بەشــێوەیەكی 
دراماتیكی كە كەســمان تەســەورمان نەدەكرد. 
شكستی هەرێم لە پرۆسەی ریفراندۆمدا پەردەی 
لەســەر ئەو هەموو لاوازی ‌و كڵۆڵیەی ئەزموونی 
چەند ساڵەی دەسەڵاتی خۆماڵیی ئێمە هەڵماڵی 
كە بەشــێك لــە رۆژئــاوا و توێژەرانیــش وەك 
نموونەیەكی باش باســیان دەكرد بۆ ناوچەكە. 
لاوازیی دامەزراوە سیاسییەكان و دابەشبوونیان 
بەسەر دوو بەرەی سەرەكی، تا دەگاتە ململانێ 
نادیارەكانی ناو خودی پارتەكانیش كە وەك رۆژی 
رووناك دەركەوتن. بە جۆرێك ئێستا نوێنەرایەتی 
ئەمریكا و ئەوروپا لە كوردستان زۆرتر لە خودی 
خۆمان زانیارییان لەبەردەستە لەسەر رایەڵەكانی 
حوكمڕانــی ‌و كاركردنــی سیاســەت لە هەرێمی 
كوردستاندا. هەرچەندە تا ئێستاش وڵاتانی وەك 
ئەمریكا و رۆژئاوا‌ دەیانەوێت لە رێگای عێراقەوە 
مامەڵــە لەگــەڵ هەرێمــی كوردســتان بكرێت، 
بــەڵام لە خۆشــبەختیی ئێمە رۆژ لــە دوای رۆژ 
دەردەكەوێت كە عێراقیش جێگای ئەو متمانە و 

هیوایەی ئەوان نییە‌.
 لە دوای سەركەوتنی عێراق بەسەر هێزەكانی 
دەوڵەتی ئیســامی و دواتریش شكســتهێنانی 
ریفراندۆم، هەریەكە لە ئەمریكا و رۆژئاوا و هێزە 
هەرێمییەكانیش گەیشتنە ئەو باوەڕەی كە ئەمە 
هەنگاوێكە بە ئاراستەی‌ هەڵسانەوەی دەوڵەت و 
دووبارە دروستبوونەوەی ناسنامەی نیشتمانی بۆ 
عێراق لەسەر دەستی‌ حەیدەر عەبادی. لەڕاستیدا 
دەبێــت ئەوەش بگوترێت كــە هەندێك لە هێزە 
كوردییەكانیش رۆڵیان هەبوو لە شكڵگرتنی ئەو 
جۆرە تێگەیشتنە، هەڵبەتە نەك وەك چارەسەر 
بەڵكو وەك بەرسڤێك بۆ ململانێ ناوخۆییەكان. 
هەرچەنــدە تا ئێستاشــی لەگــەڵ بێت ئەمریكا 
و رۆژئــاوا پاڵپشــتی بەهێزبوونــەوەی دەوڵەتی 
عێراقــن تا بەهەرێمكردنی عێــراق، بەڵام عێراق 

خۆی ئەو ئامادەباشیەی تێدا نییە. 
خۆپیشــاندانەكانی ئــەو دواییــەی بەغدا و 
باشــووری عێراق ئەوەیان سەلماند كە نوخبەی 
حوكمڕانی عێراق هیچیان جێگای متمانەی خەڵكی 
عێراق نین بە عەبادیشــەوە. خۆپیشــاندانەكان 
زۆریــان لە هەگبەی ئەو ســەرمایە سیاســیەی 
سەرۆكوەزیران دابەزاند كە چوار ساڵە خەریكی 
كۆكردنەوەیەتی بۆ ئــەوەی وەك كارەكتەرێكی 
سیاسی پێگەی خۆی پێ قایم بكات لە ململانێ 
لەگــەڵ نەیارەكانــی. هەرچەنــدە پێناچێت تا 
ئێستاش ئەمریكا و ئەوروپا بەدیلێكی باشتریان 
هەبێت بۆ عەبادی، ئەوەی تا ئێســتاش لایەنە 
ئەمریكــی و ئەوروپییــەكان لەســەری كۆكــن، 
ئەوەیە كە حكومەتی نوێی عێراق واباشــە هەر 
بە ســەركردایەتی عەبادی بێت، لە كوردیشــدا 
چەند ئەكتەرێكی سیاسیی میانڕەویان پێباشە 

كە وجودیان هەبێت لە بەغدا. 
ئــەوەی گرنگــە بــۆ ئێمــە وەك هەرێمــی 
كوردســتان، ئەوەیــە كە هەریەكــە لە ئەمریكا 
و ئەوروپا گەیشــتوونەتە ئەو باوەڕەی هێشــتا 
ئاسایشی سیاسی لە كوردستاندا گەرەنتیترە تا 
لە عێراق، بە مانایەكی تر هێشــتا شــەرعیەتی 
حوكمڕانی سیاســی لە هەرێمدا ســەقامگیرترە 
تاوەكــو لە بەغــدا. ســەردانیكردنی نوێنەرانی 
ئەمریكا و ئەوروپییەكان بۆ لای لایەنە سیاسیە 
كوردییەكان دەربڕی ئەو راســتیەن كە جۆرێك 
لە نائومێدبوون و پاشــگەزبوونەوە لە بیرۆكەی 
هەڵسانەوەی‌ عێراق هەیە كە لە دوای هەرەسی 
ســەربازیی دەوڵەتــی ئیســامی لە مووســڵ و 
شكســتهێنانی ریفراندۆم خەریــك بوو چەكەرە 
بگرێت‌. دەمەوێت بڵێم كە تێگەیشتنی ئێستای 
ئەمریــكا و رۆژئاوا ئەوەیە هەرێمی كوردســتان 
نابێــت ئەوەنــدەش لاواز بێــت، پەراوێز بێت و 
بكرێتــە قوربانیی ئــەو دۆخە نادیــارەی عێراق 
كە نە ئەمریــكا و نە ئەوروپییەكانیش خاوەنی 
نیــن. لەلایەكی ترەوە دەكرێت بڵێم قەناعەتێك 
لای ئەمریكــی‌ و ئەوروپییــەكان دروســت بووە 
كــە خــودی عەبادی ‌و عێراقیــش ناتوانن بەبێ 
هەماهەنگی لەگەڵ نوخبەی حوكمڕانی هەرێمی 
كوردســتان جڵەوەی حوكمڕانی بــە ئارامی لە 

بەغدا كۆنترۆڵ بكەن. 
ئــەو ناســەقامگیری و لاوازییەی ســەركردە 
سیاســییەكانی عێراق چانسێكی تر بە‌ هەرێمی 
كوردســتان دەدات كە بتوانێت لەســەر ئاستی 
هەرێمــی و نێودەوڵەتــی نموونەیەكــی جوانتر 
پێشكەش بكات بە سوودوەرگرتن لە هەڵەكانی 
رابردوو. ســەرەتای ئەو هەنگاوە لە چاكســازی 

سیاســی ‌و ئابوورییــەوە دەســتپێدەكات. بــە 
تایبەت لە داڕشــتنەوەی پەیكەری حوكمڕانی، 
ئەو پرۆسەیەش دەبێت‌ سەرەتا لە حكومەتەوە‌ 
بكرێــت. چونكــە ســێكتەری  پــێ  دەســتی 
جێبەجێكردن ئــەو دەزگایەیە كە گوشــارێكی‌ 
زۆری لەســەرەو خــۆی لــە رووبەڕووبوونەوەی 
راســتەوخۆی هاووڵاتیانــدا دەبینێتــەوە و لــە 
هەمــان كاتــدا ســەرچاوەی پێشكەشــكردنی 
خزمەتگوزارییەكانیشــە. لــە مانگــی رابردوودا 
ئینســتتیوتی مێری پرۆژەیەكی نووسراوی زۆر 
تۆكمــە و مەیدانی لەو بوارەدا پێشــكەش كرد 
بە نــاوی "دەوڵەتســازی: نەخشــەڕێگایەك بۆ 
بەدامەزراوەییكــردن  و  یاســا  ســەروەركردنی 
لــە هەرێمــی كوردســتان" كە تایبــەت بوو بە 
دیراسەكردنی گەشەی حوكمڕانی لە كوردستان، 
لەژێــر رۆشــنایی و هەڵســەنگاندنی مۆدێلــی 
جیهانیــی جیــاواز كە بۆچوونی زیاتــر لە 200 
پســپۆڕی تێــدا وەرگیرابــوو لەنێو بڕیــاردەر و 
داڕێژەرانی پۆڵەسی و ئەكادیمستانی هەرێم، لە 
رێــگای چاوپێكەوتن و مێزگــردی تایبەتەوە لە 
هەولێر و سلێمانی و دهۆك و شارۆچكەكان. ئەم 
پرۆژەیە زۆر زەرورە وەك سەرەتای ئەم هەنگاوە 
كاری جددی لەسەر بكرێت، وەك میكانیزمێك بۆ 
سەروەركردنی یاسا و رەخساندنی زەمینەیەكی 
لەبار بۆ گەشەپێدانی سیستەمێكی حوكمڕانیی 
دروست لە هەرێمی كوردستاندا، چونكە‌‌ مۆدێلی 
حوكمڕانی كوردی گەیشــتووەتە شــوێنێك كە 
چیتر بەرگەی دواخســتنی چاكســازی ناگرێت، 
ئەگەرنا ئەم دەرفەتەش وەك چەندین دەرفەتی 
تــری مێژوویــی لە دەســت دەچێت و دیســان 

دەستبەتاڵ دەمێنینەوە .

رێبوار كەریم وەلی
 rebwar@rudaw.net

سەرباری خیانەتی 16ی ئۆكتۆبەر و هەموو ئەو 
بارە نالەبارەی كە بەرەوڕووی كیانی دەستووریی 

هەرێمــی كوردســتان بــووەوە و، رازینەبوونــی 
وادەی  درێژكردنــەوەی  بــە  بارزانــی  ســەرۆك 

رۆژەڤــی ئەمڕۆی كوردســتان پتــر لەوەی 
هەڵبژاردنی پەرلەمان و نەخشــەی سیاســیی 
داهاتــووی كوردســتان بێــت، بریتییــە لــە 
ئالیەتەكانی دواخســتنی هەڵبژاردن. نزیكەی 
ســێ مانگــە هەڵبژاردنــی پەرلەمانــی بەغدا 

ئەنجــام دراوە، نە حكومــەت پێكهێنراوە، نە 
پەرلەمــان كۆبووەتــەوە لە كاتێكــدا تەمەنی 
پەرلەمان )بێئــەوەی درێژكرابێتەوە( كۆتایی 
هاتــووە، یــەك بەربژێری دەرچــووی نوێ بە 

رەسمی نەبووەتە ئەندامی پەرلەمان! 

ســەرۆكایەتییەكەی، نێچیرڤــان بارزانی وەكو 
سەرۆكی حكومەتی هەرێمی كوردستان، چەند 
بەلایەوە گرنگ بوو كە كوردستان لە گۆشەگیریی 
دیپلۆماسی و ئابووری دەرباز بكات، هێندەش 
مكوڕ بوو لەسەر ئەوەی هەڵبژاردنی پەرلەمانی 
كوردستان لە وادەی دیاریكراوی خۆیدا ئەنجام 
بدرێت. ئەڵبەتە ئەوەش لەو روانگەیەوە بوو كە 
ســەرۆك بارزانی بە مەرسوومی سەرۆكایەتیی 
هەرێمــی كوردســتان، وادەی هەڵبژاردنەكانی 
لە مانگــی یازدەی 2017 دیــاری كردبوو. جا 
حیزبەكەی سەرۆك وەزیران چەندی دەهێنا یان 
نەیدەهێنا گرنگ نەبوو. بــەڵام درێژكردنەوەی 
تەمەنــی پەرلەمان بۆ دوو خولی یاســادانان، 
كەیــن و بەینــی حیزبەكانی ســلێمانی لەگەڵ 
بەغــدا و ئێــران و، هیوایــان بــە لەناوچوونی 
حوكمــی پارتی لــە ماوەیەكی كورتــدا، وایان 
كــرد كــە هەڵبژاردنەكانــی كوردســتان پێش 

هەڵبژاردنەكانــی بەغــدا نەكەوێت. ســەرۆكی 
حكومــەت كــە بەشــێك لــە دەســەڵاتەكانی 
سەرۆكی هەرێمیشی هەیە، دەیویست لانیكەم 
پێــش هەڵبژاردنەكانی بەغدا، لە كوردســتان 
هەڵبژاردن بكرێت، بەڵام نەكرا؛ جگە لە پارتی 
كــەس حازر نەبــوو، هەر كەســە بیانوویەكی 
هەبوو، هەموو كێشە ناوخۆییەكانی خۆیان بە 
تۆماری دەنگدەران و كۆمیسیۆنەوە گرێ دا، لە 
كاتێكدا كە پارتیش بە هەمان ئەندازەی ئەوان 

لەو كۆمیسیۆنەدا نوێنەری هەبوو!
ئێستا جگە لە پارتی و جوڵانەوەی نوون نوون 
)نەوەی نوێ( كە براوەكانی هەڵبژاردنی مایسی 
ئەمساڵن )دیارە بەشێك لە حیزبە بچووكەكان 
و كۆتاكانیــش ئامادەگییان هەیە( حیزبەكانی 
دیكە هەر هەموویان و لەسەرووشیانەوە یەكێتی 
و دواتریش گۆڕان )كە حازر نەبوون هەفتەیەك 
لەســەر كۆتاییهاتنــی وادەی ســەرۆكایەتیی 

هەرێم مســاوەمە بكــەن!( داوای دواخســتنی 
هەڵبــژاردن لە ســەرۆكی حكومەتــی هەرێمی 
كوردســتان دەكــەن. ئەمــە چەنــد لایەنێكی 
هەیە؛ هەندێك لایەن وەكو یەكێتی بڕوایان بە 
ئەنجامەكانی خۆیان نییە و هەندێكی دیكەش 
لــە دووبارەبوونــەوەی ئەنجامەكان دەترســن، 
تەنهــا پارتییە كە بێمنەتە. بۆیــە هەرچەندە 
لایەنە سیاسییەكان لە رێگەی میدیاوە جەخت 
لەسەر ئەنجامدانی هەڵبژاردن لە وادەی خۆیدا 
دەكەن، بەڵام راست ناكەن، هەموویان ژێربەژێر 
بەتایبەتی داوا لە ســەرۆكی حكومەت دەكەن 
هەڵبژاردنەكــە دوابخــات. پێناچێ ســەرۆكی 
حكومــەت بچێتە بنبــاری ئــەو داواكارییە و، 
ئامــادە نییــە باجی بێســەروبەریی حیزبەكان 
بدات. ئەگــەر حیزبەكان مەتڵەبێكــی ئاوایان 
هەیــە، دەرگای پەرلەمان كراوەیــە و با لەوێ 

بیكەن.

ئەڵبەتــە ئــەوە هەم بۆ ئێــران و هەم بۆ 
ئەمریــكا كە خۆیــان پێ وەســیی بەغدایە، 
دەســتمایەی ململانێیە. بۆیــە هەردوولایان 
)كــە گومان هەیە لایەنــی ئەمریكی تەڕحی 
كردبێت هەڵبژاردنی كوردســتان دوابخرێت( 
بــە بیانــووی ئــەوەی گوایــە لــە مانگــی 
ئەیلولدا گفتوگۆكانــی پێكهێنانی حكومەتی 
داوا  دەســتپێدەكات،  بەغــدا  داهاتــووی 
دەكــەن هەڵبژاردنی كوردســتان دوابخرێت. 
تەنها لەو روانگەیەوە نەبێت كە كوردســتان 
بتوانــێ لە رێگەی ئەزموونی دیموكراســی و 
حوكمڕانییــەوە تەجروبەیەكــی باڵاتر لەوەی 

بەغدا نیشــان بدات )كــە لەوەیاندا رەنگبێ 
ئــەوەی  هەبێــت(،  كاریگەرییەكــی  ئێــران 
دیكەی رەنگبــێ دەســتەوداوێنبوونی هێزە 
سیاســییەكانی كوردســتان بێت كە توانای 
هەڵبژاردنیــان نییــە و پەنــا دەبەنــە بــەر 
گوشــاری نێودەوڵەتی و ئیقلیمی! ئەگەرنا، 
ئەمریــكا و ئێرانیــش لــە وادەی خۆیانــدا 
ئەنجــام  هەڵبــژاردن  بێــت(  )هەرچۆنێــك 
دەدەن، بۆیە ناتوانن هیــچ ئارگۆمێنتێكیان 
هەبێت بۆ دواخستنی هەڵبژاردنی پەرلەمانی 
كوردســتان. خــۆ ئەگــەر مەتڵــەب لایەنی 
تەكنیكی بێت لەوەی كە دوو حكومەت چۆن 

لــە یــەك وڵاتدا و، لە یەك كاتــدا پێكدێت، 
ئــەوا ئەزموونــی ســاڵانی 2006، 2010 و 
2014 هەیە كە دوو هەڵبژاردن بە جیاوازیی 
مــاوەی چەنــد مانگێك ئەنجامــدران، بەڵام 
هــەردوو حكومەت لــە وادەیەكــی زەمەنیی 
نزیــك بە یەكتری پێكهاتــن و هیچیان رێگر 
نەبــوون لە پێكهاتنی ئەوەی دیكەیان. بۆیە 
پێویســتە كوردســتان هەڵبژاردنی خۆی لە 
وادەی خۆیدا بكات و، ئەو جیاوازییە نیشان 
بــدات و بیســەلمێنێ كــە بۆچــی لــە 25ی 
ئەیلولــی 2017 پەنای بردە بەر ریفراندۆمی 

سەربەخۆیی.

لە چەند ساڵی رابردوودا و بەتایبەتیش 
دوای هەڵكشــانی مەرجەعییەتی ســەرۆك 
بارزانی لە گوتاری نیشتمانی و نەتەوەییدا، 
بەشــێكی موزایەدەچــی لەنــاو یەكێتی بە 
)گرتنی( ئەو )شتەی( پەكەكە كە خۆیان 
نەیانبــوو، هەوڵیان دا باری لەنگی خۆیان 
لــەو رێگەیەوە راســت بكەنــەوە. تەنانەت 
لــە شــەڕی دژ بە داعشــدا، ئەوانــە لەژێر 
پەردەی خەباتی نەتەوەیی، چەك و تفاقی 
هاوپەیمانانیــان دایە پەكەكە و ویســتیان 
لــە رۆڵی پارتی و بارزانی لە هاوكێشــەی 
ئێســتا  بكەنــەوە.  كــەم  نێودەوڵەتیــدا 
كــە توركیــا ئابڵوقەی خســتووەتە ســەر 
سلێمانی و تێگەیشتوون لەوەی )شتەكە(
ی ئــەوان لــە هــی پەكەكــە كاریگەرترە، 
كەوتوونەتە پەلەقاژە. هەمان ئەو شــتەی 
كە لە سەرەتای 2000 تاڵەبانی تێیكەوت 
و، هاوپەیمانە دێرینەكەی بە چەند ملیۆن 
دۆلار و چەنــد تــۆن ئازووقەیەكی توركی 

فرۆشت.
ماوەیەكــی كەمــی مــاوە كــە میــت و 
ســەربازی تورك لــەو زۆنــەش جریتبازی 
بكــەن. ئاســاییكردنەوەی پەیوەندییەكان 
لەگەڵ توركیا بۆ یەكێتی دەبێ گرنگ بێت، 
بەڵام نەك لەســەر دەستی موزایەدەچی و 

خائین.

نیسك

كوڕی خۆت و كچی خەڵكی

نێچیرڤان بارزانی مەبن

دكتۆرا لە زانستە سیاسییەكان، زانكۆی ئێكسیتر

WWW.RUDAW.NET

Rudaw readers know more
Rudaw Media Network

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەری نووسین:  نەوزاد مەحموود 

بەڕێوەبەری هونەری: حوسێن هیممەتی

ئەندامی شانازی ستاف : عەبدوڵڵا قڕگەیی
دیزاینەران : هونەر مەرجان، ئاكار جەلیل

salam@rudaw.net

rodan@rudaw.net

newzad@rudaw.net

hhimati@rudaw.net

rudaw@rudaw.net  

بۆ پەیوەندیکردن بە تۆڕی میدیایی رووداو: 009647518110011

 بۆ ناردنی هەواڵ و زانیاری: 009647518110002


